
ژمارە )449(   دووشەممە 2017/3/13 - 22ی رەشەمێ  2716   )750( دینار

رووداو - هەولێر
بەرپرســێكی یەكێتی لە مەخموور دەڵێت پارتی هێزێكی زۆری هێناوەتە ســنووری قەزای مەخموور، ئامانجەكەشی ئەوەیە دەست 

بەسەر بیرە نەوتەكانی ئەو ناوچەیەدا بگرێ.
رەشــاد گەڵاڵــی، لێپرســراوی كۆمیتــەی مەخمــووری یەكێتی بە )رووداو(ی گوت "هێزێكی پێشــمەرگەی ســەر بــە پارتی لە 
ســنووری مەخموور كۆكراونەتەوە، هێزەكە بۆ دوو ئامانج هاتوون، یەكەمیان دەســتگرتن بەســەر بیرە نەوتەكان و دووەمیشــیان 

رووبەڕووبوونەوەی گەریلاكانی پەكەكە".
بەڵام بەرپرسانی پێشمەرگە لەو سنوورە دەڵێن هیچ هێزێكی زیادە نەبراوەتە میحوەری مەخموور و ئەو ئیدیعایە رەتدەكەنەوە.
ســیروان بارزانی، سەرپەرشــتیاری میحوەرەكانی گوێڕ-مەخمووری هێزی پێشــمەرگە لەوبارەیەوە گوتی: "لە ســنووری 
مەخموور هیچ كێشــەیەك لە نێوان پێشــمەرگە و گەریلادا نییە و هیچ هێزێكیش لەو ســنوورە كۆنەكراوەتەوە، ئەوەی كە 
كراوە تەنیا كێوماڵكردنێك بووە لەلایەن فەرماندەكانی پێشمەرگەوە لە سنوورەكە وەكو ئامادەكارییەك بۆ ئۆپەراسیۆنی 

كۆنترۆڵكردنەوەی حەویجە".
ئــەو قســانە لەكاتێكدایە كە بەگوتەی رزگار محەممەد، قائیمقامی قــەزای مەخموور، ئیدارەی كەمپی ئاوارەكانی 
باكووری كوردستان لەو سنوورە كە سەر بە پەكەكەن، ماوەیەكە لەڕووی كارگێڕییەوە خۆی لە قایمقامیەتی ئەو 

قەزایە جیاكردووەتەوە و ئەنجوومەنێك بەنێوی "ئەنجوومەنی خۆپارێزی" سەرپەرشتیی دەكات.
هەر لەوبارەوە كرمانج عەبدوڵڵا، بەرپرسی لقی 23ی پارتی لە مەخموور گوتی:"ئەوەی لەبارەی بردنی 
هێز بۆ مەخموور دەگوترێ راست نییە، ئەوانەی ئەو قسانە دەكەن هیچ لە مەسەلەی سەربازی نازانن، 

ئەگەر بیانزانیبا جێگۆڕكێ و كێوماڵكردنیان لێ نەدەبووە كۆكردنەوەی هێز".

هەشت قومارچی دەستگیردەكرێنراپۆرتە هەواڵ
رووداو - دهۆك

بەرپرسی راگەیاندنی پۆلیسی دهۆك رایگەیاند: لەشاری دهۆك 8 قومارچی دەستگیركران كە لەنێو دوو باخدا قوماریان كردووە. رائید 
هێمن سلێمان، بەرپرسی راگەیاندنی پۆلیسی دهۆك بە )رووداو(ی راگەیاند:" لە شاری دهۆك سێ هاووڵاتی هەرێمی كوردستان و پێنج كەسی 

بیانیان دەستگیركرد كە لە نێو دوو خانوودا لە باخەكانی دەوروبەری دهۆك قوماریان دەكرد". رائید هێمن سلێمان گوتیشی "زۆر كەرستە و 
ئامێری پێشكەوتوویان بۆ قوماركردن بەكارهێناوە ، ئامێرەكانی قوماریان پێدەكرێت ئێستا لە بەڕێوەبەرایەتی پۆلیسی دهۆكە". رووداو زانیویەتی 

ئەو ئامێرانەی بۆ قومار بەكارهێنراون بایی نزیكەی 2 ملیۆن دۆلارن.

مەحموود یاسین كوردی
رووداو - هەولێر

نوێنەری راوێــژكاری ئەنجوومەنی ئاسایشــی 
مــەلا  خێزانــی  لەگــەڵ  كوردســتان  هەرێمــی 
داواكاری  كۆدەبێتــەوە،  هەولێــر  كوژراوەكــەی 
ئەوانیــش لە نوێنەرەكەی راوێژكاری ئەنجوومەنی 
ئاســایش ئەوە بووە كە بكوژانــی كوڕەكەیان لە 

سێدارە بدرێن.
پێشــتر هەفتەنامەی )رووداو( زانیاری لەسەر 
ئەو باندە بڵاوكردبووەوە كە شەوی 2017/1/31 
كەســێكیان بەنــاوی مــەلا مەحموود عوســمان 
لــە گەڕەكی منــارەی شــاری هەولێر كوشــت و 

پارەكەیان برد.
دوای ســێ رۆژ لە بڵاوبوونــەوەی راپۆرتەكەی 
رووداو، بەڕێوەبەرایەتی ئاسایشی هەولێر لە رۆژی 
2017/2/23 لە راگەیەندراوێكدا دەستگیركردنی 
گرووپێكــی شــەش كەســیی راگەیاند كە ســێ 
كەس لەو گرووپە بە ناوەكانی )محەممەد سابیر 
عەبدوڵڵا، تارق عەزیز مەحموود، سەركەوت كەریم 
حەمــەد( چەندین تاوانیان ئەنجامدابــوو، دوایین 

تاوانیشیان كوشتنی مەحموود عوسمان بوو.
 ،  2017/1/31 شــەوی  22:30ی  كاژێــر 
مەحمــوود عوســمان محەممەد ئەمیــن، تەمەن 
34 ســاڵ، خاوەنی نووســینگەی ئاڵوگۆڕی دراو 
و گوتارخوێن و پێشــنوێژی پێشــووی مزگەوتی 
ســلێمان محەممەد، لەبەردەم ماڵەكەی خۆی لە 
گەڕەكی منارەی شاری هەولێر كوژرا. قوربانییەكە 
خوێندكاری ماستەر بوو لە شەریعەتی ئیسلامی. 
هەفتــەی رابردوو، كەســێك بــە نوێنەرایەتی 
ئەنجوومەنــی  راوێــژكاری  بارزانــی،  مەســروور 
ســەردانی  كوردســتان،  هەرێمــی  ئاسایشــی 

خانەوادەی مەلا مەحموودی كرد.
عەبدوڵڵا عوســمان، برای مەحموود عوسمان 
بە )رووداو(ی راگەیاند: "نوێنەری كاك مەســرور 

بارزانی لەگەڵ ئێمــە كۆبووەوە و بەڵێنی پێداین 
بە زووترین كات ئــەو تاوانبارانە دادگایی بكرێن، 
هەر كاتێك سزای لە سێدارەدان بۆ ئەو بكوژانەی 
برامــان دەرچوو ئــەوان لە رێگای ســەرۆكایەتی 
هەرێمی كوردستان رێكارە یاساییەكان دەگرنەبەر 

بۆ ئەوەی بە سزای خۆیان بگەن".
عەبدوڵــا عوســمان گوتیشــی "داوامــان لــە 
نوێنــەری كاك مەســرور كرد ئــەو تاوانبارانە لە 
ســێدارە بدرێــن و كاك مەســعود بارزانی واژۆ لە 
ســەر حوكمەكانیان بكات، ئەوانیش گوتیان كاك 

مەسروور بارزانی خۆی لە نزیكەوە لەسەر خەتە و 
ئامادەین بۆ هەموو هاوكارییەك و جێبەجێكردنی 

داوارییەكی ئێوە".

گروپەكە دوای 7 ساڵ
 ئاشكرا بوون

د.هۆگــر غەریب هاوڕێیەكــی نزیكی مەحموود 
عوســمانە بــە )رووداو(ی گوت "شــەهیدكردنی 
مامۆستا عوســمان تاوانێكی گەورە بوو بەرامبەر 

ئاسایشــی  و  كوردســتان  پایتەختــی  شــكۆی 
كۆمەڵایەتی هەولێر، بۆیە زۆر گرنگە دەستی ئەو 

جۆرە تاوانانە بە ئاشكرا ببڕدرێت".
د.هۆگر غەریب پێیوایە ســزای لەســێدارەدان 
كەمترین سزایە بۆ ئەو سێ كەسە، چونكە دەڵێت 
:"ئەو گروپە ماوەی حەوت ساڵە تاوانی جۆراوجۆر 

ئەنجام دەدەن لە شاری هەولێر.
)رووداو( زانیویەتی ئاسایشــی هەولێر داوای 
لــە تاوانلێكــراوەكان كــردووە ســكاڵاكانیان لە 
پۆلیســەوە بگوازنــەوە بــۆ ئاســایش، پــەراوی 

لێكۆڵینەوەكان لە قۆناغی كۆتاییدایە و بڕیارە لە 
ئایندەیەكی نزیكدا دۆســیەكە رادەستی دادگای 

تاوانەكانی هەولێر، بكرێت.
لــە  لەســێدارەدان  ســزای  جێبەجێكردنــی 
هەرێمــی كوردســتان هەڵپەســێردراوە. بەپێــی 
بڕگــە 7 لە مــاددە 10ی یاســای ســەرۆكایەتی 
هەرێمی كوردســتان- عێراق، ژمارە یەكی ســاڵی‌ 
2005ی هەمواركراو، پێویستە سەرۆكی هەرێمی 
كوردستان مەرســوومی سزای لە سێدارەدان واژۆ 
بكات، بەڵام لە دوای وەرگرتنی پۆستی سەرۆكی 

هەرێمی كوردستان لە لایەن مەسعود بارزانییەوە 
لە حوزەیرانی 2005 تاوەكو ئێســتا تەنیا واژۆی 

لەسەر لەسێدارەدانی چوار كەس كردووە.
دوایین سزای لەســێدارەدان كە بارزانی واژۆی 
لەسەر كردووە لە رۆژی 2016/11/27 ئەویش بۆ 
بكوژی كچێكی تەمەن 18 مانگ بوو بەناوی مینا.

سزای لەسێدارەدان لەلایەن وەزارەتی ناوخۆی 
حكومەتی هەرێمی كوردســتان بــە ئامادەبوونی 
نوێنەری یەكێتی زانایــان و پارێزەری تاوانلێكراو 

جێبەجێ دەكرێ.

لە كوردستان 250 كەس سزای 
لە سێدارەدانیان هەیە

دیمەن بورهان
رووداو - هەولێر

عەبدوڵڵا شەو تا بەیانی سەری لەسەر مۆبایل 
و كۆمپیوتەر بوو، تا وای لێهات بووە كەســێكی 
شــارەزا لــە بوارەكانــی تەكنەلۆژیا بەگشــتی و 
جۆرەكانی هاككــردن بەتایبەتی، بەڵام تواناكەی 
بــووە بــەڵا بۆ چەندیــن كچ و پەیجی گشــتی و 

تایبەتی.
خەڵكــی  ســاڵ،   22 ئەحمــەد،  عەبدوڵــا 
دەوروبەری شــاری هەولێرە، بۆ )رووداو(ی باس 
دەكات كــە چۆن پەیوەســت بووە بــە مۆبایلەوە 
"وەك تلیــاك گیــرۆدەی مۆبایــل بــووم، دوای 
ئــەوەی ناوم لە پەیمانگا دەرچوو، كە خواســتی 
من نەبوو. دەمویست بچمە كۆلێژ. زیاتر ئاڵوودە 
بووم، بەجۆرێك لەماوەی ساڵێكدا توانیم لەڕێگەی 
یوتــوب تەواو خۆم فێربكــەم و داونلۆدی هەموو 
بەرنامە هاككەرەكان بكەم. شــەوان دوو بۆ ســێ 

سەعات دەنووستم، ژیانم بوو بە هاككردن".
 عەبدوڵــا هۆكاری بــوون بە هاككەر بۆ ئەوە 
دەگێڕێتــەوە كــە هیــچ كارێكی نەبــووە بیكات 

و ســەرەتا وەك حەزێــك بووە "تەنیــا حەزم لە 
دەســتگرتن بوو بەســەر پەیجەكاندا، چێژم لەوە 
دەبینی كە تكام لێبكــەن تا بۆیان بگەڕێنمەوە، 
بۆیــە چەندین ئینســتاگرامی كچم هــاك دەكرد، 
بــەڵام دوای ئــەوەی داوایان دەكــرد و دەگریان، 
دەمدانەوە". عەبدوڵڵا دەشــڵێت "ئەو گەنجانەی 
خەریكی دروســتكردنی باند و هاككردنن، ئەگەر 
وەك مــن زیندانــی نەكرێــن واز ناهێنن، چونكە 

تێكەڵی خوێنمان بووە".
عەبدوڵــا باس لە جۆرەكانی هاككردن دەكات 
"هــاك باك ئــارچ و هاك باك تراك كە یەكەمیان 
بۆ شكاندنی كۆدی ئینتەرنێت و دووەمیشیان بۆ 

پارازیت خستنە سەر كەناڵ و دەزگاكانە، ئەگەرچی 
بەهــەزاران كــۆدی تێدایە و ئیشــی كــەم نییە، 
بەڵام ئاســانە ئەگەر مێشكێكی فراوانت هەبێت. 
جۆری ســێیەمیش هاككردنــە لەڕێگەی ئیمەیڵی 
كەســەكانەوە كە كارێكی زۆر ئاســانە لەلای من. 
ئەویــش بە ناردنی لینكێــك كە خاوەن پەیجەكە 
یاخود كەسەكە وادەزانێت لە كۆمپانیاكانی تۆڕە 

كۆمەڵایەتییەكانەوە بۆی هاتووە".
عەبدوڵڵا خۆی دەكات بە خاوەنی یەكێك لەو 
كۆمپانیایانە و داوای لێدەكات لەماوەی 24 كاژێر 
ئینســتاگرام كۆمفێرن بكە، ئەگینــا پەیجەكەت 
دادەخرێــت، كەســەكەش دەچێتــە نێو لینكەكە 

و پاســۆردی خۆی لێدەدات، راســتەوخۆ بۆ ئەو 
دەچێــت. عەبدوڵڵا دەڵێت "ئــەوە كاری من بوو، 
حــەزی خۆم بوو، پێم خۆش نەبوو كەســێك لە 
تەكنەلۆیا نەزانێت و ئیشی پێبكات، چونكە هەر 
كەسێك تەكنەلۆژیا بزانێ، دەبێت بزانێت هاككەر 

چەندە فێڵی هەیە".
 )ش( یەكێكە لە خاوەنی وێنەگرە بەناوبانگ 
و ناســراوەكانی هەرێمی كوردستان. كە زیاتر لە 
330 هــەزار لایك بۆ ئینســتاگرامەكەی هاتووە، 
كە تایبەتە بە ئاهەنگی بووكگواستنەوە و ماوەی 

چوار رۆژە ئەكاونتەكەی نەماوە.
ئەكاونتەكەیــەوە  نەمانــی  لەبــارەی  )ش( 
دەڵێــت "بەیانی بــوو ئەكاونتەكەم نەمــا، دواتر 
بۆ شــەو هاتەوە، بــەڵام دوای 10 كاژێر دووبارە 
نەمایــەوە، لینكێك هــات بەناوی ئینســتاگرام، 
ئێمەش كە خــاوەن فۆڵۆیەكی زۆریــن وامانزانی 
كۆمپانیای ئینستاگرام ناردوویەتی، بەڵام لەڕێگەی 
هاوڕێكانمەوە ئاگاداركرامەوە كە ئەكاونتەكە هەر 
بە ناوی خۆمــان كراوەتەوە، ئێمەش دایرێكتمان 
بۆ كرد و نووســیمان تۆ كێی، ئەویش گوتی من 
ئــەم ئەكاونتەم لە كەســێكی خەڵكی ســلێمانی 

كڕیوەتــەوە بە 410 دۆلار، منیش پێمگوت ئەمە 
هــی ئێمەیە و ناكرێت دەســتی لێبدەی، چونكە 
وێنــەی هــەزاران كەســی تێدایە، كــە لای ئێمە 
ماونەتەوە، بۆیە هیچكام لەم وێنانە بڵاونەكەیتەوە 
و كێشەمان پارە نابێت. ئەویش گوتی من ئیشم 
بەم پەیجە نییە، تەنیا پارەكەم بدەنەوە و هیچی 

دیكەم ناوێت".
لەگەڵــی  هەوڵمــدا  "زۆر  دەشــڵێت  )ش(   
دابنیشم، بۆیە دوای چەند رۆژێك رازی بوو بیبینم 
و ئەكاونتەكــەی لێبكڕمەوە بــە 500 دۆلار، بۆیە 
رۆژی 2017/3/12 هاتــم بــۆ هەولێر، ســەرەتا 
ناونیشــانێكی پێــدام، بــەڵام كــە چــووم لەوێ 
نەبــوو، بە تەلەفۆن ئــاگاداری كردمەوە كە بچمە 
ناونیشــانێكی دیكە، بەڵام لەوێــش نەبوو، دواتر 
پێیگووتم كە بڕۆمە ناونیشانێكی دیكە، كە چووم 
لەوێ عەبدوڵڵام بینی، بۆیە پێموایە كە عەبدوڵڵا 
بەتەنیــا نییە و ئەوان باندن، چونكە ناونیشــانی 
یەكــەم و دووەمی پێ گۆڕیم، دیارە كەســی لەو 
ناونیشانانە داناوە و بۆ ئەوەی دڵنیابێت كە كەسم 

لەگەڵ نییە، چونكە دەیزانی بەتەنیا نیم".
عەبدوڵڵا شــارەزا بــووە لە هاككــردن، بەڵام 

ســەرەڕای گۆڕینی چەندین ناونیشان. نەیتوانیوە 
شارەزایانە لە دوای هێزە ئەمنییەكان خۆی دەرباز 

بكات. 
)ش( گوتــی "عەبدوڵڵا لــەو ماوەیە بە زیاتر 
لە 10 ژمــارە پەیوەندی پێوەكردم. دوای ئەوەی 
ناونیشــانی ســێیەمی پێــدام بە تەنیــا چوومە 
شــوێنەكە. هاوڕێكانــم و پۆلیســی شــارەوانی 
كــە پێشــتر ئــاگادارم كردبوونەوە، لــە دوورەوە 
چاودێریــان دەكــرد، دوای ئــەوەی كــە بینیم و 
رێككەوتین، لەكاتــی مامەڵەكە و پێدانی پارەكە 
بە سوپاســەوە لەلایەن پۆلیســی شــارەوانییەوە 
نــوری،  فەخرەدیــن  دەســتگیركرا".مقەدەم 
بەڕێوەبەری پۆلیسی شارەوانیی هەولێر لەبارەی 
ئەم كەیســەوە بە )رووداو(ی گوت "پاش ئەوەی 
لەلایــەن هاووڵاتییەكی شــاری ســلێمانی ئاگادار 
كراینــەوە كە كەســێك لە هەولێــر پەیجەكەیانی 
كــە تایبەتــە بــە وێنەگرتــن هاككــردووە و لــە 
بەرامبــەر دانەوەیدا داوای پــارە دەكات، ئێمەش 
لەڕێگەی پۆلیسی شارەوانییەوە لەكاتی مامەڵەی 
رادەستكردنی پارەكە لەلایەن خاوەن پەیجەكەوە، 

توانیمان كەسی تۆمەتبار دەستگیربكەین".

دیمەن بورهان
رووداو - هەولێر

نەرمین چەند جارێك نەشتەرگەریی لابردنی 
چەوری كردبوو، دواتر بە گرەنتی چوو بۆ لای 
پزیشــكێك بۆ ئەوەی گەدەی بچووك بكاتەوە 
و بــە لەشــولارێكی رێك بگات، بــەڵام مەرگ 
نەیهێشــت بە خەونەكەی بــگات، دوای چەند 
رۆژێــك لە ئەنجامدانی نەشــتەرگەری، گیانی 

دەرچوو.
نەرمیــن محەممــەد غەریــب، تەمــەن 46 
ســاڵ، پــاش هەفتەیــەك لــە نەشــتەرگەریی 
بچوككردنــەوەی گەدەی، لە كۆتا رۆژی مانگی 
رابــردوودا گیانی ســپارد. هــادی عەبدوڵڵا كە 
پێشمەرگەیە و هاوژینی نەرمینە، بە )رووداو(
ی گوت "هاوژینەكەم بەردەوام خەمی قەڵەوی 

و زۆریی كێشی دەخوارد، دوو ساڵ لەمەوپێش 
لە هەولێر دووجار نەشتەرگەری لابردنی چەوریم 
بۆ كرد، بەو هۆیەوە 15 كیلۆ چەوری ســكیان 
لابرد و كێشــی دابەزی. بەڵام هێشتا دەیوست 
لــەو چەورییــە زیادەی رزگاری بێت و كێشــی 
كەمتر ببێتەوە، بۆیە ئەمســاڵ دووبارە ویستی 
نەشتەرگەری بكات، بەڵام رێگەم پێنەدا، وەك 
ئەوەی دڵم خەبەری دابێت شتێكی بەسەردێ. 
بــەڵام ئــەو لەڕێگــەی خزمێكیــەوە چــوو بۆ 
ســلێمانی بــۆ لای دكتــۆر )ئــە، ه( و بڕیاری 

نەشتەرگەری دا".
بــە گوتــەی هاوژینەكــەی، نەرمیــن هیــچ 
نەخۆشییەكی نەبووـ پشكنینەكانی تەواو بوو، 
ئــەو رۆژەی بڕیــاری نەشــتەرگەری دا ئــەو لە 
دەوام بــووە، وەكو كەســوكاری واژۆی لەســەر 
نەشتەرگەرییەكە نەكردووە، بەڵام هاوژینەكەی 

تەلەفۆنــی بۆ كــردووە كە بچێ بۆ لای، ئەویش 
لــە دەوامەوە چووە بۆ لای "زۆر تكام لێكرد كە 
نەشــتەرگەرییەكە نەكات، بەڵام ئەو سوور بوو 

لەسەر ئەنجامدانی نەشتەرگەرییەكە".
لەبــارەی  دەشــڵێت  نەرمیــن  هاوژینــی 
نەشــتەرگەرییەكەوە پرســیاری لە پزیشكەكە 
كــرد و پێمگــوت "ئەگــەر نەشــتەرگەرییەكە 
مەترسی تێدایە مەیكە، بەڵام پزیشكەكە گوتی 
نەشــتەرگەریمان بۆ ســەدان كەس كــردووە، 
كەســیان هیچ كێشــەی نەبووە، پێویســت بە 

ترس ناكات".
وەك هاوژینەكەی باسی دەكات نەرمین بڕی 
پێنج هەزار دۆلاری بۆ نەشتەرگەرییەكەی قەرز 
كــردووە "بەڵام بەهۆی ئەم نەشــتەرگەرییەوە 
هەم ماڵ و هەم هاوژین و ژیانیشــم رۆیشــت". 

هادی وایگوت.

نەرمین شەش منداڵی لەدوای خۆی بۆ هادی 
جێهێشــت. هادی كە كرێچییە، زیاتر باسی ئەو 
نەشــتەرگەرییە و دەركەوتە و كاریگەرییەكانی 
لەســەر هاوژینەكەی دەكات "كاژێر 9ی بەیانی 
تاوەكــو كاژێــر یەكی پــاش نیوەڕۆ لــە ژووری 
نەشــتەرگەری بوو 50%ی گەدەیان بڕی، دوای 
شــەوێك مانەوە لە نەخۆشــخانە دكتۆر )أ. ه( 
گوتی هاوژینەكەت هیچ كێشەی نییە و بیبەنەوە 
بــۆ ماڵەوە، بەڵام كاتێك هێنامانەوە بۆ ماڵەوە 
هاوژینەكــەم دەڕشــایەوە و خوێنی لەگەڵ بوو، 
بۆیــە پەیوەندیمــان بــە پزیشــكەكەوە كــرد، 
بەڵام ئــەو گوتی ئەوە پاشــماوەی خوێنی نێو 
گەدەیەتــی و هیچ كێشــەی نییە، بــەڵام پاش 
هەفتەیەك بۆ دەركردنی تەقەڵەكانی بیهێننەوە 
بۆ لام، بەڵام نەرمینی هاوژینم بەردەوام خوێنی 
هەڵدەهێنایــەوە، ئــەو رۆژەش كە بردمانەوە بۆ 

لای پزیشــكەكەی هیچ پشــكنین و سۆنارێكی 
بــۆ نەكرد، تەنیــا تەقەڵی دەركرد و گوتی هیچ 
كێشەی نییە، لە نۆهەمین رۆژی نەشتەرگەریدا 
نەرمیــن دوای نوســتنی شــەو، بــۆ بەیانــی 

بەخەبەرنەهات و گیانی لەدەستدا".
هاوژینــی نەرمیــن دەڵێت "دكتــۆر )ئە.ه( 
هاوژینەكەی منی كوشــت، هــەر ئەویش ژیانی 
خێزانی منی تێكدا". ســەبارەت بە تۆماركردنی 
ســكاڵا لەســەر ئەو پزیشــكەی كە بــە مردنی 
هاوژینەكــەی تۆمەتبــاری دەكات. هادی گوتی 
"مــن بــاوەڕم بە یاســا و حكومــەت نییە، من 
لە رێگــەی عەشــارییەوە مافــی هاوژینەكەمی 

لێوەردەگرمەوە".
)رووداو( چەنــد جارێــك پەیوەنــدی بــەو 
پزیشكەوە كرد كە نەشتەرگەرییەكەی بۆ نەرمین 

ئەنجام دابوو، بەڵام مۆبایلەكەی داخرابوو.

داعش ئامارەی لە سێدارەدانی بەرزكردووەتەوە

محەممــەد هاودیانی، وەزیری كاروكاروبــاری كۆمەڵایەتی ژمارەی ئــەو تاوانبارانەی 
ئاشكراكرد كە سزای لەسێدارەدانیان بۆ دەرچووە و بە )رووداو(ی راگەیاند :"250 كەس 
لە لای ئێمە لە چاكسازییەكان بە تاوانانی جۆراو جۆران سزای لە سێدارەدانیان بۆ دەرچووە 
و ســزاكەیان جێبەجێ نەكــراوە". بــەڵام )رووداو( زانیویەتی ژمارەكــە زۆر لەوە زیاترە، 
چونكە هەندێك لەوانەی بەهۆی ئەنجامدانی تاوانی تیرۆرەوە سزای لە سێدارەدانیان بۆ 
دەرچووە، هەر لەلای ئاســایش ماونەتەوە و ئیحالەی بەڕێوەبەرایەتییەكانی چاكسازیی 

سەر بە وەزارەتی كاروباری كۆمەڵایەتی نەكراون.

برای مەلا مەحموود: 
نوێنەری بارزانی بەڵێنی پێداین رێكارەكانی 

لەسێدارەدانی بكوژانی مەلا مەحموود 
جێبەجێ بكەن

لە هەولێر هاككەرێك دەستگیر دەكرێت

عەبدوڵڵای هاككەر: 
چێژ لە هاككردن وەردەگرم

ژنێك بە نەشتەرگەریی بچووككردنەوەی گەدە دەمرێت
كەسوكارەكەی دەڵێن خەتای پزیشكە

بافڵ تاڵەبانی: كێشەكانی نێو یەكێتی بەرەو چارەسەرنراپۆرت
رووداو - سلێمانی

باڤڵ تاڵەبانی، لێپرسراوی كاروباری دژایەتی تیرۆر لە پەیجی تایبەتی خۆی لە تۆڕی كۆمەڵایەتی فەیسبووك سەبارەت بە دۆخی ناوخۆیی یەكێتی 
رایگەیاند: "كێشەكانی نێو یەكێتی بە تەواویی بەرەو چارەسەر دەچن ‌و هەموو هەوڵەكان لەپێناو یەكێتی ناو یەكێتی بەرەوپێشچوونی باشی بەخۆیەوە 

بینیوە". بافڵ تاڵەبانی، كە لەماوەی رابردوو رۆڵی بینیوە لە نزیككردنەوەی لایەنە ناكۆكەكانی نێو یەكێتی، هەروەها دەڵێت "ئێستا، سەرجەم سەركردەكانی 
یەكێتی كۆكن لەسەر پاراستنی یەكێتی ناو یەكێتی ‌و خزمەتكردن بە كۆمەڵانی خەڵك ‌و تێپەڕاندنی قەیرانەكانی نێو یەكێتی ‌و هەرێمی كوردستان".

مەحموود یاسین كوردی
رووداو - هەولێر

بەرپرســێكی پارتی دەڵێت ئەو پێشنیازەی 
حەیــدەر عەبادی، ســەرۆك وەزیرانی عێراق لە 
پێنجەمین دیداری سلێمانی كردی بۆ چارەسەری 
كێشــەی ناوچە ناكۆكی لەسەرەكان، پەیامێك 
بــوو بۆ نــووری مالیكــی، ســەرۆك وەزیرانی 
یەكێتیــش  بەرپرســێكی  عێــراق.  پێشــووی 
دەڵێــت باشــترین چارەســەر بۆ كێشــەی ئەو 
ناوچانە، ئەنجامدانــی هەڵبژاردنی پەرلەمان و 
سەرۆكایەتی هەرێمی كوردستانە لەو ناوچانە.

لە پێنجەمین دیداری سلێمانیدا كە هەفتەی 
رابردوو لە زانكۆی ئەمریكی لە شاری سلێمانی 
بەڕێوەچوو، حەیدەر عەبادی، سەرۆكوەزیرانی 
عێراق، پەیامێكی نوێی ئاراستەی سەركردایەتی 
سیاســیی كوردســتان كــرد، كاتێــك لەبارەی 
ناوچە ناكۆكی لەسەرەكانەوە گوتی "ئەو ناوچە 
ناكۆكی لەســەرانە دەكەینە ناوچەی رێككەوتن 

لەسەر".
"پەیامێكە بۆ مالیكی"

پەرلەمانتــاری  عەبدوڵــا،  شــاخەوان 
فراكسیۆنی پارتی لە پەرلەمانی عێراق پێیوایە 
ئەو قســەیەی عەبادی، پەیامێكی ناڕاستەوخۆ 
بوو بۆ نووری مالیكی كە دەیەوێ كێشە بۆ ئەو 

ناوچانە دروست بكات.
شاخەوان عەبدوڵڵا كە یەكێكە لە نوێنەرانی 
كەركــووك لــە پەرلەمانــی عێــراق، دەڵێــت 
"عەبادی باش دەزانێت كە پێشمەرگە لە دوای 
دیكــە  رێككەوتنــی 2016/10/17 جارێكــی 
ناكشــێتەوە، بــەڵام ناوێرێــت لەبەر شــەقامی 
عێراقــی، ئــەو رێككەوتنەی بــە ئامادەبوونی 

ئەمریكییــەكان لەگــەڵ بارزانــی كــردی بــۆ 
ئازادكردنی مووسڵ، ئاشكرا بكات".

شــاخەوان عەبدوڵــا ئامــاژە بــە یەكێكی 
دیكە لە نیشــانەكانی بێئومێدبوونی حكومەتی 
عێــراق لەو ناوچانــە دەكات و دەڵێت "عەبادی 
تێگەیشــتووە كــە جارێكی دیكە ئــەو ناوچانە 
ناگەڕێنــەوە بــۆ پێــش 2014، بۆیــە هیــچ 
هەنگاوێكــی بۆ ئاوەدانكردنــەوە و دابینكردنی 
بودجە بۆ گەڕاندنەوەی یەكە كارگێڕییەكان بۆ 
ئەو ناوچانە نەناوە و ئێستاش داوا دەكات ئەو 

ناوچانە بە هاوبەشی بەڕێوەببردرێن".
بەبڕوای ئەو پەرلەمانتارەی پارتی، باشترین 

بژارە بۆ چارەســەری كێشــەی ناوچە ناكۆكی 
لەســەرەكان "هاتنی هێزێكی نێودەوڵەتییە بۆ 
ئەنجامدانی گشتپرسی لەسەر چارەنووسی ئەو 
ناوچانــە، بەتایبەت دەشــتی نەینــەوا كە فرە 

پێكهاتەیە".
یەكگرتوو: كورد بۆ دانوستاندن 

ئامادە نییە

بەرپرسێكی یەكگرتوو پێیوایە كورد ئامادە 
نییە بۆ ئەوەی دانوستاندن لەسەر خاكی ناوچە 

ناكۆكی لەسەرەكان بكات.
موســەننا ئەمیــن، ســەرۆكی فراكســیۆنی 

یەكگرتــوو لە پەرلەمانی عێــراق دەڵێت "كورد 
ئامادە نییە بۆ ئەو دانوستاندنە، پەرتەوازەیی و 
دوورییەكی زۆر لە نێوان لایەنە كوردستانییەكان 
هەیــە، بۆیــە دەبێ‌ نێوماڵی خــۆی یەكبخات، 
ئینجــا لەگەڵ بەغدا دانوســتاندن لەســەر ئەو 
ناوچانە بكات، ئەگەر بارودۆخەكە بەو شێوەیە 
بێ، ســلێمانی بە سیاسەتێك و هەولێریش بە 
سیاسەتێك بێت، كورد سفر بە دەست دەبێت".
موســەننا ئەمین پێیوایە عەبــادی دەیەوێ 
تۆپەكە بخاتە گۆڕەپانی لایەنە كوردستانییەكان 
و بڵــێ من ئامادەم بــۆ رێككەوتن، بەڵام ئێوە 

ناكۆك و فرە بۆچوونن.

یەكێتی: هەڵبژاردن چارەسەرە

یەكێتی پێیوایە دەبێ بە ســەپاندنی ئەمری 
واقیع لەگەڵ ناوچە كوردستانییەكانی دەرەوەی 
ئیــدارەی هەرێمی كوردســتان مامەڵە بكرێت، 
باشــترین بــژارەش ئەنجامدانــی هەڵبژاردنــی 
پەرلەمانی كوردســتان و سەرۆكایەتی هەرێمی 

كوردستانە لەو ناوچانە.
گــۆران ئــازاد، پەرلەمانتــاری یەكێتــی لە 
پەرلەمانی كوردستان، بە )رووداو(ی گوت "ئەو 
ناوچانەی كە بەپێی دەســتووری عێراق كێشە 
لەسەرن، لەلایەن پێشمەرگەوە دەپارێزرێن، بە 
خوێنی خۆمان رزگارمان كردوون و نەوتەكەشی 
لەلایــەن حكومەتــی هەرێمــی كوردســتانەوە 
دەفرۆشــرێت، ئەمە مانــای ئەوەیە كە لەڕووی 
ســەربازی و ئابوورییــەوە لــە ژێــر كۆنتڕۆڵی 
كــوردە، كەواتــە لــەڕووی سیاســییەوە مافی 
خۆمانــە ماددەی 140 بــە تەواوەتی جێبەجێ 

بكەین".
بەبــڕوای گــۆران ئــازاد، باشــترین بــژارە 

ئەنجامدانی هەڵبژاردنە لەو ناوچانە "باشترین 
هەڵبژاردنــی  یەكێتــی،  بــڕوای  بــە  بــژارە 
پەرلەمانی كوردستان و سەرۆكایەتی هەرێمی 
كوردســتانە لــەو ناوچانە كــە بكرێتە ئەمری 
واقع و دەســتكاری یاسای هەڵبژاردن بكەین، 
كورســی عەرەبــی رەســەن دیــاری بكەین و 
كۆتــای نەتــەوە و پێكهاتەكانی ئــەو ناوچانە 

دەستكاریی بكەین".
بزووتنــەوەی  پەرلەمانتارێكــی  هــاوكات 
گۆڕان لە بەغدا پێیوایە ئێســتا باشترین كاتە 
بــۆ یەكلاكردنــەوەی پرســی ناوچــە ناكۆكی 

لەسەرەكان.
ئەمین بەكر، لەوبارەوە بە )رووداو(ی گوت 
:"ئێســتا باشــترین كاتە بــۆ یەكلاكردنەوەی 
چارەنووســی ئەم ناوچانە بە رێگای یاسایی، 
چونكە لــە رووی واقیعییەوە كــورد ئیدارەی 
ئــەو ناوچانــە دەكات. پێویســتە دڵنیایــی 
بدرێتــە خەڵكی ئەم ناوچانــە كە مافەكانیان 
پارێــزراوە، بــە تایبەتی عەرەبی ســوننە كە 
ئێســتا زۆربەیان ئاوارەی هەرێمی كوردستان 
بــوون، ئەگــەر گوشــاریان لەســەر نەكرێــت 
ئامادەنیــن بە گەڕانەوەی ناوچەكانی ماددەی 

140 بۆ سەر هەرێمی كوردستان".
ئەو پەرلەمانتارەی گۆڕان پێیوایە عەبادی 
بە لایەوە گرنگە كێشــە و شــەڕ لەو ناوچانە 
دروســت نەبێ، بۆیە ئامادەیی خۆی دەربڕی 
كــە رێككەوتن لەســەر ناوچــە جێناكۆكەكان 
بكات. گوتیشی "یەكلاكردنەوەی چارەنووسی 
ئەم ناوچانە بە رێككەوتن لەگەڵ شــیعەكانی 
عێراق و بە گوشار لەسەر سوننەكان دەبێ".

هاتن و چوونی شاندەكان

دوای ســەردانی شــاندی باڵای سیاســیی 

هەرێمی كوردستان بە ســەرۆكایەتی بارزانی 
لە كۆتایی ئەیلوولی ســاڵی رابردوو بۆ بەغدا، 
دوو شــاندی باڵا لە بەغداوە لە مانگی دوو و 

سێی ئەمساڵ هاتنە هەولێر.
جاری یەكەم عەمار حەكیم بە پڕۆژەیەكی 
پێشــنیازی  و  هەولێــر  هاتــە  سیاســییەوە 
دروســتكردنی چەنــد لیژنەیەكــی هاوبەشــی 
لــە نێــوان هەولێر و بەغــدا خســتە بەردەم 
لایەنەكان. جاری دووەمیش شــاندێكی دیكە 
و  كەســایەتی  و  دەســتەبژێر  خەڵكــی  لــە 
رووناكبیر لە بەغداوە هاتنە هەولێر. بڕیاریشە 
دوو شــاندی سیاســی و حكومیــی هەرێمــی 
كوردســتان بۆ گفتگۆكردن لەســەر كێشــە و 
ناكۆكییەكان سەردانی بەغدا بكەن. )رووداو( 
زانیویەتــی لــە هەمــوو ئــەو كۆبوونەوانــەدا 
پرسی ســەربەخۆیی و دۆزینەوەی شێوازێكی 
نوێــی حوكمڕانــی بۆ عێراق لــە دوای داعش 

گفتوگۆیان لەبارەیەوە كراوە.
بارزانــی لــە دیــداری شــاندی ناوەنــدی 
دیالۆگــی رافیدەیــن كــە رۆژی 2017/3/11 
لــە پیرمــام بەڕێوەچــوو، لەبــارەی ئایندەی 
ناوچــە كوردســتانییەكان گوتی :"هیچ كەس 
و لایەنێــك بــۆی نییە ســیغەیەكی دیاریكراو 

بەسەر خەڵكەكەیدا بسەپێنێ".
140ی  مــاددەی  بەپێــی  ئەگەرچــی 
دەســتووری عێــراق دەبــوو پێش 10 ســاڵ 
پرسی چارەنووســی ناوچە كوردستانییەكان 
یەكلایــی كرابایــەوە، بــەڵام لە مــاوەی یەك 
ساڵی حوكمڕانی ئیبراهیم جەعفەری و هەشت 
ســاڵی نووری مالیكی كە هەردووكیان ســەر 
بە حیزبی دەعوەی ئیســامی بوون، ماددەی 
140ی دەســتوور یەكێــك بــوو لــە كێشــە 

سەرەكییەكانی نێوان هەولێر و بەغدا.

عەبادی داوای رێككەوتن دەكات لەسەر ناوچە كوردستانییەكان

یەكێتی هەڵبژاردن و پارتیش گشتپرسی 
بۆ كەركووك بە چارەسەر دەزانن

پارتی: پەیامەكەی عەبادی وەڵامێك بوو بۆ 
مالیكی

یەكگرتوو: كورد ئامادە نییە بۆ دانوستاندن 
لەسەر ئەو ناوچانە

گۆڕان: ئێستا باشترین كاتە بۆ چارەسەری 
پرسی كەركووك

نەهرۆ محەممەد
رووداو - هەولێر

ســەركردەیەكی سیاســی عێراقــی دەڵێــت 
پرۆژەیەكــی بــۆ دەوڵەتــی كوردســتان ئامادە 
هەرێمــی  ســەرۆكایەتی  لەگــەڵ  و  كــردووە 
كــردووە.  پرۆژەكــەی  باســی  كوردســتانیش 
ناوەنــدی  كۆبوونەوەكــەی  بەشــداربوویەكی 
رافیدەین لەگەڵ بارزانیش دەڵێت، بە بارزانییان 
راگەیانــدووە كــە عێراق بەبێ كوردســتان، بێ 

رەنگ و بێ تام دەبێ.
ناوەندی رافیدەین بــۆ دیالۆگ كە لەكۆتایی 
ســاڵی 2013 دامەزراوە، ئۆفیسی سەرەكی لە 
شاری نەجەفە، كۆمەڵێك كەسایەتی ئەكادیمی، 
سیاســی، رۆشــنبیر و دەســتەبژێری عێراقی و 
پێكهاتە جیاوازەكانی لەخۆگرتووە، خۆیان وەك 
ناوەندێكی ســەربەخۆ دەناســێنن و ئامانجیان 

ئەنجامدان و پەرەپێدانی دیالۆگە. 
هەرســێ  لەگــەڵ  پێشــتر  ناوەنــدە  ئــەو 
ســەرۆكایەتییەكەی عێــراق، موقتەدا ســەدر، 
رێبەری رەوتی ســەدر، عەمار حەكیم، سەرۆكی 
هاوپەیمانــی نیشــتمانی و چەندین بەرپرســی 
دیكە كۆبوونەتەوە. رۆژی شەممە 2017/3/11 
لەگــەڵ مەســعود بارزانــی، ســەرۆكی هەرێمی 

هەرێمــی  ئاینــدەی  پرســی  كوردســتانیش، 
كوردستانیان لە عێراقی نوێدا تاوتوێ كرد.

د.تاڵــب محەممــەد، گوتەبێــژی ناوەنــدی 
رافیدەیــن بــۆ دیالۆگ بــە )رووداو(ی راگەیاند 
"ســەرۆكی هەرێمی كوردســتان لە دیدارەكەدا 
جەختــی لەســەر دوو خاڵــی گرنگ كــردەوە، 
یەكــەم: بەغــدا قووڵایی ســتراتیژیانە. دووەم: 
ســنوورەكان بە خوێــن ناكێشــرێن، بەڵكو بە 

دیالۆگ و گفتوگۆ دەبێت". 
بارزانی بە ئەندامانی ناوەندەكەی راگەیاندووە 
"بەپێــی پرەنســیپەكانی نەتەوەیەكگرتووەكان 
گەلی كورد مافی خۆیەتی بڕیار لە چارەنووسی 

خۆی بدات".
گوتەبێــژی ناوەنــدی رافیدەین بــۆ دیالۆگ 
پێیوایە دوای كۆبوونەوەكە گەیشــتوونەتە ئەو 
بــاوەڕەی كە ئەگەر جدییــەت هەبێت، دەكرێت 
كێشــەكانی نێــوان هەولێر و بەغــدا بە دیالۆگ 

چارەسەر بكرێن.
د.تاڵــب دەڵێت ئەوە یەكەمین دانیشــتنیان 
نابــێ بۆ چارەســەركردنی ناكۆكییەكانی نێوان 
هەولێــر و بەغدا "رێككەوتووین كە دانیشــتنی 
دیكــەی لــەو شــێوەیە بكــرێ. ئێمــە پەیامی 
هەرێمی كوردستان دەگەیەنینە شەقامی عێراقی 

و بڕیار بەدەستان".

د. نەدیم جابری، ئەمینداری پێشووی حزبی 
فەزیلە، یەكێك لە بەشــداربووانی كۆبوونەوەكە 
بــە )تــۆڕی میدیایــی رووداو(ی گــوت، لــە 
كۆبوونەوەكەدا ســەرۆكی هەرێمی كوردســتان 
پێیگوتوون لە سەردەمی مەلا مستەفا بارزانیدا 
ئــەوان دروشــمی حوكمی زاتی بۆ كوردســتان 
و دیموكراســی- بــۆ عێراقیــان بەرز كــردەوە، 
بــەڵام بەغــدا پێــوەی پابەند نەبــوو. لە دوای 
2003ەوە دەســەڵاتدارانی بەغــداش پابەنــدی 
دەســتوور نەبوون، بۆیە گەیشتوونەتە قۆناغی 
نائومێدبوون لە چوارچێوەی دەوڵەتی عێراقدا و 
لە رووی دیفاكتۆوە عێراق ئێستا دابەش بووە".
لەكۆبوونەكەدا چەندین بیروبۆچوونی جیاواز 
خرانــەڕوو، لەوانــە پاراســتنی یەكێتیی خاكی 
عێراق و پەنا نەبردن بۆ جیابوونەوە. دەستكردن 
بــە گفتوگــۆ لەگەڵ بەغــدا بۆ چارەســەكردنی 
كێشەكان. خستنەڕووی سیستەمی كۆنفیدرالی 

لــە  كــورد  خواســتی  دەوڵــەت.  دوو  وەك 
بەدیهێنانی سەربەخۆیی. هەندێكی دیكە داوایان 
كرد راگەیاندنی دەوڵەت لە رێگەی بەغداوە بێت 

نەك بە فاكتەری دەرەوە.
جابــری، كــە ئەندامی پێشــووی پەرلەمانی 
عێــراق بــووە، دەڵێــت "لەبــارەی راگەیاندنی 
دەوڵــەت بارزانــی جەختی لەســەر دوو خاڵی 
گرنــگ كردەوە، یەكەم: بەبێ رێككەوتن لەگەڵ 
بەغدا نابێت و دووەم: پەنا بۆ بەكارهێنانی هێز 
نابەن بۆ یەكلاكردنەوەی ئەو پرســە، بەڵكو بە 

ئاشتیخوازانە دەبێ".
نەدیــم جابری باســی هەڵوێســتی خۆی لە 
راگەیاندنــی دەوڵەتی كوردســتان كرد و گوتی 
"ئێستا هاوسۆزییەك بۆ سەربەخۆیی كوردستان 
هەیــە، كوردیــش وەك تــەواوی گــەلان مافی 

خۆیەتی دەوڵەتی سەربەخۆی خۆی هەبێت".
نەدیــم جابری ئاشــكرای كــرد "پڕۆژەیەكم 

لەبارەی سەربەخۆیی كوردستان ئامادە كردووە 
ئــەو دەوڵەتــە،  و تــەواوی وردەكارییەكانــی 
هەنگاوەكانی، پێدانی گرەنتی و پەیوەندییەكان 
لەگەڵ عێراق و ناوچەكەی لەخۆگرتووە و لەگەڵ 
د.فوئاد حوسێن، سەرۆكی دیوانی سەرۆكایەتی 
هەرێمی كوردستان باسم كردووە. لە دیدارێكی 
دیكــەدا لە داهاتــوو، وردەكاریی ئــەو پڕۆژەیە 

دەخەمەڕوو".
شــیروان وائیلی، راوێژكاری ســەرۆككۆماری 
عێــراق، یەكێكی دیكــە بوو لە بەشــداربووانی 
راگەیانــد  )رووداو(ی  بــە  و  كۆبوونەوەكــە 
"كۆبوونەوەكــە زۆر راشــكاوانە بــوو، باســی 
جیابوونەوە و ئایندەی هەرێمی كوردســتان كرا 
لە دوای داعش، بارزانی باســی ئەو پاساوانەی 

كرد كە بۆ جیابوونەوە لە عێراق هەیەتی".
ئاسایشــی  وائیلــی، وەزیــری پێشــووتری 
نیشتمانی عێراقی، مافی بڕیاردانی چارەنووس، 

بــە مافێكی رەوای گەلی كــورد دەزانێت، بەڵام 
دەڵێت "ئێمە وەك بەشداربووان، مكوڕ بووین و 
خواستی خۆمان بۆ مانەوەی هەرێمی كوردستان 

لە چوارچێوەی عێراق دووپاتكردەوە".
هاوكات عەبدولكەریم خەســرۆ، مامۆســتای 
زانكــۆ كــە یەكێــك بــوو لــە بەشــداربووانی 
كۆبوونەوەكــە، دەڵێــت "ســەرۆكی هەرێمــی 
كوردســتان راشــكاوانە رایگەیانــد، جگــە لــە 
هیــچ  كوردســتان  ســەربەخۆیی  راگەیاندنــی 
بژارەیەكــی دیكە نابینین. بەڵام دڵنیایی دا كە 
پرۆسەی سەربەخۆیی كوردستان بە ئاشتییانە 
دەبێــت و لەگەڵ بەغدا و لایەنە سیاســییەكان 
خەســرۆ  عەبدولكەریــم  دەكــەن".  گفتوگــۆ 
دەشــڵێت "شاندەكە لەوە تێگەیشتن كە پرسی 
ســەربەخۆیی كوردســتان زۆر جدییە و بەهیچ 
شــێوەیەك پروپاگەندەی میدیایــی نییە، وەك 

هەندێك باسی دەكەن".

سەركردەیەكی عێراقی پڕۆژەی 
دەوڵەتی كوردستان ئامادە دەكات

شیروان وائیلی: كۆبوونەوەكەی 
بارزانی زۆر راشكاوانە بوو

عەبدولكەریم خەسرۆ: 
بارزانی بە شاندە عێراقیەکەی گوت 

جگە لە سەربەخۆیی هیچ بژارەیەكی 
دیكەمان نییە

راپۆرت

 )فۆتۆ: رووداو(

سوننەكانی كەركووك داوای پێشمەرگە دەكەن
رووداو - كەركووك

دوای پێكهێنانی هێزێكی هەزار و 200 كەسی، عەرەبە سوننەكانی كەركووك هێشتا چاویان لەوەیە پێشمەرگە بەشداری شەڕی كۆنترۆڵكردنەوەی 
حەویجەیان لەگەڵدا بكات. مەسروور ناجی، سەرۆك هۆزی جبووری بە )تۆڕی میدیایی رووداو(ی راگەیاند "ئێمە پۆلیسی قەزا و ناحیەكان و پێشمەرگەمان 

هەیە، كە داوای ئازادكردنی حەویجەیان لێبكەین. هیوادارین حەویجە كۆنترۆڵبكرێتەوە، بۆیە داوا لەســەرۆكی هەرێمی كوردســتان دەكەین كاری جددی و 
هەوڵی خۆی بدات تاوەكو بە زووترین كات ئازادبكرێت". حەشدی شەعبی لە باشووری كەركووك خۆی بە خاوەنی شەڕی حەویجە دەزانێت و دەڵێت "رێگە 

نادەن هیچ هێزێك لەبەردەم بەشداریكردنیان لەو شەڕە ببێتە بەربەست.

یەكێتی لە مەخموور لە هێزەكەی پارتی بە گومانە

700 كوردی ئێزدی بوونەتە پەكەكە

سیروان عەباس
رووداو - هەولێر

بەرپرســێكی یەكێتــی لە مەخمــوور دەڵێت 
پارتی هێزێكی زۆری هێناوەتە ســنووری قەزای 
مەخموور، ئامانجەكەشــی ئەوەیە دەست بەسەر 
بیــرە نەوتەكانی ئــەو ناوچەیەدا بگــرێ، بەڵام 
بەرپرســی میحــوەری مەخموور-گوێــری هێزی 
پێشــمەرگە دەڵێت ئامانج لــە كۆكردنەوەی هێز 
لــە مەخمــوور ئامادەكارییــە بۆ ئۆپەراســیۆنی 

كۆنترۆڵكردنەوەی حەویجە.
ئەو گرژییەی لە خانەسۆر لە نێوان پێشمەرگەی 
رۆژئاوا و یەكینەكانی بەرخودانی شــنگال روویدا، 
دوور نییە لە مەخمووریــش دووبارە ببێتەوە، بە 
تایبەتی دوای ئەوەی گەریلاكانی پەكەكە چەندین 
سەنگەریان لەسەر چیای قەرەچوغ لێدا و هێزێكی 

زۆری پێشمەرگەش رەوانەی ناوچەكە كران.
لــە شــارۆچكەی مەخموور كامپێكــی تایبەت 
بــە كوردی باكووری كوردســتان هەیــە كە زیاتر 
لــە 12 هــەزار كەســی تێــدا دەژی، هەرچەنــدە 
پێشتر ئەو كامپە ســەر بە ئیدارەی قەزاكە بوو، 
بەڵام وەك قائیمقامی شــارەكە دەڵێت، كامپەكە 
لەدەستی ئەوان دەرچووە و ئەنجوومەنێك بەنێوی 
"ئەنجوومەنی خۆپارێزی" سەرپەرشتیی دەكات. 

رزگار محەممەد، قائیمقامی قەزای مەخموور بە 
)رووداو(ی راگەیاند: "دوو ساڵ و نیوە پێشمەرگە 
ئەمنیەتــی قــەزای مەخمــوور و ســنوورەكەی 
دەپارێزێت، ئەو هێزەی كە داعشــی لە مەخموور 
دەركــرد، هەمان ئەو هێزەیە كە ئێســتاش لەوێ 

ماوەتەوە و هیچ هێزێكی دیكەی بۆ نەبراوە".
ســەبارەت بــە بوونــی گەریلاكانــی پارتــی 
كرێكارانی كوردســتان لە كەمپەكەدا، قائیمقامی 
قــەزای مەخموور گوتی "زۆربەی ئەو كەســانەی 
لەنێــو كامپی مەخمــوورن، گەریــای پەكەكەن، 
پێشــتر ئەو كەمپــە لە رووی كارگێڕییەوە ســەر 
بــە قائیمقامیەت بوو، بەڵام ئێســتا ئەنجوومەنی 
كامپەكە، خۆی لە ئیدارەی ئێمە جیاكردووەتەوە 

و سەربەخۆیانە مامەڵە دەكەن".
لــەدوای رزگاركردنــی قــەزای مەخمــوور لە 
دەســتی داعش، ئیدارەی كەمپەكە خەندەقێكی 
بەچــوار دەوری كەمپەكــەدا دروســتكرد و ناوی 
لێنا "شــوورای خۆپارێــزی" هەروەها ژمارەیەك 
بنكەیــان لــە چــواردەوری كەمپەكــە و چیــای 

قەرەچوغ دامەزراندووە.
"چەندیــن  دەڵێــت  مەخمــوور  قائیمقامــی 
كۆبوونەوەمــان لەگــەڵ ئەنجوومەنــی كامپەكەدا 
كردووە، بــەڵام هیچ ئاكامی نەبووە، ئەمەش بەو 
واتایە نایەت كە ئیدی كۆنابینەوە، بەڵكو بەردەوام 

دەبین تاوەكو دەگەینە چارەسەرێكی ریشەیی".
مەخمــوور میحوەرێكی گرنگی شــەڕی دژ بە 
داعش بوو، لە نزیك سەنتەری شارەكە كامپێكی 
ئــاوارەی باكــوور هەیە كــە ئەنــدام و لایەنگری 
پەكەكــەن و ئــەوەش مەترســی ســەرهەڵدانی 
پشــێویی زیاتر كــردووە، هاوشــێوەی ئەوەی لە 

خانەسۆر لە سنووری شنگال روویدا.
كۆمیتــەی  لێپرســراوی  گەڵاڵــی،  رەشــاد 
مەخمــووری یەكێتی نیشــتمانی كوردســتان بە 
)رووداو(ی گــوت "هێزێكی پێشــمەرگەی ســەر 
بــە پارتی دیموكراتی كوردســتان لە ســنووری 
مەخمــوور كۆكراونەتەوە، هێزەكە بۆ دوو ئامانج 
هاتوون، یەكەمیان دەســتگرتن بەسەر كۆمپانیا 
نەوتییەكان و دووەمیشــیان رووبەڕووبوونەوەی 

گەریلاكانی پەكەكە".
بەرپرســەكەی یەكێتــی بــەدووری دەزانێــت 
پەكەكە مەترسی بێت بۆ سەر ناوچەكە و دەڵێت 
"ئەوان هەرگیز مەترسی و رێگر نەبوون، نەك تەنیا 
خۆیان، بەڵكو بەرگری لە تەواوی ســنوورەكەش 
دەكەن. شانبەشــانی پێشــمەرگە لە شەڕی دژی 

داعشدا شەهیدیان داوە".
دانیشتووانی كامپەكە لەڕووی كۆمەڵایەتییەوە 
تێكەڵاوی خەڵكی مەخموور بوون، ژن و ژنخوازی 
لەنێویاندا هەیە. بەرپرسەكەی یەكێتی بە دووری 

دەزانێت شــەڕ لە نێوان پێشــمەرگە و گەریلا لە 
كەمپی مەخموور رووبدات :"هەر گرژییەك رووبدا 
ئەمریكا دێتە سەر هێڵ، چونكە لەلایەن ئەمریكاوە 
پەیــام گەیشــتووەتە پارتــی و هێوركردنــەوەی 
شــەڕەكەی خانەســۆریش كاریگــەری پەیامــی 

ئەمریكای لەسەر بوو".
بەرپرسی لقی پارتی لەو ناوچەیە دەڵێت هیچ 
پەیوەندییەكــی حیزبییان لەگەڵ پەكەكەدا نییە، 

بەڵام پەیوەندیی سەربازی لە نێوانیاندا هەیە. 
كرمانــج عەبدوڵــا، بەرپرســی لقــی 23ی 
پارتی دیموكراتی كوردســتان لە مەخموور بە 
)رووداو(ی گوت "لە مەخموور پارتی و پەكەكە 
لــەڕووی حیزبییــەوە هیــچ پەیوەندییەكیــان 
نییە، بەڵام لیژنەیەكی ســەربازی لە هەردوولا 

بەردەوام كۆدەبنەوە". 
ســەبارەت بە چوونــی هێزی پێشــمەرگە بۆ 
مەخموور، بەرپرســەكەی پارتی گوتــی "ئەوەی 
لەبارەی بردنی هێز بۆ مەخموور دەگوترێ راست 
نییە، ئەوانەی ئەو قسانە دەكەن هیچ لە مەسەلەی 
ســەربازی نازانن، ئەگــەر بیانزانیبا جێگۆڕكێ و 

كێوماڵكردنیان لێ نەدەبووە كۆكردنەوەی هێز".
 لەبــارەی كەمپــی مەخمووریــش كە پەكەكە 
دەستی بەسەردا گرتووە، كرمانج عەبدوڵڵا گوتی 
"پەیوەندیی نێوان پەكەكە و رێكخراوی UN باش 

نییە، چونكە UN پێیوایە نابێت كامپی مەخموور 
لە كەمپێكی سڤیلەوە بكرێتە سەربازی".

هەرچەندە بەرپرسەكەی یەكێتی دەڵێت پارتی 
هێزێكی زۆری هێناوەتە قــەزای مەخموور، بەڵام 
بەرپرســانی پێشمەرگە لەو ســنوورە دەڵێن هیچ 

هێزێكی زیادە نەبراوەتە میحوەری مەخموور.
سیروان بارزانی، سەرپەرشتیاری میحوەرەكانی 
گوێڕ-مەخمــووری هێزی پێشــمەرگە دەڵێت: "لە 
ســنووری مەخمــوور هیچ كێشــەیەك لــە نێوان 
پێشــمەرگە و گەریــادا نییە و هیــچ هێزێكیش 
لــەو ســنوورە كۆنەكراوەتەوە، ئــەوەی كە كراوە 
تەنیا كێوماڵكردنێك بووە لەلایەن فەرماندەكانی 
پێشمەرگەوە لە سنوورەكە وەكو ئامادەكارییەك 

بۆ ئۆپەراسیۆنی كۆنترۆڵكردنەوەی حەویجە".

 بــەڵام بەرپرســەكەی یەكێتی دەڵێــت "وای 
نابینــم كۆكردنــەوەی ئەو هێزە لــە مەخموور بۆ 

شەڕی داعش بێت".
هــەر لەوبارەوە عەزیز وەیســی، فەرماندەی 
زێرەڤانــی  پێشــمەرگەی  فەرماندەیــی 
رەتیكردەوە هیچ هێزێكی ســەر بە فەرماندەیی 
پێشــمەرگەی زێرەڤانــی جووڵــەی پــێ كرابێ 
بــەرەو ســنوورەكانی كەركــووك و مەخموور. 
عەزیز وەیســی بە )رووداو(ی گوت "هێزەكانی 
زێرەڤانــی لەو شــوێنانەن كە لە شــەڕی دژ بە 
داعشــدا كۆنترۆڵ كراونەتەوە و سنووری خاكی 
باشووری كوردستانە، ئەمەش ئامانجێكی دیارە 
كە دوورخســتنەوەی زیاتری داعش و تیرۆرە لە 

هەرێمی كوردستان".

ناسر عەلی 
رووداو - شنگال

پارتــی  گەریلاكانــی  هاتنــی  لەســەرەتای 
كرێكارانی كوردستانەوە بۆ شنگال و دەوروبەری، 
نزیكــەی 700 كــوردی ئێــزدی پەیوەندیــان بە 
ریزەكانــی ئــەو حیزبــەوە كــردووە و بوونەتــە 
شــەڕڤان. بەرپرســی ئاسایشی شــنگال دەڵێت 
200 كــەس لەوانــە منداڵن و پەكەكــە بە فێڵ 
بردوونی و مێشكی پڕكردوون، بەڵام بەرپرسێكی 
یەكینەكانــی بەرخودانی شــنگال زانیارییەكەی 
بەرپرســی ئاســایش رەتدەكاتــەوە و دەشــڵێ 
ئەوانەی بوونەتە شەڕڤان لە 700 كەس زیاترن.
چیرۆكی هاتنی كچ و كوڕە قات بۆرەكانی پارتی 
كرێكارانی كوردستان كە بە "گەریلا" ناسراون بۆ 
دوای هێرشی داعش بۆ سەر شنگال لە 2014/8/3 
دەگەڕێتەوە، كاتێــك ژمارەیەك لە گەریلاكان لە 
سنووری رۆژئاوای كوردستانەوە هاتنە نێو خاكی 
باشــووری كوردســتان بۆ رزگاركردنــی خەڵكی 
شــنگال كە لە چیای شــنگال گیریان خواردبوو. 
ئێســتا ئەوان خۆیان بە خانەخوێ دەزانن، چەند 
هێزێكیشــیان لە خەڵكی ناوچەكە دروستكردووە 
كە دیارترینیان یەكینەكانی بەرخودانی شنگال و 

یەكینەكانی پاراستنی ژنانی شنگالە.
یەكەم شوێن كە پەكەكە لە باشووری كوردستان 
شوێنپێی خۆی لێ قایم كرد، كۆمەڵگەی خانەسۆر 

بــوو كە بە یەكێك لــە گەورەترین كۆمەڵگەكانی 
ســەر بە قەزای شــنگال دادەنرێ و هاوســنوورە 
لەگەڵ رۆژئاوای كوردســتان. گەریلاكانی پەكەكە 
خۆیــان لــە دەروازەی چیای شــنگال لە ناوچەی 
كەرســێ جێگیر بوون، بەڵام زۆربەی ئەوانەی لە 
خانەســۆرن شــەڕڤانانی یەكینەكانی بەرخودانی 

شنگالن كە زۆربەیان ئێزدین.
پەكەكــە  دەڵێــن  ناوچەكــە  بەرپرســانی 
مەشــغوڵبوونی هێزی پێشــمەرگەی بە شــەڕی 
ســەنتەری شنگالەوە بە دەرفەت زانی، بۆ ئەوەی 
هێزەكانیــان لــە كۆمەڵگــەی خانەســۆر جێگیر 
بكەن. بەهۆی ئەوەی خانەسۆر مەترسیی داعشی 
لەسەر نەمابوو، ژمارەیەكی زۆر كەم لە هێزەكانی 

پێشمەرگەی تێدا جێگیر بوون.
ســەرۆكی یەكێك لە گەورەترین هۆزی كوردی 
ئێزدی لە خانەســۆر چەنــد زانیارییەكی لەبارەی 
رەوشــی ئەو كۆمەڵگایە بۆ )رووداو( ئاشكرا كرد 
و گوتی "زاڵبوونی هێزەكانی ســەر بە پەكەكە لە 
خانەســۆر لەبــەر خەڵكی ئــەو كۆمەڵگایە نەبوو 
كــە لایەنگرانی ئەوان بوون، بەڵكو لە ســەرەتای 
كۆنترۆڵكردنــەوەی ئــەو كۆمەڵگایە لــە كانوونی 
یەكەمــی 2014، هێزەكانــی پێشــمەرگە زیاتــر 
لە ســەنتەری شــنگال جێگربــوون، لەبەرئەوەی 
خانەســۆر هیچ مەترسیی داعشــی لەسەر نەبوو، 
ژمارەیەكــی كەم لە هێزەكانی پێشــمەرگە لەنێو 
كۆمەڵگاكەدا مانەوە، پەكەكەش ئەو بۆشــاییەی 

قۆســتەوە و چەنــد بازگەیەكــی لەســەر رێگای 
خانەسۆر دانا".

كۆمەڵگــەی خانەســۆر گەورەترین كۆمەڵگای 
سەر بە ناحیەی سنوونێیە، پێش هێرشی داعش، 
ژمارەی دانیشــووانی 41 هــەزار كەس بوو، بەڵام 
لە دوای ئازادكردنــی تەنیا 700 خێزان گەڕانەوە 
كۆمەڵگاكە، بەڵام بەهۆی شەڕی ئەمدواییەی نێوان 
پێشمەرگەكانی رۆژئاوای كوردستان و شەڕڤانانی 

یەبەشە، ئێستا تەنیا 50 ماڵی تێدا ماوە.
دەخیــل مردار، ســەرۆكی هۆزی ئالدەخیلە لە 
خانەســۆر بە )رووداو(ی گــوت "لەو 700 ماڵەی 
پێش شــەڕەكەی نێوان شــەڕڤانان و پێشمەرگە 
لە خانەســۆر بوون، ژمارەیەكی كەمیان لایەنگری 
پەكەكــە بــوون، بەپێــی زانیاریــی ئێمــە تەنیا 
73 كەســیان ســەر بە پەكەكە بــوون، زۆربەیان 

تەمەنیان لە نێوان 13 – 35 ساڵاندایە".
لــە  نیگەرانــە  عەشــیرەتە  ســەرۆك  ئــەو 
بوونــی ئەو هێزانە لــە خانەســۆر و دەڵێت "با 
پێشمەرگە و شەڕڤان، خانەسۆر نەكەنە شوێنی 
یەكلاكردنەوەی ململانێكانیان، با لە جیاتی ئەوە 

شنگال ئاوەدان بكەنەوە".
قاســم ســمۆ، بەڕێوەبەری ئاسایشــی قەزای 
شــنگال لەبــارەی ژمــارەی كــوردی ئێــزدی لە 
ریزەكانی پەكەكەدا دەڵێت "نزیكەی 700 كوردی 
ئێزدی لەنێو ئەو هێزانەن كە پەكەكە لە شــنگال 
دروستی كردوون. لەوانەش 200یان تەمەنیان لە 
خوار 18 ساڵانە كە بە فێڵ بردوویانن و مێشكیان 

پڕكردوون".
قاسم سمۆ، ژمارەی ئافرەتانی كوردی ئێزدی 
لە ریزەكانی پەكەكە ئاشكرا كرد و گوتی "نزیكەی 

10%ی ئەوانــەی پەیوەندییــان بــە هێزەكانــی 
پەكەكــەوە كــردووە، كچ و ژنی كــوردی ئێزدین. 
زانیاریمان هەیە بەشێك لەو كچ و كوڕە ئێزدیانە 

ئێستا لە قەندیل و رۆژئاوای كوردستانن".
بەڕێوەبــەری ئاسایشــی شــنگال، خەڵكی 
گوندی كۆچۆیــە كە زۆرترین ئەو ئافرەتانەی 
كەوتوونەتــە دەســتی داعــش خەڵكــی ئەو 
گونــدەن، ئەو زانیاری لەبارەی بەشــێك لەو 
كچانــە هەیە كــە رزگاركراون و دەڵێت "ناو و 
زانیاریی وردمان لەبەردەســتە، ژمارەیەك لە 
كچ و كوڕی ئێزدی ئەوانەی لە سووریا رزگار 
دەبن، گەیشــتوونەتە لای هێزەكانی پەكەكە، 
بــەڵام ئــەوان نەیانهێشــتووە بگەنــەوە نێــو 
كەســوكاریان و پێیانگوتــوون دەبێ بەرگری 
ســەربازگەكانیان  رەوانــەی  دواتــر  بكــەن، 

كردوون و چەكیان پێداون".

"كەس بەزۆر نەكراوەتە شەڕڤان"

بــەڵام بەرپرســێكی پەكەكــە، هەمــوو ئــەو 
زانیاریانە رەتدەكاتەوە كە لەبارەی هێزەكانیان لە 

شنگال دەگوترێن. 
زەردەشــت شــنگال، فەرماندەی یەكینەكانی 
بەرخودانــی شــنگال بــە )رووداو(ی گــوت "ئەو 
ژمارەیــە راســت نییــە كە لەبــارەی شــەڕڤانان 
بڵاوكراوەتــەوە، ژمارەكــە زۆر لە 700 شــەڕڤان 
زیاتــرە". هەروەهــا گوتی "هیچ كەســێك بە زۆر 
نەبووە بە شــەڕڤان، هەموو ئەوانە بە رەزامەندی 
خۆیــان بوونەتــە شــەڕڤان و بەرگــری لە خاكی 

خۆیان دەكەن".

بەرپرسی میحوەری مەخموور -گوێڕ:
ئامانجی هێزەكە تەنیا كێوماڵكردنە بۆ 

كۆنترۆڵكردنەوەی حەویجە

بەرپرسی كۆمیتەی یەكێتی لە مەخموور: 
پارتی بۆ دوو مەبەست هێزی لە مەخموور 

كۆكردووەتەوە

قائیمقامی مەخموور: 
ئەنجوومەنی كەمپی مەخموور رێگە نادەن سەر 

بە ئێمە بن

بەرپرسی لقی پارتی لە مەخموور:
یوئێن دژی ئەوەیە كەمپی مەخموور بكرێتە 

كەمپێكی سەربازی 

بەڕێوەبەری ئاسایشی شنگال: پەكەكە 200 
منداڵی كوردی ئێزدی هەڵخەڵەتاندووە

فەرماندەیەكی یەبەشە لە شنگال: كەس بەزۆر 
نەكراوەتە شەڕڤان



5 ژمارە ) 449 ( - دووشەممە 2017/3/13
هەڤپەیڤین

خەسرۆ گۆران، بەرپرسی دەزگای هەڵبژاردنی پارتی بۆ رووداو:

بودجــەی  دابینكردنــی  دوای  رووداو: 
هەرێمــی  حكومەتــی  لەلایــەن  هەڵبــژاردن 
كوردستانەوە، پرۆسەكە چۆن بەڕێوەدەچێت؟

خەسرۆ گۆران: ســاردییەك لە دامەزراندنی 
هەڵبژاردنەكانــی  كۆمیســیۆنی  پەیكــەری 
ســەرەتای  لــە  بــەڵام  هەبــوو،  كوردســتاندا 
ئەمســاڵەوە دەست بە دامەزراندنی بەڕێوەبەرە 
گشــتییەكان و بەرپرســی بەشــەكان لەســەر 
بنەمــای ئامــاری هەڵبژاردنەكانــی 2014 لــە 
نێوان لایەنەكان كــراوە و حكومەت رەزامەندی 
لەســەر دامەزراندنی 400 فەرمانبەر و بودجەی 
هەڵبــژاردن داوە، ئەمــەش مانــای ئەوەیە كە 

جدییەتێك لە ئەنجامدانی هەڵبژاردندا هەیە.
رووداو: پێتانوایــە لــەو دۆخەدا، ســەرەڕای 
شــەڕی داعش و قەیرانی سیاســی و ئابووری، 

هەڵبژاردن لە وادەی خۆی بەڕێوەبچێت؟
خەســرۆ گــۆران: پێویســتە هەڵبــژاردن لە 
كاتی خــۆی بەڕێوەبچێت، بۆ ئەوەی بۆشــایی 
یاســایی دروســت نەبــێ، لە عێراق ســەرەڕای 
نالەباریــی دۆخــی ئەمنی و تەقینەوە و شــەڕ، 
بــەڵام هەڵبژاردنــەكان دوانەكەوتــوون، وەكــو 
پارتــی خوازیاریــن هەڵبژاردن لــە كاتی خۆی 
بكرێ، بەڵام پارتی تاكە یاریزانی سیاسی نییە 
و دەبێ لایەنەكانیش لەســەر ئەو پرســە قسە 
بكەن. ئێمە لەگەڵ دواخستنی هەڵبژاردن نین.

رووداو: هەندێــك لایەن داوایــان كردووە بۆ 
دۆخەكــە  ئاســاییكردنەوەی  و  زەمینەســازی 
هەڵبژاردنەكانــی كوردســتان بۆ ســاڵی 2018 
دوابخــرێ، لەگــەڵ هەڵبژاردنی عێــراق بكرێت. 

پارتی رازییە؟
خەسرۆ گۆران: ناتوانین لە یەك رۆژدا لەگەڵ 
هەڵبژاردنەكانی عێراق هەڵبژاردنی كوردســتان 
بكەین، چونكە ئێمە كۆمســیۆنی خۆمان هەیە، 
جگــە لەوەش وادەی هەڵبژاردنی ئێمە جیایە و 

یاسای هەڵبژاردنەكانیشمان جیاوازە.
رووداو: ئەنجامدانی هەڵبژاردنەكان پێویستی 

بە كاراكردنەوەی پەرلەمان هەیە؟
خەســرۆ گــۆران: كاراكردنــەوەی پەرلەمان 
كارێكی باشــە و خزمەت بە لێكنزیككردنەوەی 
لایەنەكان دەكات، وا دەكات كە هەڵبژاردنەكان 
لە كەشوهەوایەكی ئاسایی بەڕێوەبچن. لەوانەیە 
یاســای هەڵبژاردن پێویســتی بــە گۆڕانكاری 
بێــت، هەموو لایەنەكان بەو یاســایەی ئێســتا 
رازی نیــن، ئەگــەر لایەنەكان لەســەر هەمووو 
شــتێك ناكۆك بــن، لەســەر هەمواركردنەوەی 

یاسای هەڵبژاردن كۆكن.
هەمــوار  یاســاكە  ئەگــەر  ئــەی  رووداو: 
نەكرێتــەوە، بەبــێ كاراكردنــەوەی پەرلەمــان 

هەڵبژاردن لە رووی یاساییەوە دەكرێت؟
خەســرۆ گۆران: ئەگەر نەگەینــە تەوافوق، 
بەپێی یاســا كۆنەكە هەڵبژاردن بەڕێوەدەچێت 
و پێویســتی بــە پەرلەمــان نییــە. ســەرۆكی 
هەرێمی كوردســتان داوا لە كۆمســیۆن دەكات 
لــە ماوەی 60 رۆژدا ئامادەكاری بۆ ئەنجامدانی 
هەڵبــژاردن بــكات، چونكــە هیــچ دەرچەیەك 
نییە، تەنیا بە هەڵبژاردن دەتوانین قوفڵی ئەو 
دەرگایە بشــكێنین كە هەموومــان كلیلەكەمان 
ون كــردووە. ئەگــەر بمانەوێ یاســاكە هەموار 
بكەینــەوە، ئەوكات پێویســتمان بــە پەرلەمان 
هەیــە، جگــە لــەوە كاراكردنــەوەی پەرلەمان 
عوقدەیەكــی ئەوەندە گەورە نییە، ئەگەر عەمر 

لەوێ نەبوو با زەید ســەرۆكایەتی دانیشتنەكە 
بكات، گرنگ ئەوەیە لایەنەكان لەســەر یاساكە 

رێكبكەون.
رووداو: پارتی ڤیتۆی لەســەر سەرۆكایەتی 
ئێستای پەرلەمانی كوردستان هەیە بۆ ئیدارەی 
دانیشــتنەكان بــۆ هەمواركردنــەوەی یاســای 

هەڵبژاردن؟
خەســرۆ گــۆران: بەڵــێ ڤیتیۆمــان هەیە و 
پێمانوایــە ســەرۆكایەتی ئێســتای پەرلەمانــی 
كوردســتان قوفڵ بووە، سەرۆكایەتی پەرلەمان 
هۆكارێــك بــووە بــۆ تێكدانی ســازان و بەهیچ 
شــێوەیەك پەرلەمــان بــەو ســەرۆكایەتییەی 
ئێســتا كارا ناكرێتەوە. دەســتەی سەرۆكایەتی 
پەرلەمــان موقــەددەس نییــە بــە دەنگــدان و 
تەوافوقــی لایەنــەكان دانــراوە، هــەر بەوەش 
لادەچێــت. ئێمە لەگــەڵ گــۆڕان رێككەوتنمان 
هەبوو، ئەوان پابەندی ئەركی شەراكەت نەبوون 

و فەشــەلمان هێنا، ناكرێ لێرە شەریكی پارتی 
بن لە ســلێمانی و بەغدا دژی پارتی بن، بەرەو 
هەڵبژاردن دەڕۆین با ئەوان ببنە ئۆپۆزســیۆن، 

ئێمەش دەبینە حوكمڕان.
رووداو: چەندینجار لە ئاستی باڵا داوا كراوە 
كەســی یەكەم و ســەركردەی باڵای حیزبەكان 
بچنــە پەرلەمان، چــۆن گۆڕانكاری لە یاســای 
هەڵبژاردن دەكەن، تا چارەســەری ئەو پرســە 

نەكەن؟
خەسرۆ گۆران: ئێمەش وەكو پارتی هاوڕاین 
كە پێویستە كەسی یەكەم و سەركردەی حیزبە 
سیاسییەكان بچنە پەرلەمان. لە هەموو جیهان 
هەر وایە، من دەرچووی زانكۆی ستۆكهۆڵمم لە 
ســوید. لەو وڵاتە ســەركردە هەرە گەورەكانی 
حیزبــەكان لــە پەرلەمانــن، لــە عێراقیــش بە 
هەمانشێوە ســەركردەی دیاری سوننە و شیعە 
لــە پەرلەمانن، دەبێ ئەوانەی دەچنە پەرلەمان 

بڕیار بەدەســت بن و كێشــەكان لــە پەرلەمان 
چارەسەر بكەن.

یاســای  لەســەر  گــۆڕان  لەگــەڵ  رووداو: 
خاڵێكــی  هیــچ  گەیشــتوونەتە  هەڵبــژاردن 

هاوبەش؟
خەســرۆ گــۆران: لــە زۆربــەی خاڵــەكان 
ناكۆكین، ئێمە لەگەڵ ئەوەین كوردســتان یەك 
بازنــەی هەڵبــژاردن بێــت، گــۆڕان لەگەڵ فرە 
بازنەییە، چونكە حیزبە تێكۆشــەر و بچووكان 
دەنــگ ناهێنن و لە هەموو بازنــەكان دەنگیان 
دەفەوتــێ. ئێمــە و گــۆڕان تێڕوانینمــان بــۆ 
كورســی كۆتاكان جیایە، ئەوان بەشــێوازێكی 
دیكــە ســەیری كۆتــا دەكەن، ئێمــەش لەگەڵ 
هێشــتنەوەی كورسی كۆتاكانین. گۆڕان لەگەڵ 
دانانی بەربەســتی هەڵبژاردنــە، تاوەكو هەموو 
حیزبێك نەچێتە پەرلەمان. ئێمە دژی ئەوەین، 
چونكــە بــۆ پرۆســەی دیموكراتی كوردســتان 
گرنگە حیزبە كوردستانییەكانی دیكەش، بەڵام 
ئەمــە مانای ئــەوە نییە كــە ناتوانیــن لەگەڵ 

گۆڕان بگەینە رێككەوتن.
رووداو: پارتــی زۆر رەخنــە لــەم خولــەی 
پەرلەمــان دەگرێــت و پێیوایە كەســانی بڕیار 
بەدەســتی تێدا نییــە، ئەگەر یاســاكە هەموار 

بكرێتەوە داوای لیستی داخراو دەكەن؟
ســەركردەیەكی  وەكــو  گــۆران:  خەســرۆ 
پارتی پێم باشــە لیســتی داخراو بێت، چونكە 
كوردســتان تاوەكــو دوو ســێ خولــی دیكەی 
هەڵبــژاردن پێویســتی بە لیســتی داخراوە، لە 
وڵاتــی ئێمــە خەڵك لەســەر بنەمــای عاتیفی 
دەنــگ دەدات، لــەلای ئێمــە مەحســوبیەت و 
عەشایری و خزمایەتی هەر ماوە، خەڵك هەبوو 
پرۆفیســۆر بوو دەنگی نەهێنا، بەڵام كەسێكی 
عەشــایر دەنگێكــی زۆری هێنــاوە. لایەنێكــی 
دیكەی باشــی لیســتی داخراو دانانی كەسانی 
لێهاتوو و پسپۆڕە لە ریزی پێشەوە، بۆ نموونە 
یەكێك لە كێشــەكانی ئەم خولــەی پەرلەمانی 
عێــراق كەمیــی پســپۆڕ و شــارەزای داراییە، 
بۆیە دەبــێ پەرلەمانی كوردســتان ســەرجەم 
پسپۆڕی و شارەزاییەكانی تێدا بێت، چونكە بۆ 
راپەڕاندنی ئیشــوكاری لیژنەكان لە حەقیقەتدا 
لیســتی كراوە دیموكراتیە، بەڵام بۆ وڵاتی ئێمە 
لیستی دەخراو باشترە، بە تایبەت لای ئێمە كە 

رۆشنبیریی هەڵبژاردن لاوازە.
رووداو: بارزانــی لــە هەڤپەیڤێنێكــدا لەگەڵ 
میدیایەكــی فەرەنســی ئاشــكرای كــردووە كە 
خۆی بۆ سەرۆكایەتی كاندید ناكاتەوە، پۆستی 
سەرۆكی هەرێمی كوردستان سیادی و پرسێكی 

هەستیارە، ئێوە كاندیدتان دەبێ؟
خەســرۆ گۆران: جارێ هەشــت نۆ مانگ بۆ 
هەڵبــژاردن مــاوە، بێگومان پارتــی بێ كاندید 
نابێــت، پارتی بــۆ پەرلەمان، ســەرۆكایەتی و 

حكومەت بیرۆكە و بەرنامەی خۆی هەیە.
زۆربــەی  سیاســییەكان،  لایەنــە  رووداو: 
قەیرانــەكان دەخەنە ئەســتۆی پارتی، پێتوایە 
لــەم هەڵبژاردنــە پارتــی دەنگەكانــی خۆی لە 

2013 بهێنێتەوە، یان سوپرایزتان دەبێت؟
خەسرۆ گۆران: پارتی دارێكی بە بەرە، بۆیە 
لــە هەموو لایەكــەوە بەردی تێدەگــرن. پارتی 
خــاوەن پڕۆژەیەكــی نیشــتمانی و نەتەوەییە، 
بۆیــە بەردەوام بەردی تێدەگــرن، بەڵام پارتی 
باكــی نییــە و ناترســێ. بە پێچەوانــەوە خاڵ 

تۆمــار دەكەین و هەموو هەوڵێكمان بۆ ئەوەیە 
ژمارەی كورسییەكانمان زیاتر بكەین.

بەرپرســی  ئیمینكــی،  جەعفــەر  رووداو: 
بــە  پارتــی  هەڵبژاردنــی  دەزگای  پێشــووی 
رووداوی گوتبوو كە ئەوان 42 كورسی دەهێنن، 

ئەو ژمارەیە دەهێنن؟
خەســرۆ گۆران: ئومێدی كاك جەعفەر، من 
و هەموو ســەركردایەتیی پارتی ئەوەیە كە 42 
كورســی زیاتر بهێنین، دەنگەكانی پارتی زیاتر 
دەبێت، بــەڵام كەمتر نابێ، دۆخی سیاســی و 
ئابووری كوردســتانیش رۆڵی خــۆی دەبینێ و 

كاریگەریی لەســەر كەم و زیادبوونی دەنگەكان 
دەبێت.

جەمــاوەری  و  رێكخســتن  دۆخــی  رووداو: 
پارتــی لــە ســلێمانی چۆنە، چــاوەڕێ دەكەن 

دەنگەكانتان زیاد بكات؟
خەســرۆ گۆران: رۆژگارێك ســلێمانی قەڵای 
پارتی بوو، بەڵام ئیشــی زۆر دژی پارتی كرا و 
قەڵاكە لاواز كرا. سەرەڕای ئەو هەڵمەتەی دژی 
پارتی دەكرێت لە ســلێمانی، ئێستا خەڵكێكی 
زۆر لەگەڵ پارتین.. دەنگەكانی پارتی لەســەر 
ئاســتی عێــراق بە پلــەی یەكەم لــە پارێزگای 
نەینەوایــە. بەپێــی ریزبەندیــش لــە دهــۆك، 
هەولێــر، دیالە، كەركووك و بە پلەی شەشــەم 

لە پارێزگای سلێمانییە.
رووداو: بەپێی توێژینەوە و بەدواچوونەكانی 
پارتــی،  هەڵبژاردنــی  دەزگای  وەكــو  ئێــوە 
لایەنــەكان  دەنگــی  لــە  گــەورە  گۆڕانــكاری 

روودەدات؟
خەســرۆ گۆران: گۆڕانكاری لــە كۆمەڵگەی 
ئێمــە زۆر زەحمەتە، گۆڕانــكاری لە دەنگەكان 
زۆر گــەورە نییە بــۆ نموونە 50% نابێتە %10، 
بەڵام دڵنیام لایەنێكی وەكو بزووتنەوەی گۆڕان 
جارێكی دیكە 24 كورســی ناهێنێتەوە، چونكە 
دروشــم و بەڵێنەكانی بــە خەڵك و دەنگدەران 
زۆر گەورە بوو، نەیتوانی كوردستان بگۆڕێت.

ئابــی  19ی  دانیشــتنی  بەهــۆی  روووداو: 
پەرلەمانی كوردســتانەوە لە ســلێمانی باســی 

كەمبوونەوەی دەنگی یەكگرتوو دەكرێ. دەڵێن 
هەرچــی لە پارتی نزیــك ببێتەوە، دەنگی كەم 
دەكات. ئایا دەنگەكانی یەكگرتوو كەم دەكات؟
خەســرۆ گۆران: ئەو قســەیە راســت نییە. 
بەپێــی داتــا و ئامارەكانــی ئێمــە، یەكگرتوو 
وەكــو پارتی جەمــاوەری جێگیری خۆی هەیە، 
حیزبێكــی  خۆیــان  مســۆگەرە،  دەنگەكانــی 
هاوسەنگن و دەنگی 2013ی خۆیان دەهێننەوە، 
چونكــە بەڵێنی گەورە نادات و بەپێی قەبارەی 
خۆی سیاســەت دەكات. بــە بۆچوونی من ئەو 
رێژە نەگۆڕەی دەنگەكانی یەكگرتوو لە دهۆك، 

سلێمانی، هەولێر دەمێنێتەوە.
رووداو: دەنگەكانی یەكێتی دوای رێككەوتنی 

لەگەڵ گۆڕان دێتەوە شوێنی خۆی؟
خەســرۆ گــۆران: یەكێتــی حیزبێكی گەورە 
و كاریگــەرە، ئەگــەر بــەراوردی بكــەی، لــە 
هەڵبژاردنــی 2013ی پەرلەمانــی كوردســتان 
تاوەكو هەڵبژاردنــی 2014ی پەرلەمانی عێراق 
بارودۆخیان زۆر بــاش بوو، دەنگەكانی خۆیان 
هێنایــەوە، تەنانــەت لە پارێزگای ســلێمانیش 
وەزعیــان باش بوو، بۆیە پێشــبینی دەكەم لە 
هەڵبژاردنــی ئەمجارەی پەرلەمانی كوردســتان 
كورســییەكانی یەكێتــی لەگەڵ گــۆڕان زۆریان 

جیاواز نەبێ.
رووداو: پارتــی ئامادەیــە بــە یەك لیســت 

لەگەڵ یەكێتی بەشداری هەڵبژاردن بكات؟
خەســرۆ گۆران: پێمباشــە پارتی و یەكێتی 
بە لیســتێك بەشداری هەڵبژاردن بۆ ئەم خولە 
و خولێكــی دیكــە بكــەن، چونكــە دەركــەوت 
كاتێك بــە یەك لیســت بووین لێكتێگەیشــتن 
هەبوو، چارەســەری كێشــەكانمان دەكرد و بە 
یەكەوە ئەم وڵاتەمــان بەڕێوەدەبرد، یەكڕیزیی 
كورد لە بەغدا و هەرێمی كوردستان پتەو بوو، 
بۆیە لیســتی هاوبەش لــە بەرژەوەندی خەڵكی 

كوردستان و ئەزموونەكەماندایە.
رووداو: هەندێــك لــە ســەركردەكانی پارتی 
باس لــە بایكۆتكردنی هەڵبژاردنــی پەرلەمانی 
عێراق دەكــەن. ئەو بۆچوونە هیــچ هەنگاوێك 
چووەتە پێش بۆ ئــەوەی ببێتە بڕیاری فەرمی 

حیزب؟
خەســرۆ گۆران: پارتی بە جــددی بیر لەوە 
دەكاتەوە بەشداری هەڵبژاردنی پەرلەمانی عێراق 

نــەكات. ئەمــەش دوای شكســتهێنانی زۆربەی 
فــۆرم و شــێوازەكانی حوكمڕانــی لــە عێراق. 
پارتــی پاشــكۆیەتی لەلایەنــە سیاســییەكانی 

عێــراق قبــوڵ ناكات، یان بە هاوبەشــی عێراق 
بەڕێوەدەبەیــن یان نابینــە هاووڵاتیی پلە دوو، 
لە ســاڵی 2003 كە عێراقمان دامەزراندەوە بە 
تەوافوق ئەم وڵاتەمان بەڕێوەبردووە لە پرســی 
بودجە، نەوت، ســوپا و سیاســەتی دەرەوە و 
دابەشــكردنی داهات و زۆر بواری دیكە نەك بە 

سیاسەتی زۆرینە و كەمینە.
ئەگەر بنەمــای زۆرینە و كەمینە بێت، نەك 
پارتــی بەڵكو هەموو كورد دەنگ بە یاســایەك 
بــدات زۆرینــە ناهێنــی، چونكە كــورد 20%ی 
پەرلەمانــی عێراقە. ئەگەر بەغدا بەردەوام بێت 
لە ســەپاندنی سیاســەتی ئەمری واقیع بەسەر 
هەرێمــی كوردســتاندا، یان كەســانێكی وەكو 
مالیكی كە دەیانەوێ عێراق بە زۆرینە و كەمینە 
بەڕێوەببــەن، ئێمــە لــە عێراق دەكشــێینەوە، 
بۆیــە بەشــدارینەكردنی پارتی لــە هەڵبژاردنی 

پەرلەمانی عێراق ئەگەرێكی كراوە و بەهێزە.
رووداو: مالیكی ئێســتا یەكێكە لە سیاسییە 
بەهێــزەكان، لە هەندێك لایەنی كوردســتانیش 
نزیكە، باســی حكومەتی زۆرینە بە بەشــداریی 

كورد دەكات. ئایا كورد دەچنە پاڵ مالیكی؟
خەســرۆ گۆران: ماڵی كورد لە بەغدا درزی 
تێكەوتــووە. هــەر وەكو چۆن ماڵی شــیعە لە 
بەغــدا یــەك نییــە و هەندێك لایــەن توانییان 
درز بخەنە نێوان كورد و ســوننە. ئەگەر كورد 

یەكڕیز بووایە مالیكی نەیدەتوانی هیچ بكات.
رووداو: مەكتەبــی سیاســی و بەرپرســانی 
باڵای یەكێتی لە حكومەتی هەرێمی كوردستان 
بۆچوونیان لە بەرامبەر بەغدا لەگەڵ پارتییە؟

خەســرۆ گــۆران: یەكێــك لە كێشــە هەرە 
گەورەكانمــان لەگــەڵ فراكســیۆنی یەكێتی لە 
بەغــدا دووفاقییــە لە بڕیــاردان. زۆرجار ئەوان 
پێیانگوتوویــن دەنــگ بــە فڵان شــت دەدەن، 
كەچی لە واقیعدا شــتێكی دیكە بووە و جێگای 

سەرسوڕمان بووە بۆ ئێمە.
رووداو: تــۆ جێگــری پارێــزگاری مووســڵ 
بووی، ماوەیەكی زۆریش بەرپرســی لقی پارتی 
بووی لەو شــارە. چارەنووسی ئەو شارە دوای 

داعش چی دەبێ؟
جۆراوجــۆر  ســیناریۆی  گــۆران:  خەســرۆ 
هەیــە. یــان هەولێــر و بەغــدا لەســەر ناوچە 
ناكۆكی لەســەرەكان رێكدەكەون و ئەو ناوچانە 
دەگەڕێنــەوە ســەر هەرێمــی كوردســتان، یان 
مووســڵ بۆ چەند پارێزگایــەك دابەش دەبێت، 
یاخــود كێشــە و ململانێیــەكان توندتر دەبن. 
چونكــە هێزی جۆراوجــۆر لــەو ناوچانە هەن. 
جارێكــی دیكە ئێمــە ناگەڕێینەوە خاڵی ســفر 
و ئــەو ناوچانــەی بە خوێنی پێشــمەرگە ئازاد 

كراون، رادەستی خەڵكی دیكەی ناكەین.
رووداو: پارتی چی لە پەكەكە دەوێت؟

پەكەكــە  لــە  هیچمــان  گــۆران:  خەســرۆ 
ناوێــت، تەنیــا دەمانەوێ رێز لــە تایبەتمەندی 
بگــرن.  كوردســتان  هەرێمــی  ســەروەریی  و 
پەكەكــە خــۆی بە خاوەنی هەموو كوردســتان 
دەزانــێ، بۆیان بگونجێ كانتۆنێك لە شــنگال 
رادەگەیێنــن. پەكەكــە دەیەوێ ببێتــە بەدیلی 
هەموو حیزبەكان و دەســت لەكاروباری هەموو 
پارچــەكان وەردەدات. دەمانــەوێ بــە گفتوگۆ 
خەباتیان بۆ شــوێنی خۆیان بگوازنەوە شنگال 
و هەرێمــی كوردســتان شــوێنی پەكەكە نییە، 

كوردستانی باشوور بێ خەون نییە.

تەنیا بە هەڵبژاردن دەتوانین 
قوفڵی ئەو دەرگایە 

بشكێنین كە هەموومان 
كلیلەكەیمان ون كردووە

لە زۆربەی خاڵەكانی 
هەمواركردنەوەی یاسای 

هەڵبژاردن لەگەڵ 
گۆڕان ناكۆكین

گۆڕان نایەوێ حیزبە 
بچووكەكان 

بگەنە پەرلەمان

گۆڕان جارێكی دیكە 24 
كورسی ناهێنێتەوە

یەكگرتوو جەماوەری 
جێگیری هەیە و دەنگەكانی 

مسۆگەرە

یەكێتی لەم هەڵبژاردنەدا 
دۆخی باش دەبێت و 

جیاوازیی زۆری 
نابێ لەگەڵ گۆڕان

ئومێدمان هەیە زیاتر لە 42 
كورسی بهێنین

بەشدارینەكردنی پارتی 
لە هەڵبژاردنی پەرلەمانی 

عێراق ئەگەرێكی بەهێزە

بۆ پۆستی سەرۆكایەتی هەرێمی كوردستان 
پارتی بێ كاندید نابێت

پێمباشە پارتی و یەكێتی بە 
لیستی هاوبەش بەشداری 

هەڵبژاردن بكەن

وەكو پارتی خوازیارین 
هەڵبژاردن لە كاتی 

خۆیدا بكرێ

هەموو لایەنەكان لەسەر 
گۆڕانكاری لە یاسای 

هەڵبژاردن كۆكن

خەسرۆ گۆران، ئەندامی سەركردایەتی 
پارتی و بەرپرسی دەزگای هەڵبژاردنی ئەو 
حیزبە لە هەڤپەیڤینێكدا لەگەڵ هەفتەنامەی 
بــۆ  ئامادەكارییــەكان  باســی  )رووداو( 
هەرێمــی  ســەرۆكایەتی  هەڵبژاردنــی 
كوردســتان و پەرلەمان دەكات و ئاشكرای 
دەكات كە حیزبەكەی بۆ پۆستی سەرۆكی 
هەرێمــی كوردســتان بێ كاندیــد نابێ. 
خەســرۆ گۆران بە ئومێدە حیزبەكەی زیاتر 
لە 42 كورســی بهێنێ و لەبــارەی پێگەی 
جەماوەری گۆڕانیــش دەڵێ "جارێكی دیكە 

24 كورسی ناهێننەوە".

هەڤپەیڤین: مەحموود یاسین كوردی
رووداو- هەولێر

ئەنەكەسە: 41 بەرپرس و لایەنگرمان گیراونراپۆرت
رووداو - هەولێر

ئیبراھیم برۆ، سەرۆكی ئەنجوومەنی نیشتمانیی كورد لە سووریا )ئەنەكەسە( بە )رووداو(ی راگەیاند لە چەند رۆژی رابردوودا هێرشكراوەتە سەر 
نۆ بارەگایان و ســووتێندراون، تاوەكو ئێســتاش 41 بەرپرس، ئەندام و لایەنگری ئەنەكەســە و پارتەكانی ســەر بە ئەنەكەسە لە زیندانەكانی رۆژئاوای 

كوردستاندان. ناوبراو پارتی یەكێتی دیموكراتی PYD ی بە ئەنجامدانی هێرشەكان تۆمەتباركرد. لە رابردوودا سەركردە و ئەندام و بارەگاكانی ئەنەكەسە 
لە رۆژئاوای كوردستان بەردەوام كراونەتە ئامانج، بەڵام لەدوای دروستبوونی شەڕ و ئاڵۆزی لەنێوان پێشمەرگەكانی رۆژئاوا و شەڕڤانان لە سنووری شنگال، 

هێرشەكان زیاتربوون. 

ناسر عەلی
رووداو - دهۆك

هێزی پاراســتنی ئێزیدخــان بە فەرماندەیی 
حەیدەر شەشۆ، بە فەرمی خرانە سەر وەزارەتی 
پێشــمەرگە، بــەڵام ژمارەیەك چەكــداری ئەو 
هێــزە كە ناویان نەهاتووەتەوە، دەڵێن واســتە 
و واســتەكاری لــە بەفەرمیكردنــی ئەندامانــی 
هێزەكەدا هەبووە، حەیدەر شەشۆش سەرجەم 
ئەوانە دڵنیا دەكاتەوە كە ناویان نەگەڕاوەتەوە و 

دەڵێت لە داهاتوودا ناویان دەگەڕێتەوە.
لە سەرەتای هێرشی داعشدا بۆ سەر شنگال، 
حەیدەر شەشۆ، ئەندامی ئەنجوومەنی ناوەندی 
یەكێتــی نیشــتیمانیی كوردســتان، لــە نزیك 
مەزارگەی شــێخ شــەرفەدین لە چیای شنگال 
بەرگریی كرد، بۆیــە ژمارەیەكی زۆر لە كوردی 
ئێــزدی لــە دەوری كۆبوونــەوە، دواتر حەیدەر 
شەشــۆ هێزەكــەی خــۆی لەژێر نــاوی هێزی 

پاراستنی ئێزیدخان كۆكردەوە.
دەمێكە قسە لەسەر بەفەرمیكردنی ئەو هێزە 
دەكرێ، بەتایبەتی دوای ئەوەی حەیدەر شەشۆ، 
فەرماندەی ئــەو هێزە بەهۆی ئەوەی یارمەتیی 
لە بەغــدا وەردەگرت، بۆ مــاوەی چەند رۆژێك 

دەســتگیركرا. بەرپرسانی وەزارەتی پێشمەرگە 
پێشــتر بەڵێنیــان بە حەیــدەر شەشــۆ دابوو 
ئەگــەر پەیوەندییەكانی لەگەڵ بەغدا بپچڕێنێ، 
ئەوا هێزەكەی دەكەنە فەرمی و دەیخەنە ســەر 

وەزارەتی پێشمەرگە.
دوای زیاتــر لە ســاڵێك چاوەڕوانــی، رۆژی 
2017/3/12 وەزارەتی پێشــمەرگە بەڵێنەكەی 
بردە سەر و بڕیاری دا 1000 چەكداری ئەو هێزە 

بخرێنە سەر وەزارەتی پێشمەرگە.
بەپێی ئامارەكان، ژمارەی چەكدارانی هێزی 
پاراســتنی ئێزیدخان 4000 كەس دەبن، بۆیە 
بــە فەرمیكردنی ئــەو 1000 كەســە ناڕەزایی 
ئەو كەســانەی لێكەوتەوە كە نەخراونەتە سەر 

وەزارەتی پێشمەرگە.
لــەو  یەكێكــە  خــدر خالیــد، 34 ســاڵ، 
چەكدارانــەی ناوی لە لیســتەكەدا نەبووە، ئەو 
بە )رووداو(ی گوت "هەر لەســەرەتای هێرشی 
داعشــەوە مــن لە ریزەكانی ئەم هێــزەدام و بە 
چەكی خۆم شــەڕ دەكەم، بــەڵام لەبەر ئەوەی 
من كەسی نزیكی حەیدەر شەشۆ نەبووم، ناوی 

منی تێدا نەبوو".
پێشــتر دەگوترا ئەو هێزە سەر بە حەشدی 
شــەعبییە، بەهۆی ئەوەش كە حەیدەر شەشۆ 

ئەندامی ئەنجوومەنی ناوەندی یەكێتی بوو، بە 
هێزێكــی نزیك لە یەكێتی ناوی دەهات، بەڵام 
حەیدەر شەشۆ هەموو ئەو قسانە رەتدەكاتەوە 

و دەڵێت "هەتا هێرشی داعش بۆ سەر شنگال، 
من ئەندامی ئەنجومەنی ناوەندی یەكێتی بووم، 
بــەڵام دوایی وەكو كوردێكی ئێــزدی بەرگریم 

كــردووە، ئەو خەڵكــەی هاتوونە چوار دەوری 
منیــش، لەبەر ئــەوە نەهاتوونە كــە یەكێتیم 
یــان لایەنێكی دیكە، بەڵكو هەموویان هاتوون 

بەرگری لە شنگال و ئێزیدخان بكەن".
بە گوتــەی حەیدەر شەشــۆ، هێزەكە بەو 
مەرجە چووەتە سەر وەزارەتی پێشمەرگە كە 
بــە نــاو و ئاڵای خۆیەوە بمێنێتەوە. شەشــۆ 
گوتــی "وەكو چــۆن پێشــتر بەبــێ لایەنانە 
بەرگریمــان كردووە، هــەر واش دەمێنینەوە. 
ئــاڵا و نــاو و لۆگۆی تایبەت بــە خۆمان هەر 
دەمێنێتــەوە. لەنێــو وەزارەتــی پێشــمەرگە 

هێزێكی بێ لایەن دەبین".
ســەبارەت بە گلەیی ئەو كەســانەی دەڵێن 
ناویــان نەگەڕاوەتــەوە، حەیدەر شەشــۆ گوتی 
"ژمــارەی هێزەكانمان 4780 كەســە، ئێســتا 
نــاوی 1000 كەس تۆمــار كراوە. ئەوانەش ئەو 
كەســانەن كە هــەر لە ســەرەتاوە لەگەڵ ئێمە 
بــوون. ئەمە قۆناغی یەكەمــی بە فەرمیكردنی 
هێزەكەمانە، لــە هەفتەكانی داهاتووش ئەوانی 
دیكــە دەبنە فەرمی. من ناهێڵــم ماندووبوونی 

یەك شەڕڤانی ئێزدی بەفیڕۆ بچێ".
حەیدەر شەشــۆ، هەروەها دەڵێت "لەمەودوا 
ئەم هێزە سەر بە وەزارەتی پێشمەرگە دەبن، لە 
شەنگال هەتا خانەقین لە هەر شوێنێ ئەركمان 
پێبدەن و فەرمانمان پێبكەن، ئامادەین بەرگری 

لە خاكی كوردستان بكەین".

ناڕەزایی لێكەوتەوە

هێزەكەی حەیدەر شەشۆ خرایە سەر 
وەزارەتی پێشمەرگە

رێباز ئەنوەر
رووداو - هەولێر

رێكخراوەكانــی كۆمەڵگــەی مەدەنــی لــە 
باكووری كوردســتان و توركیــا دەڵێن دەبێت 
راپۆرتــی نەتــەوە یەكگرتــووەكان دەربــارەی 
پێشــێلكارییەكانی مافــی مــرۆڤ و ژمــارەی 
قوربانیان بەهۆی ئۆپەراسیۆنەكانی حكومەتی 
توركیــا بە هەند وەربگیرێــت، هەروەها دەڵێن 
ژمــارەی قوربانیــان زۆر زیاتــرە لــەوەی لــە 
راپۆرتەكەدا هاتووە و هەوڵی پەردەپۆشكردنی 

راستییەكان دەدرێت.
نەتــەوە یەكگرتووەكان لە دوایین راپۆرتیدا 
دەربارەی ئۆپەراسیۆنەكانی حكومەتی توركیا 
لە باكووری كوردســتان رایگەیاندووە كە زیاتر 

لە 2000 كەس بوونەتە قوربانی.
لــە راپۆرتەكــەدا هاتووە "لــە نێوان مانگی 
تەمــووزی 2015 بۆ مانگــی كانوونی یەكەمی 
2016 بەهۆی ئۆپەراسیۆنەكان و قەدەغەكردنی 
هاتوچۆوە 559 هەزار كەس ناچار كراون ماڵ و 

حاڵی خۆیان جێبهێڵن".

چاودێرانــی نەتــەوە یەكگرتــووەكان لــە 
راپۆرتەكەیاندا دەڵێن، لەو 2000 كەســەی 
لــە باكــووری كوردســتان كــوژراون، 800 
كەسیان سەر بە هێزە ئەمنییەكانن و 1200 

كەسیش سڤیلن.
بەڕێوەبەری كاروباری ئەوروپا لە رێكخراوی 
لێبووردنــی نێودەوڵەتــی راپۆرتەكەی نەتەوە 
یەكگرتووەكانی پشتڕاست كردەوە و رایگەیاند 
"ئەنجامی راپۆرتەكە، دوایین لێكۆڵینەوەكانی 
ئێمە دەخاتەڕوو كە بە بەڵگەوە نیشانی دەدات 
بەرپرســانی توركیــا لــە باشــووری رۆژئاوای 
وڵاتەكــە هاوشــێوەی ســزادانی بــە كۆمــەڵ، 
كۆمەڵە پەلامارێكی بێ ویژدانانەی ئەنجامداوە 

كــە دەكرێت بــە هەوڵێك ناوزەنــد بكرێت بۆ 
وەدەرنانی ژمارەیەكی زۆر لە دانیشتووانی ئەو 

ناوچەیە".
بــەڵام رێكخــراو و ســازییەكانی كــورد لە 
نێــو  زانیارییەكانــی  كوردســتان  باكــووری 
راپۆرتەكە رەتدەكەنەوە و دەڵێن نا شەفافیەت 

لە داتاكاندا هەیە.
رێكخــراوی  ســەرۆكی  ئۆنســال،  فــاروق 
مەزڵومــدەر، بــۆ داكۆكیكــردن لــە مافەكانی 
مــرۆڤ بە )رووداو(ی گــوت "بەهۆی نەبوونی 
شــەفافیەت ئەگــەر تەركیــز لەســەر داتاكان 
بكەیــن بە هەڵەدا دەچین. داتایەكی دروســت 
لە بەردەســت نییە كە چەند كــەس كوژراون، 

یان چەند كەس برینــدار بوون. رێگری كرا لە 
رێكخراوەكانی كۆمەڵگەی مەدەنی و سەندیكای 
پارێزەران بۆ دەستخستنی بەڵگەنامەكان. هەر 

بۆیە خاوەن زانیاری تەواو نین".
فــاروق ئۆنســاڵ هەروەها دەڵێــت "بەهۆی 
ئۆپەراســیۆنەكان، هەزاران كەس ئاوارە بوون، 
شــارەكان روخێنــران، بــەڵام هیــچ كارمەنــد 
و بەرپرســێكی حكومــی دادگایــی نەكــرا. بە 
لەبەرچاوگرتنــی ئــەم راســتییانە، گومان لە 
راســتی و دروســتی ئــەو ژمارەیــەی نەتەوە 
یەكگرتووەكان دەكرێ. بەبڕوای ئێمە ژمارەكان 

زۆر لەوەش زیاترن".
ئۆزتورك توركدۆغان، ســەرۆكی رێكخراوی 
مافــی مــرۆڤ رایگەیانــد داتاكانــی نەتــەوە 
زانیارییەكانــی  لەگــەڵ  یەكگرتــووەكان 
بەردەســتی ئەوان یەك دەگرنەوە و گوتی "لە 
راپۆرتــی رێكخراوەكەمانــدا بۆ ســاڵی 2006 
كە لە چەنــد رۆژی داهاتوودا بڵاودەكرێتەوە، 
هەمــان داتــا هەن، نەتــەوە یەكگرتــووەكان 
ســوودی لە داتاكانی ئێمــە و رێكخراوەكانی 
دیكە وەرگرتووە. هەر بۆیە زانیارییەكانی نێو 

راپۆرتەكە هیچ زێدەڕۆییەكی تێدا نییە".
ســەرۆكی رێكخراوی مافی مرۆڤ ئاماژە بە 
ئاوارەبوونــی زیاتر لە نیو ملیۆن كەس دەكات 
و دەڵێت "ئەو وێرانكارییەی روویداوە، گەورەیی 
قەبارەی قوربانیان دەخاتەڕوو. نیشانی دەدات 
كــە ئــەو بابەتە چەنــدە جددییە، هــەر بۆیە 
پێویستە راپۆرتەكەی نەتەوە یەكگرتووەكان بە 

هەند وەربگیرێت". 
لەبــارەی  ئامارێكــی  چەنــد  توركدۆغــان 
پێشێلكارییەكانی مافەكانی مرۆڤ بۆ )رووداو( 
ئاشــكرا كــرد و گوتی "500 هاووڵاتی ســڤیل 
ناسنامەیان دیارە كە كوژراون، تەنیا لە جزیرە 
300 هاووڵاتــی كــوژراون. 34 داوای یاســایی 
لەبــارەی پێشــێلكارییەكانی مافــی مرۆڤ بۆ 

دادگای نێودەوڵەتی بەرزكراوەتەوە".
نەتــەوە  راپۆرتەكــەی  توركدۆغــان 
یەكگرتــووەكان بە راســتییەكی تاڵ دەبینێ، 
بەڵام ئومێــدی هەیە ببێتە پاڵپشــتییەك بۆ 
دەســتپێكردنەوەی گفتوگۆ لە نێوان پەكەكە 
"توركیــا  گوتــی  توركدۆغــان  دەوڵــەت.  و 
پێویستی بە ئاشتی هەیە، ئەگەر كۆمەڵگەی 

نێودەوڵەتی لەو چوارچێوەیەدا هەوڵێك بدات 
خۆشحاڵ دەبین".

پەرلەمانتارێكــی پارتــی دیموكراتی گەلان 
دەڵێت توركیا لە داهاتوودا باجێكی زۆر قورسی 
ئــەو تاوانانە دەكات كە دژی خەڵكی باكووری 

كوردستان ئەنجامی داون.
لەزگین بۆتــان، پەرلەمانتــاری هەدەپە بە 
)رووداو(ی گوت "ســوپای توركیا تاوانی دژی 
مرۆڤایەتی ئەنجام داوە، هەوڵ دەدرێت تاوانەكان 
پەردەپۆش بكرێن، رێكخراوە نێودەوڵەتییەكان 
بــە بەڵگــە ســەلماندوویانە كــە كاری زاڵمانە 
بەرامبەر خەڵكی سڤیل كراوە. توركیا لە رووی 
یاساییەوە لە مەیدانی نێودەوڵەتی بە قورسی 

باجی ئەو پێشێلكارییانە دەدات".
ئۆپەراســیۆنەكانی  پێیوایــە  بۆتــان، 
ســوپای توركیا لە باكووری كوردستان بۆ 
پاكتــاوی ئەتنیكی كراون و دەڵێت "تاوانی 
گــەورەی دژی مرۆڤایەتــی ئەنجــام دراون. 
لە هەندێك شــوێن مرۆڤــەكان بە زیندوویی 
دادگای  داهاتــوودا  لــە  ســووتێندراون. 

نێودەوڵەتی دێتە سەر خەت".

رووداو - هەولێر

ئەمینــداری گشــتیی بزووتنــەوەی نوجەبا 
هێــرش دەكاتە ســەر هەرێمی كوردســتان و 
دەڵێــت "پارێــزگای هەولێر بووەتــە كارگەی 
وێرانكردنــی عێــراق و داعــش بە ناونیشــانی 
دیكــە بارەگای لەو شــارە هەیــە". گوتەبێژی 
حكومەتــی هەرێمــی كوردســتانیش وەڵامــی 
دەداتــەوە و دەڵێت "ئەو قســانە خیانەتن لە 
خوێنــی 1700 شــەهید و 10 هەزار برینداری 

دەستی داعش".
گشــتیی  ئەمینــداری  كەعبــی،  ئەكــرەم 
میلیشــیایەكی  كــە  نوجەبــا  بزووتنــەوەی 
شیعەیە، لە راگەیێندراوێكدا دەڵێت "سەرەڕای 
شكستهێنانی هەوڵ و پلانەكانیان كە زیان بە 
وڵات دەگەیێنن، هێشتا سیاسییە داعشییەكانی 
عێراق لەگــەڵ دەزگا هەواڵگرییەكانی عەرەبی 

و ئەمریكی كۆدەبنــەوە. پارێزگای هەولێریش 
بووەتــە كارگەیەكــی وێرانكردنــی عێــراق و 
داعش بە ناونیشــانی دیكە بارەگای لەنێو ئەو 

پارێزگایەدا هەیە".
ســەفین دزەیــی، گوتەبێــژی حكومەتــی 
هەرێمی كوردســتان وەڵامی ئەو بەرپرســەی 
میلیشــیای بزووتنــەوەی نوجەبــا دەداتەوە و 
دەڵێــت "دیــارە ئەو بەڕێزە لــە عێراق ناژی و 
هەرێمی كوردستانی نەبینیوە، بۆیە بەو جۆرە 

قسەدەكات".
دزەیی بە )رووداو(ی گوت "هەولێر باوەشی 
بــۆ یەك ملیۆن و 800 هــەزار ئاوارەی عێراق 
كردووەتەوە، لەكاتێكدا پێویست بوو حكومەتی 
عێراق لەخۆیان بگرێ، لە هەرێمی كوردستاندا 
كەشــوهەوایەكی ئازادانە هەیە، بەڵام هەرگیز 
رێگــە بە توندوتیــژی نادرێــت، چونكە خۆی 
قوربانیی دەســتی توندڕەوییە و هەزار و 700 

شەهید و نزیكەی 10 هەزار برینداری لە شەڕی 
دژ بە داعشدا بەخشیوە".

گوتەبێــژی حكومەتی هەرێمی كوردســتان 
دەڵێــت، ئــەو قســانەی ئەمینداری گشــتیی 
بزووتنەوەی نوجەبا خیانەتە لە شــەهیدان "با 
لە قسەكانیان وردبنەوە و لەوەش تێبگەن كە 
ئێمــە لەگەڵ توندڕەوی نەبووین و ناشــبین". 

دزەیی وا دەڵێت.
ئەكرەم كەعبی دامەزرێنــەری بزووتنەوەی 
نوجەبا و هێزەكانی عەسائیبی ئەهلی حەقە كە 
بەردەوام دژایەتی كورد و هەرێمی كوردســتان 
دەكات. بزووتنەوەی نوجەبا لە ســاڵی 2013 
لــە عێــراق دامەزرێنــراوە و ئەكــرەم كەعبی 
خــۆی ســەرۆكایەتی دەكات. كەعبــی دەڵێت 
"بزووتنــەوەی نوجەبا لە ئەنجامی جیابوونەوە 
لە عەســائیبی ئەهلی حەق دروســت نەبووە، 
بــەڵام بەهــۆی ناكۆكــی لەگەڵیــان، یەكیان 

نەگرتــووە و هەردوو گرووپیش پەیوەندییەكی 
بەهێزیان لەنێواندا هەیە".

ماڵپــەڕی بزووتنــەوەی نوجەبا لــە بارەی 
هۆكاری دامەزراندنی بزووتنەوەكە نووسیویەتی 
"ئێمــە یەكــەی بەرگریی ئیســامین لە عێراق 
و  وڵات  لــە  پارێزگاریكــردن  ئامانجمــان  و، 
پیرۆزییەكانمانە. بەتایبەتی لە عێراق و سووریا 
لــە دژی شــەڕانگێز و هێــزە تەكفیرییــەكان 

شەڕدەكەین".
جگــە لــە ناوچــە جیاوازەكانــی عێراق، 
لیواكانــی بزووتنــەوەی نوجەبــا لــە چەند 
ناوچەیەكی ســتراتیژیی ســووریاش، لەوانە 
دیمەشق و حەلەب جێگیركراون، چەكدارانی 
بزووتنەوەكــە شــیعەن و ســەر بــە چەنــد 
وڵاتێكــی جیــاوازی ناوچەكــەن، هەروەهــا 
راهێنانیــان لەســەر بەكارهێنانــی چەندیــن 

جۆرە چەك پێكراوە.

داعش بە ناونیشانی دیكە بارەگای لە هەولێر هەیە

رێكخراوەكانی باكووری كوردستان 
گومان دەخەنە سەر راپۆرتەكەی یوئێن

یوئێن: لە باكووری كوردستان 2000 كەس 
بوونەتە قوربانی

بەرپرسی میلیشیایەكی شیعە:

راپۆرت

10 ئافرەت بە تۆمەتی ئەندامێتیی داعش 
لە گرتووخانەكانی كوردستاندان

رووداو - هەولێر

داعــش لەڕووی ســەربازی و لــەڕووی كاری 
پڕوپاگەندەییــەوە روو لــە شكســتە. ئــەوە لە 
كاتێكدایە كە ئۆپەراســیۆنی كۆنترۆڵكردنەوەی 
مووســڵ )گەورەتریــن شــاری ژێر دەســەڵاتی 
داعــش( و رەققــەی پایتەختــی دیفاكتۆیــان، 

قۆناغی باشی بڕیوە. 
كەوتنــی داعش لەم دوو شــارە ســەرەكییە 
بەمانــای كەوتنی "خەلافەتەكــەی بەغدادی"یە. 
بۆیــە هەر لــە ئێســتاوە دەبێ پرســیاری ئەوە 
بكرێ، هەزاران چەكداری داعش لە دوای كەوتنی 
"خەلافەت" چی دەكــەن؟ روو لە كوێ دەكەن؟ 

چارەنووسیان چی دەبێت؟
كۆڵــن كلارك، شــارەزای گرووپە توندڕەوە 
ئیســامییەكان لــە ناوەنــدی رەنــد، پێیوایە 
داعــش كۆمەڵێك بــژارەی لەبەردەســتە، ئەم 
بژارانــەش بەپێــی جــۆر و پلــەی چەكدارەكە 

لەنێو داعشدا، دەگۆڕێت.
چەكــدارە  چارەنووســی  باســی  كلارك 
بــە  دەڵێــت  و  دەكات  داعــش  بیانییەكانــی 
ئاراســتەی جیاجیــادا بڵاودەبنــەوە "چەكدارە 
بیانییــەكان توانا و شــارەزایی ئەوەیان هەیە، 
چونكە وەكوو پێشــتریش بینــراوە چەكدارانی 
ئەم گرووپە زۆر شــارەزایانە تونێلیان لێداوە و 
بۆ گواستنەوەی چەكدار و كەرەستەی سەربازی 

بەكاریان هێناون".
 جگــە لەمە، لە ماوەی دوو ســاڵی رابردوودا 
"چەكدارانــی داعــش شــارەزاییەكی تەواویــان 
لــە دروســتكردن و رەوانەكردنــی ئوتۆمبێلــە 

بۆمبڕێژكراوەكان پەیدا كردووە".

بەبۆچوونــی كلارك "چەكــدارە گرنگەكانــی 
داعــش"، فەرمانــدەكان و كەســانی نزیــك لــە 
ئەبووبەكــر بەغدادی، لە عێراق یان لە ســووریا 
دەمێننــەوە و لەوێ بزووتنەوەیەكی نوێ بەناوی 
"داعشــی دوو" دروســت دەكــەن. كۆڵن كلارك 
پێیوایــە بۆ بەرەنگاربوونەوەی چەكدارە گرنگ و 
پلەدارەكانی داعش، پێویســتە بەشی چالاكییە 
دەرەكییەكانــی دەزگا هەواڵگرییــەكان بەهێــز 
بكرێــت، بۆ ئەوەی ئەو ســەركردانە لە عێراق و 

سووریا دەستگیر بكرێن یان بكوژرێن.
 بەگوێــرەی راپۆرتێكی رۆژنامەی )واشــنتن 
لــە  زۆر  ژمارەیەكــی  ئەمریكــی،  پۆســت(ی 
چەكدارانــی داعش گەڕاونەتەوە ئــەو ناوچانەی 
پێشتر لە ژێر كۆنترۆڵی خۆیاندا بوون، لەوانەش 
ئەنبــار و ســەلاحەدین، بۆ گەڕانــەوە بۆ ناوچە 
شارنشینەكانیش "سوود لە گەندەڵیی فەرمانگە 

ئەمنییەكانی عێراق وەردەگرن".
لــە راپۆرتەكــەی )واشــنتن پۆســت(دا و لە 
زاری فەرماندەكانی ســوپای عێراقەوە ئاماژە بۆ 
ئــەوە كراوە كە دەزگا ئەمنییەكانی عێراق هێزی 
پێویســتیان بۆ پاراســتنی ناوچەكانیــان لەبەر 
دەست نییە، جگە لەمەش دەزگاكانی پۆلیس لە 
گەندەڵی تێوەگلاون، ئەمەش بووە بە هۆكارێكی 

دیكەی لاوازیی ئەو دەزگا ئەمنییانە.
نموونــەی ئەمە لە پارێــزگای ئەنبار بەرچاو 
دەكەوێت. لەو پارێزگایە وەزارەتی نێوخۆی عێراق 
كارتی هاتوچۆی بۆ ئەو خەڵكانە دەركردووە كە 
هیچ گومانێكیان لەســەر نییە، بەڵام بەرپرسانی 
پۆلیســی شــارەكە ئاشــكرایان كردووە كە هەر 
كەسێك بە 20 دۆلار دەتوانێ ئەو كارتە بكڕێت و 
بێتە نێو شار و لێی دەربچێت. جگە لەمەش، بە 

گوتەی بەرپرسانی پۆلیسی رومادی "ژمارەیەكی 
بەرچاو لەوانەی پێشــتر بــە تۆمەتی پەیوەندیی 
لەگــەڵ داعــش دەســتگیركرابوون، بەبــێ هیچ 
هۆیەك ئازادكراون و لەناو شــارەكەدا پیاسەیان 
كردووە، هیچ كەسێكیش ناوێرێ سكاڵا لە دژیان 

تۆمار بكات".
بەرپرســانی ئەمنــی جەختیان لەســەر ئەوە 
كردووەتــەوە كــە ئەوان لــەوە ناترســن داعش 
جارێكــی دیكە خەڵكــی شــارەكە بەكاربهێنێت 
بــۆ كۆنترۆڵكردنــەوەی ناوچەكــە، بەڵام شــانە 
نووستووەكانی داعش و "شێرپەنجەی گەندەڵی" 
وا دەكــەن ئــەو ناوچانــە بــەردەوام مەترســی 
ئەوەیــان لەســەر بێت كــە ببنەوە بــە ئامانجی 

هێرشەكانی داعش.
شــرۆڤەكارەكەی ناوەندی )رەنــد( پێیوایە 
لــە  روو  داعــش  لــە چەكدارانــی  ژمارەیــەك 
گرووپەكانــی دیكــەی وەكــوو بــەرەی فەتحی 
شــام )لقــی قاعیدە لــە ســووریا( و ئەحراری 
شــام دەكەن، بەڵام بروس هافمەن، شــارەزای 
كاروبــاری ئەمنــی لــە زانكــۆی جــۆرج تــاون 
لــە واشــنتن، بــەدووری نازانــێ فەرماندەكانی 
داعــش بیر لەوەش بكەنــەوە لەگەڵ رێكخراوی 
ئەلقاعیــدەدا رێكبكــەون، چونكــە ئەمــە تاكە 

رێگەیــە بۆ ئەوەی بتوانن درێــژە بە چالاكی و 
هێرشەكانیان بدەن. 

گرووپێكی دیكە لە چەكدارانی داعش ئەوانەن 
كــە بە "نەوەی دووەمی موجاهیدین" ناســراون، 
واتــە وەچــە یــان كەســانی نزیك لــە "نەوەی 
یەكەم"ن كە لە ئەفغانســتان لە دژی سۆڤیەت، 
لە چیچان لەدژی رووسیا و لە وڵاتانی باڵكان لە 
دژی ســربەكان شەڕیان كردووە. ئەم چەكدارانە 
رێگــەی گەڕانــەوە بــۆ وڵاتی خۆیــان لێگیراوە، 
بۆیەش چاوەڕێ دەكرێ بە دوای وڵاتێكی دیكەدا 
بگەڕێــن كــە دەكــرێ مەیدانێكی نــوێ بێت بۆ 
چالاكیی ئەو چەكدارانە، لەوانەش یەمەن، لیبیا، 

رۆژئاوای ئەفریقا و ئەفغانستان. 
دوایین گــرووپ لە چەكدارانی داعش ئەوانەن 
كــە دەگەڕێنــەوە وڵاتی خۆیان و بــە "چەكدارە 
گەڕاوەكان" ناویــان دەركردووە. دانیەل بایمەن، 
لێكۆڵــەری كاروبــاری ئەمنــی لــە پەیمانــگای 
بروكینــزی ئەمریكــی، پێیوایە بــۆ مامەڵەكردن 
لەگەڵ ئەو چەكدارانە "بوونی دەزگایەكی ئەمنیی 
بەهێز" گرنگە. كۆتایی مانگی پێشوو رێكخراوی 
ماكس هیڵ، بۆ پێداچوونەوە بە یاساكانی تیرۆر، 
لە راپۆرتێكدا ئاشكرای كرد "لە ساڵی 1971ەوە 
هیچكاتێك ئاســتی هەڕەشەی تیرۆر هێندە بەرز 

نەبووە"، كە بەشــێكی بۆ شــانە نووستووەكانی 
داعــش دەگەڕێتەوە و بەشــێكی پەیوەندی بەو 
چەكدارانــەوە هەیــە كــە لــە عێراق و ســووریا 

گەڕاونەتەوە بەریتانیا.
كۆڵن كلارك دەڵێت "هەموو وڵاتانی رۆژئاوایی 
خاوەنی دامودەزگای بەهێزی پۆلیس و هەواڵگری 
نین"، بۆیە چاوەڕێ دەكرێ مەترسییەكە لەسەر 
ئــەوان زیاتر بێــت، بەڵام وەكوو لــە راپۆرتێكی 
پەیمانگــەی هێــزە ســەربازییەكانی بەریتانیادا 
هاتــووە "هەتــا ئێســتا وڵاتانــی ئەوروپی نەك 

هەر نەیانتوانیوە لەســەر رێكارێكی هاوبەش بۆ 
رووبەڕووبوونــەوەی ئــەم چەكدارانە رێكبكەون، 
بەڵكو نەشــیانتوانیوە لەسەر پێناسی چەكداری 

بیانی رێكبكەون".
دەســتەواژەی  كێشــەكانی  لــە  یەكێــك 
"چەكــداری بیانــی" ئەوەیە ئەو دەســتەواژەیە 
یەك گرووپ لە خەڵك ناگرێتەوە كە هەموویان 
خاوەنــی یەك تایبەتمەندی بــن. لەبەر ئەوەی 
ژمارەیەك لە چەكدارانی بیانی كە گەڕاونەتەوە 
وڵاتەكــەی خۆیــان، ئەوانــەن كــە بڕوایان بە 
داعــش و دروشــمەكانی نەمــاوە، لەكاتێكــدا 
ئــەم چەكدارانــە بــەدوای یۆتۆپیایــەك، یــان 
گوزارشــتكردن لە شوناسی ئایینی خۆیان یان 
بەرگریكردن لە كۆمەڵگەی ســوننەی ســووریا 
و عێــراق روویان لــەو دوو وڵاتە كردووە، بەڵام 
هەڵســوكەوتێكی جیاوازیان لە داعش بینیوە، 

بۆیەش پەشیمان بوونەتەوە.
 زۆربــەی راپۆرتە نێودەوڵەتییەكان كۆكن 
لەســەر ئەوەی ئەو جۆرە كەســانە هێندەی 
پێویســتیان بە چاودێریی سایكۆلۆژی هەیە، 
هێندە پێویســتیان بە زیندان نییە، تەنانەت 
لە هەندێك حاڵەتدا دەكرێ بۆ روونكردنەوەی 
بەرچــاوی گەنجــە رادیكاڵەكانیش، كەڵكیان 

لێ وەربگیرێ. 
ژمارەیەكــی دیكە لــە "گــەڕاوەكان" دەكرێ 
ئەوانــە بن كە بە هۆكارێكــی دەرەكی ریزەكانی 
داعشــیان جێهێشــتووە، لەوانــەش زەماوەنــد، 
بیركردنی خێزان یان قورســیی شــەڕەكان. ئەم 
گرووپــە لە "چەكدارە گــەڕاوەكان" ئەگەرچی لە 
ریزەكانی داعش دەرچوون، بەڵام بڕوای تەواویان 

بە "جیهاد" ماوە. 

رووداو - هەولێر

 10 ئافــرەت بــە تۆمەتــی پەیوەندییــان بە 
رێكخراوە ئیســامییە توندڕەوەكانەوە، لەوانەش 
داعش و ئەلقاعیدە، لە بەندیخانەكانی چاكسازیی 
هەرێمی كوردســتاندا دەستبەســەرن. ژمارەیەك 
لەو ئافرەتانە دانیان بەوەدا ناوە كە بۆ كردەوەی 
خۆكوژی هاتبوونە كوردستان، بەڵام ژمارەیەكیان 
دەڵێن ئەوان تەنیا بەهۆی پەیوەندیی كەسوكاریان 

لەگەڵ داعش، دەستگیركراون. 
گۆڤــاری )فۆرێن ئەفەیــرز(ی ئەمریكی لە 
راپۆرتێكــدا بــاس لــە بارودۆخــی ژمارەیەك 
ئافرەت لە بەندیخانەكانی كوردســتان دەكات 
كــە تۆمەتبــارن بــەوەی پەیوەندییــان بــە 
رێكخراوە توندئاژۆ ئیســامییەكانەوە هەبووە. 
یەكێــك لــەو ئافرەتانــەی لــە راپۆرتەكــەدا 
ئاماژەی بۆ دەكــرێ، ژنێكی عێراقیی خەڵكی 
پارێــزگای ســەلاحەدینە كە لــە راپۆرتەكەدا 
بــە ناوی خــوازراوی "نادیە" نــاوی دەهێنرێ 
و تۆمەتبــارە بەوەی پەیوەندی بە داعشــەوە 
هەبووە. بەڵام نادیە ئەو تۆمەتە رەتدەكاتەوە 

و باس لە بەسەرهاتێكی جیاواز دەكات.
نادیە، تەمەن 22 ســاڵ، لە ســاڵی 2012ەوە 
زەماوەنــدی كــردووە و خاوەنی كچێكــە، بەڵام 
ماوەی یەك ساڵ دەبێ لە دەست هاوژینەكەی كە 
ئەندامی داعش بووە، رایكردووە و لەو كاتەشەوە 
چاوی بە كچەكەی نەكەوتووە. وەكوو خۆی باسی 
كردووە، دوو ســاڵی یەكەمی ژیانیان زۆر ئاسایی 
بووە، بەڵام لەگەڵ هێرشــەكانی داعش و گیرانی 
گوندەكەیان لەلایەن ئەو رێكخراوەوە، شتەكان لە 

نێوان خۆی و هاوژینەكەی تێكچوون. 
بەگوێرەی راپۆرتەكە، لە كاتی هێرشــەكانی 
داعشــدا لــە 2014 ، هاوژینەكــەی نادیــە، بە 
پێچەوانەی زۆربەی دانیشــتووانی گوندەكەیان، 

بڕیــاری داوە بۆ پاراســتنی مــەڕ و ماڵاتەكەی 
گوندەكــە جێنەهێڵێت، بەڵام چەند مانگ دواتر 
ســوپای عێراق جارێكــی دیكــە گوندەكەیانی 
گرتەوە، خەڵكی گوندیش لە كاتی گەڕانەوەیان 
نادیــە و هاوژینەكەیــان دەركــرد، بــە گوتەی 
خــۆی، خەڵكــی گونــد تۆمەتباریــان كردوون 

بەوەی ئەندامی داعشن. 
پــاش ئەمــە، نادیــە و هاوژینەكــەی و كچە 
ساواكەیان رێگەی مووسڵ دەگرنەبەر. بە گوتەی 
نادیــە هاوژینەكــەی لە مووســڵ كاری دەســت 
نەدەكــەوت، بۆیــە چووبووە نێــو داعش و لەوێ 
كردبوویان بە پاسەوانی خاڵێكی پشكنین. وەكوو 
نادیە باســی دەكات، هاوژینەكەی سەرەتا تەنیا 
بۆ بەخێوكردنی خێزانەكەی چووبووە نێو داعش، 
بــەڵام پــاش ماوەیەكی كــەم "داعش مێشــكی 
شۆردەوە و كردی بە كەسێكی گرژ و مەزاجی". 
نادیە ســەبارەت بــەو گۆڕانكارییــەی داعش 
لە هاوژینەكەیدا دروســتی كردبــوو، بە )فۆرێن 
ئەفەیــرز(ی راگەیاندووە "هەتــا نەچووبووە نێو 
داعش، قەت لێی نەدەدام، بەڵام ئەوان گۆڕییان، 

ئەوان عەقڵیان تێكدا".
بەپێی راپۆرتی گۆڤارەكــە، پاش ماوەیەك 
داعــش داوای لــە هاوژینەكەی كردبــوو بچێتە 
بەرەكانی جەنگ، بەڵام هاوژینەكەی بەمە رازی 
نەبــووە، بۆیە داعــش هاوژینەكەیان گرتووە و 
ئەشكەنجەیان داوە. داعش لە تشرینی دووەمی 
2015 هاوژینەكــەی نادیــەی ئــازاد كردبــوو، 
ئەویــش رۆژی دواتــر رایكردبــوو بــۆ توركیا. 
كاتێــك داعــش بەمــەی زانیبــوو، تفەنگیــان 
لەســەر سەری نادیە دانابوو بۆ ئەوەی شوێنی 

هاوژینەكەی ئاشكرا بكات.
بە گوتەی نادیە، خزمەكانی هاوژینەكەی بڕیار 
دەدەن ئەویــش رەوانــەی توركیا بكەن. بۆیە بە 
قاچاخ و لە رێگەی ســووریاوە ئاودیوی توركیای 

دەكــەن. بە گوتــەی خۆی، پــاش چەند هەفتە 
دەگاتە لای هاوژینەكەی، بەڵام لەوێ بە بەردەوام 
بە دەست هاوژینەكەیەوە لێدانی خواردووە. بۆیە 
بڕیــاری دابــوو بگەڕێتەوە عێراق، بــەڵام كاتێك 
هاوژینەكەی پێی زانیبوو لە شوققەكە دەریكردبوو 
بەبــێ ئەوەی كچەكــەی بداتــەوە. نادیە رێگەی 

گەڕانەوە بۆ عێراق دەگرێتەبەر. 
وەك لە راپۆرتەكەدا هاتووە، لەسەر سنووری 
هەرێمی كوردســتان و توركیا لە لایەن هێزەكانی 
ئاسایشــی هەرێمــی كوردســتانەوە دەســتگیر 
دەكــرێ. چونكــە لەناو مۆبایلەكەیــدا وێنەیەكی 
نادیــە دەدۆزنەوە كە تێیــدا كڵاوێكی بە لۆگۆی 
داعشــەوە لەسەر كردووە. نادیە خۆی وێنەكە بە 
"گاڵتەكردن" بە داعش ناوزەد دەكات. بەگوێرەی 
راپۆرتەكە، لە وێنەكەدا قژی رووتە و ئارایشتێكی 
خەســتی كردووە. نادیــە دەڵێت "ئەم وێنەیە بۆ 
ســووكایەتیكردن بە داعش بــووە، ئەگەر داعش 
ئەم وێنەیەی بینیبایە بێگومان سەریان دەبڕیم".

 لە وێنەیەكی دیكەشدا هاوژینەكەی نادیە بە 
خۆی و ریشێكی درێژ و چەكێكەوە دەركەوتووە. 
نادیە بــە گۆڤارە ئەمریكییەكەی راگەیاندووە كە 
ئەو خۆی ئاسایشــی ئاگادار كردووەتەوە لەوەی 

هاوژینەكەی داعشە.
نادیە نزیكەی یەك ســاڵە لە بەندیخانەیەكی 
هەرێمی كوردستانە و تۆمەتەكەشی ئەندامێتییە 
لە گرووپێكی تیرۆریســتی كە حوكمەكەی هەتا 

15 ساڵ دەچێ. 
دیندار زێباری، سەرۆكی لیژنەی وەڵامدانەوەی 
ئەنجوومەنــی  لــە  نێودەوڵەتییــەكان  راپۆرتــە 
وەزیران، بــە گۆڤارە ئەمریكییەكەی راگەیاندووە 
كە "وێنەكانی سەر مۆبایلی نادیە ئاماژەیەكن بۆ 

پشتگیریی ئەو ئافرەتە لە داعش".
نادیە یەكێكە لەو دە ئافرەتەی كە بە تۆمەتی 
پەیوەندی بە دۆسیەی تیرۆرەوە دەستگیركراوە، 

دوو لە ئافرەتەكان دانیان بەوەدا ناوە كە هەوڵی 
هەشــتەكەی  بــەڵام  داوە.  خۆكوژییــان  كاری 
دیكەیــان لای گۆڤارە ئەمریكییەكە بانگەشــەی 
ئەوەیــان كــردووە كــە تاكــە تاوانیــان ئەوەیە 
بەهۆی هاوســەگیری یان پەیوەندیی خوێنییەوە 
دەبەسترێنەوە بە یەكێك لە ئەندامانی داعش یان 
قاعیدە. ژمارەیــەك لەو ئافرەتانە گازندەی ئەوە 
دەكــەن كــە ماوەیەكی زۆرە لــە گرتووخانەدان، 
بەبــێ ئەوەی هیچ پارێزەرێكیان بۆ گیرابێت یان 

دادگایی كرابن.
لە راپۆرتەكەدا ئاماژە بە كەیسی ئافرەتێكی 
ئێزدیــش دەكــرێ بەنــاوی باســمە دەروێــش 
كــە دایكی ســێ منداڵــە و دەزگای ئاسایشــی 
كوردســتان تۆمەتبــاری كــردووە بــەوەی لــە 
كوشــتنی ســێ پێشــمەرگەدا دەســتی لەگەڵ 

داعشدا تێكەڵ كردووە.
 لە راپۆرتەكەدا ئاماژە بەوە دەكرێ كە دادگای 
هەولێر، سكاڵاكەی ئاسایشــی رەتكردووەتەوە و 
لــە راپۆرتەكــەدا ئەمە بــە "هەنگاوێكی باش بۆ 
دادپەروەری" ناوبــراوە. بە گوێرەی راپۆرتەكەی 
)فۆرێن ئەفەیرز(، باسمە ئێستا چاوەڕێ دەكات 
مانگێــك تێپەڕێت، بــۆ ئەوەی دەركــەوێ ئاخۆ 
حكومەتی هەرێمی كوردستان داوای تێهەڵچوونەوە 

لە دۆسیەكەی دەكات یان نا. 
دینــداری زێبــاری لەبــارەی ماوەی پرۆســە 
یاســاییەكانی كەیســەكانی تیــرۆر بــە )فۆرێن 
یاســاییەكانی  "پڕۆســە  راگەیانــد  ئەفەیــرز(ی 
پەیوەندیدار بە دۆسیەی تیرۆر ئاڵۆزترن لە كەیسە 

ئاساییەكان، بۆیەش كاتی زیاتریان دەوێ".
 ســەبارەت بە پارێزەری یاســاییش، زێباری 
جەختی لەســەر ئەوە كردەوە كە ئەگەر نادیە و 
هەمــوو ئەوانی دیكە خۆیــان نەیانتوانی پارێزەر 
بگــرن، ئــەوە حكومەتــی هەرێمی كوردســتان 

پارێزەریان بۆ دەگرێ.

مەترسیدارترین چەكداری داعش

كۆڵن كلارك، شــرۆڤەكار لە ناوەندی رەند، دەڵێت مەترســیدارترین ئەو چەكدارانەی 
دەگەڕێنەوە وڵاتەكانیان ئەوانەن كە پێشــتر لە مەیدانەكانی شــەڕدا بەشــدار بوون، 
هەوڵــی راكێشــانی ئەندامی دیكەیــان داوە بۆ نــاو داعش یان هەوڵیانداوە هێرشــی 
خۆكوژی بكەن. هێرشــبەرەكانی مانگی نۆڤەمبەری 2015ی پاریس نموونەیەكی زەقی 
ئەو جۆرە هێرشــبەرانەن كە لە ســووریا مەشــقیان پێكراوە و دواتر رەوانەی فەرەنسا 
كرابوون. بەرپرسانی ئەمنیی رۆژئاوا لەوە نیگەرانن كە دەكرێ داعش هەر ئێستا سەتان 
چەكداری رەوانــەی ئەوروپا كردبێ، یان لە كەمپەكانی كۆچبــەران لە توركیا چاوەڕوانی 

ئاودیوبوون بن.

شرۆڤەكارێكی ناوەندی رەند: 
دوای نەمانی خەلافەت "داعشی دوو" دروست دەكرێ

شارەزایەكی ئەمنی: تاكە رێگەی دەربازبوونی داعش، 
رێككەوتنیەتی لەگەڵ ئەلقاعیدە

خۆری خەلافەت روو لە ئاوابوونە

چەکدارانی داعش روو دەكەنە كوێ؟

رووداو - هەولێر 

چەنــد ئاژەڵدارێكــی خەڵكــی هەولێــر بەهۆی 
لێكدانی بزنی شینی خۆماڵی لەگەلأ نێرەی كاموری 
پاكســتانی، جۆرە بزنێكی تازەیان بەرهەم هێناوە 
كە كێشــی زۆر لە كێشــی بزنــی خۆماڵی زیاترە. 
گوێچكەكەشــی پتــر لە نیــو مەتر درێــژە. نرخی 
تەگەكەی )نێرەكەی( لە بازاڕ 10 ملیۆن دینارە.

بزنی كاموری )Kamori ( یەكێكە لە باشترین 
جۆری بزن لە پاكستان. زێدی رەسەنی ئەو جۆرە 
بزنە هەرێمی ســندی پاكســتانە، بەهۆی جوانی و 

تایبەتمەندییە باشەكانی، ئێستا لە زۆربەی وڵاتانی 
عەرەبی و ئاسیایی بەخێودەكرێت.

ئەو بزنە مل و گوێچكەی درێژە. كێشی مێیەكەی 
60 كلیۆگرامە و نێرەكەشی 80 كیلۆگرامە. زۆربەی 
جار جمكی دەبێ. هەندێكجاریش بە سكێك چوار 
بەچكــەی دەبێ. كاریلەكەی زۆر بە خێرایی گەورە 
دەبێ، هەر بۆیە ئەو بزنە بۆ شیر، گۆشت و جوانی 

بەخێودەكرێ.
ئەو جۆرە بزنە هاوشێوەی بزنی شامی قەپۆزی 
كەمێــك كەوانەییــە، موویەكــی تەنكــی هەیــە، 
رەنگەكانیشــی بریتین لــە قاوەیی تۆخ، قاوەیی و 
ســپی تێكەڵ. رەشی خاڵ خاڵی پرتەقاڵی، سپی 

و سوور.
مــاوەی چەند ســاڵێكە ژمارەیــەك لەو جۆرە 
بزنە لە پاكســتان و ئێرانەوە بە قاچاخ هاوردەی 
هەرێكی كوردســتان كراون. بەڵام بەهۆی ئەوەی 
ئــەو بزنە بەرگەی ســەرمای كوردســتان ناگرێ، 
بــۆ گونجاندنــی لەگــەڵ كەشــوهەوای هەرێمــی 
كوردســتان، ژمارەیەك لە ئاژەڵداران تەگەی ئەو 
بزنەیــان لەگەڵ بزنی شــینی خۆماڵــی لێكداوە، 
بــەو هۆیەشــەوە بزنێكیــان دەســتكەوتووە كــە 
لەڕووی تایبەتمەندییەوە لە هەردوو بزنی كاموری 
پاكســتانی و شــینی خۆماڵی باشــترە. بەرگەی 

سەرما و گەرمای كوردستانیش دەگرێت. 

خەلیل خەتاب، ئاژەڵدارێكی شــاری هەولێرە، 
ماوەی 4 ساڵە لە كێڵگەكەی لە گوندی قەرێتاخی 
ســەر بەناحیــەی شــەمامك، بزنــی لێكــدراوی 
كاموری پاكســتانی و شــینی حەمدانیی خۆماڵی 
بەخێــودەكات، دەڵێت "بزنی كاموری پاكســتانی 
بەرگەی ســەرمای كوردستان ناگرێت، بۆیە نێرەی 
كامــور لە شــینی خۆماڵی دەدەین، لــە ئەنجامی 
لێكدانەكــە جۆرە بزنێكمان دەســتدەكەوێ كە لە 
هــەردوو جۆر بزنی پاكســتانی و شــینی خۆماڵی 

باشترە".
خەلیل خەتاب، باسی تایبەتمەندییەكانی بزنە 
لێكدراوەكــەی كــرد و گوتی "درێژیــی گوێچكەی 
مێیەكەیــان دەگاتــە 50 تاوەكو 54 ســانتیمەتر. 
نێرەكەشــی لــە نێــوان 58 – 62 ســانتیمەترە. 
ســاڵانەش دووجــار دەزێــت. زۆربەی ســكەكانی 
دووانەیــە، هەندێجاریش بە ســكێك چــوار كاری 
دەبێت، كێشــی بزنەكانیــش دوو بەرامبەری بزنی 

خۆماڵییە". 
بەگوتەی خەلیل، لە هەموو شاری هەولێر 200 
بزنــی جوانی لێكدراو نییە، بۆیــە بزنە جوانەكان 
لەنێــوان 10 بۆ 15 ئاژەڵداری پــارەداردا ئاڵوگۆڕ 
دەكرێــن، ئەمەش وای كردووە بــەردەوام نرخیان 
بــەرز بێ. خەلیل یەكێك لــە نێرەكانی ئەو جۆرە 
بزنەی بە 10 ملیۆن دینار فرۆشــتووە، ئێستا 13 
ملیۆن دیناریــان داوەتە خاوەنەكەی نایفرۆشــێ. 
خەلیــل دەڵێت "نرخی مێیــەی ئەو جۆرە بزنە لە 

نێوان 3 – 5 ملیۆن دینارە".
خەلیــل ئامۆژگاریــی ئاژەڵــداران دەكات كــە 
ئــەو جــۆرە بزنــە بەخێوبكــەن "چونكە ســوودە 
ئابوورییەكــەی زۆر زیاترە لەو بزنە رەشــۆكییەی 

خۆمان".
گرفتــی ئەم ئاژەڵدارانە لــەم جۆرە لێكدانە 
ئەوەیــە رێــژەی مردنــی بێچووەكانــی زۆرە، 
خەلیل خەتاب پێیوایە زیادبوونی رێژەی مردن، 
بەشــێكی بۆ ناشارەزایی ئاژەڵداران و بەشێكی 
دیكەشــیان بۆ بەلێشاو هێنانی ئاژەڵی سووری 
بــۆ كوردســتان دەگەڕێتەوە كــە بووەتە هۆی 

بڵاوبوونەوەی چەندین نەخۆشی.
ئەو جۆرە بزنە لێكدراوانە لە زۆربەی شارەكانی 
هەرێمی كوردســتان هەن، بەڵام لــە هەولێر زیاتر 
خواســتی لەســەرە. بــەو هۆیەشــەوە نرخەكەی 

بەردەوام لەهەڵكشاندایە. 
بەشــدار ئەحمــەد تاهیــر، دەڵاڵێكــی كڕین و 
فرۆشــتنی ئاژەڵــە لە مەیدانی فرۆشــتنی ئاژەڵان 
لــە هەولێــر، دەڵێت "بــەر لەوەی بــزن و تەگەی 
پاكســتانی بهێنرێتە كوردســتان، نرخی جووتێك 
بزنــی شــینی خۆماڵــی بەگوێــرەی جوانییەكەی 
لەنێــوان ملیۆنێك تاوەكو دوو ملیــۆن دینار بوو، 
بــەڵام نرخی جووتێك بزنی لێكــدراو ئەگەر جوان 
بێ لە نێوان ســێ تاوەكو شــەش ملیــۆن دینارە. 

نێرەكەشی 10 ملیۆن دینار دەكات".
بەپێی ئاماری بەڕێوەبەرایەتی گشتیی سامانی 
ئــاژەڵ و ڤێرترنەری، نزیكــەی میلۆنێك و 224 
هەزار ســەر بزن لــە هەرێمی كوردســتان هەن، 
بــەڵام هیچ ئامارێك ســەبارەت بە جۆری بزن لە 

كوردستان نییە. بۆیە نازانرێت چەند بزنی شینی 
حەمدانی لەكوردستان ماون.

بەشــی  ســەرۆكی  بەرزنجــی،  د.یوســف 
ســامانی ئــاژەڵ لە كۆلێژی كشــتوكاڵی زانكۆی 
ســەلاحەددین، دەڵێــت "بزنــی شــین یەكێكــە 
لــە جۆرە بزنە باشــەكانی كوردســتان، بزنێكی 
خۆماڵییە و پێشــتر لەكوردستان هەبووە، بەڵام 
لە توێژینەوەكانــەوە بۆمان دەركەوتووە ژمارەی 

ئەم بزنە لە كوردستان زۆر كەم بووەتەوە".
ئــەو كارەی ئــەو ئاژەڵدارانــە كردوویانــە كە 
تەگەی كاموریان لە بزنی شــینی خۆماڵی داوە، 
بــەلای د.یوســفەوە كارێكی زۆر باشــە. چونكە 
تایبەتمەندییە باشەكانی هەردوو بزنەكە لە یەك 
بزندا كۆكراونەتەوە. گوتیشی "ئەگەر ژمارەیەكی 
بــاش لەم جــۆرە بزنە لێكدراوانە لە كوردســتان 
هەبــن و ئاژەڵــداران هاوكارمــان بــن، ئامادەین 
توێژینەوەی لەســەر بكەین و تایبەتمەندییەكانی 

بەشێوەیەكی زانستی دەستنیشان بكەین". 

نرخی نێرەكەی گەیشتووەتە 10 هەزار دۆلار 

كوردێك لە لێكدانی بزنی خۆماڵی و 
پاكستانی بزنێكی تازە دەخاتەوە

بزنە شین لەنێودەچێ؟

د.یوســف دەڵێت "لێكدانــی جۆرە بزنــە جیاوازەكان بەمەبەســتی گواســتنەوەی 
تایبەتمەندییە باشــەكان كارێكی زانســتییە، بەڵام بێ گرفتیش نییە، بۆیە پێویســتە 
ئەو جۆرە لێكدانــە لەژێر رێنمایی و چاودێریی پســپۆڕانی تایبەتمەند بكرێ، چونكە بە 
هەڕەمەكی لێكبدرێت و تەنیا لایەنە بازرگانییەكەی رەچاو بكرێت، لەوانەیە دواجار ببێتە 

هۆی لەناوچوونی بزنی شینی خۆماڵی". 

هەولێر

507.000354.805273.22388.9211.223.949

كۆی گشتیگەرمیاندهۆكسلێمانی

 ئاماری ژمارەی بزن لە هەرێمی كوردستان لەسەر ئاستی پارێزگاكان

رەوا عەبدوڵڵا
رووداو - هەولێر 

كۆماری ئیســامیی ئێــران هەمــوو رێگایەكی 
گرتووەتەبــەر بۆ ئەوەی رێگە لــە بەقاچاخبردنی 
جۆرە مانگایەك لە وڵاتەكەی بگرێ كە بە مانگای 
بۆكانی ناسراوە، بەڵام بەهۆی ئەو خواستە زۆرەی 
لەســەر ئەو جــۆرە مانگایە هەیە لە كوردســتان، 

بازرگانان بە هەر جۆرێك بێ هاوردەی دەكەن.
زێدی رەســەنی مانگای بۆكانی بۆ دوورگەیەكی 
بەریتانیا بەناوی جێرسی دەگەڕێتەوە. ئەو مانگایە 
بە یەكێك لە بەناوبانگترین جۆرەكانی مانگای شیر 

لە جیهاندا ناسراوە.
ئــەم مانگایــە لــە جیهانــدا بــە جێرســی 
)Jersey cattle( ناســراوە، بــەڵام ئێــران لە 
بەریتانیــاوە هاوردەی كردووە و لە شــارەكانی 
ئێــران بەگشــتی و شــاری بــۆكان بەتایبەتی 
پەرەی پێداوە، بۆیــە لای ئاژەڵدارانی هەرێمی 

كوردستان بە مانگای بۆكانی ناسراوە. 
لوقمان عوســمان، بازرگانی فرۆشتنی مانگا و 
ئاژەڵی بچــووك لە مەیدانی ئاژەڵانــی هەولێر، بە 
)رووداو(ی گوت "مانگای بۆكانی چەند ساڵێكە لە 
ئێرانەوە بەقاچاخ دەهێنرێتە هەرێمی كوردســتان، 
بەهۆی تایبەتمەندییە باشەكانی لە شیر و گۆشت، 
زۆر بەخێرایی لەكوردســتان ناسرا، ئێستا لە بازاڕ 

خواستێكی زۆری لەسەرە". 
بــە گوتــەی ئــەو بازرگانــە، ئێــران هەمــوو 
رێوشــوێنێكی گرتووەتەبــەر بــۆ ئــەوەی رێگە لە 
بەقاچاخبردنــی ئــەو جۆرە مانگایە بگــرێ، بەڵام 
بەهــۆی ئەو خواســتە زۆرەی لەســەر ئەو مانگایە 
هەیــە، بازرگانان بەبــێ گوێدانە مەترســییەكانی 
رێگەی قاچاخ، بەردەوامن لە هاوردەكردنی مانگای 

بۆكانی.
لوقمــان گوتی :"بەهۆی ســەختیی ئــەو رێگا 
قاچاخــەی مانگاكانــی لێــوە دەهێنــرێ، زۆربەی 
مانگاكان ســەرەتا تووشــی نەخۆشــیی زەرتك و 

شــەلكە و دەمكوڵــی دێن، تەنانــەت هەندێجار لە 
رێگادا مردار دەبنەوە، یان لە سنوورەكان دەستیان 
بەسەردا دەگێرێت، بەڵام لەبەر ئەوەی پارە دەكات، 
بازرگانــان ســاڵانە 500 تاوەكــو 600 دانــەی لێ 

هاوردە دەكەن".  
ئەو مانگایە لە كوردستان بە مانگایەكی هێمن 
و لەســەرخۆ ناســراوە، بۆیــە ئاژەڵــداران حەز لە 

بەخێوكردنی دەكەن.
لوقمــان عوســمان دەڵێت "ئــەو مانگایە وەكو 
مانــگای خۆماڵی وایە، بەرگەی گەرما و ســەرمای 

كوردســتان دەگرێت، شیرێكی باش و زۆر بەتامی 
هەیــە. قەبــارەی لــە مانگای فریــزی بچووكترە و 
دەتوانرێــت لە رووبەرێكــی بچووكدا بەخێوبكرێت، 
زۆر  فریــزی  مانــگای  لــە  بەخێوكردنــی  بۆیــە 

ئابووریانەترە".
و  بــۆرە  بەگشــتی  مانگایــە  ئــەم  رەنگــی 
هەندێجاریــش خۆی بە زەرد نیشــان دەدات، بۆیە 
جگــە لەنــاوی بۆكانی بە مانگا بۆرەش ناســراوە. 
بەرهەمی ســاڵانەی ئەم مانگایە دەگاتە نزیكەی 5 
هەزار كیلۆ شیر، ئەگەر بەباشی پەروەردە بكرێ و 

ئالیكی باشــی بدرێتێ، تاوەكو 9 هەزار كیلۆ شیر 
لە ساڵێكدا دەدات.

شــوكر ئەحمــەد، ئاژەڵدارێكی پێشــكەوتووی 
شــاری هەولێــرە، مــاوەی 25 ســاڵە پــڕۆژەی 
بەخێوكردنی مانگای هەیە، كێڵگەكەی 30 مانگای 
تێدایە كە ســێ دانەیان لە جۆری بۆكانین، شــوان 
دەڵێت "ئەو مانگا بۆكانیانەی لە ئێرانەوە دەهێنرێن 
بەشــێكیان توخمی دیكەیان لەگەڵ تێكەڵ بووە و 
لە جۆری باش نین، رۆژانە تەنیا 6 تاوەكو 7 كیلۆ 
شــیر دەدەن، بەڵام ئەوانەی من لە جۆری باشن و 
بەیانیان 12 كیلۆ و ئێواران 8 كیلۆ شیریان هەیە، 

رۆژی واش هەیە دەگاتە 25 كیلۆ".
نرخی مانگای بۆكانی بەگوێرەی رەسەنی 
و بڕی شیر و جوانی و تەمەنی، نرخەكەی 
لە نێــوان 3 بۆ 6 ملیــۆن دیناردایە. 
لوقمان عوسمان گوتی "ئێستا بۆ 

شــیر و گۆشــت مانگای بۆكانی و هەروەها جۆرە 
مانگایەكی دیكە كە ســمیتاڵی پێدەڵێن، باشترین 

جۆرن لە هەرێمی كوردستان".
رەمەزان محەممەد، بەڕێوەبەری ســامانی ئاژەڵ 
لــە وەزارەتــی كشــتوكاڵ و ســەرچاوەكانی ئــاو، 
دەڵێت "ئێمە رێگر نین لە هاوردەكردنی ئەم جۆرە 
مانگایە، چونكە یەكێكە لە مانگا باشەكانی شیر و 
گونجاویشــە لەگەڵ كەشوهەوای كوردستان، بەڵام 
ئێران حەز ناكات ئەم مانگە باشــانە لە وڵاتەكەی 
بچنە دەرەوە، بۆیە ئاسانكاری بۆ بازرگانان ناكات، 

بازرگانانیش ناچارن بە قاچاخ هاوردەی بكەن.
بــۆ  هەیــە  مەرجــی  كشــتوكاڵ  وەزارەتــی 
هاوردەكردنی مانگا. رەمەزان محەممەد باســی ئەو 
مەرجانــەی كــرد و گوتی "ئێمە هەنــدێ مۆڵەتی 
هاوردەكردنی مانگامان لەئێران داوە، بەو مەرجەی 
ئــەو مانگایــەی دەهێنــرێ بۆ بەخێوكــردن بێت، 
مانگاكــەش یەكەم ســكی بێت، یان ئــاوس بێت، 

نەخۆشیش نەبێ".
ئــاوارە كەریم، خاوەن پڕۆژەیەكی بەخێوكردنی 
مانگایە لە قەزای چۆمان، مانگی رابردوو ژمارەیەك 
مانــگای لە ئێرانــەوە هاوردە كرد، ئــاوارە دەڵێت 
"وەرگرتنــی مۆڵەتی هاوردەكردنــی مانگا لەئێران 
گرفــت و خەرجیــی زۆرە. ئێــران وەك پێویســت 
ئاسانكاری بۆ بازرگانان ناكات. دوای 5 مانگ ئینجا 
توانیم مۆڵەتی هاوردەكردنی 250 مانگا وەربگرم". 
ئــاوارە، هاوردەكردنــی مانگای لــە ئێرانەوە بە 
"قومار" وەســف كرد و گوتی "جگە لەوەی كات و 
خەرجیی زۆرت دەوێت بۆ كۆكردنەوەی مانگاكان و 
گرتنی هۆڵی كەرەنتین و پشكنین، حكومەتی ئێران 
بە ئارەزووی خــۆی هەناردە رادەگرێت. بۆ نموونە 
جارێك هەشــت مانگ هەناردەیــان راگرت، منیش 
مانگاكانم كڕیبوو، خەرجییەكی زۆرم چوو، بەهۆی 

سەرماشەوە ژمارەیەك مانگام مردن".

یەكێكە لە باشترین مانگاكانی شیر لە جیهاندا

مانگای بۆكانی 
بە قاچاخ هاوردەی كوردستان دەكرێت

تایبەتمەندییەكانی مانگای بۆكانی

مانگای بۆكانی بە بەراورد بە مانگاكانی دیكە، كێشــی كەمــە و نزیكەی 400 - 500 

كیلۆ دەبێ. رێژەی چەوری لە شــیرەكەیدا زۆرە كە دەكاتە 4.84% ، ئەوەش بە بەراورد بە 

شــیری مانگای ئاسایی 25% زیاترە. رێژەی پڕۆتینی شــیرەكەی دەگاتە 3.95% كە 18% لە 

شیری ئاســایی زیاترە. رێژەی كالیسیۆمەكەشی 25% زیاترە لەو كالیسیۆمەی لە شیری 

مانگای ئاســاییدا هەیە. تایبەتمەندی هەرە باشی مانگای بۆكانی ئەوەیە مانگای شیر و 

گۆشــتە. نێرەكەی زۆر خێرا گەشە دەكات. مێیەكەشــی لە تەمەنی 19 مانگی ئامادەیە 

بۆ زاوزێ. كێشــی بێچووەكــەی لەكاتی لەدایكبوونیــدا تەنیا 25 كیلۆگرامــە، بۆیە زۆر 

بەئاسایی لەدایك دەبێ.

بازاڕی خانووبەرە لە سلێمانی جوڵەی تێدەكەوێ
رووداو - سلێمانی

لەگەڵ نزیكبوونەوە لە وەرزی بەهار و نەورۆز، بازاڕی خانووبەرە لە سلێمانی بوژانەوەی خێرای بەخۆیەوە بینیوە، نووسینگەكانی خانووبەرە ئاماژە 
بەوە دەكەن، لەماوەی مانگێكدا كڕین و فرۆشتنی خانووبەرە بە رێژەی 40% زیادیكردووە. نرخیش بە رێژەی 15% بەرزبووەتەوە. رێبوار نامیق، خاوەنی 

نووســینگەی كڕین و فرۆشــتنی خانوو و زەوی لە ســلێمانی بە )رووداو(ی راگەیاند: "لەچاو دوو ســاڵی رابردوو لەچاو چەند مانگی پێشوشدا 40  - %50 
مامەڵەی كڕین و فرۆشتن زیای كردووە خەڵك شت دەكڕێت و دەیفرۆشێت، نرخەكانیش نزیكەی 15-20% زیادی كردووە".

ئابووری

)گەورەتریــن  رووســیا  پەیوەندییەكانــی 
بەرهەمهێنی گازی سرووشتی لە جیهاندا( لەگەڵ 
توركیــا كە یەكێكە لە گەورەترین بەكارهێنەرانی 
گازی سرووشــتی لە ئەوروپا، لەوە خێراتر بەرەو 
پێــش دەچن كە چــاوەڕوان دەكرا. لە ماوەیەكی 
پێوانەییــدا كە كەمتر لە ســاڵێكە، هەردوو وڵات 
ژمارەیــەك پــڕۆژەی ســتراتیژییان واژۆ كردووە 
لــە بــواری گازی سرووشــتی و وزەی ئەتۆمــدا. 
لە بواری گازی سرووشــتیدا، هــەردوولا پرۆژەی 
توركیــش ســتریمیان هێنایەوە ســەر نەخشــە 
كە بەهۆی رووداوی خســتنە خــوارەوەی فڕۆكە 
رووسیەكەی سەر ئاسمانی ســوریاوە راگیرابوو. 
پرۆژەكــە بریتییە لە راكێشــانی بۆڕییەك كە لە 
رووســیاوە گازی سرووشتی بەژێر دەریای رەشدا 
دەگوازێتەوە بۆ توركیا و لەوێشــەوە بۆ ئەرووپا. 
هەروەهــا لــە بــواری وزەی ئەتۆمــدا، رووســیا 
وێستگەیەكی ئەتۆمی بۆ توركیا دروست دەكات. 
ئەو ئاســتەی ئێســتای پەیوەندیی توركیا و 
رووسیا، گۆڕانكارییەكی بەرچاو لە جیۆپۆلەتیكی 
وزە دەهێنێتــە ئاراوە. پێشــتر توركەكان هەموو 
هەوڵێكی خۆیــان دەدا بۆ ئەوەی ببنە راڕەوێكی 
ئارام بۆ گواستنەوەی گازی سروشتی بۆ ئەوروپا، 
ئامــادە بوون لە ســەرجەم پڕۆژەكانی ئەوروپادا 
بەشــدار بن. بــە واتایەكی دیكــە ئەوانیش وەك 
ئەوروپییەكان دەیانویست سەرچاوەی جێگرەوە 
بدۆزنــەوە.  رووســیا  سرووشــتیی  گازی  بــۆ 

ئەوروپییەكانیــش توركیایــان وەك راڕەوێكــی 
جێگــرەوە بۆ ئۆكراینا تەماشــا دەكرد كە گازی 
سرووشــتیی قەوقــاز و ناوەڕاســتی ئاســیا و 
رۆژهەڵاتی ناوەڕاســتی لێوە هــاوردە بكرێت، بێ 

ئەوەی ناچار بن پشت بە رووسیا ببەستن. 
هەموو ئەم پلانانە لەگەڵ ئەندازەی پەیوەندیی 
ئێستای مۆســكۆ و ئەنكەرەدا دەبنە بەشێك لە 
رابردوو. ئەوەی توركەكان بەدەستی دەهێنن لەم 
پەیوەندییــەدا لــە بــواری وزە، بریتییە لە گازی 
سرووشتیی زیاتر لە رووســیاوە بۆ پڕكردنەوەی 
پێداویســتیی بازاڕی توركیا كە رۆژ لە دوای رۆژ 
پێویســتی بە گازی سروشتیی زیاتر هەیە، ئەمە 
لە پاڵ چەند دەســتكەوتی سیاســی لە سوریا و 
رۆژئاوای كوردســتان. لە كاتێكدا رووسەكان ئەم 
پەیوەندییــە وەك كلیلــی لەباربردنی پرۆژەكانی 
ئەوروپا دەزانن بۆ كەمكردنەوەی پشتبەستن بە 

گازی سرووشتیی رووسیا. 
نێــوان  هەنگوینییــەی  پەیوەندییــە  ئــەم 
رووســیا و توركیا لە بواری وزەدا بەشــێوەیەكە 
رووســەكان بڕێكــی زیاتر لە گازی سروشــتی بە 
توركیا دەفرۆشن كە بریتییە لە 16 ملیار مەتر 
سێجا گازی سروشتی لە ڕێگەی بۆڕیی توركیش 
ســتریمەوە، هەروەها وێســتگەیەكی ئەتۆمی بۆ 
توركیــا دروســت دەكات. لە بەرامبــەردا توركیا 
خزمەتگوزارییەكی بێوێنە پێشكەشی رووسەكان 
دەكات، ئەویــش لەڕێگــەی پشــتكردنە پــڕۆژی 
بۆڕییــە ئەوروپییەكان و رێگەدان بە رووســیا بۆ 
ئەوەی خاكی توركیــا وەك جێگرەوەی ئۆكراینا 
بەكاربهێنــن لە گواســتنەوەی گازی سروشــتیی 

رووسی بۆ ئەوروپا. 
ئەو رۆڵەی ئەوروپییەكان دەیانویست توركیا 
بیگێڕێت لە چوارچێوەی ســتراتیژی دەربازبوون 
لە هەژموونی گازی سرووشتیی رووسیا، ئەنكەرە 
پێشكەشی رووسەكانی دەكات. توركیا لە پڕۆژەی 
توركیش ستریمدا، بۆڕیی گازی )تاپ( و )تاناپ(

ی خســتە خزمەت گازی سرووشتیی رووسیاوە، 
لە كاتێكدا هەردوو بۆڕییەكە بۆ خۆلادان لە گازی 
سرووشتیی رووســیا دیزاین كرابوون، بۆ ئەوەی 
گازی سرووشــتی لــە ســەرچاوەی دیكــەوە بۆ 

ئەوروپا بگوازنەوە بە خاكی توركیادا. 
ئەم پەیوەندییە دراماتیكییەی توركیا و رووسیا 
تەنها كاریگەری لەســەر ئەوروپا نابێت، بەڵكو 
گازی سرووشتیی هەرێمی كوردستانیش بەشێكە 
لە بابەتەكانی سەرمێزی گفتوگۆی هەردوو وڵات. 
شتێكی شــاراوە نییە كە كەرتی وزەی هەرێمی 
كوردستان لە مەداری توركیادایە و راستەوخۆ بە 
توركیاوە بەستراوەتەوە، هۆكاریش زۆرە بۆ ئەم 

وابەستەبوونە، لەوانە نەبوونی دەرچەی دیكە بۆ 
هەناردەكــردن، یاخود هۆكاری سیاســی )زیان 
و ســوودی ئــەم پەیوەندییــە بابەتێكی دیكەی 
گفتوگۆیە بۆیە لێرەدا باس نەكراوە(. سرووشت 
و دەرئەنجامی پەیوەندیی وزەی نێوان توركیا و 
هەرێمی كوردســتان وای كردووە كە ستراتیژ و 
پەیوەندییەكانی توركیا لەگەڵ بەرهەمهێنەران و 
بازاڕی گازی سرووشتی، كاریگەریی راستەوخۆی 
لەســەر هەرێمــی كوردســتان هەبێــت. لەكۆی 
گشــتیی پەیوەندی نێوان توركیا و رووســیاوە 
دەكرێــت ئــەوە بخوێنرێتــەوە كە هــەردوولا بە 
لێكتێگەیشتنێك گەیشــتوون دەربارەی ئەوەی 

گازی سرووشــتیی هەرێمی كوردســتان دەست 
بە بەرهەمهێنانی بكرێت و هاوردە بكرێت. بەڵام 
بەشێوەیەك كە زیان لە بازاڕی گازی سرووشتیی 
رووســیا نــەدات، یــان روونتر بڵێین: رووســیا 
نایەوێت گازی سرووشــتیی هەرێمی كوردستان 
توركیا ببڕێت بەرەو بازاڕەكانی ئەوروپا. رەنگە 
رووســەكان كێشــەیان لەگەڵ ئــەوە نەبێت كە 
ساڵانە هەرێمی كوردستان 10 ملیار مەتر سێجا 
گازی سرووشــتی بۆ بازاڕەكانی توركیا بنێرێت، 
بەڵام بــەو مەرجەی توركیا گازی سرووشــتیی 
هەرێمی كوردستان لە پێداویستی ناوخۆی خۆیدا 
بەكاربهێنــێ و هاوكار نەبێت بــۆ ئەوەی بگاتە 

ئەوروپا یان دووبارە بیفرۆشێتەوە. 
بۆیــە لە مانگی رابردوودا رووســەكان زۆر بە 
چالاكــی لە كەرتی وزەی هەرێمی كوردســتاندا 
دەركەوتــن، یەكێــك لــە كۆمپانیــا گەورەكانی 
بــواری وزە، گرێبەســتی كڕینــی نەوتی لەگەڵ 
ســێ  و  كــردووە  واژۆ  كوردســتان  هەرێمــی 
ملیــار دۆلار پێشــەكیی كڕینی نــەوت دەدات، 
وەفــدی گازپرۆمیش زیاتر لە جارێك ســەردانی 
كــردووە.  كوردســتانیان  هەرێمــی  ســەرۆكی 
لــە دوایین ســەردانی بارزانیشــدا بــۆ توركیا، 
باســی خێراتركردنــی پڕۆســەی بەرهەهێنان و 
هەناردەكردنی گازی سرووشتی كراوە. پێشتریش 
گەنێل ئینێرجی رایگەیاندبوو كە گرێبەستەكانیان 
بۆ بەرهەمهێنانی هاوبەشــی گازی سرووشــتی 
لەگــەڵ حكومەتــی هەرێمی كوردســتاندا تەواو 
كردووە. دەكرێت بڵێین خێرایی بەرەوپێشچوونی 
ئەنكــەرە،  و  مۆســكۆ  نێــوان  پەیوەندیــی 
هەنگاوەكانی بەرهەمهێنانی گازی سرووشــتیی 

هەرێمی كوردستانی خێراتر كردووە. 
گازی  گرنگــە  هەرچەنــدە  كۆتاییــدا،  لــە 
ســەرپێ  كوردســتان  هەرێمــی  سرووشــتیی 
بكەوێــت و رێــگای خــۆی بــەرەو بازاڕەكانی 
وزەی دەرەوە بدۆزێتــەوە، بەڵام گرنگە بزانین 
گازی سرووشــتیی هەرێمی كوردستان تا كوێ 
دەڕوات. ئەگــەر لــە توركیا قەتیــس بمێنێت، 
گازی  ســتراتیژیی  بەهــای  تــەواوی  كــورد 
سرووشــتی دەســت ناكەوێت. لەگــەڵ ئەوەی 
توركیا هاوبەشێكی گرنگی هەرێمی كوردستانە، 
بەڵام دەبێت گازی سرووشــتیی كوردستان لە 
نێــوان بــازاڕە تینووەكانی گازی سرووشــتیدا 
دابەش بكرێ. دەبێت لە ئێستاوە بیر لە بازاڕی 
دوای توركیــا بكرێتــەوە كە ئەوروپــا و بازاڕە 

خێرا گەشەكردووەكانی ئاسیایە. 

*شارەزا لە كاروباری وزە

رووداو - هەولێر 

رۆژی چوارشــەممەی رابــردوو نرخی نەوت 
گەیشتە خوار 50 دۆلار، دوای كانوونی یەكەمی 
ئەمســاڵ، ئــەوە یەكەمجارە نــەوت بەو نرخە 
مامەڵەی پێوە بكرێ. پرسیارەكە ئەوە نییە كە 
ئایا ئەو دابەزینە بەردەوام دەبێ یان نا، بەڵكو 
پرســیاری ســەرەكی ئەوەیە ئایــا كاردانەوەی 

ئۆپێك چی دەبێ؟
لە كۆتایی تشــرینی دووەمی ساڵی پارەوە 
ئەندامانی ئۆپێك، پاش حەوت مانگ كۆبوونەوە 
و مشــتومڕ، دواجار رازی بوون لەســەر ئەوەی 
ئاستی بەرهەمی رۆژانەی رێكخراوەكە بە رادەی 
1.2 ملیۆن بەرمیل كەم بكەنەوە. 10 رۆژ دواتر 
13 وڵاتەكەی بەرهەمێنەری نەوت لە دەرەوەی 
ئۆپێك، گرنگترینیشــیان رووســیا، رازی بوون 
رۆژانە 558 بەرمیل نەوت كەمتر بەرهەمبهێنن.

ئامانــج لەو دوو رێككەوتنــە مێژووییە ئەوە 

بوو نرخەكانی نەوت جۆرێك بن هاوسەنگییان 
بۆ بگەڕێتــەوە، بــەڵام رووداوەكانی ئەمدواییە 
دەریدەخــات كــە ئۆپێــك و بڕیارەكانــی ئەم 
رێكخراوە چیدی یەكلاكەرەوە نین لە دیاریكردنی 
نرخەكانی نەوتدا، ئەگەرچی ئاســتی پابەندیی 
بە رێككەوتنەكە لە مانگی شــوباتی ئەمســاڵ 

نزیكەی 94% بوو.
لــە كاتــی دابەزینــی نرخەكانی نــەوت لە 
نێوەڕاســتی 2014وە، ســعودیە بۆ ماوەی دوو 
ســاڵ ئامــادە نەبــوو ئاســتی بەرهەمهێنان و 
هەنــاردەی وڵاتەكەی كەم بكاتــەوە، بیانووی 
سەرەكیی سعودییەكان ئەوە بوو كە بازاڕ دەبێ 
خۆی هاوسەنگ ببێتەوە. دوو هۆكار دەیانتوانی 
یارمەتیدەر بن: یەكەمیان بەرزبوونەوەی ئاستی 
گەشەی ئابووری و دووەمیان دابەزینی ئاستی 
بەرهەمهێنانی نەوت لەو وڵاتانەی تەكنۆلۆژیای 
بەرهەمهێنانی نەوتیان زۆر پێشكەوتوو نییە، یان 
دەرهێنانی نەوتــی وڵاتەكەیان گران دەكەوێت، 

بە تایبەتیش نەوتی لیتەیی ئەمریكی.
بــەڵام پێشــبینییەكانی ســعودیە راســت 
دەرنەچوون، ئاســتی گەشەی ئابووریی جیهان 
بــەرز نەبووەوە. ئەو ســاڵانەش كە نرخەكانی 
نــەوت لەســەرووی 100 دۆلار بــوون، توانایان 
بــە پیشەســازیی نەوتــی لیتەیــی ئەمریــكا 
دابــوو ژێرخانێكــی پتــەوی بەرهەمهێنــان بە 
تەكنۆلۆژیایەكــی پێشــكەوتوو دامەزرێنێ كە 
خەرجییەكانی گەڕان و دەرهێنان كەمدەكاتەوە. 
ئــەو تەكنیكــە نوێیانــە نــەك هــەر ئاســتی 
بەرهەمهێنانــی بیرەكانی بەرزكــردەوە، بەڵكو 
بەهۆی ئەم تەكنیكە نوێیانەوە بیرەكان خێراتر 
لــە جــاران دەكەوتنەوە كاركــردن. بۆ نموونە 
كێڵگەی باكین لە ئەمریكا لە ســاڵی 2007وە 
بۆ 2016 بە رێژەی شەش هێندە بەرز بووەوە. 
كاریگەریــی نێگەتیڤــی نەوتــی لیتەیی بۆ 
یەكەمجار لە نێوەڕاســتی ساڵی 2014 لەسەر 
نرخەكانی نەوت دەركەوت. شــكانی نرخەكانی 

نــەوت بەهۆی بەرزبوونــەوەی بەرهەمی نەوتی 
لیتەیــی كاردانەوەیەكــی پێچەوانــەی جارانی 
لەلایەن ئۆپێكەوە لێكەوتــەوە. هەموو جارێك 
كــە نرخەكانی نــەوت دابەزیبایــە، ئۆپێك بۆ 
بەرزكردنەوەی نرخەكان ئاستی بەرهەمهێنانی 
كــەم دەكردەوە، بــەڵام لــە 2014 رێگەیەكی 
پێچەوانــەی گرتەبەر، رادەی دەرهێنانی نەوتی 
زیــاد كرد، ئەمــەش بەو بیانــووەی دەیانەوێ 
پشكەكانی خۆیان لە بازاڕەكاندا بپارێزن، بەڵام 
ئامانجی راســتەقینەیان ئەوە بوو پیشەسازیی 
نەوتی لیتەیی بەچۆكدا بهێنن، بەڵام ئامانجەكە 
سەری نەگرت و ئۆپێك دواجار ناچار بوو پەنا 
بۆ سیاســەتە كۆنەكــەی خۆی بەرێتــەوە كە 

دابەزاندنی ئاستی بەرهەمهێنان بوو. 
ئادام سیامینسكی، توێژەری بازاڕی وزە لە 
ناوەندی توێژینەوەی ستراتیژی و نێودەوڵەتی 
)CSIS( بــە بلومبێرگی راگەیانــد "خەڵكانی 
بازاڕی نەوت نیگەرانن، چونكە خستنەڕوو و داوا 

خەریكە جارێكی دیكە لاسەنگ دەبنەوە. نەوتی 
لیتە )بەهۆی بەرزبوونەوەی نرخەكانی نەوت( 
خەریكە جارێكی دیكە هەڵدەســتێتەوە ســەر 
پێ، ئێســتاش هیچكــەس نازانێ ئاخۆ ئۆپێك 
رێككەوتنەكەی ئێستای هەڵدەوەشێنێتەوە یان 

نا".
هەفتەی پێشوو بەرپرسانی نەوتی سعودیە 
لەگەڵ ســەرۆكی كۆمپانیاكانی نەوتی ئەمریكا 
كۆبوونــەوە. لەو كۆبوونەوەیەدا، كە لە پشــت 
دەرگا داخراوەكانــەوە بەڕێوەچــوو، حكومەتی 
ســعودیە بــە ئەمریكییەكانی راگەیانــدووە بە 
تەما نەبــن ئۆپێك ماوەی رێككەوتنە شــەش 
مانگییەكە درێژ بكاتەوە، چونكە ئەمە ئاستی 

بەرهەمهێنانی نەوتی لیتەیی بەرزدەكاتەوە. 
دوو بەرپرسی كۆمپانیا نەوتییەكانی ئەمریكا 
بە )رۆیتەرز(یان راگەیاندووە "ئۆپێك بەرپرسیار 
نییــە لــەوەی پیشەســازیی نەوتــی لیتەیــی 
ئاســتی بەرهەمهێنانی خۆیان بەرزكردووەتەوە 
)لەوێشەوە ئەگەری ئەوە هەیە نرخەكانی نەوت 
كەم بكاتەوە(، ئەو گوتی كۆمپانیا نەوتییەكانی 
ئەمریكا نابێ چاوەڕێی ئەوەمان لێبكەن كە ئێمە 
مــاوەی رێككەوتنە نەوتییەكــەی ئۆپێك و 13 

وڵاتی دەرەوەی ئۆپێك درێژ بكەینەوە".
نێــوان  كۆبوونەوەكــەی  لــە  ئامانــج   
ســعودیە و كۆمپانیا ئەمریكییــەكان ئەوە بوو 
هەڵسەنگاندنێك بۆ ئاستی بەرهەمهێنانی نەوتی 
لیتەیی و كاریگەرییەكانی لەسەر بازاڕی نەوت 

بكەن.
بەر لــەو كۆبوونەوەیە، محەممەد باركیندۆ، 
ئەمینداری گشتیی ئۆپێكیش لەگەڵ ژمارەیەك 
كۆمپانیای نەوتی لیتەیی ئەمریكا كۆببووەوە. 
بەرزبوونەوەی بڕی نەوتی نێو بازاڕەكان تەوەری 

سەرەكیی كۆبوونەوەكە بووە.
بڕیارە ئەندامانی ئۆپێك رۆژی 25ی ئایاری 
ئەمســاڵ لە بارەگای سەرەكیی رێكخراوەكە لە 
ڤیەننا كۆببنەوە، بۆ ئەوەی باس لە سیاسەتی 
داهاتووی رێكخراوەكە بكەن. چاوەڕێش دەكرێ 
یەكێك لە پرسە هەرە گەرمەكان ئەوە بێ ئایا 
مــاوەی رێككەوتنەكەی 30ی تشــرینی دووەم 

و 10ی كانوونــی یەكەمی ســاڵی رابردوو درێژ 
دەكەنەوە یان نا. بۆیە دوور نییە كۆبوونەوەی 
بەرپرســانی ســعودیە و ئەمینــداری گشــتیی 
ئۆپێك لەگەڵ بەرپرسانی كۆمپانیا نەوتییەكان 
بۆ وەرگرتنی بەرچاوڕوونییەك بووبێت سەبارەت 
بەوەی ئاخۆ ئەمریكییەكان هەتا چەندە بایەخ 
بە كاریگەریی سیاســەتەكانیان لەسەر بازاڕی 
نەوت دەدەن و سیاسەتی درێژخایەنی ئەوان بۆ 
هاوسەنگكردنەوەی نرخەكانی نەوت چی دەبێ.
حكومەتی ئەمریكا چاوەڕێ دەكات ئاستی 
بەرهەمهێنانــی نەوتــی وڵاتەكــەی بە رادەی 
330 هەزار بەرمیل لە رۆژێكدا بەرز ببێتەوە، 
بەڵام ژمارەیەك ناوەندی سەربەخۆ پێشبینی 
دەكــەن بەرزبوونــەوەی ئاســتی بەرهەمــی 
نەوتــی ئەو وڵاتە هەتا 660 هەزار بەرمیلیش 
بــڕوات كە زۆربەشــی نەوتــی لیتەیی دەبێ. 
بەپێچەوانــەی ئۆپێك و ژمارەیەك لە وڵاتانی 
دەرەوەی ئۆپێــك، كۆمپانیا ســەربەخۆكانی 
نەوتــی ئەمریــكا هیــچ میكانیزمێكیــان بــۆ 
دابەزاندنی ئاســتی دەرهێنانــی نەوت دیاری 
نەكردووە، چاوەڕێــش ناكرێت بەمزووانە بیر 
لــە هەنگاوێكــی لەم شــێوەیە بكەنــەوە، بە 
تایبەتیش لە كاتێكدا سیاسەتی وزەی دۆناڵد 
ترەمپ، ســەرۆكی ئەمریكا كە بە سیاسەتی 
ســەربەخۆیی وزە ناســراوە، پشــتگیری لــە 
بەرهەمهێنانــی  خێراتــری  بەرزكردنــەوەی 

نێوخۆیی نەوت لە ئەمریكا دەكات.
ئەگەرچــی هێشــتا زیاتر لــە دوو مانگ بۆ 
كۆبوونــەوەی داهاتــووی ئۆپێك مــاوە، بەڵام 
وڵاتانــی ئەنــدام لــە رێكخراوەكە لە ئێســتاوە 
رووبــەڕووی ئەو پرســیارە بوونەتەوە كە ئاخۆ 
ئامادەن رێككەوتنێك بكەن براوەی سەرەكیی 

تێیدا نەوتی لیتەیی ئەمریكا بێت؟
ئاخــۆ  ئەوەیــە  ســتراتیژی  پرســیاری   
وڵاتانــی ئۆپێك چ گۆڕانێكی ســتروكتوری لە 
سیاسەتی نێوخۆیی خۆیاندا دەكەن، بۆ ئەوەی 
ئابوورییەكەیان هێندە وابەستەی نەوت نەبێت 
و ئازادانەتر لە ئێستا مامەڵە لەگەڵ بازاڕەكانی 

نەوتدا بكەن؟

هەرێمی كوردستان دەكەوێتە كوێی ئەو رێككەوتنە!

نرخی نەوت روو لە دابەزینە

مۆسكۆ و ئەنكەرە 
جیۆپۆلەتیكی گازی سرووشتی دەگۆڕن

ئۆپێك دەرەقەتی نەوتی ئەمریكا نایەت

دەروون رەحیم* 

وزە

هونەریهونەری
هیوا سەڵاح / رووداو - هەولێر

سابیر دری، فۆتۆگرافەری كورد، بە وێنەیەك بەشداری لە پێشەنگای نێودەوڵەتی پاوسترایل لە دوبەی دەكات، كە كۆمپانیای نیكۆن سپۆنسەری پێشەنگاكەیە.
سابیر دری بە )رووداو(ی راگەیاند "بڕیارە رۆژی 16ی ئادار تاوەكو 22ی هەمان مانگ، گەورەترین پێشەنگای فۆتۆگرافی لە دوبەی بكرێتەوە، منیش بە وێنەیەك 

شانبەشانی 29 فۆتۆگرافەری جیهانی بەشداری دەكەم. پێشانگاكەش بە سپۆنسەری كۆمپانیای نیكۆن بەڕێوەدەچێت ".
 سابیر گوتیشی "زیاتر لە 100 هەزار فۆتۆ بۆ ئەم پێشەنگایە رەوانەكرابوون، بەڵام تەنیا 30 وێنە هەڵبژێردران بۆ نمایشكردن، خۆشبەختانە وێنەكەی من یەكێكە 

لەو 30 وێنەیە كە بڕیارە خەڵات بكرێن".

نیكۆن دەبێتە سپۆنسەری سابیر

ئەیوب نووری
رووداو ـ هەولێر

رۆژێــك دوای یەكەم نمایشــی فیلمی 
"شەڕی مووســڵ" )رووداو( لەگەڵ بێرنار 
هێنــری لیڤی، نووســەر و فەیلەســووفی 
فەرەنسی و دەرهێنەری فیلمەكە دانیشت، 
بــۆ ئەوەی بــاس لە نــاوەڕۆك و پەیامی 
ئــەو فیلمــە بكــەن كە بە گوتــەی خۆی 
"ئەوە تەنیا نەبووە هۆی ئەوەی سەرنجی 
جیهان بۆ لای شەڕی كورد لەدژی داعش 
رابكێشــن، بەڵكــو دەیــەوێ داوایەكــی 
بەهێزتر ئاراستەی جیهان بكات بۆ ئەوەی 
پشــتگیری لە ســەربەخۆیی كوردســتان 

بكەن".
فیلمەكە شەوی سێشەممە 2017/3/7 
بــۆ یەكەمجار لە هەولێــر نمایش كرا، لە 
مەراســیمی نمایشكردنەكەشدا نێچیرڤان 
هەرێمــی  ســەرۆكوەزیرانی  بارزانــی، 
و  حكومــی  بەرپرســانی  كوردســتان، 
ژمارەیەك دیپلۆماتی بیانی ئامادە بوون. 
لــە گوتاری پێــش نمایشــی فیلمەكەیدا، 
لیڤــی بەو جــۆرە ئاماژەی بــە جیاوازیی 
ئــەم فیلمــە لەگەڵ فیلمەكەی پێشــووی 
"ئەگــەر  كــرد:  پێشــمەرگە(  )فیلمــی 
بمەوێ باســی جیاوازیی ئەو فیلمە لەگەڵ 
فیلمی پێشــمەرگە بكەم، دەبێ بڵێم لەو 
فیلمەیانــدا داوایەكــی بەهێزتــر دەكەم، 
ئەمــەش نەك هــەر بۆ كــورد، بەڵكو بۆ 

دۆزی سەربەخۆیی كوردستانیش".
لیڤی خۆی گێڕەرەوەی فیلمی شــەڕی 

مووسڵ )La Batille De Mossoul(ـەو 
ژێرنووسی ئینگلیزیشی لەگەڵە. فیلمەكە 
باسی رۆڵی پێشــمەرگە لە ئۆپەراسیۆنی 
كۆنترۆڵكردنەوەی مووسڵدا دەكات. لیڤی 
بــە )رووداو(ی گــوت "ئێوەی كــورد لە 
بەرەكانی پێشــەوەی جەنگن و كۆنترۆڵی 
بــەرەكان دەكــەن، ئێوە بــە ئازایەتی و 
جەربەزەییەكــی زۆرەوە دەجەنگــن، لــە 
نێوان هەموو ئەوانەی لە دژی داعش شەڕ 
دەكەن، ئێوە لە هەموویان باشــتر دەزانن 
كە بۆچی )لە دژی داعش( شەڕ دەكەن".
 دەرهێنەر و تیمی ئامادەكاری فیلمەكە 
لەگەڵ هێزەكانی سوپای عێراق چوونەتە 
هەندێك لە بەشــەكانی مووســڵ و وێنەی 
شــەڕی ماڵەو ماڵی هێزەكانــی عێراقیان 
لەگــەڵ چەكدارانی داعــش گرتووە. بەڵام 
كارەكتەری سەرەكیی فیلمەكە هێزەكانی 
پێشــمەرگەن كــە لــە كاتــی ئازادكردنی 
شارۆچكە ئێزدی و مەسیحییەكاندا هەوڵی 
چاككردنەوەی شوێنە ئاینییەكان دەدەن. 
لیڤی پێیوایە ئەوە خاڵێكە دەبێت جیهان 

بیبینێ. 
فەیلەســووفە فەرەنســییەكە دەڵێــت 
"ئێوە دەزانن كە لە پێناوی دیموكراسی، 
پیــاو  یەكســانیی  مرۆییــەكان،  بەهــا 
پاراســتنی  و  لێبوردەیــی  ئافــرەت،  و 
كۆمەڵگەكانی دیكە ئەم شــەڕە دەكەن". 
بە گوتەی خۆی "ئەمە ئەو شــتەیە كە لە 

گەلی كورددا سەرنجی منی راكێشاوە".
لیڤی كە پێشتر بە فیلمی "پێشمەرگە" 
بەشــداری فێســتیڤاڵی كان لە فەرەنســا 

دەوڵەتــی  بــەوەی  گەشــبینە  بــووە، 
درەوشــاوە  ئەســتێرەیەكی  كوردســتان 
دەبــێ لــە رۆژهەڵاتــی نێوەڕاســتدا، ئەم 
رووداوەش زۆری نەمــاوە و نزیكــە. ئــەو 
بەپێچەوانەی خەڵكانی سیاسیی ئەوروپی 
پێیوایە دەوڵەتی كوردستان سەقامگیری 
چونكــە  دەبەخشــێت،  ناوچەكــە  بــە 
"ســەقامگیری بریتییــە لە دیموكراســی 
و رێزلێنــان لەوانــی دی، ئەمانــەش ئەو 
شــتانەن كە خەڵكی كوردســتان پێوەی 
پابەنــدن... خەڵكێك كە ســەربازەكانی 
بە خاچێكەوە بە كڵێساكاندا هەڵدەگەڕێن 
)بــۆ ئــەوەی خاچەكە بخەنەوە شــوێنی 
خــۆی(، ئــەم خەڵكــە ســەقامگیری بە 
ناوچەكە دەبەخشن، نەك ناسەقامگیری".
لــە  یەكێــك  لیڤــی،  بەبۆچوونــی 
نیشــانەكانی گەورەیی گەلی كورد ئەوەیە 
بەرگــەی هەموو ئــەو ئازارانــەی گرتووە 
كە ســتەمكارانی وەكوو ســەدام حوسێن 
تووشی كوردیان كردووە، بەم حاڵەشەوە 
خۆی ماوەتەوە و دوژمنەكانی ئێســتا لە 
گــۆڕدان. لیڤــی گوتی "بــەڕای من ئەمە 
نیشانەی گەلێكی مەزنە. كورد كۆمەڵكوژ 
كــراوە، راپێچی مەرگ كراوە و ئەوە یەك 
ســەدەیە )دوژمنەكانــی كــورد( دەڵێــن 
كــورد دواجــار ناچار دەبێ كــۆڵ بدات و 
رووحییەتــی نەتەوەییــان دەمرێت، بەڵام 
شتە ســەیرەكە ئەوەیە ئێوە هەتا ئێستا 
بەرگری دەكەن و رۆحی نیشتمانپەروەری 

لە ئێوەی كورددا زیندووە". 
لیڤی پێیوایە مانەوەی كورد لەلایەكەوە 

"یەكێكە لە موعجیزە مەزنەكانی مێژوو"، 
لــەو  "یەكێكــە  دیكەشــەوە  لەلایەكــی 
بنەمایانەی شــەرعیەت بە كــورد دەدات 

ببێتە خاوەنی دەوڵەت".
و  تێــرم  كوردســتان  ســەربەخۆیی 
"شــەڕی  فیلمــی  ســەرەكیی  بابەتــی 
مووســڵ"ە، بۆیەش ئەگەرچــی فیلمەكە 
پڕە لە دیمەنی شــەهیدبوون و دڵشكان، 
بــەڵام لیڤی بە دڵنیاییەوە باســی ئەوەی 
بــۆ )رووداو( دەكرد كە كاتــی دەوڵەتی 
كوردستان هاتووە، سەبارەت بە هەستی 
خــۆی بەرامبەر ئــەو دەوڵەتــەش گوتی 
"هەســت دەكــەم كاتی هاتــووە، چونكە 
ئێــوە ماوەیەكی درێــژ بەرگریتان كردووە 
ئێــوە  چونكــە  گرتــووە،  بەرگەتــان  و 
باڵاترین بەهاكانی شارســتانییەتی مرۆیی 
بەرجەســتە دەكــەن، جیهانــی ئەمڕۆش 
پێویستی بە كوردستانێكی سەربەخۆیە. 
ناوەڕاســتێكی  رۆژهەڵاتــی  ئەگــەر 
ســەقامگیرمان بوێ، ئەوە پێویستمان بە 

كوردستانێكی سەربەخۆشە".

دەڵێت جیهان پێویستی بە كوردستانێكی سەربەخۆیە

فیلمەكەی بێرنار لیڤی لەبارەی 
سەربەخۆیی كوردستانە

مانەوەی كورد موعجیزەی مێژووە

بۆران دەبێتە شا
هیوا سەڵاح

رووداو - هەولێر

بۆران محەممەد زازا، كچە هونەرمەندی رۆژئاوای كوردستان، لە كەنەدا بەشداری لە 
كۆنســێرتێكی میوزیك و كۆراڵی یاری تەختی شــاهانەكان )Game of Thrones( دا 

كرد.
دكتۆر محەممەد زازا، باوكی هونەرمەند بۆران لەبارەی ئەم كۆنسێرتەوە بە )رووداو(
ی راگەیانــد "بــۆران بەهۆی زیرەكی و لێهاتوویــی لە بواری میوزیك و كۆراڵی جیهانی، 
تاكە هونەرمەندی كوردە بەشداری لەم كۆنسێرتە مەزنەدا دەكات. كۆنسێرتەكە تایبەتە 
بە میوزیكی درامای ناوداری جیهانی " Game of Thrones"، ساڵانە لە چەند وڵاتێك 

بەڕێوەدەچێت و پێشوازییەكی زۆری لێدەكرێت.
 بۆران دەرچووی بەشی میوزیكی پەیمانگەی هونەرەجوانەكانی هەولێرە و لە لوبنان 

كۆلیژی هونەری تەواو كردووە. ئێستاش قوتابی ماستەرە لە كەنەدا.

هیوا سەڵاح
رووداو - هەولێر

لانە شەمس، كچە گۆرانیبێژی 
كورد كە لە ســوید دەژیت، دووەمین 

گۆرانیــی خۆی بەزمانــی ئینگلیزی تۆمار 
كرد.

لانــە لەبــارەی ئــەم گۆرانییــە بــە)رووداو(
ی راگەیاند "ئێســتا كار بــۆ وێنەگرتنی دووەمین 
ڤیدیۆكلیپ دەكەم كە بە زمانی ئینگلیزی تۆماركراوە"

 دەربــارەی ناوەڕۆكی گۆرانییەكەی، لانە شــەمس 
ئامــادە نییە زانیاری زیاتر بدركێنی و دەڵێت "نامەوێت 
جارێ ناوەڕۆكی گۆرانییەكە ئاشكرا بكەم، حەز دەكەم 
بۆ خەڵك ببێتە سورپرایز، چونكە 
كارێكــی زۆر نــاوازە و جیاوازم 
كــردووە، هیــوادارم بــە دڵــی 
هەمووان بێت". لانە شــەمس، 
یەكەمیــن گۆرانیــی خۆی بە 
زمانــی ئینگلیزی پار ســاڵ 
 What's the" بەنــاوی 

Score"  بڵاوكردەوە.

لانە دەیكات بە سورپرایز

رووداو - هەولێر 

كێبڕكێــی  بەشــداربووی  مــوراد،  نینــا 
)Pageant of the World( لــە ئوســترالیا، 
ئــادارەوە  یادەكانــی  و  راپەڕیــن  بەبۆنــەی 
پێداویســتیی 400 قوتابــی كۆكردووەتەوە و 
ئێســتا گەیشــتووەتە دەســتی منداڵپارێزانی 

كوردستان.
 نینــا مــوراد بــە)رووداو(ی راگەیاند "ئەو 
بەڵێنــەی دابووم بە منداڵانی كوردســتان، لە 
بەرنامەی یەكەممدا ســەركەوتووانە جێبەجێم 
لــە  خوێنــدكارم   400 پێداویســتیی  كــرد. 
جلوبەرگ، جانتا، پێڵاو، كورســی، پەرتووكی 

تایبــەت و دەفتــەر و قەڵــەم و بۆردی ســپی 
و چەنــد ئامێرێكــی نەخۆشــخانە و چەنــد 
مەكینەیەكی دوورمان بۆ كوردستان ناردەوە".

نینــا گوتیشــی "ســەركەوتووانە هەمــوو 
كەلوپەلەكان گەیشــتنە دەستی منداڵپارێزانی 
كوردســتان لــە ســلێمانی، بڕیارە لــە رۆژانی 

داهاتوودا دابەش بكرێن".
نینا موراد تەمەن 22 ساڵ كە لە دایكبووی 
شارۆچكەی رانیەیە، ســاڵی رابردوو بەشداری 
 pageant of the world كێبڕكێی شــاجوانی
2016ی كرد لە ئوســترالیا و پلــەی دووەمی 

هێنا.

جەژنانەی نینا گەیشتە 
سلێمانی

دڵی زەردی لە 
نەورۆزدا لێدەدات

رووداو - هەولێر

بڕیــارە یەكەمیــن رۆژی نــەورۆز، نەویــد زەردی هونەرمەنــدی 
رۆژهەڵاتــی كوردســتان، ڤیدیۆكلیپــی "دڵەكــەم" بڵاوبكاتــەوە، 
دەرهێنــەری ڤیدیۆكلیپەكــە دەڵێت بــۆ یەكەمجار لــە )رووداو( 

بڵاودەبێتەوە.
فرمێسك مستەفا كە كاری دەرهێنانی بۆ چەند هونەرمەندێكی 
كــورد كردووە، پێیوایە ئەم كلیپــەی نەوید جیاوازییەكی زۆری 
دەبێــت "ڤیدیۆكلیپی دڵەكەم كارێكــی زۆر تایبەتی بۆ كراوە، 
ئێســتا ئامادەیــە بــۆ بڵاوكردنــەوە، بــەڵام دەمانەوێت وەك 
جەژنانەیەك لە جەژنی نەورۆزدا بڵاوی بكەینەوە، بڕیاریشە بۆ 

یەكەمجار لە رێگەی رووداو بڵاوبكرێتەوە".
گۆرانیــی "دڵەكەم"‌ لە ئــاوازی نەوید زەردیە و هۆنراوەی 
سیمین چایچییە،‌ مەجید كازمی كاری دابەشكردنی میوزیكی 
بۆ كردووە و فرمێســك محەممــەد و رۆزبە میربەگی كاری 

دەرهێنانیان بۆ كردووە.

دەوڵەتی كوردستان 
ئەستێرەیەكی 

درەوشاوە دەبێ لە 
رۆژهەڵاتی ناوەڕاست

سوێد كۆچبەرە دەستبەسەركراوەكان ئازاد دەكات
رووداو - ستۆكهۆڵم

پۆلیسی سوید ناچار بووە لانیكەم 12 جار، كەسانێك كە مافی پەنابەرییان نەدراوەتێ و لە چاوەڕوانیی ناردنەوەیاندا دەستبەسەركراون لە گرتووخانە 
ئازادیان بكات. ســەرۆكی پۆلیســی سەرســنوور پاتریك ئێنگســتروێم دەڵێت هەتا دێت ئەم گرفتە زیاتر و زیاتر دەبێ. دەزگای كۆچی سوێد بەمدواییە 

100 جێگای بۆ دەستبەسەركردنی ئەو كۆچبەرانە دابینكردووە كە مافی مانەوەیان لەو وڵاتە رەتدەكرێتەوە، بەڵام جێگاكان هەر كەمن. هۆی ئەمەش بۆ 
توندكردنەوەی كارەكانی دەزگای كۆچ و پۆلیسی سەر سنوور دەگەڕێتەوە. ئێستا جەختی زیاتر دەخرێتە سەر دەركردنی ئەو پەناخوازانەی كە وەڵامی ڕەد 

و دەركردنیان وەرگرتووە.

تاراوگە

مانگی داهاتوو هەڵبژاردنە

15 كورد بەربژێری هەڵبژاردنی 
شارەوانییەكانی فینلاندن

رووداو – هێڵسنكی

كۆتایی هەفتەی رابردوو، هەڵمەتی پڕوپاگەندە 
بۆ هەڵبژاردنی شارەوانییەكانی فینلاند دەستی 
پێكــرد كە بڕیــارە ســەرەتای مانگــی داهاتوو 
بەڕێوەبچــێ. زیاتــر لە 15 بەربژێــری كوردیش 
لەچوارچێــوەی پارتــە ركابەرەكانــی فینلاند، 
چاویــان بڕیوەتە دەنگی ئەو 30 هەزار كوردەی 

مافی بەشداریكردنیان لە هەڵبژاردن هەیە.
یەكەمیــن هەڵبژاردنی شــارەوانییەكانی ئەو 
وڵاتە لە ســایەی دەسەڵاتی كۆڵۆنیالیی رووسی 
و سوێدی لە ســاڵی 1873 بەڕێوەچووە. تەنیا 
پیاوانی سەرووی 25 ساڵ بۆیان هەبووە بەپێی 
دانــی بــاج، خۆیــان كاندید بكەن، یــان دەنگ 
بدەن. بەڵام لە ساڵی 1917و دوای سەربەخۆیی 
فینلانــد، یاســاكانی هەڵبــژاردن گۆڕانكارییان 

بەسەردا هات. 
هەڵبژاردنی شارەوانییەكانی فینلاند، ئەمساڵ 
هاوكاتە لەگەڵ یادی سەت ساڵەی دامەزراندنی 
ئــەو وڵاتە. پێشــبینی زۆر گۆڕانكاری دەكرێت، 
بەتایبــەت كــە لــە هەڵبژاردنەكانــی رابردووی 
پەرلەمانــدا، چەپــەكان شكســتیان هێنا و بۆ 
یەكەمینجــار پارتــە نەژادپەرســتەكان هاتنــە 
پەرلەمان، پارتە راستەكانیش بوونە فەرمانڕەوا.

 
كورد نەژادپەرستن؟

كــوردی فینلاند كە بە رەوەندێكی نوێی ئەو 
وڵاتە دادەنرێ، زۆرتــر لە رەوەندی نەتەوەكانی 
دیكە خۆیان بەو هەڵبژاردنەوە سەرقاڵ كردووە. 
بەپێی بەدواداچوونی )رووداو(، تەنیا لە شــاری 
هێلســینكی پایتەخت تاوەكو ئێستا پێنج كورد 
بەربژێــرن لــە پارتەكانــی چــەپ و سۆســیال 

دیموكرات و ژینگە.
لە هەڵبژاردنەكانی رابردووی شارەوانییەكاندا 
كە لە ساڵی 2012 بەڕێوەچوو، 16 هەزار كورد 
مافــی دەنگدانیان هەبوو، بەڵام لەو نۆ بەربژێرە 
كوردەی هەبوون، تەنیا یەكێكیان لە شارەوانیی 

تۆركۆ، دەرچوو.

بۆ خــودی بەربژێران و كوردی دانیشــتووی 
ئەو وڵاتــەش، بوونی كورد بۆ دووەمجار لە نێو 
بەربژێرەكانــی پارتــی فینلاندییە رەســەنەكان 
كــە بە پارتێكی نەژادپەرســت ناســراوە، جێی 

سەرسوڕمانە. 
بۆ ئەمساڵ گەنجێكی باشــووری كوردستان 
كــە تەمەنی 24 ســاڵە، بەربژێری ئەو پارتەیە. 
لــە هەڵبژاردنەكانــی رابردووشــدا كچێكــی 18 
ســاڵانی دانیشتووی هێلســنكی بەربژێر بوو كە 

هەردووكیان رەخنەباران كران.
ئاریــان مســتەفا كە بە رەچەڵــەك خەڵكی 
شــاری هەولێــرە و بەربژێــری ئــەو پارتە بوو، 

لــە هەڵبژاردنی رابــردوودا بــووە جێی بایەخی 
بــە  ئــەوكات  ئاریــان  فینلانــد.  میدیاكانــی 
رۆژنامەیەكی فینلاندی راگەیاندبوو : "راستە لە 
نێو ئەو پارتەدا خەڵكانی خاوەن بیروڕای جیاواز 
و راســتڕەویش هەیــە، بەڵام لــە بەرنامەی ئەو 

پارتەدا نییە دژایەتی بیانییەكان بكات".
 كوردی فینلاند هێرشێكی زۆریان كردە سەر 
ئاریان، بەڵام ئەو بە سیمینارێك وەڵامی دانەوە 
و پێیگوتن "ئەو پارتە رۆژ بەڕۆژ پێشدەكەوێت و 
كاریگەریی دەبێت و بیانیشی هەر تێدا دەبێت".

ئاریــان مســتەفا كــە بــە رێكــەوت و لەنێو 
میترۆ لەلایەن بەرپرســێكی ئــەو پارتەوە داوای 

خۆكاندیدكردنی لێ كرابوو، ئامادە نەبوو لەسەر 
داوای كــوردی فینلاند پاشەكشــە بكات، بەڵام 

دەنگێكی زۆر كەمی هێنا. 
ئێســتاش بەهەمانشــێوە كوردی هێلسنكی 
داوای پاشەكشە لەو كوڕە 24 ساڵانە دەكەن كە 
لەسەر لیستی ئەو پارتە خۆی كاندید كردووە. 

 ركابەر و دۆست.. 

لەسەر ئاســتی شاری هێلســنكی ركابەریی 
بەهێــز لەنێــوان دوو بەربژێــری پارتــی چــەپ 
و سۆســیال دیموكراتدایــە. ئــەو دوو بەربژێرە 

كوردە لە هەڵبژاردنەكانی پەرلەمانی رابردووشدا 
ركابــەری یەكدی بوون، بــەڵام هیچیان نەبوونە 

ئەندامی پەرلەمان.
 ئەو دوو بەربژێرە: )بنار مستەفا( و )وڵات 
نەهری(، یەكەمیان خەڵكی باشووری كوردستانە 
و نەهریــش لــە رۆژهەڵاتی كوردســتان لەدایك 

بووە.
بنار مستەفا كە تەمەنی تەنیا 12 ساڵ بووە 
هاتووەتە فینلاند، لەگەڵ ئەوەی دووجار ژمارەی 
دەنگەكانی نەیهێشــتووە ئەندامێتی بەدەســت 

بهێنێت، بەڵام هێشتا كۆڵ نادات.
بنار گوتــی "هەرچەندە دەرنەچــووم، بەڵام 
زۆریی دەنگەكان وای كرد ببمە ئەندامی لیژنەی 
خوێندنی گەورە ساڵان كە سەر بە ئەنجوومەنی 
شارەوانییە. گەیشتنم بەو لیژنەیەی شارەوانیی 
هێلســنكی، بەرچاوڕوونییەكــی زۆری پێدام لە 
ئــەرك و كارەكانم. ئــەوەش بووەتە بنەمایەكی 
بەهێز بۆ ئەم هەڵبژاردنە و كارەكانی داهاتووم". 
بەربژێرانی كورد دەڵێن لەم هەڵبژاردنەدا زۆر 
بــە ئومێدەوە لە دەنگی كــورد ناڕوانن، چونكە 

رەوەندێكی یەكگرتوو نین.
محەممــەد ئاڵامــورادی، بەربژێــری پارتــی 
چەپ لە شــارەوانییەكانی شاری توركۆ دەڵێت 
"دەرچوونی ئێمە زۆر ئاسانە، ئەگەر تەنیا كەمێك 

یەكگرتوویی لەنێو دەنگدەرانمان هەبێت". 
ئــەو نموونە بە ســۆماڵییەكانی ئەو شــارە 
دەهێنێتــەوە كە بە یەكگرتوویــی و كاراییان لە 

دەنگــدان، لە داهاتــوودا كاریگەرییەكی زۆریان 
دەبێت.

وڵات نەهــری، بەربژێــری پارتــی سۆســیال 
دیموكــرات لە هێلســنكی، هیوایەكــی زۆری بە 
دەنگدەرانــی كــورد نییــە، رەخنەی لــە پارتە 
كوردییەكانیــش هەیــە و دەڵێت "نــە رەوەندی 
كوردی و نە پارتە سیاســییە كوردییەكان، هیچ 
بایەخێكیان بۆ هەڵبژاردنەكانی شارەوانی نییە. 
بەشێكی پەیوەندی بە واقیعی ژیانەوە هەیە كە لە 
رابردوودا خۆشم ئەو كێشەیەم هەبووە، ئەویش 
ئەوەیە كە هەمیشــە هەســت دەكەی میوانی و 
رۆژێــك لــە رۆژان دەگەڕێیتــەوە، بــەڵام پارتە 
كوردییــەكان لێرە نوێنەرایەتی و رێكخســتنیان 

هەیە، نەدەبوو ئەوان بەو شێوەیە بن".
هەمــوو كەســێكی دانیشــتووی فینلاند كە 
لانیكەم دوو ساڵ لەو وڵاتە ژیابێت، مافی ئەوەی 
هەیە ببێتە بەربژێر بۆ ئەو شــارەوانییە. هەموو 
بیانییەكیش ئەگەر تەنیا مافی مانەوەی هەبێت، 

مافی دەنگدانی هەیە. 
یەكێك لە كێشــەكانی رابردووی هەڵبژاردنی 
شــارەوانییەكان ئەوە بوو كە زۆر لە بیانییەكان 
وایانزانیوە هاوشــێوەی هەڵبژاردنی پەرلەمانی، 
تەنیــا ئەوانــە بۆیــان هەیــە دەنگ بــدەن كە 
وڵاتینامەی فینلاندییان هەیە، بەو هۆیەشــەوە 
ژمارەیەكــی زۆر لە كوردی ئــەو وڵاتە دەنگیان 
نەدابوو. نەهری دەڵێت "لە هەڵبژاردنی رابردوودا 

دەنگی دەنگدەرانی كورد نەدەگەیشتە %20".

دەنگدەرانی كورد دووقات زیادیان كردووە 

رووداو– هێلسنكی، ستۆكهۆڵم

پەرلەمانی فینلاند لە سەرەتای ئەم مانگەدا 
دەنگــی لەســەر یاســای هاوژینــی لــە نێوان 
هاوڕەگەزخوازانــی ئــەو وڵاتــە دا، لــەو رۆژەدا 
ژمارەیەكی زۆر لــە هاوڕەگەزخوازانی ئەو وڵاتە 
كە كوردیشــیان تێدایە، بەشــێوەیەكی فەرمی 

بوونە هاوژینی یەكدی.
ئەمســاڵ لە مێژووی فینلانددا زۆر تایبەتە. 
لەلایــەك فینلاندییــەكان یــادی 100 ســاڵەی 
ســەربەخۆیی وڵاتەكەیان دەكەنــەوە، لەلایەكی 
دیكەش هەڵبژاردنی شارەوانییەكان بەڕێوەدەچێ 
كــە بــەلای فینلاندییەكانــەوە زۆر گرنگــە، بە 
تایبەتــی دوای نەمانی چەپــەكان لە پەیكەری 
دەسەڵاتی ئەو وڵاتەدا. تایبەتمەندییەكی دیكەی 
ئەمســاڵ بــۆ فینلاندییــەكان، جێبەجێكردنی 
یاســای هاوژینیی نێــوان هاوڕەگەزخوازانە كە 
وەك یەكێك لە رووداوەكانی ساڵ باس دەكرێت 

و لە 2017/3/1 بووە فەرمی.
لــەو رۆژەدا دەیــان چالاكــی بەڕێوەچوون، 
ژمارەیەكی زۆر لــە هاوڕەگەزخوازان لەو رۆژەدا 
ئاهەنگــی هاوژینییان گێڕا. لە هەندێك شــوێن 
ئاهەنگــەكان بە كۆمەڵ بــوون، ژمارەیەكی زۆر 
لــە هاوڕەگەزخــوازەكان كۆببوونــەوە. لەنێــو 
هاوڕەگەزخوازانی فینلاند، كەســێكی كوردیش 
هەبــوو. بــۆ پشــتگیریی ئەوانیــش لــە چەند 
وڵاتێكی ئەوروپییــەوە هاوڕەگەزخوازی كورد و 

چالاكڤانانی ئەو بوارە هاتبوونە فینلاند.
زریــان ناوی خــوازراوی ئەو كــوڕە كوردەی 
باشــووری كوردســتانە كــە لەگــەڵ پیاوێكــی 
فینلاندی بەناوی تۆمــی، رۆژی 2017/3/1 بە 
فەرمــی بوونە هاوژینی یەكــدی. زریان دەڵێت: 
"بڕیــارم داوە لەگــەڵ پیاوێك وەكو دوو هاوژین 
پێكەوە بین، تەمسیل نییە و شتێكی دروستكراو 

نییە، ئەوە سروشتی كەسیی خۆمە و شانازیشی 
پێوە دەكەم". 

گوتیشــی: "من كەســێكی نامۆ نیــم، ئەوە 
كۆمەڵگەیە كە منی قبوڵ نەبوو".

زریانــی تەمەن 23 ســاڵ، دوای دوو ســاڵ 
مانەوە لە رێگای قاچاخ، ماوەی ســاڵ و نیوێك 
دەبێت گەیشتووەتە فینلاند. ئەو گوتی "شانازی 
دەكــەم وەك یەكــەم كــوردی هاوڕەگەزخوازی 
فینلانــد، یەكێكم لەوانەی لە مێژووی ئەم وڵاتە 
ناومان تۆمار كرا و مەراسیمەكەمان خستە ئەم 

رۆژە مێژووییەوە".
بەپێــی قســەكانی بــۆ )رووداو(، زریان لە 
رابردوودا دەیانجار تووشــی كێشە بووە، چەند 
جارێكیــش لەلایــەن كەســوكارییەوە هەوڵــی 
كوشــتنی دراوە "دووجار بە مەبەستی كوشتن 

لێیانداوم و بریندار كراوم". 
زریان ناخۆشیی زۆری بینیوە، تا ئەو كاتەی 
لەلایەن خاڵییەوە رزگار دەكرێت و دەگەیەندرێتە 
توركیــا و لەوێشــەوە خۆی گەیانــدە فینلاند. 
ئێســتا هاوژینی گەنجێكــی فینلاندییە كە دوو 

ساڵ لە خۆی بچووكترە.
 زریان دەڵێت ئەو تاكە كوردی هاوڕەگەزخواز 
نییە لە فینلاند "كوردی دیكەش وەكو من هەن 
لە هێلسنكی، بەڵام نایانەوێت بكەونە بەرچاوی 

مێدیا و هەر بەو هۆیەش مەراسیمی هاوژینییان 
نەخستووەتە ئەم رۆژە". 

زریان نەیویســت ناوی راستەقینەی ئاشكرا 
بكات و وێنەكەشــی لە میدیاكانی كوردســتان 
بڵاوببێتــەوە "لەبــەر خاتــری كەســوكارم، تا 
ئەوانیش تووشــی ئازارەكانی من نەبن، چونكە 
كۆمەڵگەكەمــان بۆ ئــەو بابەتانــە زۆر زاڵمە". 

زریان وایگوت. 
ســەبارەت بــە هاوســەرێتییەكەی لەگــەڵ 
پیاوێكی فینلاندی كە جێی گومان و لێكدانەوە 
و پرسیاری خەڵكانی دەوروبەریەتی، بە تایبەتی 
بۆ دەستهێنانی مافی مانەوە، زریان دەڵێت "هیچ 
شتێك لە پشت ئەو بابەتەوە نییە، تەنیا ئەوەیە 
لە شــوێنێك یەكمــان بینی و بووینــە هاوڕێ، 
كار گەیشتە ژیانی پێكەوەیی، بە كورتییەكەی 

رێكەوت بوو". 
پارساڵ و لە رۆژی هاوڕەگەزخوازاندا لە سوێد، 
ژمارەیەك كوردی هاوڕەگەزخواز و چالاكڤانانی 
ئەو بوارە و چالاكانی مافەكانی مرۆڤ، بە ئاڵای 
كوردستان و بە گۆرانیی كوردییەوە ئەو یادەیان 
كــردەوە و داوای پاراســتنی هاوڕەگەزخــوازە 
كوردەكانیــان كرد. بــەڵام ژمارەیەكــی زۆر لە 
كوردی ئەو وڵاتە دژی وەســتانەوە و پێیانوابوو 

ئەوە پێچەوانەی نەریتی كۆمەڵگەی كوردییە. 

ژمارەیەك لەو چالاكڤانانەی سوێد، رۆژی 1ی 
ئادار بۆ پشتگیری لە هاوڕەگەزخوازە كوردەكە 
لە هێلسنكی بوون، بەڵام بەشێكی دیاری كوردی 
تاراوگە ئەم دیاردەیە بە نامۆ دەبینن و پێیانوایە 

بەرژەوەندیی كەسیی لە پشتەوە هەیە.
هادی ئەمین كە كوردێكی تاراوگەنشــینە و 
ســاڵانێكە لە فینلاندە، دەڵێــت: "مرۆڤ ئازادە 
چۆن بیر دەكاتــەوە و چۆن بڕیار لە داهاتووی 
خۆی دەدات، نازانم چیرۆكی زریان چۆنە، بەڵام 
لەو باوەڕەدام تەنیا بۆ بەدەستهێنانی ئیقامە ئەو 

كارەی كردووە". 
هادی ئەمین لە خۆیەوە ئەو گومانە ناكات 
و دەڵێت "چیرۆكــی زۆر لەو كوردانە دەزانم، 
تەنیا لە ترســی ئەوەی دیپــۆرت نەكرێنەوە، 
چیرۆكی جیاواز دروســت دەكەن و شتی لەو 

شێوەیەشی تێدایە".
 بەڵام زریان ئەو گومانەی هادی رەتكردەوە 
و گوتی "زۆر پێش ئەوەی بڕیاری هاوسەرگیری 
لەگــەڵ تۆمی بدەم، مافــی مانەوەم لە فینلاند 
وەرگرتــووە، وەك گوتــم ناســینی تۆمی تەنیا 

رێكەوت بوو".
دلۆڤــان شــینۆ یەكێكــە لــەو كوردانەی بۆ 
پشــتگیری لە كەسانی وەك زریان لە سوێدەوە 
چووبووە فینلاند. دلۆڤان گوتی "لە كۆمەڵگەدا 
رەنگــی تــەواو جیــاواز هەیــە و جوانیــی هەر 
كۆمەڵگەیەكیــش ئەوەیە كە ئــەو فرەڕەنگییە 

بپارێزێت". 
شــینۆ رەتیكــردەوە هاوڕەگەزخــواز بێ، 
بەڵام كار بۆ پاراســتنی مافی ئەوان دەكات 
"وەك هــەر كۆمەڵگەیەكــی دیكــە، لــە نێو 
هەر چــوار پارچەی كوردســتانیش هەزاران 
كەســی لەو شــێوەیە هــەن كــە ژیانیان لە 
مەترسیدایە، بۆیە دەبێ كار بۆ چەسپاندنی 

مافەكانیان بكەین".

لە فینلاند هاوڕەگەزخوازانی كورد 
بە فەرمی دەبنە هاوژین

هاوڕەگەزخوازێكی كورد:
 ئازادم لەگەڵ هەر رەگەزێك خێزان پێكەوە 
بنێم، بۆ ئەو ئازادییەش هاتوومەتە ئەوروپا

بەپێی ئامارەكانی هەڵبژاردنی رابردووی شارەوانییەكان، لە فینلاند 137 هەزار 
بیانی مافی دەنگدانیان هەبوو، كە 16 هەزاریان كورد بوون، بەڵام ئەمساڵ ژمارەی 

دەنگدەرانی كورد دوو هێندە زیادی كردووە.
ئازاد حەمەدەمین كوردی دێرینی دانیشــتووی فینلاند كە لێكۆڵەری سیاسییە، 
دەڵێت "كوردی فینلاند هاوشێوەی سوێد و ئەڵمانیا ئێستا زۆرتر لە جاران بایەخ بە 
سیاسەت دەدەن، بۆیە كاریگەرییان لەسەر ئەنجامی هەڵبژاردنە نێوخۆییەكانی 

فینلاند دەبێ". 

زیادبوونی دیاردەی هاوڕەگەزخوازی لە نێــو كورد، بابەتی گەرمی نێو كوردی 
تاراوگەیە. ســاڵی پار ریكی مارتن، هونەرمەندی ناســراوی رۆكی جیهانی كە لە 
ئەمریكا دەژی، لەگەڵ كوردێكی دانیشــتووی سوێد بوونە هاوژین. ئەمەش بووە 

هەواڵی گەرمی مێدیای ئەوروپا و جیهان. 
زریان كە هاوڕەگەزخوازێكی كوردی دانیشــتووی فینلاندە، دەڵێت "ئەوەندەی 
من ئاگادار بم، 120 كوردی هاوڕەگەزخواز لە ســوێد و فینلاند و دانیمارك هەن كە 

بەشێكیان لە نێو خۆیان و بەشێكیان لەگەڵ ئەوروپییەكان بوونەتە هاوژین".

120هاوڕەگەزخوازی كورد لە ئەسكەندەناڤیان

فیلمەكەی بێرنار لیڤی لەبارەی 
سەربەخۆیی كوردستانە

ژنە پەرلەمانتارێك داوای فرەژنی دەكاتژنان
رووداو ـ بەغدا

جەمیلە عوبەیدی، پەرلەمانتاری ئیئتیلافی وەتەنیە، كە ئەیاد عەلاوی سەرۆكایەتی دەكات، ئاشكرایكرد "ژمارەی قەیرەكچان و بێوەژنان و ئەو ژنانەی 
لە پیاوەكانیان جیابوونەتەوە لە عێراق چوار ملیۆنی تێپەڕاندووە، ئەو دیاردەیەش داوا لە ژنان دەكات دادەپەروەربن لەگەڵ خوشكەكانیان و كار لەسەر 

هاندانی پیاوان بكەن بۆ ئەوەی هاوسەرگیری لەگەڵ ژنێكی دیكەدا بكەن". جەمیلە عوبەیدی داوای لە سەرۆكی پەرلەمان و پەرلەمانتاران كرد یاسایەك 
بۆ دابینكردنی هاوكاری دارایی بۆ پیاوان بەتایبەتی گەنجان بۆ ئەوەی هاوسەرگیری لەگەڵ بێوەژنان و ئەو ژنانە بكەن، كە لە پیاوەكانیان جیابوونەتەوە.

"خوشكی شەهید" پرۆژەیەك بەناوی 
شیفا گەردی دەكات

دیمەن بورهان
رووداو - هەولێر

ئەڤرێست دوای شــەهیدبوونی ماردینی برای، 
ئــازاری مەرگــی براكەی لە لەخــۆدان و گریانەوە 
گــۆڕی بۆ ئەنجامدانی كارێك كــە رۆحی براكەی 
ئاسوودە بكات و دەیان كچ و كوڕی شەهیدیش لێی 
سوودمەند بن. ئێستاش بەنیازە كار و پرۆژەكانی 
فــراوان بكات و بــە كارە خێرخوازییەكانی رۆحی 

شەهید شیفا گەردیش ئاسوودە بكات.
ماردیــن عەبدوڵڵا، تازە زانكۆی تەواو كردبوو، 
وەكوو چەندین گەنجی دیكەی كورد بۆ پاراستنی 
خاكی كوردســتان بڕیاری دا ببێتە پێشــمەرگە، 
بەڵام لە ســەرەتای شــەڕی داعــش و دوای یەك 
مانــگ پێشــمەرگایەتی، لــە دووز شــەهید بوو. 
دوای شەهیدبوونیشــی، ئەڤرێســتی خوشــكی و 
خێزانەكەی بڕیاریاندا باخچەیەكی ساوایان بەناوی 
شــەهید ماردینی برایان بكەنــەوە، ئەم باخچەیە 
تایبەت بێت بە كوڕ و كچی شەهید و پێشمەرگەی 

كەمدەرامەت.
ئەڤرێســت عەبدوڵــا كە تەمەنی 31 ســاڵانە 
و خاوەنــی دوو منداڵــە، خۆی مامۆســتایە و بە 
مووچەكــەی خــۆی و شــەهیدانەی براكــەی و 
هاوكاریی خێزانەكەی، باخچەیەكی ســاوایانی لە 
گەڕەكی شۆراو لە شاری كەركوك بۆ كچ و كوڕی 

شەهیدان كردووەتەوە.

 ئەڤرێســت دەڵێت "ســاڵی پار نزیكەی 100 
منداڵــی شــەهید و كــوڕ و كچی پێشــمەرگە لە 
باخچەكەم بوون، ئەمساڵیش نزیكەی چل منداڵم 
لــەلا بوون كە بە ئۆتۆمبێلی تایبەت بە باخچە و 

بەبێ بەرامبەر هاتوچۆیان پێدەكرێت".
ئەڤرێســت، لەلایــەن وەزارەتی پێشــمەرگەوە 
نازناوی "خوشكی شەهید"ی پێبەخشراوە. ئەوانەی 
كاریشی لەگەڵ دەكەن هەر خۆبەخشن. ئەڤرێست 
گوتی "لە باخچەكەدا پێنج مامۆســتا بەشــێوەی 
خۆبەخش لەگەڵ من وانە دەڵێنەوە، زۆر ستایشی 
هەڵوێستەكەیان دەكەم كە ئامادەن بەبێ بەرامبەر 
خزمەتی كچ و كوڕی شەهیدی پێشمەرگە بكەن". 
تەنانەت خاوەنی ئەو خانووەش كە ئەڤرێست بۆ 
باخچەكە بە كرێی گرتــووە، بەڕێژەیەكی بەرچاو 
كرێكــەی بۆ كەم كردووەتــەوە "لەبەر ئەوەی ئەو 
باخچەیەمان بەبێ بەرامبەر كردووەتەوە بۆ ئەو كچ 
و كوڕانەی باوكیان پێشمەرگە بووە و لە پێناوی 
ئــەم خاكە شــەهید بوون، بۆیــە زۆربەی خەڵك 

هاوكاریمان دەكەن".
ئەم ژنە كە جگە لە براكەی، خاوەنی چەندین 
شەهیدی دیكەیە لە بنەماڵەكەی، دەیەوێت زیاتر 
پــەرە بــەو پڕۆژەیە بــدات و دەڵێــت "دەمەوێت 
بەردەوامی بەو كارە خێرخوازییە بدەم و نامەوێت 
تەنیا لە چوارچێوەی شاری كەركووك بمێنێتەوە، 
دەمەوێــت لە هەموو ســوچێكی كوردســتان كە 
منداڵێكــی شــەهیدی لێیە باخچەیــەك بۆ ئەوان 

بكەمەوە، وەك یەكەم هەنگاویش دەمەوێت دوای 
باخچەی شــەهید ماردیــن، باخچەیەك لە هەولێر 
بەناوی ژنێك بكەمەوە كە شەهید بێت و شایەنی 

ئەو كارە خێرخوازییە بێت".
ئەڤرێســت، هیــچ جیاوازییــەك لــە نێــوان 
شــەهیدانی كوردســتان ناكات، بەڵام دەڵێت ئەو 
شەهیدەی كە شایستەیە باخچەیەكی بەناو بكات 
لە شاری هەولێر، شــەهیدی رۆژنامەنووس شیفا 
گەردیە. ئەڤرێست گوتی "دوای شەهیدبوونی شیفا 
گەردی، دەمەوێت باخچەیەكیش لە هەولێر بەناوی 
)شەهید شــیفا گەردی( بكەمەوە. دڵنیام دەیان 

ژن و پیاو بەبێ بەرامبەر پاڵپشتیم دەكەن".
ئەڤرێســت لەبارەی شەهید شیفا گەردیشەوە 
دەڵێــت "نابێت ئێمــەی ژن، قەڵەمی شــیفا كە 
تا دواســاتی شــەهیدبوونی بەدەســتییەوە بوو، 
ون بكەیــن، بۆیــە دەمەوێــت بە دروســتكردنی 
ئەو باخچەیە، قەڵەمەكەی شــەهید شیفا بدەمە 
دەستی منداڵانی شەهید و پێشمەرگە تا لەیادی 

نەكەن".
شیفا گەردی، بەڕێوەبەری ئاوتپووتی كەناڵی 
رووداو و پێشكەشــكاری بەرنامــەی )فۆكــەس 
مووسڵ(، رۆژی 2017/2/25 لەكاتی ئامادەكردنی 
ئەڵقەیەكی نوێی بەرنامەكەی لە شاری مووسڵ، 
بۆمبێكی چێنراوی پێــدا تەقییەوە و بەوهۆیەوە 
شەهید بوو، كامێرامانەكەشی، یونس مستەفا، بە 

سەختی بریندار بوو.

روەیدا مستەفا رابەر
رووداو - هەولێر

"حەز دەكەی ســووكت بكەم؟" كۆمێنتێك 
لەلایــەن  كــە  خــاوێ  لەنجــە  وێنەیەكــی  و 
بەكارهێنەرێكــی ئینســتاگرامەوە بۆ ئەو كچە 
چالاكوانە نێردرابوو، بووە هەوێنی كەمپینێك. 
لەنجە بەو وێنەیە نەك هەر تێكنەچوو، بەڵكو 
وێنەیەكی دیكەی خۆی بۆ ئەو كەســە نارد و 
بۆی نووســی: "ئەوەش منم، نەوەك ئەوەشت 
پێویســت بــێ گیــان، فەرمــوو ئەزیزەكەم". 
ئێســتا لەنجە سەركردایەتی كەمپینێك دەكات 
لە تۆڕی كۆمەڵایەتیی فەیسبووك و بەو جۆرە 
كەســانە دەڵێ لە بڵاوكردنــەوەی وێنەكانمان 

ناترسین.
ســەدان ئافرەتــی كورد دەســتیان داوەتە 
ئــەو  بەرەنــگاری  ئــەوەی  بــۆ  كەمپینێــك، 
هەڕەشــە و تۆقاندنــە ببنــەوە كە لــە رێگەی 
رووبــەڕووی  كۆمەڵایەتییەكانــەوە  تــۆڕە 
ناونیشــانی  دەكرێتــەوە.  كــورد  ئافرەتانــی 
 )KurdishWomenPower#( كەمپینەكــە 
واتــە "هێــزی ئافرەتانی كورد"ە كــە لەلایەن 
لەنجــە خــاوێ، كچــە چالاكوانێكــی خەڵكــی 

دەستیپێكرد. سلێمانی 
راگەیاندنــی كەمپینەكــە، ســەدان  پــاش 
ئافرەتی كورد وێنەی خۆیان لەســەر لاپەڕەی 
تــۆڕی كۆمەڵایەتیــی  لــە  تایبەتــی خۆیــان 
فەیســبووك بڵاوكــردەوە. لەگــەڵ وێنەكــەدا 
 )KurdishWomenPower#( هاشــتاگی 
و پەیامێكیــان بڵاوكــردەوە كە لە بەشــێكیدا 
هاتــووە: "ئێمــەی كچان و ژنانی كوردســتان 
ئیتــر ناترســین، چیتــر لــە خەمــی بــردن و 
ئێمــە  نیــن.  وێنەكانمانــدا  بڵاوبوونــەوەی 
هەیــە.  خۆمــان  بــە  تەواوەتیمــان  بــڕوای 
ناترســین لــەو هەڕەشــانەی لە رێگــەی تۆڕە 

كۆمەڵایەتییەكانەوە پێمان دەگات".
كۆمەڵێــك  بــۆ  كەمپینەكــە  دەســتپێكی 
نامەی هەڕەشــە و تۆقاندن دەگەڕێتەوە كە لە 
ئەكاونتێكی ســاختەی سەر فەیسبووكەوە بۆ 
لەنجــە خاوێ نێردرابــوو. لەنجە بە )رووداو(
ی گــوت "ئەكاونتێك هەبــوو بەردەوام نامەی 
هەڕەشــەی بــۆ من دەنارد و وێنــەی خۆمیان 
بەكاردەهێنــا. منیــش لە وەڵامــدا وێنەیەكی 
دیكــەی خۆمم بۆ دەنارد، بۆ ئەوەی بزانن من 

بێدەنگ دانانیشم".
هەروەهــا  كەمپینەكــە  دەستپێشــخەری 
دەڵێــت "ژمارەیەكــی زۆر نامــەی لەو جۆرەم 

بــۆ هاتــووە، بەڵام بۆ یەك چركەش تووشــی 
دوودڵــی نەبووم، چونكە دەمزانی ئەم خەڵكە 

پێناكرێ". هیچیان 
لەنجــە یەكەمجــار لە رێگەی پۆســتێكەوە 
ئــەو جــۆرە هەڕەشــانەی ئاشــكرا كــرد كــە 
لەســەرەتاكەیدا هاتــووە "كچان با نەترســین 
و رووبــەڕووی شــتەكان ببینەوە. ئەمە )واتە 
ئــەو ئەكاونتەی نامەكەی بــۆ لەنجە ناردووە( 
ئەكاونتێكی ســاختەیە لە ئینستاگرام. وێنەی 
ســەر پرۆفایلەكەی خۆمی بۆ ناردوومەتەوە و 

دەڵێ )حەز دەكەی سووكت بكەم؟( خاوێ لە 
پۆســتەكەیدا ئاماژە بەوە دەكات كە ئامانجی 
ئەو لە دانانی ئەو پۆســتە ئەوە نییە كەسەكە 
"ریپۆرت" بكرێ، "چونكە ئەویش قوربانییە".
چالاكڤانــە گەنجەكــە لەبارەی پێشــوازیی 
ئافرەتــان لە كەمپینەكە گوتــی: "ژمارەیەكی 
زۆر ئافــرەت لــە بــواری جیاجیــا ـ وەكــوو 
نووســەر، چالاكڤــان، قوتابــی ـ بە شــێوازی 
جۆراوجۆر پشــتگیرییان لەم كەمپینە كردووە 
و بەدەم پەیامەكەی منەوە هاتوون. سوپاسی 

هەمــوو ئــەو كەســانە دەكــەم كــە بــە پیر 
كەمپینەكــەوە هاتــوون. زۆر گرنگــە كە ئێمە 

بێدەنگ نەبین".
كەمپینــە  لــەم  پشــتگیری  گەورەتریــن 
كەســایەتی  هــەردی،  د.چۆمــان  لەلایــەن 
بــوو.  جێنــدەرەوە  بــواری  ئەكادیمیكــی 
د.چۆمــان هەردی دامەزرێنــەر و بەڕێوەبەری 
ناوەندی لێكۆڵینەوەی جێندەر و پێشــكەوتن 
)CGDS( لە زانكۆی ئەمریكی لە ســلێمانی، 
باســی لــە رەهەنــدە پیاوســالارانەكەی ئــەم 
كەڵەگایەتییەی ســەر تــۆڕە كۆمەڵایەتییەكان 
كــرد و ئامــاژەی بــەوە دا كــە لــە كاتــی 
وانەگوتنــەوەدا هەوڵ دەدات ئەم رەهەندە بۆ 

قوتابییەكانی شی بكاتەوە.
د.چۆمــان ســەبارەت بــەم دیاردەیــە بــە 
لەســەر  ســوورم  "مــن  گــوت  )رووداو(ی 
ئەوەی دروســتكردنی ئەو قســە و قسەڵۆكە، 
كۆمەڵگایەكــی  دیكــەی  میكانیزمێكــی 
پیاوســالارە بــۆ بێدەنگكردنــی ئافرەتــان و 
ترســاندنیان، بــۆ ئەوەی دواجــار ملكەچ بن. 
واتــە دەمانترســێنن كــە تــۆ بڵێــی خەڵــك 
چۆن باســی ئێمــە بكەن، بەمەش سیســتەم 
)واتــە سیســتەمە كۆمەڵایەتــی و سیاســییە 
باڵادەستەكە( قازانج دەكات. ئەگەر ئافرەتان 
لەو رەخنە بەدنیازانە نەترسن كە ئاراستەیان 
دەكــرێ، بەمــە یەكــەم هەنگاویــان بــەرەو 

گەیشــتن بە هەموو تواناكانی خۆیان ناوە".
لێكۆڵەرەكــەی بــواری جێنــدەر و پرســی 
ئافرەتــان بەردەوامــە و دەڵێــت "جیــا لەمە 
ئافرەتــان بــە بــەردەوام بەهۆی شــێوەیان، 
قسەكانیان و كرداریان وایان لێدەكرێت شەرم 
لــە خۆیــان بكەن. بۆیــە گرنگە ئــەم پەیامە 
بەگوێی نوێنەرەكانی كۆمەڵگای پیاوســالاردا 
بدەین )جا چ ئافرەت بێت و چ پیاو( كە ئێمە 
لە ئێوە ناترســین و شــانازیش بــە خۆمانەوە 
دەكەین وەك ئەوەی هەین، جا ئێوە بە دڵتان 

بێــت یان نا بۆ ئێمە گرنگ نییە".
ئەگەرچــی چــاوەڕێ ناكرێ ئــەم كەمپینە 

لەســەر  بەرچــاو  و  گــەورە  كاریگەرییەكــی 
كــۆی سیســتەمە كۆمەڵایەتی و سیاســییەكە 
دابنــێ، بــەڵام د.چۆمــان هــەردی پێیوایــە 
بەرەنگاربوونەوەی نایەكســانیی جێندەری لە 
كوردســتان پێویســتی بــە هەوڵی بــەردەوام 
بەهــۆی  خــۆی  ئــەو  هەیــە.  نەپســاوە  و 
گوتارەكانی لە دژی ناعەدالەتی كۆمەڵایەتی و 
سیاســییەوە رووبەڕووی هەڕەشەی سەر تۆڕە 

بووەتەوە.  كۆمەڵایەتییەكان 
سەبارەت بە كرۆك و هۆكارە بنەڕەتییەكانی 
ئــەو جــۆرە هەڕەشــانەی ئاراســتەی خــۆی 
كــراون، چۆمان هەردی بــە )رووداو(ی گوت 
"لەپاڵ قســە ســووكەكاندا وێنەیەكی خۆشم 
لەسەر ئەو لاپەڕانە بەشكراوە كە ژمارەیەكی 
زۆر لایەنگریــان هەیە. هەندێكیان لەبەر ئەوە 
هێرشیان دەكردە سەرم، چونكە بە بۆچوونی 
خۆیــان گوتارەكــەم بەپێــی پێویســت درێژ 
نەبووە، هەندێكیــان تۆمەتباریان دەكردم بە 
گەندەڵــی )ئەمــەش تۆمەتێكە لەم هەرێمەی 
خۆماندا بە ئاســانی دەدرێتە پاڵ ئافرەتان(، 
هەندێكیشــیان پێیانوایە من بێڕێزیم بە نۆرمە 
كۆمەڵایەتــی و ئاینییــەكان كــردووە. بــەڵام 
ئەوەی جێگەی ســەرنجە ئەوەیــە هەندێكجار 
ئەم هێرشانە، كە لەلایەن كەسانی ناوزڕێنەوە 
دەكرێن، ئاكامی پێچەوانەیان لێدەكەوێتەوە".
پێنجشــەممەی  رۆژی  لــە  كەمپینەكــە 

رابــردووەوە بە شــێوەیەكی بەرچــاو پەرەی 
ســەندووە. سەدان ئافرەتی كورد بەشدارییان 
بــۆ  خۆیــان  پشــتگیری  و  كــردووە  تێــدا 
كەمپینەكە دەربڕیــوە كە بە بۆچوونی لەنجە 
خــاوێ كەمپینێــك نییە تەنیــا پەیوەندی بە 
نەوەی ئێســتاوە هەبێت، بەڵكــو هەنگاوێكە 
بــۆ رزگاركردنــی كچانی نــەوەی داهاتووش، 
بۆ ئەوەی "كچەكانیشــمان بە هەمان ترسەوە 

ژیانیان بەسەر نەبەن". 
بــە  ئافرەتــان  لــە  زۆر  ژمارەیەكــی 
دەربڕینی بۆچوونی خۆیان بەشــدارییان لە 
كەمپینەكەدا كردووە. ئەوەی گرنگە پەیامە 
بنەڕەتییەكــەی كەمپینەكەیــە كــە دەڵێت 
"ئێمە ناترســین" لەو هێرشە ئینتەرنێتییەی 

دەكرێتە سەر ئافرەتان.

پیاوانیش پشتگیرییان دەكەن

هەر ژنان نا، بەڵكو بەشێك لە پیاوانیش 
پشــتگیریی كەمپینەكەی "هێزی ئافرەتانی 
كــورد" دەكــەن. شــاعیری كــورد قوبادی 
جەلیــزادە، كــە پەیامــی كەمپینەكــەی لە 
ئەكاونتەكەی خۆی لە فەیســبووك پۆســت 
كــردووە و وێنەیەكــی خــۆی و خێزانەكەی 
و ســێ كچی پۆســت كردووە، نووسیویەتی 
"لــە پێناو كپكردنی عەقڵی كۆنەپەرســتی، 

پشتگیریی ئەو كەمپینە بكەن". 
كــە  ئەحمــەد  عەبدوڵــا  هەروەهــا 
ســلێمانییە،  خەڵكــی  رۆژنامەنووســێكی 
لەگەڵ پۆســتكردنی پەیامــی كەمپینەكە لە 
ئەكاونتەكــەی خۆی لە تــۆڕی كۆمەڵایەتیی 
"جوانتریــن  نووســیویەتی  فەیســبووك، 
بینیبێتــم،  كوردســتاندا  لــە  كەمپیــن 
ئەركــی  لــەو كەمپینــە  پشــتگیریكردنیش 

هەموومانە".

ژنانی كورد چیدی لە بڵاوبوونەوەی وێنەكانیان ناترسن

قوبادی جەلیــزادە: لە پێناو كپكردنی عەقڵی 
كۆنەپەرستی، پشتگیری كەمپینەكە بكەن

پەیامی كەمپینەكە
ئێمەی كچان و ژنانی كوردســتان. ئیتر ناترسین. چیتر لە خەمی بردن و بڵاوبوونەوەی 
وێنەكانمــان نین. ئێمە بڕوای تەواوەتیمان بە خۆمان هەیە. ناترســین لەو هەڕەشــانەی 
كــە لەڕێگای تــۆڕە كۆمەڵایەتییەكانــەوە پێمــان دەگات. چیتر ئێمە لەترســی بردن و 
بڵاوبوونەوەی وێنەكانمان خۆمان ناشــارینەوە. تۆی كچ و ژن. ئەگەر لەگەڵ ئەم پەیامەی 
مندایت. ئەوا وێنەیەكی خۆت بە پەبلیك لە فەیســبووكی خۆت دابنێ و ئەو هاشتاگەی 

.)Kurdistanwomenpower#( لەگەڵ دابنێ

كەمپینێكیان راگەیاندووە

لەنجە خاوێ، خاوەنی بیرۆکەی کەمپینی هێزی ژنانی کورد

گەنجێك 60 ملیۆن دیناری باوكی دەدزێكۆمەڵایەتی
 رووداو - قەسرۆك

بەرپرسی راگەیاندنی پۆلیسی دهۆك رایگەیاند كورێك لەگەل سێ هاوڕێی 60 ملیۆن دیناریان لە قاسەی ماڵەكەیان دزیوە. دواتر هەرسێكیان لەلایەن 
پۆلیسەوە دەستگیركراون. رائید هێمن سلێمان بەرپرسی راگەیاندنی پۆلیسی دهۆك بە )تۆڕی میدیایی رووداو(ی راگەیاند:"تاوانبارێك لەگەل كوری مالێك 

لە ناحیەی قەسرۆكی سەر بە قەزای شێخانی شاری دهۆك رێكەوتوون قاسەی مالەوەیان بدزن، رۆژێكیان كە ماڵەوەیان لەماڵ نەبووە، كورەكە لەگەڵ 3 
هاوڕێی قاسەكەیان بردووەتە دەرەوە و شكاندوویانە، 60 ملیۆن دیناری نێو قاسەكەیان بردووە، پاشام چوونەتە زاخۆ و زۆربەی پارەكەیان خەرج كردووە، 

بەڵام دواتر هەرسێكیان لەلایەن پۆلیسەوە دەستگیركران".

ژیلەمۆ عەبدولقادر

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

ئافرەتێك لەڕێی تۆڕە كۆمەڵایەتییەكانەوە 
كوڕێــك دەناســێ، پەیوەندییــان رۆژ بــە 
رۆژ بەهێزتــر دەبێ، دواتــر كوڕەكە داوای 
هاوســەرگیریی لێ دەكات، بــەڵام تەمەنی 

هاوسەرگیرییەكەیان تەنیا سێ مانگ بوو.
ئەو ژنە فەرمانبەر بوو، باری دارایی باش 
بوو، بەردەوام وێنەی خۆی و كەســوكار و 
چالاكییــە كۆمەڵایەتییەكانــی خێزانەكەی 
بڵاوكردووەتــەوە. رۆژێكیــان كوڕێك ئادی 
بــۆ دەنێرێت. ژنەكە ســەرەتا دوودڵ دەبێ 
لە قبوڵكردنی، بەڵام دواتر قبوڵی دەكات. 
دوای تێپەڕبوونــی ماوەیەكی كەم بەســەر 
هاوڕێیەتییەكەیان، كوڕەكە بە كچەكە دەڵێت 
دێمــە خوازبێنــی، چەند جارێــك دەچێتە 
خوازبێنــی كچەكــە و براكانــی كچەكەش 
وەكو عورفێك و ناســینی زیاتری كوڕەكە 
بڕیــار دەدەن ســۆراغی كەســایەتییەكەی 
ئەوتۆیــان  وەڵامێكــی  بــەڵام  بكــەن، 
لەبــارەی خێزانەكەی و رابــردووی كوڕەكە 
دەســتنەكەوتبوو، چونكە ئــەو گەڕەكەی 
ماڵی كوڕەكەی لێیە، دراوسێكانیان زۆر بە 
كەمی هاتوچۆی یەكدییــان كردووە، جگە 
لەوەش كوڕەكە ماوەیەكی كەم بوو ماڵیان 
چووبــووە ئــەو گەڕەكە. بــەڵام ئەوە رێگر 

نەبوو لە بەیەكگەیشتنیان.
كوڕەكــە ماڵی لە شــارێكی دیكە بوو، 
وەكو پیشاندانی نیازپاكی بەرامبەر كچەكە، 
شارەكەی خۆی جێدێڵێ و دەبێتە دراوسێی 
ماڵی باوكی كچەكە. كوڕەكە هەر زوو چاو 
دەبڕێتە ســامانی ژنەكــە. پێیدەڵێت ئێمە 
هەردووكمان ئۆتۆمبێلی ئاســاییمان هەیە، 
بــا هــەردوو ئۆتۆمبێلەكەمان بفرۆشــین و 
ئۆتۆمبێلێكی مۆدێل بەرز بكڕین. ئافرەتەكە 
رازی دەبــێ، كوڕەكــە ئۆتۆمبێلــە تازەكە 
بەنــاوی خۆی دەكات. ئەمجارەیان كوڕەكە 
داوای لێــدەكات بۆچــی ناوماڵ بە قیســت 
نەهێنن و ژنەكــەش ببێتە كەفیل، چونكە 
فەرمانبەرە؟ ژنە رازی دەبێ، بەڵام بێ ئاگا 
لــەوەی كە ئــەو كوڕە خەریكــە تەڵەی بۆ 

دادەنێتەوە. 
ئەو كوڕە لــەلای ئەو ئافرەتە گوتبووی 
كاری ئــازاد دەكات، بەڵام زۆری پێناچێت 
لــە  پاشــان  دەفرۆشــێ،  ئۆتۆمبێلەكــە 
دەرفەتێكدا كە ئافرەتەكە لە ماڵ نابێ، نێو 
ماڵەكەشی دەفرۆشــێ، كاتێك ئافرەتەكە 
لێــی دەپرســێ بۆچــی ئۆتۆمبێــل و نێو 
ماڵەكەت فرۆشتووە، دەڵێت قەرزدار بووم. 
ئەو ژن و پیاوە ماوەی سێ مانگ بەیەكەوە 
بــوون، ژنەكــە هەرچی پــارەی هەبووە لە 
دەســتی پیاوەكــەی كــردووە، دواتر بۆی 
دەركەوتووە ئەو پیاوە موفلیسە، تەنانەت 
كرێی ســێ مانگی خانووەكەشی لە پارەی 

ئافرەتەكە دابوو.
پیاوەكــە پەڵپ بــە ژنەكــە دەگرێت و 
پێیدەڵێت ناتوانێت لە شارەكەی ئەودا كار 
بــكات و دەیەوێ بگەڕێتــەوە ماڵی باوكی، 
داواش لــە ژنەكــە دەكات لەگەڵــی بچێت، 

بەڵام ئەو رازی نابێ.
ئەو ژنە داوای دەكرد رێوشوێنی یاسایی 
بۆ بدۆزینــەوە و پارەكەی كــە 30 هەزار 
دۆلارە، لــە هاوژینەكــەی وەربگرێتــەوە و 
دواتر لێی جیاببێتەوە، چونكە ئەو ژنە بۆی 
روونبووەوە كە ژیان لەگەڵ پیاوێكی قۆڵبڕ 

زۆر زەحمەتە.
بە ئافرەتەكــە راگەیەنرا كە دەتوانێ لە 
دادگای شارســتانی ســكاڵا تۆمار بكات و 
داوای پارەكــەی لــە هاوژینەكەی بكاتەوە. 
بــەڵام ژنەكە گوتــی هیــچ بەڵگەنامەیەك 
لــە نێوانیانــدا نییــە بیســەلمێنێ كە ئەو 
پــارەی داوەتە مێردەكــەی، جگە لەوەش 
دەیگــوت ئــەو دڵنیایە لــەوەی مێردەكەی 
لــە دادگا بە درۆ ســوێند دەخــوات. بەڵام 
پێیڕاگەیەنرا ئەگەر ســەلماندی، ئەوا دادگا 
پارەكەی بۆ دەكات بە قیســت. سەبارەت 
بە جیابوونەوەكەی دەبێت لە دادگای باری 
كەســی داوا تۆمار بــكات، رەنگە داواكەش 
ماوەی ســاڵێك بخایەنێ. بۆیە ئافرەتەكە 
یەكسەر بڕیاری دا و گوتی تاقەتی هاتۆچۆی 
دادگام نییە، دەستبەرداری هەموو مافەكانم 

دەبم و جیادەبمەوە.

قۆڵی ژنەكەی 
بڕی

كوڕێك بە لەچكی دایكی، خۆی دەخنكێنێ
دیمەن بورهان

رووداو - هەولێر

چێــواز تاوەكو درەنگانی شــەو لەگەڵ 
منداڵەكانــی دیكەیــان یــاری كــردووە و 
جاروباریش خۆی بە مۆبایلەكەی مەشغوڵ 
كردووە، هەڵســوكەوت و قسەكانی ئەوەی 
لــێ نەخوێندراوەتــەوە كــە ئــەوە دوایین 
شــەوی دەبــێ لەنێــو خێزانەكەیــدا. لــە 
كاتێكــدا خێزانەكەی لە شــیرینیی خەودا 
بوون، چێواز لە چێشــتخانەی ماڵەكەیاندا 
خۆی هەڵدەواسێ و كۆتایی بە ژیانی خۆی 

دەهێنێ.
رۆژی 2017/3/1 قوتابییەكــی تەمەن 
17 ساڵ بەناوی چێواز رێبوار، دانیشتووی 
گەڕەكی فەرمانبەرانی شــارۆچكەی كەلار 
لــە چێشــتخانەی ماڵەكەیانــدا، خۆی بە 
شیشــی پانكەوە هەڵواســی و كۆتایی بە 
ژیانــی خۆی هێنا. باوكــی چێواز هۆكاری 
هــەژاری  بــۆ  كوڕەكــەی  خۆكوشــتنی 

دەگەڕێنێتەوە.
رێبــوار قادر كە تەمەنی 46 ســاڵانە و 
باوكی چێوازە، زۆر پەسنی كوڕەكەی دا و 
پێی سەیرە خۆی خنكاندووە. رێبوار قادر 
بە )رووداو(ی گوت "كوڕەكەم زۆر هێمن و 
لەســەرخۆ بوو، هیچ كێشەی لەگەڵ كەس 
نەبــوو، بــەڵام دەیبینی مــن ناتوانم وەكو 
هاوڕێكانی دیكەی خواســتەكانی جێبەجێ 
بكەم، بۆیە خــۆی خنكاند، هەرچەندە بە 
ژیانی لە بەردەمــم داوای هیچی نەدەكرد، 
چونكــە موراعاتی گوزەرانی منی دەكرد و 

دەیزانی نیمە و بێكارم".
رێبــوار لەو بــاوەڕەدا نەبــووە خراپیی 
باری ئابوورییــان بگاتە ئەو راددەیەی كە 

كوڕەكەی، خــۆی بخنكێنێ. باوكی چێواز 
باسی ئەو شەوەی رووداوەكە دەكات "ئەو 
شــەوە هەتــا نزیكەی دووی شــەو لەگەڵ 
منداڵەكانــم بووم، هیچ كێشــەیەك نەبوو، 
چێــواز بە مۆبایلەكەی یاریی دەكرد، گوتم 

كات درەنگە بخەون".
كاتێــك هەموویــان لە شــیرینی خەودا 
بــوون، چێواز دەرفەتــی هێناوە و كۆتایی 

بە ژیانی خۆی هێناوە.
 باوكــی چێــواز دەڵێــت: "هەموومــان 
نووســتبووین، كچــە بچووكەكــەم زۆرجار 
خەبــەری دەبێتەوە بــۆ ئــاو خواردنەوە، 
لەنــاكاو لە قیژەی ئەو خەبەرمان بووە كە 
نزیكی بانگی بەیانی بوو. كاتێك رامانكرد. 
بینیمــان چێــواز لــە شــوێنی پانكەكەی 
مەتبــەخ بــە لەچكەكــەی دایكــی، خۆی 

هەڵواسیوە".
چێواز چەند ساڵێك لە خوێندن دابڕاوە، 
بەهۆی ئەوەی تەمەنی گەورە بووە، ناچار 
بووە بچێتــە قوتابخانەی شــەوان. باوكی 
چێــواز دەڵێت "ناردمەوە بــۆ قوتابخانەی 

شەوان و لە قۆناغی حەوت دەیخوێند".
هاوڕێكانــی زۆر بە پەرۆشــن بۆ مەرگی 
چێــواز، ئــەوان دەڵێــن هەســتیان بــەوە 

كردبــوو كــە كێشــەیەكی هەیــە، بــەڵام 
لــەلای ئەوان باســی نەكردبــوو. )ز، ش( 
كــە هاوڕێــی قوتابخانــەی چێــواز بوو بە 
)رووداو(ی گــوت "چێواز لەســەرخۆ بوو، 
بــەڵام پێوەی دیاربوو كە كێشــەی هەیە، 
هەرچەند زۆر پێمدەگوت كێشەت چییە با 
هاوكاریت بكەین، بەڵام قەت باســی نەكرد 

و نەیدەدركاند".
هاوڕێكــەی چێــواز لــەو باوەڕەدایە كە 
بەهــۆی دواكەوتن و مانەوەی لە خوێندن، 
خۆی خنكانــدووە، چونكە لە قوتابخانە و 

هاوڕێكانی تەمەنــی دابڕابوو، ئەوەش زۆر 
بێتاقەتی كردبوو.

جەمــال  عەلــی  مافپــەروەر  رائیــدی 
قــەدووری، گوتەبێــژی پۆلســی گەرمیان 
"بەرەبەیانــی  راگەیانــد  )رووداو(ی  بــە 
گەنجێكــی  تەرمــی   2017/3/1 رۆژی 
دانیشووی گەڕەكی فەرمانبەرانیان هێنایە 
بەشــی فریاكەوتنی شــەهید هەژار، دوای 
لێكۆڵینەوە دەركەوت كە ئەو گەنجە لەنێو 
ماڵەكەیدا بە لەچێك خۆی هەڵواســیوە و 

خۆی خنكاندووە". 
سەبارەت بە هۆكاری خۆخنكاندنەكەی، 
دەڵێــت  گەرمیــان  پۆلیســی  گوتەبێــژی 
"قســەمان لەگەڵ باوكی كــردووە، باوكی 
دەڵێت تاوەكو درەنگانی شــەو بە یەكەوە 
بوون و هیچ كێشەیەكی نەبووە، بەیانی كە 
خەبەریــان بووەتەوە بینیویانە كوڕەكەیان 

خۆی خنكاندووە". 

باوكی چێواز: 
كوڕەكەم بەهۆی هەژارییەوە خۆی خنكاند

تووشی تێكشانی دەروونی دەبن

ســروە ئەنوەر، توێژەری دەروونی ســەبارەت بە دواكەوتنی منــداڵ لە قۆناغەكانی 
خوێندن و چوون بــۆ قوتابخانەیەكی دیكە بە )رووداو(ی گوت "كێشــەی دەروونی وەك 
ئــەوەی چێواز لــە قوتابخانەكان زۆرە، كاتێــك قوتابییەك ناتوانێت لــە قوتابخانەكەی كە 
دەوامــی رۆژە ســەركەوتوو بێت، دوای چەند ســاڵێك مانەوە كە ســێ ســاڵ و زیاترە، 
دەنێردرێــت بۆ قوتابخانەی شــەو كە ئەو مێردمنداڵە پێی نامۆیــە، بەبێ ئامادەكردنی 
و گونجاندنی لەگەڵ ئەو شــوێنە، چونكە كەســی وای تێدایە تەمەنی هێندەی باوكی 

قوتابییەكە دەبێت، ئەمەش زۆرجار قوتابی تووشی تێكشكانی دەروونی دەكات".
 ســروە پێیوایە "دەبێت خولێكی دەروونی هەبێت لەلایەن كەسانی شارەزا، تاوەكو 
هەر كەســێك نێردرایە قوتابخانەی شــەو، لەسەر ژیانی ئاســایی خۆی بەردەوام بێت، 

بەڵام وەزارەتی پەروەردە بیری لەم لایەنە نەكردووەتەوە".

مەهدی محەممەد رواندزی
رووداو - خەلیفان

كەســوكارەكەی 12 رۆژ بــوو ئیســراحەتیان 
لــێ هەڵگیرابــوو، بــەردەوام ســۆراغیان دەكرد، 
خزم و دۆســت و ناســیاو و دەزگا ئەمنییەكانیان 
لــە دیارنەمانی ئــاگادار كردبووەوە، بــەڵام دواتر 
شــوانێك هەواڵێكی ناخۆشــیان دەداتێ، كاتێك 
دەزگا ئەمنییەكان لــە دۆزینەوەی تەرمێك لەنێو 

خەرەندی رواندز ئاگادار دەكاتەوە.
ســاڵ،   22 تەمــەن  ئەســعەد،  هەڵكــەوت 
دانیشــتووی ناحیەی خەلیفانی ســەر بــە قەزای 
سۆران، قوتابیی كۆلێژی شەریعەی زانكۆی كۆیە 
بــوو، رۆژی 2017/2/23 لــە ماڵ چــووە دەرەوە 
و نەگەڕایــەوە، دوای 12 رۆژ تەرمەكــەی لەلایەن 

شوانێكەوە لەنێو خەرەندی رواندز دۆزرایەوە.
براكــەی، هەڵكــەوت تووشــی  بــە گوتــەی 
نەخۆشــیی دەروونی بووبوو، بۆیە دوو ســاڵ بوو 

وازی لە خوێندن هێنابوو.
 یەكێك لە هاوڕێ نزیكەكانی لەبارەی هۆكاری 
تووشــبوونی هەڵكــەوت بە نەخۆشــیی دەروونی 
دەڵێــت: "بەهۆی وەرگیرانی لە كۆلێژی شــەریعە 
تووشی نەخۆشیی دەروونی بوو، چونكە بەردەوام 
دەیگوت ئەو كۆلێــژە لەگەڵ حەز و ئارەزووی من 
ناگونجێت، زۆر دڵگرانم دەكات و بەردەوام ئازاری 

دەروونیم دەدات".
هەڵمەت كە لە هەڵكەوت گەورەترە، بەمدواییە 
هەســتی بەوە كردووە كە باری دەروونیی براكەی 
ناجێگیــرە، بۆیــە ماوەی مانگێك بــە بەردەوامی 
چاودێریی كــردووە، هەڵكەوت بۆ هەر شــوێنێك 

چووبێت، ئەو بەدوایدا چووە.
هەڵمەت قسەی هاوڕێكەی هەڵكەوت پشتڕاست 
دەكاتــەوە كــە ئەو برایەی بە خواســتی خۆی لە 
كۆلێــژی شــەریعە وەرنەگیــراوە، دەڵێــت هــەر 
ئەوەش هۆكاری تووشــبوونی بووە بە نەخۆشیی 
دەروونــی. هەڵمەت گوتی "بەڵێ هەڵكەوت حەزی 
لە كۆلێژی شەریعە نەبوو، لەگەڵ خواست و حەزی 
ئەو نەدەگونجا، ئەو كەســێكی دونیایی بوو، زۆر 
تێكەڵی ئاین نەبوو، حەزی نەدەكرد هیچ رێگرییەك 

لەبەردەم ئازادییەكانی هەبێ".
بە گوتەی هەڵمەت، براكەی تەنیا ســاڵێك لە 
كۆلێژی شەریعە خوێندوویەتی، دوای ئەو ساڵە بە 
تەواوی باری دەروونیی تێكچووە "هەڵكەوت رۆژ بە 
رۆژ هەڵسوكەوتی دەگۆڕا و بەتەواوی لە ژیان بێزار 
ببوو، بەر لەچوونی بۆ كۆلێژ كەسێكی زۆر ئاسایی 

بوو، بــەڵام دوای وەرگیرانی لە كۆلێژی شــەریعە 
هەڵسوكەوتی تەواو گۆڕا، هەتا تووشی نەخۆشیی 

دەروونی بوو".
هەڵمــەت باســی دیارنەمانی براكــەی دەكات 
و دەڵــێ "بەمدواییە رەوشــی دەروونیی زۆر باش 
نەبوو، نزیكەی مانگێك دەبوو بەردەوام چاودێریم 
دەكــرد، بۆ هــەر شــوێنێك دەڕۆیشــت بەدوایدا 
دەچووم، زۆرجار لێم تووڕە دەبوو، دەیگوت بۆچی 
دوامكەوتووی، ئیدی بڕیارم دا لەدوورەوە چاودێریی 
بكەم بەبێ ئەوەی هەســتی پێ بكات، بەداخەوە 
ئەو رۆژەی براكەم ون بوو، وەكو ئەوە وابوو زەوی 
قووتــی دابێ، بە ماوەیەكی زۆر كــەم لەبەرچاوم 
ون بوو، تەواوی شــوێنەكە گــەڕام نەمدۆزییەوە، 
ئێســتاش چركەســاتەكانی دوایین رۆژی ونبوونی 
ئــەوم هەر لەپێش چــاوە، زۆر زەحمەتــە ئاوا بە 

زوویی لەبیری بكەم".
وەك بڵێی خەرەند دەمێكە باوەشی بۆ مەرگی 
هەڵكــەوت كردبێتــەوە، هەڵكــەوت پێشــتریش 

هەوڵــی داوە خۆی فڕێبداتــە نێو خەرەند، بەڵام 
رێگری لێكراوە.

كەنعــان عەبدوڵــا، ئامــۆزای هەڵكــەوت بــە 
)رووداو(ی گوت "نزیكەی ســاڵێك بەر لەئێستا، 
هەڵكــەوت دەچێ بۆ رواندز، لە بازگەی هەوارگەی 

پانكی گەشــتیاری، لەگــەڵ كارمەندەكانی ئەوێ 
دەبێتــە كێشــەیان، هەڵكەوت بــە كارمەندەكانی 
هەوارگەی پانك دەڵێ من نەهاتووم بۆ شنگلبانە، 
هاتــووم خــۆم هەڵدەمــە نێــو خەرەنــد، بۆیــە 
كارمەندەكان یەكســەر ئاسایش ئاگادار دەكەنەوە 

و ئەوانیش فریای دەكەون".
كەنعان بــاس لەوەش دەكات كــە چەندینجار 
جــۆر  چەندیــن  و  پزیشــك  لای  بردوویانەتــە 
چارەســەریان بــۆ بەكارهێنــاوە، بەڵام ســوودی 
نەبــووە. كەنعــان گوتــی "هــەر پزیشــكێك بــە 
جۆرێك باسی نەخۆشییەكەی دەكرد، هەندێكیان 
دەیانگوت نەخۆشــیی دەروونی هەیە، هەندێكیان 
دەیانگوت كێشــەیەك لــە دەمارەكانی مێشــكی 
هەیە. بەمدواییە هەستی بیستنیشی لاواز بووبوو، 
تووشی شەقیقەش بووبوو، بۆیە نەدەچووە زانكۆ 

و مۆڵەتی وەرگرتبوو".
سیســتمی وەرگرتنــی قوتابیــان لــە زانكۆ و 
پەیمانگاكانی كوردستان بەپێی بەرزترین كۆنمرە 
دەبێ، بۆیە بەشــێك لــە قوتابیان بە خواســتی 
خۆیان لە زانكۆ و پەیمانگا وەرناگیرێن. هەرچەندە 
سیســتمی وەرگرتــن ســاڵانێكی زۆرە رەخنــەی 
لێدەگیرێ، بەڵام سیســتمەكە نەگۆڕاوە. ســاڵانە 
چەندین قوتابی لە كۆلێژ و بەشی وا وەردەگیرێن 
كــە لەگەڵ توانا و ئارەزووی ئەوان یەكناگرێتەوە. 
كەنعــان دەڵێــت: "بــۆ ئــەوەی رووداوی تراژیدی 
دووبــارە  هەڵكــەوت  خۆكوشــتنی  هاوشــێوەی 
نەبنەوە، پێویستە چاوێك بە سیستمی وەرگرتنی 

قوتابیاندا بخشێنرێتەوە".
كاتێــك هەڵكــەوت دیارنامێنــێ، خێزانەكەی 
پەیوەنــدی بــە خــزم و دۆســتانیانەوە دەكــەن، 
بەڵام كەســیان هیچ لەبــارەی دیارنەمانی نازانن، 
رۆژی دواتــر دەزگا ئەمنییەكان ئاگادار دەكەنەوە. 
دواتــر لــە رۆژی شەشــی ئــەم مانگە، شــوانێك 
هێزە ئەمنییەكان لــە دۆزینەوەی تەرمێك لە نێو 

خەرەندی رواندز ئاگادار دەكاتەوە.
كەنعــان دەڵێــت: "باوكی هەڵكــەوت هەر زوو 
بیری بۆ لای خەرەند چوو، چونكە هەڵكەوت ساڵی 
رابردوو ویســتبووی خۆی هەڵبداتە نێو خەرەند، 
بۆیــە رۆژی دواتر لەگەڵ دوو لە كوڕەكانی چوونە 
خەرەنــدی رواندز، زۆر گەڕابــوون، بەڵام هیچیان 

نەدۆزیبووەوە".
گەیلان ســلێمان، بەرپرسی هێزی ئامادەباشی 
ســەر بە پۆلیســی رواندز بە )رووداو(ی راگەیاند 
"رۆژی 2017/3/6 لەلایــەن شــوانێكەوە ئــاگادار 
كراینــەوە لــە دۆزینــەوی تەرمێــك لەنێــو گەلی 
رواندز، دەستبەجێ هێزەكانمان چوونە شوێنەكە 
و تەرمەكەیــان لــە خەرەند دەرهێنا". گوتیشــی 
"تەرمەكە لەژێر پانكی گەشتیاری كەوتبوو، دیارە 
چووەتە پانكی گەشتیاری و لەوێ خۆی فڕێداوەتە 

نێو خەرەند".

قوتابییەكی زانكۆ خۆی فڕێدەداتە 
نێو خەرەندی رواندز

خەرەند گیانی 20 كەسی بردووە
بەپێــی بەدواداچوونێكی )رووداو(، لە ماوەی 30 ســاڵی رابــردوودا، زیاتر لە 20 كەس 
كەوتوونەتە نێو خەرەندی رواندز و گیانیان لەدەستداوە. جگە لەو كەسانەی كەوتوونەتە 
نێو خەرەنــد و رزگاركراون. هەندێك لەوانە بە مەبەســتی خۆكوشــتن خۆیان فڕێداوەتە 
نێــو خەرەند، بــە تایبەتی كچان. هەندێكیشــیان لە كاتــی یاریكردن، یــان كۆكردنەوەی 
گژوگیای بەهار، كەوتوونەتە خوارەوە. بەپێی ســەرچاوە مێژووییەكانیش لە كاتی هێرشی 
رووسەكان بۆ ســەر رواندز، چەندین ئافرەت لە ترسی دەستدرێژیی سەربازانی رووس، 

خۆیان فڕێداوەتە نێو خەرەند.

راپۆرت

ئەیوب نووری
رووداو - سیئۆل

ناسینی سیاسەتمەدارێكی كورد لە كۆنگرەی 
پارتە دیموكراتەكان كە ساڵی 2012 لە سیئۆلی 
پایتەختی كۆریای باشوور بەڕێوەچوو، هەلی بۆ 
پەرلەمانتارێكی ئەو وڵاتە رەخساند، ساڵی دواتر 
سەردانی هەڵەبجە بكات. هەر ئەو پەرلەمانتارە 
توانی قەناعــەت بە پەرلەمانتارانــی وڵاتەكەی 
بكات، ســەركۆنەی ئەو كارەی سەدام بكەن كە 

بەرامبەر هەڵەبجە كردی.
كۆریای باشوور كە ئێستا یەكێكە لەو وڵاتانەی 
ئابوورییەكی بەهێزی هەیــە و نموونەی بەرزی 
پێشكەوتنە، لەمێژووی خۆیدا، وەك كوردستان، 
قۆناغەكانی جەنگ و دابەشبوون و داگیركاری و 
هەژاریی بینیوە. نوێترین نموونە داگیركردنیان 
بوو لەلایەن ژاپۆنەوە بۆ ماوەی 36 ساڵ، لەگەڵ 
جەنگێكی خوێناوی كە وڵاتەكەی كردن بە دوو 
بەشەوە. هەر بۆیە كەسێكی وەك كیم سێ یۆن 
كە نۆ ساڵە ئەندام پەرلەمانی ئەو وڵاتەیە، باش 

لە نەهامەتی و گرفتەكانی كورد تێدەگات.
كیم ســێ یــۆن یەكەمجار ســاڵی 1991، 
ئــەو كاتەی یەكەم ســاڵی خوێندنــی بوو لە 
زانكــۆ، باســی كــوردی بیســت و هــەر زۆر 
زوو لێكچوونــی نێوان كــورد و كۆریای بینی 
"مێــژووی ئێــوە لە چــاوی مندا لــە مێژووی 
كۆریا دەچوو. هەرچەندە ئێمە بۆ ماوەی 36 
ســاڵ وڵاتمان لەدەستدا، هێشــتا هەر ناكرێ 
لەگەڵ نەهامەتییەكانــی ئێوە بەراورد بكرێ. 
هەروەها دەزانم چەند ئەستەمە بونیاتنانەوەی 

نەتەوەیەك پاش ئەو هەموو كارەساتە."
كیــم ســێ یۆنــی تەمــەن 45 ســاڵ، دوای 
ناسینی سیاسەتمەدارێكی كورد لە ساڵی 2012 
لــە كۆنگرەی پارتــە دیموكراتەكانی جیهان لە 
ســیئۆل، ســاڵێك دواتر هات بۆ كوردستان بۆ 

ســاڵیادی هەڵەبجە. پاش گەڕانــەوەی، ئەندام 
پەرلەمانانی دیكەی رازی كرد كە دەنگ بدەن بۆ 

سەركۆنەكردنی جینۆسایدی كورد. 
ســەركۆنەیەكی  رووكەشــدا  لــە  رەنگــە 
لەمشێوەیە لەلایەن وڵاتێكی وەك كۆریا و پاش 
ئەو هەموو ســاڵە شــتێكی زۆر تایبەت نەبێ، 
بەڵام گرنگە. چونكە حكومەتی كۆریا هەستیارە 
بەرامبــەر پەیوەندییەكانــی لەگــەڵ حكومەتە 
ناوەندییەكانــی جیهــان لەوانــەش بەغدا، حەز 
ناكات ئەندام پەرلەمان دەست بۆ هەندێ بابەتی 
هەستیار ببەن. هەروەها، ئەمە یەكەمجار بوو لە 

لەمێژووی خۆیدا كۆریا بابەتێكی مافی مرۆڤ لە 
دەرەوەی سنوورەكانی خۆی بورووژێنێ.

"دەستووری ئێمە دەڵێ ئەندامانی پەرلەمان 
دەبــێ ئەركی خۆیــان بەپێــی ویژدانی خۆیان 
جێبەجێ بكەن، منیش شــوێن ویژدانم كەوتم. 
وەزارەتــی دەرەوە هەمیشــە خەمی پەیوەندیی 
خۆیەتی لەگەڵ حكومەتی ناوەندیی عێراق و چین 
بۆ نموونە. هەر بۆیە دەركردنی ئەم سەركۆنەیە 
ئاسان نەبوو، چونكە حكومەت حەزی نەدەكرد 
و خەمیان بوو. دەربارەی مەترســییەكانی ئەم 
كارەم قسەیان لەگەڵ كردم، بەڵام من هاوكارانم 

رازی كرد كە ئەم مەسەلەیە لە سەرووی هەموو 
شتێكی دیكەوەیە و مەسەلەی مافی مرۆڤە."

دوای چەندین ساڵ داگیركاری و چەوساندنەوە 
زۆر  زەبەلاحەكانیانــەوە،  دراوســێ  لەلایــەن 
لــە خەڵكی كۆریــا پشــتوێنیان لێكــردەوە و 
نائومێدبوون لەوەی بتوانن هیچ بكەن. عەقڵیەتی 
قوربانیبوون زاڵ بوو بەسەریاندا، بەڵام كەسێك 
ئەو بیركردنەوەیەی گۆڕی و كۆریای خستە سەر 

رێڕەوەی پێشكەوتن و هەستانەوە.
"گرنگتریــن هەنگاو لەلایەن ســەرۆك پارك 
چونــگ هــی نرا. ئەو بە كودەتایەك لە ســاڵی 

1961 هاتە سەر دەسەڵات، هەتا ساڵی 1979. 
رۆحــی خەڵكــی كۆریای گۆڕی. بــۆ ماوەیەكی 
زۆر لــە دوای 500 ســاڵ و دوای 36 ســاڵ 
داگیــركاری، زۆربــەی خەڵك ئەو هەســتەیان 
هەبــوو كــە دۆڕاون و دەیانگــوت ناتوانین هیچ 
بكەین. بــەڵام ئەو گوتی نەخێر، دەتوانین ئەم 
رێڕەوە پێچەوانە بكەینەوە. یەكەم هەنگاویشی 
زیندووكردنەوەی ناوچەی گوندنشین بوو، لەگەڵ 
بــە پیشەســازیكردنی وڵات. هەروەهــا بــواری 

خوێندنی ریفۆرم كرد."
كیم سێ یۆن باوەڕی وایە كە پشتگیریكردنی 
خەڵك بۆ ســەرۆكەكەیان، رەگەزێكی گرنگە بۆ 
ســەركەوتنی وڵات. نموونەش لــی كوان یوی، 
ســەرۆكی ســەنگاپۆر بوو لەگەڵ پارك چونگ 
هی لە كۆریای باشــوور، بەڵام لەهەمانكاتیشدا 
ئەو راســتییەش دەڵێ كە "ئەمەش دیسپلین و 
قوربانیدانی سەركردەكانی دەوێ، ئەگینا خەڵك 

بەدڵ دوایان ناكەون."
كیم ســێ یۆن دەڵێ ئێســتا كۆریا خۆی بە 
یەكســان دەزانێ لەگــەڵ دراوســێ گەورەكانی 
وەك ژاپــۆن و چیــن، یان هــەر وڵاتێكی دیكە 

"بــەڵام ئەمەش بەهــۆی هاوپەیمانیمــان بووە 
لەگــەڵ ئەمریكا. لەم ســەردەمەدا هیچ وڵاتێك 
ناتوانێ بەتەنیا خۆی بپارێزێ و پێویســتت بە 
هاوپەیمانــی بەهێز هەیە لەڕووی ســەربازی و 

دیپلۆماسییەوە."
دوا ئامۆژگاریــی كیــم ســێ یۆن بــۆ كورد 
بایەخدانــە بە پەروەردە و خوێندن، هەمان ئەو 
كارەی كــە كۆریــای بەم رۆژە گەیانــد. "دەبێ 
خوێنــدن بەردی بناغە بێ. دەبێ ئەوەش بزانن 
كــە ئەمــە ســەرمایەگوزارییەكی پەلــە نییە و 
قازانجەكەی یەكسەر دەرناكەوێ. ئەنجامەكەی 

ساڵانێكی دەوێ."
كۆریای باشوور ئێستا هێندە لە ژێردەستەیی 
و رابــردووی خۆیــەوە دوورە كــە وەك وڵاتانی 
ژاپــۆن و ئەمریكاو زلهێزەكانــی دیكە، دەیەوێ 
لەڕێی دەزگای جیاوازەوە خەڵكان و كارمەندانی 
حكومیــی وڵاتانــی دیكــە بانگهێشــت بكات و 
نموونــەی فەرمانڕەوایی و ســەركەوتنی خۆیان 
نیشــان بدات. ئەمەش یەكەم نیشانەی ئەوەیە 
كە وڵاتێك لەژێردەســتەوە بووە بە سەركردە و 

رێبەر.

كیم سێ یۆن، ئەندامی پەرلەمانی كۆریای باشوور بۆ )رووداو(:

كورد دەبێ سەرمایەگوزاری لە خوێندندا بكات

دارا ئیبراهیم
رووداو - ستۆكهۆڵم

تۆرد ڤاڵســترۆم، رۆژنامەنووس و نووسەری 
سویدیی دۆستی كورد، لە تەمەنی 89 ساڵیدا لە 
رۆژی 2017/2/8 كۆچی دوایی كرد. ڤاڵسترۆم، 
بە یەكێك لە گەورەترین رۆژنامەنووسانی نەوەی 
كۆنی سوید لەقەڵەم دەدرا كە لە ساڵانی 1968 

و 1991 خەڵاتی رۆژنامەوانیی وەرگرتووە.
لــە تشــرینی یەكەمــی 1974 لــە گەرمەی 
شــەڕی هێزەكانی پێشمەرگە و رژێمی عێراقدا، 
ڤالســترۆم بــە گەشــتێك دەگاتــە چیاكانــی 
باشــووری كوردستان، بەرهەمی ئەم گەشتەش 
كتێبێكــە بەناوی "چیــاكان تاكــە هاوڕێمانن: 
راپۆرتێــك لــە كوردســتانەوە". پێــش ئــەم 
گەشــتە، نووســەرە ســویدییەكە زیاتر لە دوو 
دەیــە ئەزموونی نووســین و راپۆرتی لە ناوچە 
جیاجیاكانی جیهان هەبووە. یەكەم كتێبیشــی 
"ئاندارین: گەشــتێك بۆ ئەمریكای نێوەڕاست" 

بوو كە لە ساڵی 1953 چاپكرا.
لــە مــاوەی ئــەو بیســت ســاڵەی یەكەمی 
كاركردنیدا، شــۆڕش و سەرهەڵدانی كەمینەكان 
و جەنگــی نێوخۆیی بابەتی ســەرەكی كتێب و 
راپۆرتە مەیدانییەكانی ڤاڵسترۆم بووە. كاتێكیش 
لە تارانەوە دەگاتە كوردســتان، ماوەی 13 ساڵ 
بــووە شــەڕ و پێكــدادان لــە نێــوان هێزەكانی 
كــورد و ســوپای عێراق لە ئارادا بــووە. بەر لە 
گەشــتەكەی بۆ كوردســتان "بیافرا" ئەو كتێبە 
بوو كە ڤاڵسترۆمی پێ دەناسرایەوە. ناوەڕۆكی 
كتێبەكــە راپۆرتێكی مەیدانی تێروتەســەل بوو 
لەسەر جەنگی نێوخۆیی نایجیریا و سەرهەڵدان 
و جوداخوازیــی خەڵكی بیافرا. ئەو كتێبە چوار 

ساڵ بەر لە گەشتەكەی بۆ كوردستان چاپكرا.
"چیاكان تاكە هاوڕێمانن" تەنیا راپۆرتێك نییە 
لەســەر شــەڕ، بەڵكو ئاكامەكانی ئەو شەڕەش 
لەســەر ژیانی خەڵكــی ناوچەكــە دەخاتەڕوو، 
بۆیەش بەشــێك لەو كتێبە باســی رەوشی ئەو 
ئافــرەت و منداڵــە كــوردە ئاوارانــە دەكات كە 
لــە ترســی بۆردومانی هێزی ئاســمانیی عێراق 
روویان لە ســنوورەكانی نێوان ئێران، توركیا و 
عێــراق كردبوو، لە كاتێكــدا "هاوژینەكانیان لە 
مەیدانەكانی شــەڕ بــوون". ناوی كتێبەكەش لە 
یەكێك لە گەڕانەكانی نووســەر بە شــاخەكانی 
كوردســتاندا هەڵبژێردراوە، كاتێك ڤاڵســترۆم 

و پێشــمەرگەیەك بەناوی فازڵ بە ڤاڵســترۆمی 
گوتبــوو "چیــاكان دەمانپارێزن. چیــاكان تاكە 

هاوڕێمانن".
جیا لــەو كتێبــە، ڤاڵســترۆم نامیلكەیەكی 
فۆتۆستۆری لەسەر رەوشی ئەو ناوچانە لە كاتی 
گەشتەكەیدا ئامادە كردووە كە لە 26 لاپەڕە وێنە 
و كاپشنی تێر و تەسەل پێكدێت. لەو نامیلكەیەدا 
لــە پاڵ زۆربــەی وێنەكان روونكردنــەوەی درێژ 
لەســەر كەســەكانی ناو وێنــەكان و بارودۆخی 
ئەو كاتەی كەســەكان خراوەتــەڕوو. تێیدا هەم 
دیمەنێكــی روون لــە بارودۆخــی ژیانی خەڵكی 
ناوچــەكان و هەمیش دیمەن و شــێوازی ژیانی 

خەڵكی كورد لەو سەردەمەدا دەخاتەڕوو.
كتێبە 150 لاپەڕەییەكەی ڤاڵسترۆم بەرهەمی 
دوو مانگ مانەوە لە شاخەكانی كوردستان و ژیان 
لە نێو خەڵكی لێقەوماوی ئەو كاتی باشــووری 
كوردستانە. هەر بۆیە لای ئەو خۆیشی كتێبەكە 
بەرهەمێكی ئاسایی نییە، بەڵكو كاریگەرییەكی 
بەرچاوی لەسەر خۆیشی دانابوو، بۆیە لەبارەی 
ناوەڕۆكی كتێبەكەیەوە دەیگوت "هەر كاتێك ئەو 
گەشتەم بیر دەكەوێتەوە، چاوەكانم پڕ دەبن لە 
فرمێســك، من ئەو كتێبەم نووســی بۆ ئەوەی 

ویژدانی هەموو جیهان بهەژێنم".
لە میدیا و ناوەندەكانی توێژینەوەی ســوید، 
شۆڕشــەكانی  و  عێــراق  كوردســتانی  نــاوی 
ئــەو پارچەیــە بەســتراوەتەوە بە نــاوی تۆرد 
ئــەم  هەتــا  ئــەوەی  لەبــەر  ڤاڵســترۆمەوە. 
ساتەوەختەش كتێبەكەی ئەو رۆژنامەنووسە بە 
ســەرچاوەیەكی مێژوویی باوەڕپێكراو دادەنرێ. 
بۆیە لە ئینسایكلۆپیدیای سویدیدا لە پاڵ ناوی 

ڤاڵسترۆمدا هاتووە: "كتێبەكانی تۆرد ڤالسترۆم 
لەبارەی ماڵدیڤ، بیافرا و كوردستان كاریگەریی 
بەرچاویــان هەبووە لەســەر دروســتبوونی رای 
گشتی لەبارەی ئەو وڵاتانە و كاریگەرییان لەسەر 

سیاسەتی نێودەوڵەتی هەبووە".
رۆژنامەنووســە ســویدییەكە چــاوی بە مەلا 
مستەفا بارزانیش كەوتبوو، بەڵام بەر لەو دیدارە 
چاوی بە كوڕەكانی بارزانی كەوتبوو. لە بەشێكی 
كتێبەكەشدا سەبارەت بەوان نووسیویەتی "بەر 
لەوەی لەگــەڵ ژەنەراڵ بارزانی دانیشــم، چاوم 
بــە ئیدریس بارزانی و مەســعود بارزانی كەوت، 
لەگەڵ مەســعود بارزانــی، برابچووكی ئیدریس، 
قســەم كرد، زۆر گەنج دیار بــوو، لای خۆم 18 
ســاڵم بۆ دانابوو، كەچی دەركەوت تەمەنی 28 
ســاڵ بــوو! بە رواڵــەت زۆر لە یــەك دەچوون، 
بەڵام لە قسەكردندا ئیدریس بارزانی دیپلۆماسی 
بوو، وشــەكانی بە وریاییەوە هەڵدەبژارد، بەڵام 
مەســعود بارزانی بە دڵێكی فــراوان... ئەو زۆر 
نەرم و لەسەرخۆ بوو، زۆر بە باشیش شتەكانی 

روون دەكردەوە".

لــە درێژەی ئەو بەشــەدا ڤاڵســترۆم باســی 
گفتوگۆی نێوان خۆی و مەسعود بارزانی دەكات 
و دەڵێــت "لــە مەســعود بارزانیم پرســی دوای 
تەواوبوونی شــەڕ كوردستان بە چ سیستەمێك 
بەڕێوەدەبەن؟ چونكە كاتێك دەگەڕێمەوە سوید 
خەڵك پرسیاری ئەوەم لێدەكەن كە كوردستان 
دوای شــەڕ چی بەســەردێت؟ كوردستان دەبێ 
بــە وڵاتێكی سۆسیالیســت، چەپ، راســت یان 
موحافــەزەكار؟ دەمەوێ بزانم چۆن وەڵامی ئەو 
پرســیارانە بدەمەوە؟ مەســعود بارزانی گوتی: 
ساڵانێكی زۆرە شەڕ دەكەین، زۆر بە پەرۆشەوە 
چاوەڕێــی هاتنی رۆژی دوای شــەڕ دەكەین، كە 
تێیدا خەریكی كاروباری قۆناغی ئاشتی دەبین. 
مــن زۆر بــە دڵنیاییەوە دەتوانــم پێت بڵێم كە 
ئێمە دەبینە كۆمەڵگایەكی دیموكراتیكی خاوەن 

سیستەمێكی پەرلەمانی".
دوای دانیشــتن لەگــەڵ مەســعود بارزانــی 
و ئیدریــس بارزانــی، ئەوجــار چــاوی بە مەلا 
مســتەفا كەوتبــوو. وەكــوو لــە نامیلكــەی 
لــە  بارزانــی  هاتــووە،  ژوورێكــدا بە تەنیا چاوەڕێــی ئەوانی كردبوو. فۆتۆســتۆرییەكاندا 

ڤالســترۆم پرســیاری لە بارزانی كردبوو "ئایا 
ئیمكانــی ئــەوە مــاوە )لەگــەڵ حكومەتــی 
ناوەنــدی( دانوســتاندن بكــەن؟" بارزانــی لە 
وەڵامی پرســیارەكەدا بــە جدییەتێكی زۆرەوە 
گوتبــووی: "نەخێر! ئێمە هەرگیز جارێكی دی 
لەگــەڵ ئەم حكومەتەدا دانوســتاندن ناكەین. 
ئەمە حكومەتێكی تاوانكارە كە هەموو خەڵكی 
عێراق رقیان لێی دەبێتەوە... ئێمە دوژمنێكی 
بێبەزییمان هەیە. )لەو بارودۆخەشــدا( تەنیا 
ماوینەتــەوە و دەتوانم بڵێم هیچ دۆســتێكمان 
نەماوە. ئێمە رووبەڕووی دوژمنێك بووینەتەوە 

كە هیچ هەستێكی مرۆیی ناناسێت".
بەرلەوەی كۆچی دوایی بكات، ڤالســترۆم بە 

)رووداو(ی گــوت "بۆچوون و پێشــبینییەكانی 
مەسعود بارزانی )سەرۆكی هەرێمی كوردستان( 
لە راستییەوە نزیكن، بەڵام مەترسی گەورەشی 
دێتەڕێ". لەو لێدوانەدا باســی ئەوەشی كردبوو 
كــە بــە نیــازە كتێبێكــی دیكــە لــە درێژەی 
كوردســتان  لەســەر  پێشــووی  كتێبەكــەی 
بنووســێ، لەبــەر ئــەوەی "بە ئەركــی خۆمی 
دەزانم چاوپێداخشــاندنەوەیەك بۆ ئەو كتێبەم 
بكــەم، دەمەوێ كتێبی نوێ بنووســم لەبارەی 
كوردســتان، چونكە پێویستە باسی ئەوە بكەم 
پاش ئەو هەموو خەبات و قوربانیدانە میللەتی 
كــورد بــە چــی گەیشــت. چونكــە دوور نییە 
خەڵكی كوردســتان، ئێستاش هێندەی ئەوكات 

پێویستیان بە یارمەتی و دۆستایەتی هەبێت".

مافی وەرگێڕانی كتێبەكەی داوەتە )رووداو(

خاوەنی كتێبی "چیاكان تاكە هاوڕێمانن" 
ماڵئاوایی كرد

ژەنەڕاڵە بەساڵاچووەكە ناخەوێت

تۆرد ڤالســترۆم لە رێگەی ئیمەیلێكەوە مافــی وەرگێڕانی "چیاكان 
تاكــە هاوڕێمانــن" بــۆ زمانی كــوردی بــە )رووداو( بەخشــیوە. ئەو 
بەرهەمە لە ســاڵی 2002 بۆ زمانی عەرەبی وەرگێڕدرا و لە هەرێمی 
كوردســتانیش چاپكرا. لە "چیاكان تاكە هاوڕێمانن"، ڤالسترۆم بەمجۆرە 
باسی كۆتایی دیدارەكەی خۆی و مەلا مەستەفا بارزانی دەكات "كاژێر 
یەكی شەوی تێپەڕ كردووە، هەموو بەرەكانی جەنگ كپ و بێدەنگن. لە 
هەمــوو گوندەكان ئاگرەكان كوژێنراونەتەوە و چوونەتە خەوەوە، بەڵام 

ژەنەراڵە بەساڵاچووەكە هێشتا بەخەبەرە".

حكومەت دژی ئەوە بوو كە بۆ 
هەڵەبجە كردمان

كۆریا بە كشتوكاڵ و پیشەسازی و ریفۆرم 
لە خوێندن گەیشتە ئەم رۆژە

تۆرد ڤاڵسترۆم:
ئەو كتێبەم نووسی بۆ ئەوەی ویژدانی 

هەموو جیهان بهەژێنم

ته‌ندروستی

رووداو – سلێمانی

رۆزا سەیفەددین، تەمەن 18 ساڵ، بەدەست 
هەڵاوســانی جەســتە و ئــازاری درێژخایەنەوە 
دەیناڵانــد. كاتێك ســەردانی پزیشــكی كرد، 
هەواڵیــان پێــدا كــە گورچیلەكانــی زۆر لەوە 
سســتترن بتوانــن كارە ئاســاییەكانی خۆیان 
بكــەن. بۆیــە پێشــنیازیان بۆ كــرد گورچیلە 
بچێنــێ، رۆزا یەكســەر پێشــنیازەكەی قبووڵ 
كرد، ئێســتا لەگــەڵ گورچیلــە چێندراوەكەی 

ئاسوودەیە.
 "پزیشــكەكان ئومێدیــان بــۆ گێڕامەوە و 
هەر ئەوكات گوتیان نەخۆشــییەكەت بە واتای 
كۆتایی ژیان نییە، هەر واش دەرچوو، ئێســتا 

تەندروستیم زۆر باشە".
شــتێكی  رۆزا  چیرۆكــی  پزیشــكان،  لای 
ناچاوەڕوانكــراو نییــە، چونكــە لــە زانســتی 
پزیشــكیدا هاتووە، رەنگە تەنیا كاتێك بزانی 
گورچیلەت سســت بووە كە 75%ی تواناكانی 
ئەركەكانــی  25%ی  تەنیــا  و  لەدەســتداوە 

جێبەجێ دەكات.
ئــاداری  مانگــی  پێنجشــەممەی  دووەم 
هەموو ســاڵێك وەك رۆژی جیهانیی گورچیلە 
دیاریكــراوە. ئامانجــی ئەمســاڵی ئەو رۆژەش 
بریتی بوو لە روونكردنەوەی پەیوەندیی نێوان 

قەڵەوی و پەككەوتنی گورچیلە.
"تاوەكوو بابەتێك نەبێتە گرفتێكی بەهەند 
وەرگیراو، رۆژی جیهانیی بۆ دیاری ناكرێ، هەر 
دیاریكردنی ئــەم رۆژە جەخت لەوە دەكاتەوە 

كە بەرپرســانی بواری تەندروستی لە جیهاندا 
هەســتیان بە مەترســییەكانی نەخۆشكەوتنی 
گورچیلە لەسەر مرۆڤ كردووە". ئەوە گوتەی 
د.عەبدولفەتاح هەورامی، مامۆســتای زانكۆی 
توێژینــەوە  بەرپرســی هۆبــەی  و  ســلێمانی 
گشــتی  بەڕێوەبەرایەتــی  زانســتییەكانی 

تەندروستی سلێمانییە. وەك د.هەورامی باسی 
دەكات، یــەك لــە دەی دانیشــتووانی جیهان 

تووشی نەخۆشیی گورچیلە دەبن.
بەپێی ئامارە جیهانییەكان، ســاڵی 2013 
نزیكەی یەك ملیۆن كەس بەهۆی نەخۆشــییە 
درێژخایەنەكانــی گورچیلــەوە مــردوون. لــە 
ئەمریــكا لــە نێــوان ســاڵانی 1999 - 2004 
لانیكەم 16.8%ی كەســانی پێگەیشتووی ئەو 
وڵاتــە تووشــی گرفتی درێژخایەنــی گورچیلە 
بــوون. لــە بەریتانیاش لە ســاڵی 2008ـەوە 
نزیكەی یەك لە دەی دانیشــتووانی ئەو وڵاتە 
تووشی نەخۆشیی درێژخایەنی گورچیلە بوون.

ئامارەكانی گورچیلە لە كوردستان

بەپێی ئامارێك كــە )رووداو( لە وەزارەتی 
تەندروســتی حكومەتــی هەرێمی كوردســتان 
وەریگرتــووە، ســاڵی رابــردوو 698 هــەزار و 
408 حاڵەتی جۆراوجۆری نەخۆشیی گورچیلە 
ژمــارەی  ئەگــەر  لــە كوردســتان هەبــوون. 
دانیشــتووانی هەرێمی كوردستان بە 5 ملیۆن 

كەس بخەمڵێنین، ئەوا ژمارەكە دەكاتە 14%ی 
دانیشتووانی هەرێمی كوردستان.

بەپێــی هەمــان ئامار، ســاڵی رابــردوو لە 
كوردســتان 386 كــەس بــە نەخۆشــییەكانی 
گورچیلــە مــردوون كــە 376 كەســیان بــە 
پەككەوتنــی گورچیلە و 10 كەســەكەی دیكە 

بەهۆی شێرپەنجەی گورچیلەوە مردوون.
زۆرتریــن حاڵەتــی مــردن بــە نەخۆشــیی 
گورچیلە لە ســنووری پارێــزگای دهۆك بووە 
كــە 178 حاڵــەت بووە. لــە ســلێمانی 120 
كەس و لە هەولێریش 88 كەس بە نەخۆشیی 
گورچیلــە مردوون. لە ســاڵی 2015شــدا هەر 
پارێزگای دهۆك پێشەنگ بووە كە 166 كەس 
بە نەخۆشــیی گورچیلە مردوون. لە سلێمانی 
109 كــەس و لــە هەولێریــش 84 كــەس بەو 

نەخۆشییە مردوون.
د.میــران محەممــەد، بەڕێوەبەری گشــتیی 
تەندروســتی ســلێمانی بــە )رووداو(ی گوت، 
ســاڵی رابردوو لە سنووری پارێزگای سلێمانی 
29 هــەزار كــەس شووشــتنی گورچیلەیان بۆ 
كراوە كە پرۆســەیەكە تایبەت بەو كەســانەی 

هاتــوون،  گورچیلــە  پەككەوتنــی  تووشــی 
ئێستاش 28 نەخۆش ئامادەكراون بۆ چاندنی 
گورچیلــە، پێشــتریش 338 كــەس چاندنــی 

گورچیلەیان بۆ كراوە.

پاراستن پێش نەخۆشكەوتن

ئەندامــی  حەمەئەمیــن،  شــێركۆ  دكتــۆر 
بــۆ چەنــد  پەرلەمانــی كوردســتان، گوێــی 
خوێندكارێكــی پزیشــكیی رادێرابوو كە بۆیان 
رووندەكــردەوە فرمانــی گورچیلــە چییــە و 
چــۆن دەبێ بیپارێزین. ئــەو دڵخۆش بوو بەو 
كەمپەینــەی خوێنــدكارەكان لەنێــو باخچە و 
مۆڵەكانــی ســلێمانی دەســتیان پێكردبوو بۆ 

هۆشیاركردنەوەی هاووڵاتییان.
 "سیســتمی تەندروســتیی ئێمە ئەوەندەی 
بیــر لە چارەســەركردنی نەخــۆش دەكاتەوە، 
ئەوەنــدە بیــری لــەلای پاراســتنی كەســانی 
لەشســاخ نییە بــۆ ئەوەی نەخــۆش نەكەون" 

ئەوە لێدوانی دكتۆر شێركۆیە بۆ )رووداو(.
د.دانــا ئەحمــەد شــەریف، پرۆفیســۆری 
گورچیلــە،  نەخۆشــییەكانی  لــە  یاریــدەدەر 
ســەبارەت بــە خۆپارێزی لە نەخۆشــییەكانی 
گورچیلــە دەڵێ "دەبێ رۆژانە ئاوی پێویســت 
بخۆنەوە و خۆتان وشــك نەكەنەوە بە تایبەت 
لــە هاویندا كە بەهــۆی ئارەقەكردنەوە بڕێكی 
زۆری ئاو لەدەســتدەچێ، بەجۆرێك وەها بكە 
رەنگــی میــزت روون بمێنێتــەوە و زۆر زەرد 
نەبــێ، هەروەها دەبێ خوێ لــە ژەمەكانماندا 
كەم بكەینەوە، چونكە خوێ بارگرانییەكی زۆر 

لەسەر گورچیلەكان دروست دەكات".
هەرچــی دكتۆر هەورامییە كــە دكتۆراكەی 
لە بواری خۆپارێزیی تەندروســتی و پزیشكیی 
كۆمەڵە، دەڵێ پاراســتنی گورچیلە پێویستی 
بە گۆڕینی شێوازی ژیانە بەگشتی "دەبێ بڕیار 
بدەین شــێوازێكی تەندروســتانەی خۆراكمان 
هەبێ، چالاكیی جەســتەییمان زۆربێ، جگەرە 
نەكێشــین، ئاو زۆر بخۆینەوە و زۆر بە وریایی 
مامەڵــە لەگەڵ هەمــوو دەرمانێكی پزیشــكی 

بكەین و لە رێنمایی پزیشك لانەدەین".
بــە گوتــەی د.هەورامی، بەرزیی گوشــاری 
خوێــن و شــەكرە دوو هــۆكاری هەرەبــاوی 
سســتبوونی گورچیلەن، بۆیە گرنگە كەسانی 
شــەكری  و  گوشــار  پێوانــەی  پێگەیشــتوو 

خوێنیان بكەن، ئەگەر بەرزبوون، كۆنترۆڵیان 
بكەن.

قەڵەوی و نەخۆشكەوتنی گورچیلە

ئەوە ناونیشانی رۆژی جیهانیی گورچیلەیە 
بــۆ ســاڵی 2017 لەســەر ئاســتی جیهــان. 
لــە راگەیێنــدراوی رێكخــراوی تەندروســتیی 
جیهانــی تایبەت بــەو رۆژەدا هاتووە "قەڵەوی 
بــە راســتەوخۆ و ناڕاســتەوخۆ دەبێتــە هۆی 
درێژخایەنــی  نەخۆشــیی  بــە  تووشــبوون 
گورچیلە. مەبەســت لە راستەوخۆ ئەوەیە كە 
جەســتەی قەڵەو پێویســتی بــە كاركردنێكی 
زۆرتــری گورچیلەیــە بــۆ پاڵفتەكردنی خوێن 
و ئەوەش بــە تێپەڕبوونــی كات گورچیلەكان 
كەنەفت و سســت دەكات. هەرچی كاریگەرییە 
ناڕاستەوخۆكەشــە، ئــەوە لــەو رێگەوەیە كە 
قەڵەوی هۆكارێكی ســەرەكییە بۆ تووشبوون 
شــەكرە،  و  خوێــن  گوشــاری  بەرزیــی  بــە 
ئــەو دووانــەش لــە هــۆكارە ســەرەكییەكانی 
و  بــە سســتبوون  گورچیلــەن  تووشــبوونی 

نەخۆشیی درێژخایەن.

DW- رووداو

جۆرناڵــی "فرویندیــن"ی ئەڵمانی دەڵێ 
هەندێــك نیشــانە هــەن لــە كۆئەندامــی 
زاووزێی خانماندا دەبێ بە هەند وەربگیرێن 
و لەكاتی پەیدابوونیان پێویست بە راوێژی 
پزیشــك دەكات. جۆرناڵەكــە ئەمانــە بە 

گرنگترین ئەو گرفتانە دادەنێ:

1 - خوران:

پێســتی  وشــكبوونەوەی  و  خــوران 
ناوچــەی زێ هۆكاری زۆری هــەن، لەوانە 
جلی نەگونجاوی ژێرەوە، یان هەستەوەری 
بە جێڵ و ماددەكانــی دیكەی موولابردن، 
یــان كەڕووكردنــی زێ، بــەڵام ئەگەر ئەو 
خورانــە بۆ چەند رۆژ بــەردەوام بوو، یان 
كاتێك هەڵاوسانی پێستەكەی لەگەڵ بوو، 
یان رەنگەكەی زۆر ســوور بــووەوە، ئەوە 

دەبێ راوێژ بە پزیشك بكەی.

2 - بڵقی سپی:

دەركەوتنی بڵقی ســپی لە زێ ئەگەری 
زۆرە بەهۆی ڤایرۆسی هێرپس بێ. هەركات 
ئەمــە پەیــدا بــوو دەبێ ســێكس نەكەی 
تاوەكــوو ســەردانی پزیشــك دەكەیــت و 
حاڵەتەكەت چارەسەر دەكات و رێوشوێنت 
بۆ دیاری دەكات، چونكە ڤایرۆسی هێرپس 

لە رێگەی سێكسەوە دەگوازرێتەوە.

3 - سووتانەوە لەكاتی 
میزكردن:

دیارترین نیشانەی هەوكردنی میزڵدانە، 
چارەســەر  ئەگــەر  هەوكردنــەش  ئــەو 
بارێكــی درێژخایــەن و  نەكــرێ دەبێتــە 
لێكەوتــەی نەرێنیــی زۆری دەبــن. بۆیــە 
لەگەڵ هەستكردن بە ســووتانەوە لەكاتی 

میزكردن، دەبێ راوێژ بە پزیشك بكەی.

4 - بۆنی نائاسایی:

بۆنــی هاوشــێوەی بۆنــی ماســی، یان 
بۆنێكی ترشاو لە ناوچەی زێ، ئاماژەیەكی 
هەوكردنــی  بــە  تووشــبوونە  بەهێــزی 
بەكتریایی زێ كە پێویستی بە چارەسەری 

پزیشكییە.

5 - دەردراوی زێ:

دەردراوی سپی لە زێ، كە شل و روونە، 
بارێكی ئاســاییە و بەشــێكە لە پرۆســەی 
خــۆ خاوێنكردنــەوەی كۆئەندامــی زاوزێی 
مێیینە، بەڵام ئەگەر دەردراوەكە خەســت 
بــوو وەك پەنیــر، ئــەوە دەبێ ســەردانی 
پزیشــك بكــەی، چونكــە ئەگــەری زۆرە 
تووشی كەڕووی زێ بووبی و ئەوەش دەبێ 
چارەســەر بكرێ و تاوەكو چاك دەبێتەوە 
خۆت لە ســێكس بەدوور بگری. خۆ ئەگەر 
دەردراوەكــە زەرد یان ســەوز بــوو، ئەوە 

ئاماژەیەكــی تووشــبوونە بــە كڵامیدیــا و 
گۆنۆریا )ســەیلان( و ئەوانــەش بێگومان 
دەبــێ چارەســەر بكرێــن و تاوەكــو چاك 

دەبنەوە سێكس نەكەی.

6 - خوێنبەربوون:

بــەدەر لە ســووڕی مانگانە، دەرچوونی 
خوێــن لە زێ نائاســاییە و دەبێ راوێژ بە 
پزیشــك بكــرێ و داوای روونكردنــەوە و 
چارەســەری لێ بكــرێ. هۆكارەكە رەنگە 
تێكچوونی هۆرمۆنی بێ، یاخود لێكەوتەی 
نەخــوازراوی حەبــی مەنع، یــان حاڵەتی 

مەترسیدار و نەخۆشیی گەورەتر بێ.

7 - وشكبوونەوەی زێ:

ئەگــەر ســێكس بــۆ خانمەكــە زۆر بە 
ئــازار بوو، ئــەوە نیشــانەیەكی وشــكیی 
زێیــە. كاتی نەمانی یەكجارەكیی ســووڕی 
مانگانە، وشــكبوونەوەی زۆرتر روودەدات، 
هــەروەك دوای منداڵبوونیش بۆ ماوەیەك 
وشــكبوونەوە روودەدات. هەموو ئەوانەش 
حاڵەتی ئەوتۆن كە هاوسەنگیی هۆرمۆنیی 
جەســتەی ئافرەت تێكدەچێ. جگە لەوە، 
دەرمانــە كیمیاییە دژە شــێرپەنجەكانیش 
ئــەو گرفتــە دروســت دەكــەن. هەندێــك 
دەرمانیش هەن وشــكیی زێ زیاد دەكەن، 
لەوانــە دەرمانەكانــی دژە هەســتەوەری، 

هەڵامەت و رەبۆ.

14%ی دانیشتووانی هەرێمی كوردستان 
گرفت لە گورچیلەیاندا هەیە

كە بڵقی سپیت هەبوو سێكس مەكە

زۆرترین حاڵەتی مردن بە نەخۆشیی گورچیلە لە دهۆكە

كێ زۆرتر تووش دەبێ؟

1 - ئەگەر لەنێو خێزان و خزمی نزیكدا تووشبووی ئەو نەخۆشییە هەبوون
2 - كاتێك تەمەن لە 60 ساڵ تێپەڕ دەبێ

3 - رەقبوونی خوێنبەرەكان
4 - گیرانی راڕەوەكانی میز

5 - هەوكردنی درێژخایەنی گورچیلە.
6 - شەكرە، هۆكاری یەكەمی تووشبوونە بە نەخۆشیی درێژخایەنی گورچیلە.

8 - بەرزیی گوشاری خوێن
9 - نەخۆشیی گورگەسوورە

10 - بەركەوتن لەگەڵ هەندێك ژەهر
11 - هەندێك دەرمانی پزیشكی

نیشانەكانی نەخۆشیی 
درێژخایەنی گورچیلە

 كەمخوێنی
 میز لە خوێندا

 میزی رەنگ تۆخ
 گێژبوونی نائاسایی

 كەمبوونەوەی میز
 هەڵاوسانی جەستە، بە تایبەت پەلەكان

 هەستكردن بە ماندوویی بەردەوام
 بەرزبوونەوەی گوشاری خوێن

 خورانی بەردەوامی پێست
 تێكچوونی خەو

 نەمانی ئارەزووی خواردن
 رەپنەبوونی چووك

 هەناسەتوندی
 دابەزینی نائاسایی كێش

خانمان نابێت ئەو حەوت نیشانەیە فەرامۆش بكەن

مەجید نیزامەدین گلی 

مــن بــۆ نووســینی ئــەم بابەتە لــە هۆڵی 
لــە  نێودەوڵەتــی  ئاسایشــی  ئەنجوومەنــی 
نیویۆرک دانیشتووم و لە هەوڵی کۆکردنەوەی 
زانیاریــی زیاتردام بۆ ئەم وتارە، بەڵام دڵنیام 
لەوەی ئێستا دەرفەتێکی زێڕین هەیە بۆ کورد 

کە پێشتر خەیاڵ بوو. 

ئەگــەر دەرفەتەکــە بقۆزرێتــەوە دەتوانین 
بــە یــەک دەنگــدان لــەم هۆڵە ساردوســڕەی 
ئەنجوومەنی ئاسایش هەنگاوێکی گەورە بنێین 

بەرەو گەیشتن بەم ئامانجانە: 
 1 - شــەنگال لە پلانگێڕی و دەستدرێژیی 

دەرەکی بپارێزرێت.
ئەنجامدانــی  داعــش   دوای شــەڕی   -  2
کۆمەڵکوژی رێکخراوی هاوشــێوەی ئەنفال لە 

ناوچە دابڕاوەکان زەحمەتتر بێت.
3 - کــوردی ئێزیــدی قەرەبووی پێویســت 
بکرێنەوە و ماڵ و حاڵە رووخاوەکانیان بنیات 

بنرێتەوە. 
4 - دەرگایەکی یاسایی بکرێتەوە بۆ ئەوەی 
لــە داهاتــوودا کۆمەڵکوژییــە لەبیرکراوەکەی 
ئەنفالیــش لای کەمــی چانســێکی هەبێــت بۆ 

لێکۆڵینەوە و دادگایی نێودەوڵەتی. 

   دەرفەتە دیبلۆماسییەکە:

نزیکەی شەش مانگە بەریتانیا بە هاوکاریی 
نادیە مــوراد و پارێزەرە بەناوبانگەکەی ئامال 
کــردووە.  ئامــادە  پێشــنیازێکیان  کلوونــی، 
پێشــنیازەکە بریتییە لــەوەی کە ئەنجوومەنی 
ئاسایشــی نێودەوڵەتــی بــە بڕیارێــک داوا لە 
نەتەوەیەکگرتووەکان بــکات لێکۆڵینەوەیەکی 
نێودەوڵەتی ئەنجام بدات دەربارەی تاوانەکانی 

داعش لە دژی کوردی ئێزیدی. 
بە پێچەوانەی لێدوانی بەرپرسانی عێراقی،  
رووداو زانیاری باوەڕپێکراوی دەســتکەوتووە 
کــە حکومەتی عێراق لە بەرزترین ئاســتدا لە 

دژی پێشنیازەکەیە.

 چــۆن ئــەو بڕیارە  رێخۆشــکەر دەبێت بۆ 
گەیشتن بەو چوار ئامانجەی سەرەوە؟ 

 داهاتووی شەنگال و 
ناوچە دابڕاوەکان: 

بــەو فۆرمــەی  ئــەو پێشــنیازە   ئەگــەر 
دەقــی  )مــن  بکرێــت  پەســەند  ئێســتای 
پێشــنیازەکەم نەبینیوە، بەڵام دیپلۆماتکاران 
خاڵە ســەرەکیەکانیان بۆ روونکردوومەتەوە(، 
تیمێکی لێکۆڵینەوە لــە نەتەوەیەکگرتووەکان 
بــە مەبەســتی کۆکردنــەوەی بەڵگــە دێنــە 
شــەنگال و ئــەو ناوچانەی کە داعــش تاوانی 
تێــدا ئەنجامــداون. ئەنجوومەنی ئاســایش بۆ 
بەدواداچوون لە بەرێوەچوونی ئەو لێکۆڵینەوە 
دەبێــت لای کەمی ســێ تاوەکو شــەش مانگ 
جارێــک کۆببێتــەوە و ســکرتاریەتی گشــتی 
نەتەوەیەکگرتــووەکان دەبێــت راپۆرتی خۆی 
پێشــکەش بکات. ئــەم لێکۆڵینەوانەش درێژە 
دەکێشێت و لەوانەیە چەند ساڵێک بخایەنێ. 
لەگەڵ تێپەڕینی کات، ئەگەرێکی زۆر هەیە 
کــە ئەو تیمــەی نەتەوەیەکگرتــووەکان ناچار 
بچنە کەرکووک و مووسڵ و ناوچەکانی دیکەی 
عێــراق. سروشــتی ئــەم جــۆرە لێکۆلینەوانە 
وایــە، بەڵگــە بەڵگە رادەکێشــێت و ئەو تیمە 
و  مووســڵ  بچنــە  دەکرێــت  لێکۆڵینەوەیــە 
کەرکــووک و حەویجــە و ناوچەکانــی دیکەی 
کوردســتان و عێــراق بــۆ ئەوەی: بــۆ نموونە 
بزانن داعش چی لەو کچە  رفێنراوانە  کردووە 
یــان بۆ ئــەوەی لێکۆڵینەوە لەســەر گۆڕێکی 
بەکۆمەڵــی کوردانی ئێزیدی لە نزیک مووســڵ 

بکەن. 

ئەمــە وا دەکات کــە چاوی هەر پێنج وڵاتە 
زلهێزەکــە و نەتەوەیەکگرتووەکان راســتەوخۆ 

لەسەر شەنگال و ناوچە دابڕاوەکان بێت. 
لەم حاڵەتەشــدا، لە دوای شەڕی داعش، 
لە کاتی هەر هێرشــێکی هێزەکانی حەشدی 
شــەعبی یــان هــەر هێزێکی دیکــە لە دژی 

پێشــمەرگە، زەحمەتتــر دەبێــت  بــۆ ئەو 
هێزانە کە  کۆمەڵکوژیی رێکخراو و بە پلان 

ئەنجام بدەن. 

هــەر وڵات و لایەنێــک چەندێــک بەهێــز 
بێــت، لە چاودێریی نێودەوڵەتی دەترســێت.  
حکومەتی ســووریا و رووســیا و ئێران پێنج  
ساڵ لە پێش کامێراکان بۆردومانی حەلەبیان 
کــرد، بــەڵام مــن لێــرە دەمبینی کــە چۆن 
بەرپرســانی باڵای دیمەشــق و مۆســکۆ خێرا 
دەهاتنە نەتەوەیەکگرتــووەکان بۆ رێگەگرتن 
لــە دەرچوونــی بڕیارێــک بۆ ناردنی ســەدان 
چاودێــری نەتەوەیەکگرتــووەکان بۆ حەلەب.  
یانیش ئێســتا چۆن دەبینــم دیپلۆماتکارانی 
بەریتانیــا و ئەمریکا هەمــوو هەوڵێک دەدەن 
بۆئەوەی ئەنجوومەنی ئاسایشــی نێودەوڵەتی 
لەســەر رەوشی مرۆیی مووســڵ کۆنەبێتەوە.  
لەبەر هۆکاری سیاسی و یاسایی، وڵاتان ئەگەر 
ناچــار بن، ئامادەن لە پێش چاوی کامێراکان 
خەڵکــی مەدەنی بکوژن، بەڵام نەک لە پێش 
نەتەوەیەکگرتــووەکان.  چاودێرانــی  چــاوی 
بەتایبەتــی بۆ وڵاتێکی وەکــو عێراق کە زۆر 
پێویســتی بەوەیە جیهان وەکو هێزێکی دژە-

تیرۆر و باش بیناسن.  

قەرەبووی کوردی ئێزیدی: 

لــە هــەر لێکۆڵینەوەیەکــی نێودەوڵەتــی 
دەربــارەی کۆمەڵکوژیــەک، زانیارییەکی زۆر 
کۆدەکرێتەوە نەک تەنها لەســەر قوربانییان، 
بەڵکــو ئــەو وێرانکاریــەی کــە ئەنجامدراوە. 
ئەمــەش دەبێتــە رێکۆردێکــی نێودەوڵەتــی 
باوەڕپێکــراو بۆ ئــەوەی کوردانی ئێزیدی پێ 
قەرەبوو بکرێنەوە. جگە لەوەی لێکۆڵینەوەکە 
سەرنجی کۆمەڵگای نێودەوڵەتی زیاتر بۆ ئەو 
ناوچانــە رادەکێشــێت و وا دەکات رێکخراوە 
خێرخوازیە نێودەوڵەتییەکان زیاتر یارمەتیدەر 
 بن لە دووبارە بنیاتنانەوەی شەنگال و هەموو 

ئەو ناوچانەی داعش وێرانی کردوون.

ئەنفال:

یەکەمیــن  دەبێتــە  لێکۆڵینەوەکــە 
مێــژووی  لــە  نێودەوڵەتــی  لێکۆڵینــەوەی 
عێراقــدا کە دەربــارەی کۆمکوژییــەک ئەنجام 
سیاســی  پێشــینەیەکی   ئەمــەش  بدرێــت. 
گرنگە کە دەکرێت کاری زۆری لەســەر بکرێت 

بــۆ فراوانترکردنــی ئــەو لێکۆڵینەوانــە. جگە 
لەوە لــە لایەنی یاســاییەوە دوای تەواوبوونی 
لێکۆڵینەوەکە،  بیانوویەکی سیاسی و یاسایی 
بەهێــز دەکەوێتــە دەســت قوربانیانی داعش  
کــە داوای دادگاییەکــی نێودەوڵەتــی بکــەن. 
من دڵنیام تیمی یاســایی  باش بە پشــتگیری 

سیاسی پێویســت لە داهاتوودا دەتوانێت ئەم 
لێکۆڵینەوەیــە وەکــو پێشــینەیەکی یاســایی 
بەکاربێنێــت لــە دادگا نێودەوڵەتیەکانــدا بۆ 
نێودەوڵەتــی  لێکۆڵینــەوەی  دەســتپێکردنی 
دەربــارەی کۆمەڵکوژییەکانــی ئەنفــال. ئەوە 
پرۆسەیەکی ئاڵۆزە و زۆر زەحمەتە، بەڵام ئەم 

دەرفەتێکی دیبلۆماسیی دەگمـەن  بۆ کورد

رووداو - هەولێر

پلانی گرتنەوەی رەققە، بەهۆی مشتومڕی 
توندی نێوان بەرپرسانی ئەمریكییەوە كێشەی 
تێكەوتــووە. ئەو مشــتومڕە دەتوانــێ بڕیارە 
گرنگەكانی پەیوەندیدار بە ئۆپەراسیۆنی رەققە 
بۆ ماوەیەكی نادیار دوابخات. بەشی سەرەكیی 
مشتومڕەكەیش پەیوەندیی بە بەشداریی هێزە 
كوردییەكان و نیگەرانییەكانی ئەنقەرەوە هەیە.
جورنــاڵ( ســتریت  )وۆڵ  رۆژنامــەی 
ی ئەمریكــی لــە راپۆرتێكیــدا لەوبارەیــەوە 
دەڵێت، ئیدارەی كۆشــكی سپی سەبارەت بە 
ســتراتیژی كۆنترۆڵكردنەوەی رەققە تووشــی 
دووبەرەكــی بــوون، بەشــێك لە بەرپرســانی 
ئەمریكی نایانەوێت لەم ئۆپەراسیۆنەدا توركیا، 
هاوپەیمانی ئەمریكا لە ناتۆ، پشتگوێ بخرێت، 
لــە كاتێكــدا ئەنقــەرە دژی هاوكارییەكانــی 
ئەمریكایــە بۆ هێــزە كوردییەكانــی رۆژئاوای 

كوردستان. 
)جورنــاڵ( راپۆرتەكــەی  بەگوێــرەی 
ی ئەمریكــی، رەنگــە ئــەم ناكۆكییــە وابكات 
پەســەندكردنی پلانی ئیــدارەی نوێی ئەمریكا 
بــۆ دوای گشتپرســییەكەی توركیــا لــە 16ی 
نیســانی داهاتــوو دوابخرێ كە دەنگ لەســەر 
زیادكردنــی دەســەڵاتەكانی ســەرۆك كۆماری 

توركیا دەدرێت. 
لــە كاتێكــدا لە كۆشــكی ســپی ناكۆكیی 
قووڵ لــە نێوان بەرپرســانی ئەمریكیدا هەیە، 
لە مەیدانەكانی شــەڕ لە باكووری ســووریاش 
رەوشــەكە تاوەكوو دێــت ئاڵۆزتر دەبێت. ئەم 
ئاڵۆزییانە بە تایبەتی لە ناوچەكانی دەوروبەری 
منبــج بەرچــاو دەكــەون كــە لە چەنــد رۆژی 
رابردوودا بەشێكی لەلایەن هێزەكانی سووریای 
دیموكراتــەوە رادەســتی ســوپای ســووریا و 
رووســیا كرانــەوە. جگە لەوەش لــەو ناوچانە 

هێزەكانی ئەمریكا و رووسیا لە یەك نزیكن.
تێكشــكاندنی داعــش و دەركردنیــان لــە 
شــارەكان یەكێــك لــە ئەولەوییەتــە باڵاكانی 
دۆناڵــد ترەمپ، ســەرۆكی ئەمریكایــە تا ئەو 
راددەیەی ئامادەیە هێزەكانی ئەمریكا بنێرێتە 
مەیدانی شــەڕ، بەڵام كێشەی ئیدارەی ترەمپ 
لەوەدایــە كــە ئامانجەكانــی لەگــەڵ ئامانجی 
ســتراتیژیی توركیــا و هێــزە كوردییەكانــی 
رۆژئــاوادا یەكناگرێتــەوە. نــە توركیــا و نــە 
هێــزە كوردییــەكان تەنیا بــەوە رازی نابن كە 

داعــش لەو ناوچانــە دەربكــرێ، بەڵكو خاڵی 
یەكلاكــەرەوە بەلای ئەوانــەوە ئەوەیە كام هێز 
لەم ئۆپەراسیۆنەدا بەشدار دەبێ و ئاكامەكانی 

چی دەبن. 
بۆیە یەكێك لە گرێكوێرەكانی پلانی ئیدارەی 
نــوێ بــۆ گرتنــەوەی رەققــە بریتییــە لەوەی 
ئەمریكا بە هاوكاریی كام هێز ئۆپەراســیۆنەكە 
جێبەجــێ بــكات. بەپێــی راپۆرتــی رۆژنامە 
بەرپرســانی  لــە  ژمارەیــەك  ئەمریكییەكــە، 
ئەمریكــی ســوورن لەســەر ئــەوەی واشــنتن 
دەبێــت بــە هاوپەیمانێتی خــۆی لەگەڵ هێزە 
كوردییەكانــی رۆژئــاوادا بچێتــەوە. ژمارەیەك 
لە بەرپرســانی دیكەش نیگەرانن لەوەی ئەگەر 
هاوكاریی هێزە كوردییەكان بكرێ، ئەوە رەنگە 
دوای تەواوبوونــی پلانەكە، ئیدارەی ناوچەكان 
بدرێتەوە بەو ئەنجوومەنانەی كە لە حكومەتی 

سووریا و رووسیاوە نزیكن.
بــە  ئەمریكــی  ســەربازیی  بەرپرســێكی 
رۆژنامــە ئەمریكییەكەی راگەیاندووە "ئێســتا 

بەهیچ شــێوەیەك لــە رێككەوتن یــان دانانی 
پلان نزیك نین. هەموو شــتەكان كەوتوونەتە 
دەســت كۆشــكی ســپی". حكومەتــی توركیا 
چاوەڕێی بڕیاری كۆتایی كۆشكی سپی دەكات، 
بــەڵام وەك بینالــی یڵــدرم، ســەرۆكوەزیرانی 
توركیــا رایگەیاندووە، ئەگــەر ئەمریكا بڕیاری 
هاوكاریكردنــی هێــزە كوردییەكانــی رۆژئــاوا 
بدات، ئەوە پەیوەندییەكانی واشنتن و ئەنقەرە 

كێشەیان تێدەكەوێت. 
بەگوێــرەی راپۆرتێكی )واشــنتن پۆســت(
ی ئەمریكــی، بەرپرســانی توركیا و ئۆفیســی 
ســەرۆكایەتی كۆمــاری توركیــا ســەركەوتنی 
ترەمپ وەكوو دەرفەتێك بۆ دروســتكردنەوەی 
پەیوەندییەكانــی ئەمریــكا و توركیــا دەبینن. 
بۆیــە ئیبراهیــم كالین، گوتەبێــژ و راوێژكاری 
باڵای رەجەب تەیب ئەردۆغان )سەرۆككۆماری 
توركیا(، بە رۆژنامە ئەمریكییەكەی راگەیاندووە 
"توركیا پێیوایە لە ئیدارەی ترەمپدا كەسانێك 
هەن بایەخ بە نیگەرانییەكانی توركیا دەدەن و 

بیر لە ئەڵتەرناتیڤ دەكەنەوە".
بەرپرســێكی باڵای دیكەی كۆشــكی سپی 
بــە )جورناڵ(ی راگەیانــدووە "رەنگە چەندین 
هەفتــەی بوێــت هەتا ترەمپ بڕیــاری كۆتایی 
لەســەر پلانەكــە دەدات"، بــە گوتــەی ئــەو 
بەرپرســە، پلانــی گرتنــەوەی رەققــە "دەبێ 
لەگەڵ پلانێكــی گەورەتــردا یەكبخرێتەوە كە 
پلانی شەڕی دژی داعشە لە عێراق و سووریا. 
هەر بۆیە بەرپرســانی واشــنتن لە هەوڵدان بۆ 
ئەوەی بزانــن چۆن پلانــی كۆنترۆڵكردنەوەی 
رەققە لەگەڵ ســتراتیژە گشــتییەكەی شەڕی 

دژی داعشدا هاوئاهەنگ بكەنەوە". 
بەرپرســە ئەمریكییەكــە كە نەیویســتووە 
ناوی ئاشكرا بكرێت، نەیشاردووەتەوە "پرسی 
گرووپە كوردییەكان یەكێك لەو كێشــانەیە كە 

دەبێ یەكلایی بكرێتەوە".
كۆتایــی مانگــی پێشــوو، جیــم ماتیــس، 
وەزیری بەرگریی ئەمریكا، پلانی نوێی شــەڕی 
دژی داعشــی رادەستی سەرۆكی ئەمریكا كرد. 

پێنتاگــۆن چاوەڕێی دەكــرد ترەمپ وەڵامێكی 
خێــرای ئــەو پلانــە بداتــەوە، بــەڵام دۆخــی 
نێوخۆیی كۆشكی سپی شتێكی دیكە دەڵێت. 
ئەمریكــی  بەرپرســانی  ئــەوەی  بەپێــی 
ئاشــكرایان كردووە، پلانەكە زۆر لە پلانەكەی 
ئیدارەی پێشــووی ئەمریــكاوە نزیكە كە تێیدا 

هێزەكانــی ســووریای دیموكــرات هــەم رۆڵی 
سەرەكی دەگێڕن و هەم بڕێكی بەرچاو چەك و 

تەقەمەنی لە وڵاتانی رۆژئاوا وەردەگرن. 
دیپلۆماتێكــی پایەبــەرزی ئەوروپیــش كە 
دۆســتی  وڵاتانــی  هاوپەیمانێتــی  ئەندامــی 
ســووریایە، ئامــاژەی بــەوە داوە كــە "ئامانج 
گرتنــەوەی خێــرای رەققەیــە، بــەڵام ئێمــە 
چاوەڕێــی ئەمریكا دەكەین بۆ ئــەوەی بەپێی 

پلانێك دەست بە كارەكە بكات".
بەگوێــرەی راپۆرتەكەی )جورناڵ(، یەكێك 
لە لایەنەكان لایەنگری پڕچەككردنی راستەخۆی 
هێــزە كوردییەكانە، لایەنێكی دیكەش پێیوایە 
دەبێ نیگەرانییەكانی رەجەب تەیب ئەردۆغان، 
ســەرۆككۆماری توركیــا، لەبەرچــاو بگیرێن. 
بەشــێك لــە بەرپرســانیش پێیانوایــە دوای 
تەواوبوونــی ئۆپەراســیۆنی رەققــە، ئەمریــكا 
دەتوانێ بە پەیوەندییەكانی خۆی لەگەڵ هێزە 

كوردییەكاندا بچێتەوە.
پێنتاگــۆن  بەرپرســانی  وەكــوو  بــەڵام 
پەیوەندییــەكان  پچڕاندنــی  گوتوویانــە، 
لەگــەڵ یەپەگە كارێكی ئاســان نییــە، لەبەر 
ئــەوەی ئەمریــكا ســەدان هێــزی تایبەتی بۆ 
پێشكەشــكردنی مەشــق و راوێــژ بــە هێــزە 
كوردییــەكان رەوانەی ســووریا كردووە. جگە 
لەمە دۆزینەوەی هێزێكی پیادەی ئەڵتەرناتیڤ 
بــۆ هێزەكانی یەپەگە و هەســەدە بــەردەوام 
شكســتی هێناوە. بەرپرســانی ئەمریكیش بە 
چــاوی گومانەوە لــە بەڵێنەكانــی توركیا بۆ 
ناردنی هێزی عەرەبی سوننە بۆ ئۆپەراسیۆنی 
رەققــە دەڕوانــن، بــە تایبەتیش لــە كاتێكدا 
ئیدارەی ترەمپ دەیەوێ هەرچی زووترە شاری 

رەققە لە چەكدارانی داعش پاك بكاتەوە.

كۆشكی سپی چی لە گرێكوێرەی رەققە دەكات؟

دوو سەر لە مەنجەڵێكدا ناكوڵێن
خراپترین ئەڵتەرناتیڤ كە بۆ كۆنترۆڵكردنەوەی رەققە بیری لێبكرێتەوە. بەشداركردنی 
هاوبەشــی هێزە كوردییەكان و هێزەكانی نزیك لە توركیایە، چونكە دەكرێ دوژمنایەتیی 
نێــوان ئەو دوو هێزە، شكســت بە ئۆپەراســیۆنەكە بهێنێ. لەو حاڵەتــەدا بۆ رێگری لە 
پێكدادانی ئەو دوو هێزە، پێویســتە ئەمریكا هێزی خــۆی رەوانەی ناوچەكە بكات. وەكوو 
چۆن ژمارەیەك ســەربازی رەوانەی منبج كردووە بۆ ئەوەی نەهێڵــێ هێزەكانی توركیا و 

هێزە كوردییەكان تووشی پێكدادان ببن. 

دەرفەتێکی دیبلۆماسیی دەگمـەن  بۆ کورد

پێشینە یاساییە یارمەتیدەر دەبێت.

حکومەتی هەرێم چی بکات؟

دیبلۆماســیەت تەنها خوێندنەوەی لیستی 
داواکاری نییــە لــە کۆبوونەوە داخــراوەکان 

یانیش زۆر جار تەنها دەربارەی دروستکردنی 
نییــە،  خوێندنــەوە  وتــار  و  پەیوەنــدی 
بەڵکــو باشــترین دیپلۆماتــکار دەگاتــە ئەو 
ئامانجــەی کــە دەیەوێت بێ ئــەوەی نیەتی 
وڵاتەکــەی بۆ بەرامبەرەکەی ئاشــکرا بکات.  
دیپلۆماتکارێکــی بە ئەزمــوون بە منی گوت 
"باشــترین دیپلۆماتــکار ئەوەیە کە ئاگای لە 
نیەتی راستەقینەی حکومەتەکەی نەبێت". 

ئــەو  دژی  لــە  عێراقــی  حکومەتــی 
پێشــنیازەی بەریتانیایــە ، بــەڵام لە هەموو 
کۆبوونەوەکاندا بــە نوێنەرانی وڵاتان دەڵێن 
ئێمــە کێشــەمان لەگەڵی نییە و دەســتیان 
کــردووە بە دانوســتاندن. بەغدا ناتوانێت لە 
گەرمەی شــەڕ لە دژی داعش وا دەربکەوێت 
کە بەتەواوی لە دژی لێکۆڵینەوەن دەربارەی 
تاوانەکانــی داعش. هیچ وڵاتێک پشــتگیری 

ئەو هەڵوێستە ناکات.  

لە جیاتی ئــەوە بەغدا خاوە خاو دەکات. 
ئەوە شەش مانگە بەریتانیا چاوەڕێی نامەیەک 
دەکات لــە عێراقەوە بۆ ئــەوەی ئەنجوومەنی 
ئاسایش دەنگ لەســەر ئەو پێشنیازە بدات.  
باڵیــۆزی عێراق لــە نەتەوەیەکگرتووەکان بە 
)رووداو(ی راگەیانــد کە "بڕیاری ناردنی ئەو 

نامەیە لای سەرۆک وەزیرانە". 

نازانــم بەغدا تــا چ رادەیــەک  جدییە لە 
شکستهێنان بەو پێشنیازەی بەریتانیا، بەڵام 
ئەگەر حکومەتی هەرێم هەر ئاوا بێ ئاگا بێت 
لەم بابەتە و ســاحەی دیبلۆماســی بۆ بەغدا 
بــە چۆڵــی بهێڵێتەوە، ئەوە ئــەوان دەتوانن 

زۆر شت بکەن.

ئەگــەر بەغدا رازیش بێت لەســەر ناردنی 
کات  ئاســایش  ئەنجوومەنــی  و  نامەکــە 
دیاریبکات بۆ دەنگدان لەسەر پێشنیازەکەی 
بەریتانیا، ئەوە ئــەو کات عێراق دەتوانێ بە 
نهێنــی رێکبکەوێــت لەگــەڵ وڵاتانــی ئەندام 
لــە ئەنجوومەنــی ئاســایش بــۆ ئــەوەی ڤی 

تــۆی پــرۆژە بڕیارەکە بکــەن. یانیش عێراق 
دەتوانێت لەگەڵ بەریتانیا دانوســتاندن بکات 
و وردەکاری پــرۆژە بڕیارەکــە بەشــێوەیەک 
دابڕێژێــت کە زۆر گشــتی بێــت و دەربارەی 
هەمــوو تاوانەکانــی داعــش بێت لــە عێراق 
)کە من زانیاریم هەیە نووســینگەی سەرۆک 

وەزیران ئەوەی پێشنیاز کردووە(.

یانیــش ئەگــەر پــرۆژە بڕیارەکــەش بەو 
ســیخەیەی ئێستای دەرچوو، ئەو کات عێراق 
دەتوانێــت لە رێگەی پەیوەندیەکانی وا بکات 
ســکرتاریەتی نەتەوەیەکگرتــووەکان تەگەرە 
بخاتە پێش جێبەجیکردنی بڕیارەکە. کە من 
لــەو باوەڕە نیم بەغــدا ئەوەندە بە هەژموون 

بێت بەڵام دەکرێت هەوڵ بدەن. 

جووڵــەی  و  تەکتیــک  دەیــان  دەتوانــم 
دیبلۆماســی دیکــەش بژمێــرم کــە عێــراق 
لەوانەیە بیانگرێتە بەر. لەبەر ئەوە گرنگە کە 
لەم پرۆســەیە  حکومەتــی هەرێم هەنگاو بە 
هەنگاو ئاگادار بێت لە هەموو وردەکارییەکان 
و هەڵوێســتی هەبێــت. پێویســتە بــە پەلە 
تیمێکی تایبەتی دیبلۆماســی  بۆ پشــتگیری 

لە پێشنیازەکەی بەریتانیا دابنرێت. 

راســتە حکومەتــی هەرێم دەوڵــەت نییە 
و ئەنــدام نییــە لــە نەتەوەیەکگرتــووەکان، 
بــەڵام ئەمــە رێگر نییە لــە لۆبیکردن بۆ ئەو 
پێشــنیازەی بەریتانیــا. ئەمــە رێگری ناکات 
رووســیا  دیپلۆماتکارانــی  لەگــەڵ  لــەوەی 
و ئەمریــکا و بەریتانیــا و فەرەنســا و چیــن 
دانیشــن و باســی ئەوەیــان بۆ بکــەن کە لە 
بەرامبــەر پشــتگیری لەو پێشــنیازە هەولێر 

ئامادەیە چییان بۆ بکات.  

* مەجیــد نیزامەدیــن گلــی: بەرپرســی 
نووســینگەی نیویــۆرک و نێــردراوی تــۆڕی 
میدیایــی رووداوە لــە نەتەوەیەکگرتووەکان. 
هەڵگری بڕوانامەی ماجستێرە لە پەیوەندییە 

نێودەوڵەتییەکان لە زانکۆی نیویۆرک.

رووداو - هەولێر

چارەنووسی رێككەوتنە ئەتۆمییەكەی ئێران 
یەكێــك لە پرســە ســەرەكییەكانی كەمپینی 
هەڵبژاردنی دۆناڵد ترەمپ، ســەرۆكی ئەمریكا 
بوو. ئەوكات پرســیارە سەرەكییەكە ئەوە بوو 
ئایا ترەمپ رێككەوتنەكە هەڵدەوەشــێنێتەوە 
یان نا. بەڵام مایكڵ سینگ، بەڕێوەبەری بەشی 
توێژینەوەكانــی پەیمانگای واشــنتن، پێیوایە 
كۆشكی سپی هەڵەیەكی گەورە دەكات ئەگەر 
هەموو تەركیزی خۆی لەســەر ئەم پرســە چڕ 
بكاتەوە. بۆیە كۆمەڵێك پێشــنیار بۆ ئیدارەی 

نوێ دەخاتەڕوو.
خاڵە سەرەكییەكان:

بەبۆچوونی ســینگ ئیدارەی نوێی ئەمریكا 
بــەر لە هەموو شــتێك دەبێ كۆمەڵێك ئامانج 
دیــاری بكات و رێڕەوێكی ســتراتیژیش دابنێ 
بــۆ ئەوەی ئــەم ئامانجانــە وەدی بهێنێت. لە 
نێوان هەموو ئامانجەكانی ئەمریكاشدا سێیان 

بەتایبەتی گرنگن:
یەكــەم: رێگری لــەوەی ئێران دەســتی بە 
چەكی ئەتۆمی بگات، یان نەتوانێ توانای خۆی 

بۆ ئەو مەبەستە پەرە پێبدات.
هەوڵەكانــی  بەرەنگاربوونــەوەی  دووەم: 
ئێــران لە ناوچەكەدا كە دەیەوێ لە رۆژهەڵاتی 
نێوەڕاستدا كێشە بۆ ئەمریكا و هاوپەیمانەكانی 

دروست بكات.
سێیەم: رێگری لە پشتگیرییەكانی تاران بۆ 
گرووپە تیرۆریستییەكان و هێرشە سایبرییەكان.

ئێرانی ئێستا و ئێرانی 2009

لــە  بــاس  بەرلــەوەی  پێیوایــە  ســینگ 
پێشنیازەكان بۆ ئیدارەی نوێ بكرێ، پێویستە 
جیاوازییەكانــی ئێرانی ئێســتا لەگــەڵ ئێرانی 
2009 )ســاڵی دەســتبەكاربوونی ســەرۆكی 
پێشــووی ئەمریــكا( بخرێنە بەرچــاو. یەكەم 
خاڵــی جیاوازییش پەیوەندی بــە رێككەوتنە 
ئەتۆمییەكــەی حوزەیرانــی 2015 و بەرنامــە 

ئەتۆمییەكەی ئێرانەوە بەگشتی هەیە.
بــەڕای ســینگ ئێرانی ئێســتا نــەك هەر 
رێككەوتننامەكــەی ڤیەننــای بەدەســتەوەیە، 
بەڵكو "بەرنامە ئەتۆمییەكەی ئێســتای ئێران 
گەورەتــرە لەوەی 2009". جگە لەمە ئێران لە 
چوارچێوەی رێككەوتنەدا "درێژە بە توێژینەوە 
و پەرەپێدانــی ئەتۆمــی دەدات و پڕۆگرامــی 
بەرهەمهێنانــی سیســتەمی مووشــەكییەكەی 
بەرەوپێــش دەبــات". جگە لــەوە رێككەوتنە 
ئەتۆمییەكــە، ئێــران و ئەوروپــای زۆر لێكدی 
نزیك كردووەتــەوە، بە جۆرێك ئەوروپییەكان 

ئامادە نین رێككەوتنەكە هەڵوەشێننەوە.
)واتــە  نێوەڕاســت  رۆژهەڵاتــی  وڵاتانــی 
ئیســرائیل، توركیا و وڵاتانی عەرەبی سوننەی 
لــەوەی  جیــاواز  هەڵوێســتێكی  ناوچەكــە( 
ئەوروپییەكانیــان هەیــە. بەپێــی گوتارەكەی 
ســینگ ئەو وڵاتانــە "نایانــەوێ رێككەوتنەكە 
هەڵبوەشــێتەوە، چونكــە نیگەرانــن لــەوەی 
ئەڵتەرناتیڤەكەی لەوەی ئێستا خراپتر بێت"، 
بــەڵام هەموویــان خوازیــاری ئەوەن واشــنتن 
دەورێكــی باڵاتر بگێڕێت لە رووبەڕووبوونەوەی 
هەوڵەكانی ئێران لە ناوچەكەدا كە بەربەســتی 

گــەورەی بــۆ ئــەو وڵاتانە لە عێــراق، یەمەن، 
سووریا و لوبنان دروستكردووە.

خاڵــی جیاوازیــی دیكە لە نێــوان ئەو دوو 
ئێرانەدا بۆ جموجۆڵەكانی ئێران لە ناوچەكەدا 
توێــژەرە  بۆچوونــی  بــە  كــە  دەگەڕێتــەوە 
ئەمریكییەكە "لە ماوەی هەشت ساڵی رابردوودا 
بەشێوەیەكی بەرچاو زیادی كردووە". بۆ نموونە 
حیزبوڵڵا پێی خۆی لە لوبنان قایمتر كردووە"، 
میلیشیاكانی سەر بە ئێران بەهێزترین گرووپی 
چەكداریــن لــە جەنگی نێوخۆیی ســووریادا". 
میلیشیا شیعیە عێراقییەكانی سەر بە ئێرانیش 
"رۆڵێكی ســەرەكییان لە جەنگی دژی داعشدا 
بینیــوە، بە جۆرێك نــەك هەر حكومەت وەك 
هێزێكی فەرمی دانی پێداناون، بەڵكو حكومەتی 
ئەمریــكاش )بە پێچەوانەی خواســتی خۆی( 
قبووڵی كردوون". جگــە لەمانەش چەكدارانی 
حووســی لە یەمەن )كە ئێران پشــتگیرییان 
دەكات( توانیویانــە بەرپەرچــی هەوڵەكانــی 
ئیمارات و ســعودیە بدەنەوە بــۆ گەڕاندنەوەی 
دەسەڵاتی حكومەتی یەمەن. هەموو ئەوانەش 
بــەو مانایەیــە ئێرانی ئێســتا لەچــاو ئێرانی 
هەشــت ساڵ لەمەوبەر دەســتێكی باڵاتری لە 
دەستنیشانكردنی گۆڕانكارییەكانی رۆژهەڵاتی 

نێوەڕاستدا هەیە.
رێككەوتنێكی پڕ لە هەڵە

ســینگ پێیوایە رێككەوتنە ئەتۆمییەكەی 
نێوان ئێران و گرووپی 5+1"رێككەوتنێكی پڕ 
لە هەڵەیە، لەبەر ئەوەی رێگە بە زۆر چالاكیی 
ئەتۆمی ئێــران دەدات، ئاماژە بــە بەرنامەی 
و  نــاكات  ئێــران  مووشــەكیی  سیســتەمی 
رێوشوێنی پێویستی تێدا نییە بۆ ئەوەی ئێران 

نەتوانێ كار لەسەر چەكی ئەتۆمی بكات".
بەڵام بەبڕوای ســینگ هەڵوەشــاندنەوەی 
رێككەوتنەكە چارەســەری كێشەكان ناكات، 
بۆیەش لەبری هەڵوەشاندنەوەی دەبێ "ئێران 
تێبگەیەنرێت كە مەرجی مانەوەی رێككەوتنەكە 
دانانی رێوشوێنی سەختە بۆ جێبەجێكردنی". 
راپۆرتەكە جەخت لەسەر ئەوەش دەكاتەوە كە 
ئێران ئەگەر بیەوێ رێككەوتنەكە پێشێل بكات 
بە نهێنی دەیــكات. بۆیە بۆ رێگری لەوە ئەو 

هەنگاوانەی خوارەوە پێویستن:
یەكەم: پەرەپێدانی شەفافیەت: پێویستە 
ئاژانسی نێودەوڵەتیی وزەی ئەتۆمی راپۆرتی 
چالاكییە ئەتۆمییەكانی ئێران بە وردەكارییەكی 

زیاترەوە بخاتەڕوو.
دووەم: ئاڵۆگــۆڕی زانیاریــی هەواڵگــری: 
ســەرچاوەی دارایی و تەكنیكی پێویســت بۆ 
چاودێریكردنی بەرنامــە ئەتۆمییەكەی ئێران 
دابین بكرێت، میكانیزمــی ئاڵوگۆڕی زانیاری 
لەگەڵ وڵاتانی ئەوروپی، ئاسیایی و رۆژهەڵاتی 

نێوەڕاستدا دابنرێ. 
سێیەم: پشكنین و مسداقیەت: لەلایەكەوە 
ئێران ناچار بكرێت هەموو بەشەكانی پرۆگرامە 
ئەتۆمییەكــەی بەڕوونی بخاتــەڕوو، لەلایەكی 
دیكەشەوە گوشار لە ئاژانسی وزە بكرێ هەموو 

دەسەڵاتی خۆی بۆ پشكنین بەكاربهێنێ.
چــوارەم: ســزاكان و دانانی رێوشــوێن بۆ 
سەپاندنەوەی سزاكان: ئەمریكا بەرپرسیارێتی 
خۆی لە ئاست پاراســتنی رێككەوتنەكە زۆر 
نــەكات، ئەمریكا وڵاتانــی 5+1تێبگەیەنێ كە 

ئەركی ئەوان تەنیا جێبەجێكردنی رێككەوتنە 
ئەتۆمییەكــە نییە، بەڵكو دەبــێ بڕیارنامەی 
نەتــەوە  ئاسایشــی  ئەنجوومەنــی  2231ی 
یەكگرتووەكانیش جێبەجێ بكەن كە تایبەتە 
بە قەدەغەكردنی سیستەمی مووشەكیی ئێران، 
وڵاتانی ئەوروپی ناچار بكرێن كۆمەڵێك ســزا 
پەسەند بكەن كە ئەگەر ئێران رێككەوتنەكەی 
پێشــێل كرد ئــەوە ئەوانیش وێــڕای ئەمریكا 
سزاكان بەســەر ئێراندا دەسەپێننەوە، ئێران 
دڵنیا بكرێتەوە كە بژارەی سەربازیی تاوەكوو 
ئێســتاش لەســەر مێــز مــاوە، بــۆ ئەمەش 
هەماهەنگی لەگەڵ وڵاتانی ئەوروپی پێویستە. 

بەرەنگاربوونەوەی 
جموجۆڵەكانی ئێران

وڵاتانــی ناوچەكە، بەپێچەوانەی ئەمریكا، 
وای نابینــن كە بەرنامە ئەتۆمییەكەی ئێران 
تاكە مەترسیی ئێران بێت، بەڵكو جموجۆڵ و 
فراوانبوونەوەی پانتایی دەســەڵات و نفووزی 
ئێــران لــە ناوچەكەدا مەترســیی ســەرەكی 
ئێرانە لەسەر وڵاتانی رۆژهەڵاتی نێوەڕاست. 
بەبۆچوونی مایكڵ ســینگ، بۆ رەواندنەوەی 
ئــەو نیگەرانییە لەســەر وڵاتانی هاوپەیمانی 
ئەمریــكا لــە ناوچەكــە ئــەم هەنگاوانــەی 

خوارەوە پێویستن:
یەكــەم - ســووریا: پێویســتە جیاوازیــی 
هەڵوێســتی نێوان رووســیا و ئێــران تۆختر 
بكرێتەوە، بــۆ ئەمەش دەبێ فۆكەس بخرێتە 
سەر دەستلەكاركێشانەوەی ئەسەد كە رەنگە 
دواجار رووســیا قەبووڵی بــكات، بەڵام ئێران 
ئەســتەمە پێــی رازی بێــت، دەبــێ ئەمریكا 
كشــانەوەی هێزەكانی ئێران لە سووریا بكاتە 
مەرجێك بۆ هاوكاریی نێوان واشنتن و مۆسكۆ 
لە قەیرانی ســووریا و پێویســتە شەڕی دژی 
گرووپە توندڕەوە ئایینییەكانیش تەنیا لەسەر 
گرووپــە ســوننەكان چڕنەكرێتــەوە، بەڵكــو 
گرووپــی وەكــوو حیزبوڵــاش بكرێتە ئامانج 
كــە خــۆی لەلایــەن ئەمریــكا و كۆمەڵگەی 
نێودەوڵەتییــەوە بە گرووپێكی تیرۆریســتی 

دادەنرێ.
دووەم - عێراق: ماوەی وجودی هاوپەیمانان 
لە عێراق بۆ دوو ساڵی دیكەش درێژ بكرێتەوە، 
هاوكارییــە داراییەكان بــۆ پێگەیاندنی هێزە 
ئەمنییەكانی عێراق زیاتر بكرێن، هانی بەغدا 
بدرێت رێگە نەدات ئێران بەو رادەیەی ئێســتا 
دەست لە كاروباریان وەربدات، پێویستە هانی 
وڵاتانی ناوچەكە بدرێت بەشێوەیەكی چالاكتر 

و بەرفراوانتر بەشداری لە عێراقدا بكەن. 
گرووپــە  بەرەنگاربوونــەوەی   - ســێیەم 
چەكدارییەكانــی ســەر بــە ئێران: بــۆ ئەمە 
دەبێ لەگــەڵ ئیســرائیل و وڵاتانی عەرەبیی 
ناوچەكــە هەماهەنگی بكرێت بۆ ئەوەی رێگە 
لــە فراوانبوونــەوەی مەیدانــی چالاكییەكانی 
ئــەم گرووپانــە بگیــرێ و لەڕێــی نەتــەوە 
یەكگرتووەكانەوە بەربەســت بۆ ئێران دابنرێ 
بــۆ ئــەوەی نەتوانــێ چــەك و تەقەمەنی و 
راوێژكار بۆ حیزبوڵڵا، حووسییەكان و میلیشیا 
شــیعەكانی ســووریا رەوانە بكات و ئێرانیش 
ئاگادار بكرێتەوە كە هەر چەشنە جموجۆڵێكی 
لــە  ئەمریــكا  بەرژەوەندییەكانــی  لــەدژی 
ناوچەكەدا، كاردانەوەی توندی بەدوادا دێت.  

ئەمریكا بۆ جڵەوكردنی ئێران 
پێویستی بە ئەوروپایە

میلیشیا شیعەكان حەلەب 
لەدەستی سوپای سووریا دەردێنن

رووداو - هەولێر

لــە ماوەی چەند مانگی رابــردوودا هێزەكانی 
لایەنگری حكومەتی ســووریا توانییان كۆمەڵێك 
ناوچــەی گرنــگ لــە چەكدارانی ئۆپۆزیســیۆن 
وەربگرنەوە كــە گرنگترینیان رۆژهەڵاتی حەلەب 
بــوو. ئەمەش پێگــەی حكومەتی ســووریای لە 
دانوســتاندنەكانی چارەسەری قەیرانی سووریادا 
بەهێزتــر كــرد، بەڵام هــەر ئەو هێزانە، ئێســتا 
بوونەتە مەترســی لەسەر دەســەڵاتی سوپاكەی 

ئەسەد لەو ناوچانەدا.
دوای پێنــج ســاڵ و چــوار مانــگ، دواجــار 
شــەڕی حەلەب لە دوا رۆژەكانی ســاڵی رابردوودا 
بــە قازانجی هێزەكانی لایەنگری رژێمی ســووریا 
یەكلایی بووەوە. لەو شەڕەدا میلیشیا شیعەكانی 
ســەر بە ئێران لە پاڵ هێرشــە ئاســمانییەكانی 
رووسیا رۆڵێكی باڵایان هەبوو لە گرتنەوەی بەشە 
وێرانبووەكــەی رۆژهەڵاتــی حەلــەب. بەگوێرەی 
راپۆرتێكــی گۆڤــاری )دێر شــپیگل(ی ئەڵمانی، 
ئێســتا ئەو میلیشیایانە دەســتیان بە تاڵانكاری 
و كوشــتنی خەڵكی شارەكە كردووە و هێزەكانی 

حكومەتیش هیچیان پێناكرێ.
لە راپۆرتی گۆڤارە ئەڵمانییەكەدا قسە لەگەڵ 
ژمارەیــەك لــە دانیشــتووانی رۆژهەڵاتی حەلەب 
كراوە، هەمووشــیان ئەوە پشتڕاســت دەكەنەوە 
كە میلیشــیا شــیعەكان چیدی لە ژێر كۆنتڕۆڵی 

دیمەشقدا نەماون.
یەكێــك لەو دەیان كەســەی لــە راپۆرتەكەدا 
قسەی لەگەڵ كراوە، پیاوێكی خەڵكی رۆژهەڵاتی 
حەلەبــە كــە پێشــتر وەســتای چاككردنــەوەی 
مۆتۆرســیكلێت بووە، بەڵام بەهۆی شەڕەوە ئەو 
ناوچەیەی جێهێشــتبوو. لەگــەڵ یەكلابوونەوەی 
شــەڕەكە، دەگەڕێتــەوە ناوچەكەی خــۆی، بەڵام 
دەبینێ هاتنەوەكەی درەنگ كەوتووە و میلیشــیا 
شــیعەكان قوفڵــی دوكانەكەیــان شــكاندووە و 
خەریكــی تاڵانكردنــی دوكانەكــەی ئــەون. بۆیە 
هیچی لەدەســت نەدەهات جگە لەوەی شوێنەكە 
جێبهێڵێت، چونكە دوو لە میلیشــیاكان چەكیان 

لەسەر سەری راگرتبوو.
 تاڵانكاری و كوشتن چیرۆكێكی باوی ئێستای 
رۆژهەڵاتی حەلەبە. بەگوێرەی راپۆرتەكە زۆربەی 
ئــەو چیرۆكانە بــە نهێنی و بە تــرس و لەرزەوە 
گێڕدراونەتــەوە، چونكە لە هەر ســاتەوەختێكدا 
ئەگەری دەركەوتنی یەكێك لە ئەندامانی میلیشیای 
"بازی بیابان" هەیە كە یەكێكە لە دوو میلیشــیا 

گەورەكەی ناوچەكانی ژێر دەسەڵاتی ئەسەد.

بەپێــی راپۆرتەكــەی )دێر شــپیگل(، دۆخی 
ئێســتای رۆژهەڵاتــی حەلــەب و ناوچــە تــازە 
كــە  دەریدەخــات  ســووریا  كۆنترۆڵكراوەكانــی 
گرتنــەوەی ئــەو ناوچانە بــۆ ئەســەد بەبێ باج 
نەبووە، لەبەر ئەوەی دەســەڵاتداری راستەقینەی 
ئەو ناوچانە میلیشیاكانن نەك هێزەكانی سوپای 

سووریا.
ســوپای ســووریا لە ســاڵی 2012ەوە بەرەو 
لاوازی چــوو، لەبــەر ئــەوەی هەزاران ســەربازی 
ســووری رایانكرد و خەڵك چیدی ئامادە نەبوون 
خۆیــان لە ســوپادا ناونــووس بكــەن، هەزارانی 
دیكەش لە شــەڕی نێوخۆیی ســووریادا كوژران. 
بەگوێــرەی راپۆرتێكــی پەیمانــگای رۆژهەڵاتــی 
نێوەڕاســت، ســوپای سووریا لە ســاڵی 2015دا 

تەنیا 6000 سەربازی هەبووە.
ئەم بارودۆخە حكومەتی سووریای ناچار كرد 
پەنا بۆ گرووپە چەكدارییەكان بەرێت و رێگەیان 
پێبدات لــەلای خۆیانــەوە گرووپی میلیشــیایی 
دامەزرێنن. لە زۆربەی حاڵەتەكانیشــدا ئەندام و 
سەركردەكانی ئەم میلیشیایانە پێشتر لە باندی 
قاچــاخ و تاواندا كاریان كردبوو. ئەم رێككەوتنە 
ژمارەیەكی زۆر چەكداری بۆ ئەســەد كۆكردەوە، 
رێگەشی بۆ ســەركردەی ئەو گرووپانە خۆشكرد 
بــە ئاســانی خەریكــی قاچاخچێتــی بــن. دوو 
گەورەترین میلیشیای لەو جۆرە بازەكانی بیابان 
و هێزەكانی پڵنگن. بارەگای سەرەكیی بازەكانی 
بیابان لە لازقییە لە باكووری ســووریایە. ئەوەی 
دووەمیشــیان لە ناوچەكانی دەوروبەری حەمان. 
هــەركام لــەم دوو گرووپە نزیكەی شــەش هەزار 
چەكداریان هەیە. جگە لەم دوو هێزەش ســەدان 
گرووپی بچووكی میلیشــیایی دیكــەی لایەنگری 

ئەسەد هەن.
جگە لە چاودێریی رەوشی ئەمنیی ناوچەكان 
و شــەڕی دژی گرووپەكانی ئۆپۆزیسیۆن، ئەركی 
دابەشــكردنی نــان، گازوایــل و دەرمانیــش بەم 
گرووپانە سپێردراوە. ئەوان بەوهۆیەوە پارەیەكی 
زۆریان دەســتدەكەوێت، لــە هەمانكاتدا دەتوانن 
ژمارەیەكــی زیاتــر لە خەڵكــی ناوچەكە بۆ لای 

خۆیان رابكێشن. 
راپۆرتی گۆڤارە ئەڵمانییەكە ئاماژە بۆ ئەوەش 
دەكات كە ئەو كەسانەی ئامادەنین بچنە ریزەكانی 
سوپای سووریاوە، بە ئاسانی روو لەو میلیشیایانە 
دەكــەن، لەبەر ئەوەی هــەم مووچەیان زیاترە و 
هەمیش رێگەی دیكەی پارە پەیداكردنیان هەیە، 
وەكوو قاچاخی مادە هۆشــبەرەكان و وەرگرتنی 

باج لە خەڵك. 

بەگوێرەی راپۆرتەكە، كێشە تەنیا ئەوە نییە 
ئەســەد پێویســتی بە یارمەتیی ئــەم گرووپانە 
هەیــە، بەڵكو ئەگەر پێویستیشــی پێیان نەبێ، 
هیچــی لەگەڵیــان پێناكرێ، لەبەر ئــەوەی هەم 
سامان و هەم دەسەڵاتێكی زۆریان لە ناوچەكەدا 
هەیە. لە ســەرەتای مانگی شــوباتی ئەمســاڵ، 
لە رۆژهەڵاتی حەلەب كێشــەی كەمیــی دەرمان 
دروستبوو، كاتێكیش دەرمان رەوانەی ناوچەكان 
كرا، میلیشیاكانی سەر بە عەلی شیلی كە لەگەڵ 
تەڵاڵ دەكاك بەرپرســی میلیشــیای "هێزەكانی 
پڵنگ"ن، دەستیان بەسەردا گرت بۆ ئەوەی دواتر 
بە قازانج بیفرۆشــنەوە. جگە لەمە میلیشیاكانی 
شــیلی هیچ كێشــەیان نییــە ئەگــەر بازرگانیی 
چەك لەگەڵ گرووپە چەكدارەكانی ئۆپۆزیسیۆنی 

سووریادا بكەن.
خەڵكانی ناوچەكە بۆ گۆڤارە ئەڵمانییەكەیان 
ئاشــكرا كــردووە كــە چەكدارانــی ســەر بــەم 
میلیشــیایانە رۆژانــە ماڵ و حاڵــی خەڵك تاڵان 
دەكــەن، خەڵــك دەڕفێنــن و بۆ دەســتكەوتنی 
پارە كێشــەیان نییە ئەگــەر خەڵكی ناوچەكەش 
ئەشكەنجە بدەن. نموونەی ئەمەش لە گوندێكی 
ناوچەكانی ژێر دەسەڵاتی ئەسەد بەسەر خێزانی 
پزیشــكێكدا هاتووە. هاوژینی پزیشكەكە دەڵێت 
میلیشــیاكان خۆیان كــردووە بــە ماڵەكەیاندا و 
ژنەكەیان بە دارێكەوە بەستووەتەوە و هێندەیان 
ئەشــكەنجەداوە هەتــا ناچــار بــووە شــوێنی 
شاردنەوەی پارەی هاوژینەكەی ئاشكرا بكات. بە 
گوتەی پزیشكەكە، زۆربەی رفاندن و تاڵانییەكان 
لەســەر دەســتی میلیشــیاكانی تــەڵاڵ دەكاك 
دەكرێن، بــەڵام كاری قاچاخ هــی چەكدارەكانی 

سەر بە عەلی شیلییە.
ئەو خەڵكەی قسەیان بۆ گۆڤارە ئەڵمانییەكە 
كــردووە، دەڵێــن میلیشــیاكان لەســەر جــادە 
خەڵك دەڕووتێننەوە، دەســت بەسەر ئۆتۆمبێل 
و پارەكانیانــدا دەگــرن و باج لــە جووتیارەكان 
وەردەگــرن. بۆیــەش لە ژمارەیــەك گوند هێزی 
لۆكاڵــی پێكهێنــراوە بــۆ ئــەوەی بەرەنــگاری 

دەستدرێژییەكانی ئەو میلیشیایانە ببنەوە.
ئەگــەر بازرگانەكانــی جەنگ لەوەی ئێســتا 
بەهێزتر بن، دیار نییە دەســەڵاتی بەشار ئەسەد 
لــە داهاتوودا هەتا كوێ بــڕ دەكات. لە كاتێكدا 
كاندیدەكانــی نزیك لەم میلیشــیایانە لە دوایین 
هەڵبژاردنــی پەرلەمانیدا ســەركەوتنی گەورەیان 
بەدەســتهێنا، بەمــەش نــەك هــەر لــە مەیدانە 
ســەربازی و داراییەكــە، بەڵكــو لــە مەیدانــی 

سیاسیشدا بوونەتە خاوەنی دەسەڵات.



18 ژمارە ) 449 ( - دووشەممە 2017/3/13

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

وەك ســەرچاوە مێژووییــەكان ئامــاژەی 
بــۆ دەكەن، بە درێژایی ســەدەكانی رابردوو 
ئێزدییەكان 73 جاری دیكە كەوتوونەتە بەر 
)فەرمانــی كوشــتوبڕكردن(. ئەگەر هۆكاری 
هەمــوو ئــەو فەرمانانەی دیكە كــە ئێزدیی 
تێــدا بوونەتــە قوربانی، ئاینــی و نەتەوەیی 
بووبێت، ئەمجــارە واتا فەرمانی 74، ئەوەی 
داعش كردی، شانبەشــانی هــۆكارە ئاینی و 
نەتەوەییەكان، شەنگال قوربانیی جوگرافیاش 
بوو. واتا هەڵكەوتەی جوگرافیایی شــەنگال 
یەكێكی دیكە لەو هۆكارانە بوو كە وای كرد 
بكەوێتە بەردەم كۆمەڵكوژیی خەلافەتەكەی 

ئەبووبەكر بەغدادی.
رەنگــە بۆ دەیان ســاڵی داهاتــوو بەڵگە 
و دۆكیۆمێنــت و لــە ئەنجامــی توێژینەوەی 
ورد و زانســتی، نهێنیگەلــی زۆر لەبــارەی 

چۆنیەتی دروستكردن و سەرهەڵدانی داعش 
ئامانجــە  دەربكــەون.  ئاراســتەكردنیان  و 
شــاراوەكانی هاتنیــان بــۆ ئــەم ناوچەیــە، 
هۆكاری درێژەكێشانی تەمەنیان و مانەوەیان 
بۆ ماوەی ســێ ساڵ، ســەرچاوەی دارایی و 
چەك و مەشــق و توانا سەربازییەكانیان كێ 
بوون؟ ئەگەر لە ئێستاشــدا ئەمانە شاراوەو 
نەزانــراو بن، بەڵام زۆر هــۆكاری دیكە هەن 
مرۆ دەتوانێ بەهۆیانەوە ســەرنجی زیاتر بدا 
و گومانی زۆرتری لادروســت بێت و لانیكەم 
بتوانێــت بڕیــار بدات لــەوەی دەســتی زۆر 
لایــەن كەوتووەتە ناو داعــش و هەر لایەنەو 
دەیەوێ بەگوێــرەی بەرژەوەندییەكانی خۆی 

ئاراستەیان بكات.
ســەرنج بدەینە ســەرەتای هاتنی داعش، 
لەیەكــەم بســتە خاكــی عێراقــەوە تــا ئەو 

لــە پانتایــی جوگرافیــای سیاســیی 
ئێســتای كوردســتاندا دوو هێزی گرنگ 
و  ململانــێ  لــە  پ.ك.ك(  )پ.د.ك- 
ركابەریی یەكتردان. هەندێكجار شــەڕی 
هەندێكجاریــش  و  كــردووە  یەكتریــان 
بــەڵام،  راگرتــووە.  نێوانیــان  ئاگــری 
هیچكات ئاشــتییەكی تەواویان نەكردووە 
بەینیانــدا  لــە  ســارد"  "ســوڵحێكی  و 
هەبــووە! لــە 1999وە تــا رووداوەكەی 
خاناســۆر لــە شــنگال، ئــەم دوو هێزە 
بــەڵام  نەكــردووە،  یەكتریــان  شــەڕی 
بەریەككەوتنــی گوتــار و بەرژەوەندیــی 
سیاســی و دیدە ئایدیۆلۆژییەكەیان وای 
كردووە بەردەوام كێشمەكێشیان هەبێ و 
پەیوەندییەكانیان لە ســوڵحێكی سارد و 

ئاشتییەكی ناچاریی بەولاوە نەترازێت.
)پ.د.ك-  پەیوەندییەكانــی  گــەرای 
ركابــەری-  بەشــێوەی  پ.ك.ك( 

هاوپەیمانیــی كاتــی دانــراوە و ئەمەش 
تا رۆژی ئەمڕۆش بەردەوامە. لە ســاڵی 
1982دا پارتی رێگەی بۆ هاتنی پەكەكە 
بــۆ هەرێمی كوردســتان خۆش كرد و لە 
چەندین ناوچــەی وەك زاپ و خواكوڕك 
یارمەتیــی جێگیربوونــی دا و بەشــێك 
لە بنكــە و بارەگاكانی خۆیشــی لەگەڵ 
بــەش كرد. بەڵام ئەمە زۆری نەخایاند و 
پەكەكە لــە رووداوەكەی لۆلان )كەمیی 
رۆیشــتنی ئــەرزاق و خۆراك( و شــەڕی 
شــیوعی- دا پەنجەی تۆمەتباركردنی بۆ 
پارتی راكێشا. بەمجۆرەش ململانێی ئەو 
دوو لایەنــە بەشــێوەی زەقتر دەركەوت. 
كار گەیشــتە ئــەوەی كــە پەكەكــە لــە 
ســاڵی 1988دا لەگەڵ حكومەتی بەعس 
پەیوەندیی بەرقەرار كرد و پارتیش رووی 
لــە توركیا كرد. ئیــدی پەكەكە بیری لە 
دروســتكردنی ئەڵتەرناتیــڤ بــۆ پارتی 

دنیای مۆدێرن و سیستمی دیموكراسی 
زۆر شــت دەكاتــە ماف كە دەشــێت لە 
دەرەوەی دیموكراســی ئەوانە نەك هەر 

ماف نەبن، بەڵكو خیانەتیش بن.
بۆ نموونە ســەنگەر گواســتنەوە لەم 
حیزبــەوە بــۆ ئــەو حیزب مافــی خۆتە 

و  راوەســتان  ئیتــر  خۆیــان  شــوێنانەی 
نەچوونە پێش، پرســیاری زۆر سادە ئەوەیە 
ئــەی بۆ راوەســتان؟ چمــا ئەوان بــۆ ئەوە 
نەهاتبوون خەلافــەت رابگەیەنن؟ بۆچی لەو 
شــوێنانە زیاتر نەڕۆیشــتن لــە كاتێكدا هیچ 
بەرگرییەكیش نەبوو؟ بۆ نەچوونە سامەڕا و 
ئامرلی؟ ئەی بۆ روویان كردە گەرمەســێر و 
تا سەعدیە و جەلەولا رۆیشتن؟ بۆچی كاتێ 
لە دەروازەكانی بەغدا نزیك بوونەوە، روویان 
وەرگێڕاو گەڕانەوە بۆ شەنگال؟ ئەمانە و زۆر 
پرســیاری دیكە هەن، گومانی زیاتر دەخەنە 

سەر ناسنامە و ئامانجەكانی داعش.
ئەگــەر داعــش لەبــری ئــەو نــاوەی لــە 
خۆیــان نــا، نــاوی خۆیــان بنابــا راپەڕینی 
ســوننە، یاخود شۆڕشــی ســوننی و هەمان 
ئــەو ناوچانەی كۆنترۆڵیان كــرد لەژێر ناوی 
حوكمــی خۆبەڕێوەبەرێتــی ســوننی خۆیان 
راگەیاندبایــە، وەك دەگوترێــت )هــۆكاری 
دروســتبوونیان بۆ پاراستنی سوننە بووە لە 
چەوساندنەوەی شیعە(، ئەوكات هاوپەیمانیی 
نێودەوڵەتی لەدژیان دروست دەبوو؟ ئەی بۆ 
ئەو ناوەیان لە خۆیان نەنا؟ بۆچی لە یەكەم 
دەركەوتنیانــەوە ئۆبامــا گوتی ئەم شــەڕە 
ســێ ســاڵ دەخایەنێت؟ لە كاتێكدا ئەمریكا 
بــە مــاوەی زۆر كــورت حكومەتەكانی وەك 

)تاڵیبان و بەعس(ی رووخاند.
هۆكار چــی بوو توركیــا دەروازەكانی بە 
رووی ئــەو توندڕەوە ئیســامییانەدا كردەوە 
كە لە ئەوروپا و ئەمریكاوە دەهاتن بۆ عێراق 
و ســووریا و دەبوونــە چەكــداری داعــش؟ 
بۆچی هەر وڵاتە و لە فڕۆكەخانەی وڵاتەكەی 
خــۆی دەســتگیری نەدەكردن كــە زۆربەیان 

پێشــتر ناســراو و لەژێــر چاودێریــدا بوون؟ 
ئــەی توركیا بۆچی لە فڕۆكەخانەكانی خۆی 
یان لەو ناوچە سنووریانەی لێی دەپەڕینەوە 
بــۆ ســووریا دەســتگیری نەدەكــردن؟ ئەی 
ناگوترێت داعش مەترســیە بۆ ســەر هەموو 

جیهان؟
لــە مەیدانەكانی جەنگ و لــە ناوچەكانی 
ژێــر دەســتی داعشیشــدا، زۆرجــار باس لە 
جوڵــەی فڕۆكەی نەناســراو، گواســتنەوەی 
چەكدارەكانیان بە هەلیكۆپتەر و بەردانەوەی 
چەك و كەلوپەلی سەربازی بۆ داعش دەكرا، 
چەندیــن جاریــش گوێبیســی لێدوانــی ئەو 
گوتەبێژانــە دەبووین كــە دەیانگوت بەهۆی 
ناڕێكیــی كەشــوهەوا و هــەور و بارانــەوە 
داعــش دزەی كــردووە، یــان دەگوتــرا بەو 
هۆیانــەوە نەتوانــراوە ئامانجــەكان بپێكین. 
ئــەم  دروســتی  وەڵامــی  دەســتنەكەوتنی 
پرســیارانە ســەرنجمان بۆ ئــەوە دەبەن كە 
داعش شــتێكی جیاوازترە لەوەی تا ئێســتا 

خوێندنەوەمان بۆ كردووە.
لەم وتارەدا مەبەســتم لە ورووژاندنی ئەو 
رووداوەكانی  وابەســتەكردنەوەی  پرسیارانە 
شــەنگالە بــە جوگرافیــای شــەنگالەوە، چ 
ئــەو تاوانكاریانەی داعــش ئەنجامیدان و چ 
ئــەو ئەگەر و پێشــهاتانەش كە چــاوەڕوان 
دەكرێــن لە ئایندەدا لە شــەنگال رووبدەن. 
گرفتــی كۆمەڵگــەی ئێمــە ئەوەیە پرســیار 
ناكەیــن، بۆمــان گرنگ نییە چی لە پشــتی 
و  دیــار  دیــوە  تەنهــا  رووداوەكانــەوەن، 
دەبینیــن.  دیمەنــەكان  رووپۆشــكراوەكانی 
ئێستاش نەمانپرسی بۆچی هێشتا بەشێكی 
ناوچەكانی شــەنگال رزگار نەكراون و بۆچی 

هێڵدراونەتەوە بۆ دوای مووسڵ؟ 
ئامانــج  كۆمەڵێــك  كــە  روونــە  ئــەوە 
پشــتی  لــە  رانەگەیێنــدراو  ئەجێنــدای  و 
دروســتكردن و هاتنی داعشــەوە هەن، خۆ 
ئەگــەر ئــەوەش راســت نەبێــت، ئەمەیــان 
راســتە كە هــەر لایەنە و دەیەوێ بەشــێك 
لە ئامانجەكانی لەشــەڕی داعش و لێكەوتەو 
بــەدی  شــەڕەدا  ئــەو  دەرئەنجامەكانــی 
بهێنێــت. ئێران لەمێژە بــەدوای ئەو رێچكە 
و رێگایەنەوەیــە كــە پردی پەڕینــەوەی لە 
عێراقەوە بۆ ســووریا بۆ مســۆگەر دەكات، 
ئەو هێڵەی ئێران بە سووریاوە دەبەستێتەوە 
لە مەندەلی و ســەعدییەوە درێــژ دەبێتەوە 
و بە بەشــێكی ناوچەكانی شــەنگالدا تێپەڕ 
دەبێــت. شــەنگال دوا خاڵــی ئــەو پــردی 
بەیەكگەیشتنەیە. ئەو ئامانجە بەبێ شەنگال 
بەدی نەدەهات، دەبوو شــەنگال بخرێتە ژێر 
دەســتی داعش تا لە زنجیــرەی تەواوكاریی 

پرۆسەكەدا ببێتە رێڕەوی پەڕینەوە.
هەمــوو دونیا ئــاگاداری ئــەو هەوڵانەی 
ئێرانــن، هەواڵگریــی هەموو ئــەو وڵاتانەی 
جیهــان و ناوچەكــەش كە یــاری بە داعش 
وەك  داعــش  لەوەیــە  چاویــان  دەكــەن، 
خۆیــدا  بــەدوای  تەشــەیوع  موگناتیــس 
رادەكێشــێت. بەنــدە لەمێــژە بــاوەڕم وایە 
بــۆ ئامانجــی گەورەتــر و ئامــادەكاری بۆ 
بەریەككەوتنی ئیســام و ئیســام، رۆژئاوا 
پشــتیوانی لــە گەورەكردنی بلۆكی شــیعە 
رابــردوو  ســەدەی  چــۆن  وەك  دەكــەن 
پشــتیوانی گەورەكردنی سوننەیان كرد، تا 
لە قۆناغی دواتــردا دەبێت بەریەك بكەون. 
كورد ناتوانێ پێچەوانەی ئەو شەپۆلە بڕوات 

و ناشــتوانین بــەر بــەو ئامانجــەی رۆژئاوا 
بگریــن. لە هــەر ئەگەرێكی دروســتكردنی 
كۆســپ و لەمپــەردا، دەكەوینــە ژێر پێوە. 
لێگەڕێن با پردی بەیەكگەیشــتنەكەی ئێران 
بۆ ســووریا كۆتایی بێت و با شەنگال زیاتر 
نەبێتــە قوربانیی جوگرافیاكەی. شــەنگال 
باجــی قورســی داوە، بریــن و ئازارەكانــی 
ئێجــگار زۆرن، ناكرێ ئەم جەســتە زامدارە 
یەكلاكردنــەوەی كێشــە  بكرێتــە شــوێنی 
هەرێمایەتییەكان. هەروەك ناشكرێ بەهۆی 
ئەو پێشهاتانەی شەنگالەوە ئەو هاوسۆزییە 
نەتەوەییــەی لە شــەڕی داعشــدا بــۆ كورد 
بەرهەم هات، بگۆڕدرێت بۆ شەڕی كورد بە 
كورد. ئەگــەر وریا نەبین، پاش ئەو هەموو 
قوربانیــە دەبین بە كاراكتــەری رۆڵپێدراو، 
بەشــێكمان دەكرێیــن بــە پاســەوانی ئــەو 
رێڕەوە وشــكانییە و بەشێكمان جەنگاوەری 

رێگریكردن لێی. 
دزەكردنــی  توێژینــەوە،  ناوەندەكانــی 
زانیاریــی دەزگا هەواڵگرییــەكان، زانیاریی 
بەشێك لە میدیا باوەڕپێكراوەكانی جیهان، 
لــەوەش زیاتــر دەڵێــن و باس لــە رێڕەوی 
تــاران بۆ دەریای ســپی دەكــەن. لەیەكەم 
دەركەوتنــی داعــش و لێكەوتەكانییەوە كە 
ئەمریــكا ســەركردایەتی هاوپەیمانێتیەكــی 
جیهانــی دژ بــە داعــش دەكات، ئــاگای لە 
هەنــگاو بە هەنگاوی ئێران هەیە. كە ئەوان 
نەیانــەوێ رێ لــە هەژموونی ئێــران بگرن، 
خۆیان ئاسانكاری بكەن بۆ گەیشتنی ئێران 
بۆ سووریا، هەرێمی كوردستان نە دەتوانێ 
بەر بەو رێڕەوە بگرێت و نە ئەركی ئەویشە 

شەڕی بكات. 

دیموكراتی كوردستان و هێزەكانی دیكەی 
باشــوور كــردەوە و لــە 1988-1989دا 
پارتی ئازادیی كوردســتانی بۆ باشــوور 
دروســت كرد و بەشــێك لە گەنجەكانی 
پارتیی بۆ لای خۆی راكێشــا. لە ســاڵی 
1992شدا، دوای دامەزراندنی پەرلەمان و 
حكومەت لە باشوور، پەكەكە حكومەتی 
جەنگیــی بادینان- بۆتانی دروســتكرد و 
هەوڵی دروســتكردنی بەدیلی بۆ تەواوی 
یەكەی سیاسیی- حكومی لە باشوور دا. 
بۆیــە یەكێتــی و پارتی پاڵپشــتییان لە 
ئۆپەراســیۆنی ســوپای توركیا كرد و لە 
ئەنجامــدا حكومەتەكەی پەكەكە لە زاپ 
شكستی خوارد و بەشێك لە گەریلاكانی 
بە ناچاری روویان لە زەڵێ لە ســنووری 
باشــوور- رۆژهەڵاتــی كوردســتان كرد. 
پەكەكە بە ســوودوەرگرتن لە بارودۆخی 
ناوخۆیی هەرێمی كوردســتان، لە ساڵی 
1995دا هێرشــێكی گــەورەی بۆ ســەر 
پارتــی دەســپێكرد كــە لــە ئەدەبیاتی 
سیاســیی خۆیــدا وەك 15ی تەباخــی 
دووەم ناوی دەبات. لە ســاڵی 1997دا، 
وەرەق هەڵگەڕایەوە و ئەمجارەیان پارتی 
پەلامــاری پەكەكــەی دا و ئــەوەش تــا 

1999 بەردەوام بوو.

فاكتەری ئایدیۆلۆژی

هەردوو لایەنی پ.د.ك- پ.ك.ك سەر 
بــە دوو قوتابخانەی سیاســیی جیاوازن 
و پرۆژەكانیشــیان لە رووبەڕووبوونەوەی 
یەكتریدایــە. پەكەكــە بــە پێچەوانــەی 
رابردووەكــەی كە داوای كوردســتانێكی 

دەكــرد،  یەكگرتــووی  و  ســەربەخۆ 
داكۆكی لە گوتارێكــی ئەنتی دەوڵەت و 
پێشخستنی مۆدێلێكی خۆسەریی دەكات 
كە بە كانتۆن ناوی دەبات. پاشــخانێكی 
فیكریی چەپی هەیە و گوتارێكی سەروو- 
نەتەوەیی پێشدەخات. بۆیە جوڵانەوەی 
نەتەوەگەرا كوردییەكان بە نەتەوەگەرایی 
ســەرەتایی و لــەڕووی چینایەتیشــەوە 
ســەركردەكانی بە نوێنەرانــی دەرەبەگ 
و وردە بــورژوازی كــوردی ناودەبــات و 
ئەمانــەش بــە گەورەتریــن ئاســتەنگی 
بەردەم پرۆژە سیاسی- ئایدیۆلۆژییەكەی 
خــۆی دەزانێت. هەر ئەم دیدگایەش بوو 
وای كــرد كــە پەكەكە نزیكــەی حەوت 
ساڵ بەر لە دەســتپێكردنی شەڕی دژی 
دەوڵەتــی توركیــا لــە 1984، ســەرەتا 
شــەڕی بەشــێك لە كۆمەڵگــەی كوردی 
بكات كــە بە وتەی خــۆی بەكرێگیراوی 
سیســتەمی ســەرمایەداری و بــورژوازی 
بوون. ئەوەشــی بە شەڕی بنەماڵەیەكی‌ 
نــاوداری وەك بوجاقــەكان لــە حیلوان- 

سیوەرەك دەستپێكرد.
خانــەی  لــە  پارتــی  لەبەرامبــەردا، 
رەوتێكی موحافزەكاری سیاسی كوردیدا 
جێــی دەبێتــەوە كە بەشــێوەی نەریتی 
نایەوێــت دەســەڵات و پێگــەی خــۆی 
لەدەســتبدات. لــە دوای دروســتبوونی 
وەك  پ.ك.ك  دەركەوتنــی  ی.ن.ك، 
دووەم هێزی تەگەرەســاز بۆ دەســەڵاتی 
لەســەر  گرنگــی  كاریگەریــی  پارتــی، 
مەیدانی سیاسیی كوردستان دانا. پارتی 
هێزێكی موحافزەكار- دەســەڵاتگەرابوو، 
هێزێكــی  پ.ك.ك  لەبەرامبــەردا 
چەپــی- تۆتالیتــەر بــوو كە دەیویســت 

نــەك تەنها دەســەڵات بگرێتە دەســت، 
بەڵكــو ئەندازیاریی كۆمەڵــگاش بكات. 
بۆیــە بەریەككەوتنــی ئــەم دووانە وەك 

رووداوێكی سیاسیی بەردەوامی لێهات.

تێكچوونی هاوسەنگیی هێز

تا نیوەی ســاڵانی نەوەدەكان پەكەكە 
لە رووی دارایی- سەربازی و میدیاییەوە 
باڵادەســت ‌بــوو. توانــای جەنگاوەریــی 
ئــەم هێزە دەنگــی دابــووەوە و كەناڵی 
لــەدوای  دامەزراندبــوو.  ئاســمانیی 
1996ەوە بەهــۆی بازرگانیی ســنوور و 
ســاڵی 2003، بەهــۆی رووخانی رژێمی 
بەعــس و هاتنی پارە و بودجەیەكی زۆر 
و كرانەوەی دەرگای پەیوەندیی دەرەكی 
و دەسكەوتنی چەك و تفاقی سەربازی، 
هاوســەنگییەكە بەلای پارتی دیموكراتی 
كوردستاندا شكایەوە. ئەمە هەتا 2014 
بــەردەوام بــوو. چونكە شــەڕی داعش 
وەرچەرخانێكــی لە هاوســەنگیی هێزی 
پەكەكــە- پارتیــدا دروســتكرد. بەر لە 
هەموو شــتێك ســەرەڕای ناڕەزاییەكانی 
دژی  شــەڕی  لــە  پەكەكــە  توركیــا، 
تیــرۆردا جۆرە رەواییەكــی نێودەوڵەتی 
وەرگــرت. بەهــۆی جەنگیشــەوە،‌ چەك 
و  دەســتكەوت  ســەربازیی  تفاقــی  و 
پەیوەندییەكانیشــی لەگەڵ وڵاتان زیاتر 
گەشــەی كرد. لە رۆژئاوای كوردســتان 
قەڵەمڕەوی ســەرزەوینی دەستخســت و 
ســەرەڕای ئەوەی كە ئێســتا بــە گوتار 
ئەنتــی دەوڵەتــە، بەڵام بە كــردەوە لە 
رۆژئــاوا چانســی خۆی بــۆ دەوڵەتداری 
لەســەر بنەمــای كۆمۆنالیزم-خۆســەری 

تاقیكــردەوە. لــەوێ تەنگــی بــە پارتی 
هەڵچنــی كــە لــە 2004ەوە وردە وردە 
جێی پێی خۆی دەكردەوە. كار گەیشتە 
ئەوەی كە تا 2012 كاریگەریی پارتی لە 
رۆژئاوای كوردســتان بە كەمترین ئاستی 
خۆی گەیشــت. لە باكووری كوردســتان 
و  سیاســی  شكســتە  ئــەو  ســەرەڕای 
ســەربازییەی كە تووشــی بووە، هێشتا 
مۆنۆپۆلــی كێشــەی كوردی لە دەســتی 
خۆیــدا هێشــتووەتەوە و نەیهێشــتووە 
پارتــی جێــی پێیەكی گــەورە بۆ خۆی 
رۆژهەڵاتــی  لــە  بكاتــەوە. هەرچەنــدە 
كوردســتانیش جووڵەی خۆی راگرتووە، 
بەڵام كاریگەرییەكی بەرچاوی لەسەر رای 
گشــتی هەیە.‌ كار بەمەشەوە نەوەستا و 
جەنگــی داعــش، دەرفەتی بــۆ پەكەكە 
رەخســاند تا لە هەرێمی كوردســتانیش 
تەنگ بە پارتی هەڵچنێت. شەڕی داعش 
هەلێكی گەورەی بۆ حوزرووی سیاســی- 
ســەربازیی پەكەكــە لە هێڵــی جەلەولا-
كەركوك- مەخموور و دواتریش شەنگال 
رەخســاند. بــە لەبەرچاوگرتنی وجودی 
پەكەكــە لە قەندیــل و دەوروبەری رانیە 
و ناوچــە شــاخاوییەكانی بادینانیــش، 
ئەمە واتای گەمارۆدانی حەوزەی نفوز و 
دەســەڵاتی پارتی وەك ركابەرە نەریتی- 

ئایدیۆلۆژییەكەی دێت.
 ئێســتا هاوســەنگیی هێــزی نێــوان 
ئــەم دوو لایەنــە تێكچــووە. پەكەكــە 
زیاتــری دەوێــت و پ.د.ك نایــەوێ لــە 
بمێنێتــەوە.  ركابەرەكەیــدا  گەمــارۆی 
بۆیە بەردەوامیی "ســوڵحی سارد"ەكەی 
هــەردوولا نامومكین نییە، بەڵام كارێكی 

ئاسانیش نییە!

دەبەخشــێت،  پێتــی  دیموكراســی  و 
لەدەرەوەی دیموكراسی هەنگاوێكی لەم 

شێوەیە دەتكاتە خائین و خۆفرۆش.
تۆ دەتوانی كورد بیت سەر بە عێراق 
بیــت، عــەرەب بیت ســەر بــە هەرێمی 
كوردســتان بیــت و توركمــان بیــت و 
پێتخۆشــبێت كەركــووك ببێتــەوە بــە 

بەشێك لە هەرێمی كوردستان. 
دیموكراســی هەموو ئەم مافانە بەتۆ 
دەبەخشێت كە لە دەرەوەی دیموكراسی 
دەشێت‌ خیانەت و نیشتیمانفرۆشی بن.

لــە  بەشــێك  نموونــە  بــۆ  ئێســتا 
شنگالییەكان دەیانەوێت لەگەڵ هەرێمی 
كوردستان بن و بەشێكیشیان دەیانەوێت 
ســەر بە حكومەتی ناوەندیی عێراق بن، 
بــە هەمــوو پێوەرێــك دەبێــت تەرەفی 
دووەم خائیــن بــن، بەڵام دیموكراســی 
ئــەم مافەی پــێ بەخشــیون. دەتوانن 
لە راپرســییەكدا ئەو خواســتە مسۆگەر 

بكەن.
دیموكراســی بازنەكانی "خیانەت" تا 

ئەوپــەڕی بچووك دەكاتەوە و بێ مانای 
لەســەر  دیموكراســی  دەكات، چونكــە 

بنەمای ئیرادەی تاك دامەزراوە.
سبەینێ دەوڵەتی كوردستان دروست 
بێــت و من حەزم لــەم دەوڵەتە نەبێت، 
دەتوانــم بڕۆم لە شــوێنێكی دیكە ببمە 
هاووڵاتی، دەتوانم بڕۆم لە ئیســتەنبوڵ 
یان لە بەغدا دابنیشــم. ئایا من خائینم 

بە كوردایەتی و بە نیشتیمان؟
نــا  فلیپینییــەك،  ئەگــەر  ئــەی 
بەســراوییەك، دڵی بە هەولێر كرایەوە و 
پێیخۆش بوو بێت لە هەولێر و لەسایەی 
دەوڵەتی كوردستاندا بژی، ئەوكاتە ئەو 

چییە؟ ئەویش وەكو من خائینە؟
بەملیۆنــان كــەس ئەمڕۆ پاســپۆرتی 
گیرفاندایــە  لــە  دیكەیــان  وڵاتێكــی 
ئــەی  دەكــەن،  پێــوە  شــانازیی  و 

نیشتیمانەكەی خۆیان؟
بۆچــی فەلەســتینییەك لــە ئەمریكا 
ببێتە هاووڵاتی مافی خۆیەتی، بەڵام لە 

ئیسرائیل خائینە؟

دیموكراســی ئــەو دوو بابەتــە وەك 
یــەك تەماشــا دەكات و لە چوارچێوەی 
مافدا جێگەی دەكاتەوە. حەقی نییە بە 
عەقڵییەتی بەرخۆدانــەوە، ئەو ماف بە 

ئینسان دەبەخشێت.
مــن كــە مافــم هەبێــت ئاینەكــەم، 
ناوەكەم، روخســارم و لووتــم و هەموو 
ئەمانە بگۆڕم، بۆچی مافی ئەوەم نەبێت 

نیشتیمانەكەم، حیزبەكەم، بگۆڕم؟
كوردێــك لــە باكــوور مافــی ئەوەی 
نییــە دەنگ بە ئاكەپە بدات، ئەی چۆن 
توركێــك مافــی ئەوەی هەیــە دەنگ بە 

"هادەپ" بدات؟ 
دژبەریانــەی  ئــەم  دیموكراســی 
تێپەڕاندووە و هەردوو مافەكە وەك یەك 

تەماشا دەكات.
تــۆ ئەگەر باوەڕت بە دیموكراســییە،‌ 
چیــدی ناتوانیــت نەیارەكانت بە خائین 
مــاف  دیموكراســی  بكەیــت،  ناودێــر 
دەبەخشــێت، ئــەوەی لــە حوكمی تۆدا 
خیانەتە، بە حوكمی دیموكراســی مافە، 

دیموكراسی تا ئەوپەڕی بازنەكانی حەق 
و ناحەق خیانەت و نیشــتیمانپەروەریی 
و  تێكیــدەدات  و  دەكاتــەوە  كاڵ 

رێكیدەخاتەوە.
مــن نازانم بــاش دەكات یــان خراپ، 

بەڵام دیموكراسی وا دەكات.
جــا ئەگــەر دەتەوێت ســەركەویت و 
خەڵك بۆلای تۆ و ئایدیۆلۆژیا و نیشتمان 
و حكومەتەكــەت بێن، یــان بمێننەوە و 
نــەڕۆن، ئەوا دەبێــت ململانێی كردار و 
شــەڕی نموونە بكەیت. نەك موزایەدەی 

ئەخلاق و نیشتمانپەروەری.
تەفســیرێكی  هیــچ  بەریتانییــەكان 
تەئامــوری و هیچ چەكێكــی تەخوینیان 
 ،)Brexit( بــەكار نەهێنا كاتێ پرۆژەی
مانــەوە یــان دەرچــوون لــە یەكێتــی 

ئەوروپایان خستە دەنگدانەوە.
بەڵكــو جەنگی ئارگومێنتــی فیكر و 
بەرژەوەندییــان لەگــەڵ یەكتر كرد، كێ 
دەتوانــێ قەناعەت بە جەمــاوەر بهێنێ 

ئەو براوەیە، ئەمە دیموكراسییە.

شەنگال وەك قوربانیی 
جوگرافیاكەی

"سوڵحی سارد"ی 
پەكەكە و پارتی

دیموكراسی و 
تێكدانی سنوورەكانی 

خیانەت

عارف قوربانی
 arifqurbany@yahoo.com

زریان رۆژهەڵاتی

عەبدوڵڵا رێشاوی

شرۆڤە و بۆچوونشرۆڤە و بۆچوون

رێبوار كەریم وەلی
 rebwar.karim@rudaw.net

 hemen@rudaw.net

هێمن عەبدوڵڵا

یەكێتی و گۆڕان زەرەرمەندن

هەوڵەكانی بارزانی لە یەك دوو ساڵی رابردوودا 
بــۆ بەكــردەوە راگەیاندنی دەوڵەتی ســەربەخۆی 
كوردســتان لە كوردستانی باشــوور، لەسەرەتادا 
هێــزی دیجلــەی مالیكــی و دواییــش ســوپاكەی 

دەوڵەتــی خەلافەتــی بەگــژدا كــرا، ئێــران لــە 
هەردووكیاندا رۆڵی پرۆدیوسەری مەیدانیی هەبوو. 
هەردوو هەوڵەكە شكستیان هێنا و ئێستا ئێران بە 
شــێوازێكی دیكە لەسەر ئاستی ناوخۆیی دەیەوێ 

هەوڵەكان بۆ چارەســەری قەیرانی سیاسی 
بــە بنبەســت گەیشــتوون، هەر بۆیــە بارزانی 
تاكلایەنــە و بێ گەڕانەوە بــۆ رای حیزبەكانی 
دیكــە بــە تایبەتیــش یەكێتــی، دەســتی بە 
زەمینەســازی بــۆ راگەیاندنــی ســەربەخۆیی 
كــردووە. بــەلای پارتییەوە رەگوڕیشــەی ئەو 

قەیرانــەی ئێســتا هەیــە، هەوڵــی لایەنەكانی 
دیكەیە بۆ پەكخســتنی پرۆژەی سەربەخۆیی، 
نە یەكێتی و نە گۆڕانیش، ئامادە نین بە پارتی 
بڵێن بۆ پشــتیوانیی سەدی ســەد لە پرۆژەی 

سەربەخۆیی، چییان لە پارتی دەوێت! 
بــە پێچەوانــەوە، یــاری بــە كات دەكــەن، 

لــە رێگەی حیزبەكانی ســلێمانییەوە، پرســی 
ســەربەخۆیی لەباربەرێــت و لەو پێناوەشــدا، 
لەســەر هەموو ئاستێك دژایەتیی ئەو هەنگاوە 
دەكات. یەكێتی، گۆڕان و كۆمەڵ بۆ خۆڵكردنە 
چــاوی رای گشــتی، پشــتیوانی لــە )مافــی 
بڕیاردانــی چارەنــووس( دەكەن و وا پێشــان 
دەدەن كە گوایە ئەوانیش لەگەڵ سەربەخۆیین، 
بــەڵام لە راســتیدا، بــە كــردار و گوفتار نەك 
هــەر لەگەڵ ســەربەخۆیی نین، بگرە دژیشــی 
دەوەســتن. پێداگیری لەســەر مافی بڕیاردانی 
چارەنووس، بەســتنەوەی قــەدەری میللەتێك 
بــە ریفراندۆمێكــەوە كــە بەپێی دەســتووری 
وڵاتــی بەناو عێراق لــە 2003 وە بە كەركوك 
رەوا بینراوە، بەڵام 14 ساڵە جێبەجێ نەكراوە 
و، بە زەبری بازووی پێشمەرگە خراوەتەوە ناو 
ســنووری كوردســتان نەك بە بڕگە و ماددەی 

دەستووری.
هەر بــەو ئاراستەیەشــدا، یەكێتی و گۆڕان 
كە بڕیاردەری سلێمانی و گەرمیانن، لایەنگرانی 
خۆیان وا گۆش كردووە كە باسكردن لە مەسەلەی 
ســەربەخۆیی وەك خیانــەت پێناســە بكەن! 
تەنانەت لەسەر ئاستی پەرلەمانتارانیشیان لە 

بەغدا هەوڵەكانی بارزانی وەكو گورز وەشاندن 
لە یەكگرتوویی خاكی وڵاتی بەناو عێراق وەسف 
دەكەن و دژی دەوەســتنەوە! ئینجا ســەرباری 
ئــەوەی كــە لانیكــەم یەكێتــی بەشــدارە لە 
حكومەتی هەرێمدا، لەبەرامبەر بوونی پەكەكە 
لــە شــنگال هەڵوێســتێكی روونی نییــە، كە 
زانیشی هەنگاوەكانی بارزانی بۆ یەكلاكردنەوەی 
چارەنووسی كوردستانی باشوور لەگەڵ بەغدادا 
چووەتە ئاستی پێشكەوتوو، بە بیانووی سەیر 
و ســەمەرە، چوو دەســتی بەســەر بەشــێكی 
نەوتی باكووردا گرت تا لە ئەگەری راگەیاندنی 
دەوڵەتی ســەربەخۆدا كە ئەوان لەگەڵی نابن، 
بــۆ بەڕێوەبردنــی دەوڵەتەكــەی ســلێمانی و 
گەرمیان ســەرچاوەی داهاتیان هەبێ و بتوانن 
بژێویی هاووڵاتیانــی ئەو ناوچانە دابین بكەن. 
چونكە ئێستا یەكێتی دەیەوێ ئەوە بە خەڵكی 
ســلێمانی بڵێــت كە ئــەوە ئەوانن ســلێمانی 

دەژیەنن نەك حكومەت!
مادامەكیش دەوڵەتی سەربەخۆ پێناسەكەی 
)دەوڵەتــی بارزانــی( بێت، ســنوورەكانی ئەو 
دەوڵەتە شــمولی ئەو شــوێنانە دەكات كە تا 

ئێستا بارزانی تێیاندا سەرۆكی هەرێمە.

بــەڵام یارییەكی بێ ئەنجــام. چونكە ئەگەر 
هەڵبژاردن بكرێت، باجی ئەم یارییە دەدەن. 
شــەقامی سلێمانی و گەرمیان بە پێچەوانەی 
ئەوەی كە یەكێتی و گۆڕان وێنای دەكەن، لە 
دەســەڵاتی یەكێتی و گۆڕان تووڕەن. وەرەق 
وا هەڵگەڕاوەتــەوە كــە ئەوەی لە ســلێمانی 
پێشــتر دەنگی بۆ گۆڕان داوە و لەسەریشی 
نانبڕاو كراوە، ئەمڕۆ گۆڕان بە موسەبیبی ئەو 

وەزعە بزانێت نەك پارتی.
بۆیــە ئــەو كاتكوشــتنەی ئێســتا گۆڕان 
و یەكێتــی دەیكەن، لــە قازانجــی پارتییە. 
پارتی رووی دەســەڵاتی ئەوانــی لە ناوچەی 
حوكمڕانیی خۆیاندا ناشــیرین كردووە و بەو 

چەكــەی ئــەوان جاران لــە پارتییــان دەدا، 
لێیان دەداتەوە. ئەگەر بڕیاردەرانی سلێمانی 
دڵیان بــەوە خۆش بكەن كە دەتوانن هەموو 
دەرفەتێك لــەدژی )دەوڵەتەكــەی بارزانی( 
بقۆزنــەوە و بیكەن بەكارتی گوشــار لە دژی 
پەیامەكــەی، یــان تەنانەت لــەو ململانێیەدا 
پەنا بۆ چەك ببەن، ئەوەشــیان سەرناگرێت، 
چونكــە هــەر بڕیارێكــی لــەو شــێوەیەیان 
دەیانخاتە ژێر باری بەرپرســیارێتییەك كە تا 
ئێستا پێیان جێبەجێ نەكراوە و كەمترینیشی 
دابینكردنی مووچە و گوزەرانی خەڵكەكەیە، 
ئینجــا زیندووكردنــەوەی دوو ئیدارەییــە لە 

بەرگی دوو دەوڵەتیدا.

پارتــی گەلــی كۆمــاری بە ســەرۆكایەتی 
كەمــال كڵچدارئۆغڵــوو لە توركیــا، یەكێكە 
لــە سەرســەختترین ركابەرانــی ئاكپارتــی و 
ئەردۆغان. ئەوان رابەرایەتی كەمپینی )نەخێر( 
دەكەن بۆ ئەو ریفراندۆمە دەســتوورییەی كە 
بڕیارە لە 16ی نیسان بەڕێوە بچێت. لەم چەند 
رۆژەی دواییدا كە یەكەمجار ئاڵمانیا و دواتریش 
هۆڵەندا رێگرییان لــە وەزیرەكانی حكومەتی 
ئاكپارتــی كرد تا نەتوانن بۆ بەدەســتهێنانی 
دەنگی دەنگدەرانــی توركی ئەوروپا میتینگ 
ســاز بكــەن، ســەرەتا پەرلەمانتــاری پارتی 
گەلــی كۆمــاری دەنیــز بایــكاڵ، ســەردانی 
خۆی بۆ ئاڵمانیا هەڵوەشــاندەوە و دواتریش 
سەرۆكی حیزبەكە كڵچدار ئۆغڵوو. سەرباری 
ئــەوەی كە دەنگی دەنگدەرانی تورك رۆڵێكی 
چارەنووسســازی هەیە لەســەر ئەنجامەكانی 
ریفراندۆم، بەڵام سەرۆكی حیزبی ئۆپۆزیسیۆن 
رایگەیانــد كــە ســوكایەتی بــە وەزیرەكانی 
دەوڵەتــی توركیا قەبوڵ ناكــەن و پڕۆگرامی 
میتینگەكانــی خۆیــان هەڵپەســارد! هەموو 
دنیا دەزانێ كە ئاكپارتی بەرەو ئیســتیبدادی 
سیاســی رۆیشــتووە و چ رۆڵێكی گــەورە لە 
ئەســتۆی ئۆپۆزیســیۆنە، بەڵام ئەوە رووحی 
دەوڵــەت و رێزگرتنــە لــە ســەروەریی وڵات. 
چونكــە دەزانــن ئــەوە بەرامبــەر وڵاتەكەیان 
كراوە و ئەو باســە دەبەنە دەرەوەی ململانێی 

ناوخۆیی كە لە توركیا هەیانە.
ئــەدی ئەگــەر لای ئێمــە روویدابایە؟ هەر 
رۆژی دواتر جەماعەتی ئۆپۆزیسیۆن دەچوون 
بە فەرمی سوپاســی ئــەو وڵاتەیان دەكرد كە 
رێگەی نــەداوە وەزیرەكەی پارتی ســەردانی 
وڵاتەكەیان بكات و بە دەستكەوتێكی گەورەی 

دیموكراسی پێناسە دەكرا! 

وانەیەك لە 
كڵچدارئۆغڵووەوە

سلێمانی لەناو 
)دەوڵەتەكەی بارزانی(دا دەبێ؟

 لە یادەكانی راپەڕینی گەلی كوردســتاندا، 
هەڵگەڕاوەیــی  بــە  خەریكــە  خەڵكانێــك 
ئــەوان  دەكــەن،  مێــژوو  بــۆ  خوێندنــەوە 
گرفتەكانــی ئێســتا و خراپییەكانی ئەزموونی 

حوكمڕانیی كوردی دەخەنە ئەســتۆی راپەڕین 
و پەشــیمانی لەئاســتیدا دەردەبــڕن. گوایــە 
راپەڕین نەیتوانی ئامانجەكانی خۆی بپێكێت. 
پرســیار ئەوەیە ئایا ئامانجەكانی راپەرین چی 

)1(
دەســەڵاتی کۆماری ئیســامی بە پاڵپشتیی 
ئەو رێکخراوانەی راستەوخۆ سەر بە رێبەری ئەو 
وڵاتەن، لە هەرسێ قۆناغی هەڵبژاردن: واتە بەر لە 
هەڵبــژاردن، کاتی هەڵبژاردن و دوای هەڵبژاردن، 
بە دەســتێوەردان لە ســەرجەم قۆناغەکاندا، بە 
جــۆرێ پڕۆســەی هەڵبژاردنەکان موهەندیســی 
دەکا. دیــارە پێشــتر لــە دوو قۆناغــی یەکەم و 
دووەمــدا بە کەیفی خۆیان بە فیلتەرینگی دەزگا 
ئەمنییەکان، وەفدی چاودێریی شار و پارێزگاکان، 
شوورای نیگەهبان )ئەنجوومەنی چاودێری( و... 
کاندیداکانیــان قەڵتوبڕ دەکرد، بــەڵام ئەوەی لە 
پاش دوایین هەڵبژاردنەکانی ئەمجارەیان رووی دا، 
دەریدەخات کە قۆناغی سێهەمیش، واتە قۆناغی 

دوای هەڵبژاردنیش بە تەواوی قۆرخ کراوە. 
بــۆ وێنــە پۆســتی ســەرۆکی ئەنجوومەنــی 
شــارەزایانی رێبــەری دەدرێتــە کەســێ کــە لــە 
هەڵبژاردنەکانــی تــاران دواییــن دەنگــی هێناوە، 
کەچــی دەبێتە ســەرۆکی ئــەم ئەنجوومەنە! یان 
سەرۆکی پارلەمانی کۆماری ئیسلامی لە شارێکی 
وەک قوم بە کەمتر لە دووســەد هەزار دەنگ ئەم 
پۆســتە وەردەگرێ، کەچی نوێنەر هەیە لە شاری 
تاران دە قاتی ســەرۆکی پارلەمان دەنگی هێناوە! 
یان لە گەورەشــارێکی وەک ئیسفەهان خانمێکی 
ســەر بــە باڵی ریفۆرمخــوازان ســەرەڕای هێنانی 
دەنگی پێویست ئیزنی چوونە پارلەمانی پێنادرێ 
و رەدی سەلاحییەت دەکرێتەوە! ئەمانە مشتێ لە 
هەشتێن تا بۆمان دەرکەوێ کە ئیتر ئەم قۆناغەش 

بوون؟ ئامانجەكانی راپەڕین، رزگاربوون بوو 
لە ســتەمی بەعس و پاراســتنی شوناســی 
كوردبــوون كــە لەژێر هەڕەشــەی ئەنفال و 
جینۆســایددا بــوو، تاكە ئامانجــی راپەڕین 
وەدەرنانی حیزبی بەعس و تۆڵەسەندنەوەی 
میللەتێك بوو لە سیســتەمێكی تۆتالیتار و 
زۆردار. لــە مەشــیاندا راپەڕیــن و كۆڕەوی 
خەڵكی كوردستان بەتەواوی ئامانجی خۆیان 

پێكا و سەركەوتوو بوون. 
 باســكردن لــە راپەڕیــن باســكردنە لە 
قۆناغێكــی وەرچەرخان لە مێــژووی كورددا 
و  كات  لــەڕووی  قۆناغێــك  باشــوور،  لــە 
زەمەنەوە تایبەتمەندیی خۆی هەیە، ئاكتۆر 
لــە  چ  و  لەناوخــۆ  چ  كارەكتەرەكانــی  و 
دەرەوە دەبێــت وەك خۆیان خوێندنەوەیان 
بۆ بكەیــن، هاوكات دەبێــت خوێندنەوە بۆ 
پرۆســەی چارەكە سەدەیەك لە حوكمڕانیی 
كوردی بكەین كە راپەڕین سەرەتاكەی بوو. 
ناتوانیــن بە دراوی ئەمــڕۆ دادگایی مێژووی 
خۆمــان بكەین ئەگــەر لەوەدا ســەركەوتوو 
نەبین كە لە چوارچێوەی رووداو و پرۆسەدا 
تەماشای راپەڕین و دوای راپەڕین بكەین. 

 پرســیارەكەش لەوەوە دەســتپێدەكات، 
ئایا دەتوانین بڵێیــن راپەڕین بەرهەمی یان 
دەرئەنجامی خەباتی پەنجا ساڵەی شاخ بوو؟ 

ئەگەر وەڵام بەڵێ بێت یان نەخێر، هیچ لەو 
راستییە ناگۆڕێت كە خودی رووداوەكە خاڵی 
گواســتنەوە و وەرچەرخان بــوو لە مێژووی 
باشــووری كوردســتاندا. خاڵی وەرچەرخان 
بوو لە خەباتی نەتەوەییدا بۆ بەدەستهێنانی 
مافــی ژیــان و ئــازادی و خۆبەڕێوەبــردن، 
چونكە ئەوانە بەهای ســەردەمی راپەڕین و 
پێــش راپەڕین بوون. ئەگــەر بۆمان هەبێت 
پشــت بــەو گریمانەیــە ببەســتین، یەكەم 
ئەنجــام بریتــی دەبێت لەوەی كــە راپەڕین 
بۆ دیموكراســی نەبــوو، بەڵكو بــۆ ئازادی 
بــوو. راپەڕین لە چوارچێوە سیاســییەكەی 
خۆیــدا توانی ئازادی بۆ خەڵكی باشــووری 
كوردســتان دەســتەبەر بكات، بۆیە خودی 
رووداوەكە لە وەدیهێنانی ئامانجەكەی خۆیدا 
ســەركەوتوو بوو، لــە سەركەوتنەكەشــیدا 
فاكتــەر و كارەكتــەری زۆر بەشــداربوون و 
زۆربــەی فاكتــەر و كارەكتەرەكانیش زیاتر 

نێودەوڵەتی بوون لەوەی ناوخۆیی بن. 
 لەدوای راپەڕینەوەش هەتا دەگاتە ئێستا، 
قۆناغێكــە دەكەوێتە دوای ئــەو رووداوەوە، 
دیــارە لــەڕووی مێــژوو و كارەكتەرەكانــی 
ناوییــەوە دابــڕاو نییە لە ســەردەمی پێش 
خــۆی یاخود لە ســەردەمی راپەڕین، بەڵام 
ئامانجــەوە دەچێتــە  لــەڕووی كــردەوە و 

خانەی پرۆســەیەكی جیاوازی مێژووەوە كە 
وەك هەمیشــە بە ئەزموونــی دوای راپەڕین 
ناودەبردرێــت. هەڵەیــە ئەگــەر باوەڕمــان 
وابێــت، ئامانجەكانی راپەڕیــن، بریتی بوون 
مۆدێرنــی  دامــودەزگای  دامەزراندنــی  لــە 
دیموكراســی و جیاكردنەوەی دەسەڵاتەكان 
و دابینكردنــی یەكســانیی كۆمەڵایەتــی و 
و  كۆمەڵایەتــی  و  دادوەری  سیســتەمی 
ئابووریی پێشــكەوتوو. هیــچ كام لەمانە نە 
ئامانجی خەڵكی راپەڕیو بوون و نە ئامانجی 

هێزە سیاسی و چەكدارەكان. 
 گەشەكردنی بیرۆكەی مافە مەدەنییەكان، 
خواست بۆ دامەزراندنی دامودەزگای مۆدێرن 
و یەكســانی و دادی كۆمەڵایەتی، لە هەمان 
كاتیشــدا گەشەكردنی گەندەڵی و ئەزموونی 
حوكمڕانیــی خــراپ و هەموو ئــەو قەیران و 
كەموكوڕییانــەی كــە ئێســتا وڵاتەكەمان و 
خەڵك بەدەستیانەوە دەناڵێنن، پەیوەندییان 
بــە راپەڕینــەوە نییــە وەك رووداو، بەڵكو 
پەیوەندییــان بــە ئەزموونــی 26 ســاڵەی 
حوكمڕانیی كوردییەوە هەیە وەك پرۆســە. 
و  قۆناغــەكان  نەتوانیــن  ئەگــەر  چونكــە 
رووداوەكان لە چوارچێوەی مێژوویی خۆیاندا 
بخوێنینــەوە، دەكەوینە هەڵــەوە و ناتوانین 

رێگای بەردەمی خۆمان ببینین.

بە مەرەدی قۆناغەکانی پێش خۆی چووە.
)2(

لە لایەکی دیکەوە هەڕەشــە و گوڕەشەکانی 
ســەرکۆماری تازەی ئەمریکا – بەدەر لەوەی تا 
کوێ دەگاتە ئاستی کردەوەیی – باوکی ڕووحیی 
ڕیفۆرمخوازەکانــی ئێــران دێنێتە ســەر خەت و 
لەبــەر بەرژەوەندیــی کۆماری ئیســامی داوای 
"ئاشتی نەتەوەیی" دەکا، هەرچەند لە روانگەی 
خاتەمییەوە ئاشــتی نەتەوەیی نەک بەشــداریی 
نەتەوە جیاوازەکانی ئێرانە لە دەسەڵاتی سیاسیدا 
)بە شێوەیەکی پێکهاتەیی(، بەڵکوو گەڕانەوەی 
باڵێکــی پەراوێزخــراوە بە ناوی ئیســاحات بۆ 
لۆسەی دەســەڵات! کەچی ســەرەڕای ئەوەش، 
ڕێبەری ئێران بە توندی وەڵامی خاتەمی دەداتەوە 
و ئــەم پێشــنیارە ڕەت دەکاتــەوە، ئەمــە بەو 
مانایە دێ ڕێبەری کۆماری ئیسلامی کە دەمێک 
ســاڵە لە ســەنگەری توندئاژۆکاندایــە، ئامادە 
نییــە بە هیــچ کلۆجێک دۆخێکی وەها ســازبێ 
کە بچووکترین هیوای چاکســازی )تەنانەت لە 
ڕوانگەی باڵی ڕیفۆرمخوازەکانیشــەوە( بێتەدی 
و لە هەمان کاتیشــدا وەک لە ســەرەتادا باسم 
کرد، ئیتر ئیزن نادەن بەناو هەڵبژاردنەکانیش بە 

شێوەیەکی دادوەرانە بەڕێوەبچن.

)3(
تەنیا مەبەســتی هێزی پاوانخــوازی کۆماری 
ئیســامی بە ســەرکردایەتی ڕێبەری ئەو وڵاتە، 
بەشداریکردنی گۆترەیی خەڵکە بۆ شەرعییەتدان 
بە سیســتم و سەلماندنی مەشرووعییەتی خۆی 
بۆ دەرەوەی ســنوورەکانی وڵات، ئەمە ڕێک ئەو 
شــتەیە کە لە سیســتمە تۆتالیتێرەکاندا بەدی 
دەکرێ. هانا ئارێنت لەم بارەدا باس لە چەمکێک 

دەکا بە ناوی: "بەشداریی سیاسی پێکهاتەیی". 
ئارێنت پێیوایە بەشــداریی سیاسی ئەرێنی واتە 
پرۆســەی دەنگدان لە هەڵبژاردنەکاندا دەبێ بە 
شێوەیەکی پێکهاتەیی لە قاڵبی حیزب و لایەنی 
سیاســیدا بێ تا بەر بــە دیکتاتۆرییەت بگرێ، 
بە واتایەکی تر ئارێنت دەیەوێ بڵێ سیســتمی 
تۆتالیتێــر لە هەمان کاتدا کە بە توندی بەر بە 
بەشداریی سیاسی پێکهاتەیی دەگرێ، دەیەوێ 
ئاستی بەشــداریی سیاسی ناپێکهاتەیی بەرێتە 
ســەر، تەنانــەت ئەگــەر بــە میکانیزمگەلێکی 
پۆپۆلیستی، پڕوپاگەندەیی و فرتوفێڵیش بێ و 
دواجار بە زەبــری زۆری و تۆقاندن! بۆیە مادام 
پڕۆســەی هەڵبــژاردن لە ئێران لەســەر بنەمای 
بەشداریی سیاسی بەشــێوەی پێکهاتەیی نییە 
و بــۆ وێنە خەڵک لە کوردســتان نایەنە قاڵبی 
پێکهاتە و حیزبەوە و رەخنەکانیان ئاراســتەی 
دەسەڵاتی سیاسی و حوکمڕانی ناکەن، هیچ لە 

دۆخەکە ناگۆڕدرێ.
)4(

جگــە لەم گرفتە پێکهاتەییەی باســم کرد، 
لە راســتیدا گرفتێکی جەوهەریش لەگۆڕێدایە، 
ئەویــش ئەوەیە کە ئەگەرچی هەڵبژاردن وەک 
هێمــای ســەرەکیی دێموکراســییە، بــەڵام لە 
نەبوونی ئازادیدا دەبێتە ئامرازێک بە دەســتی 
دیکتاتــۆرەوە بۆ ســەپاندنی خــۆی. خۆ کەم 
نین ئەو حکوومەتــە دیکتاتۆرانەی کە تێیاندا 
پڕۆســەی هەڵبــژاردن بەڕێوە دەچــێ، بەڵام 
دواجــار ئەوە ویســت و خواســتی دیکتاتۆرە 
دێتــە دی. ئەگەرچی دەنگــدان وەک ماف بۆ 
شارۆمەندی وڵات دیاریکراوە تا بە دەنگی خۆی 
بەربژێرێک بۆخۆی هەڵبژێرێ، بەڵام سیســتم 
کە باوەڕی بە ئازادی نەبێ، دواجار بەربەستە 

بۆ سازبوونی ڕێکخراوە دیمۆکراتییەکان، واتە 
ئەوە هێژمۆنی سیستمە کە بە زەوتی ئازادی، 
دۆخــی ئامــاڵ دیموکراســییەکی ســەقەت لە 
پڕۆســەیەکی وەک هەڵبژاردندا بەرەو نزمترین 
ئاســتی خۆی دەبات، ئەو وتە مەشــهوورە کە 
دیمۆکراســی سەقەت ئەو باڵندەیەیە لە ڕکەی 
خــۆی هاتۆتــەدەر، بــەڵام باڵەکانــی کراون، 
واتــە ئازادیــی لێ زەوت کــراوە، ڕێک گوزارە 
لــە دۆخی ئەمڕۆی ئێــران دەکات. رەنگە ئەم 
ئانالیــز - راپۆرتــەی خــوارەوە یارمەتیدەری 

باسەکەمان بێ:
ئانالیز - راپۆرتەکەی ســاڵی 2016ی ماڵی 
ئــازادی )Freedom House( ئامــاژە بەمە 
دەکا لە کۆی 195 وڵاتی دنیا، 86 وڵات ئازاد 
و سەربەستن )Free)، 59 وڵات تا رادەیەک 
وڵاتیــش   50 و   )Free) Partly ئــازادن 

.)Not Free( سەربەست نین
 لــەم راپۆرتەدا کۆماری ئیســامیی ئێران 
دێتــە خانــەی ئــەم وڵاتانــەی کــە ئــازاد و 
سەربەســت نین. ئەم داتایانە بەم مانایە دێن 
کــە ئەگەر تەنانــەت لە وڵاتێكــی وەک ئێران 
پڕۆســەیەکی وەک هەڵبژاردنیش بەڕێوەبچێ، 
لەبــەر نەبوونــی رەوتێکــی دیمۆکراتیــزە و 
ئازادیی سیاســی، هیچ ئەنجامێکی ئەرێنی بۆ 
کۆمەڵــگای لێناکەوێتــەوە. هەربۆیە سیســتم 
بەگشــتی و لە ســەروویەوە لۆسەی دەسەڵات 
واتــە رێبــەری کۆماری ئیســامی، بــەردەوام 
خەریکی سڕینەوەی چەمکی ئازادیی سیاسییە 
لــە کۆمەڵــگادا. ئەگەر هانا ئارێنــت گوتەنی 
سیاســەت مەزهەر و هێمای ئازادییە، کەوابوو 
ســەیر نییــە، دەســەڵاتی کۆماری ئیســامی 

بەردەوام بە دژی ئەم بیرۆکەیە بوەستێ. 

لە یادەكانی راپەڕیندا..

 خوێندنەوەی مێژوو، 
بەسەراوژێری!

خولانەوە لە بازنەی 
هەڵبژاردنەکاندا

گرێی حەویجە

تا ئۆپەراســیۆنی كۆنترۆڵكردنەوەی 
موســڵ لــە كۆتایــی نزیــك ببێتــەوە، 
دڵەكوتــەی كــورد و كەركووكییــەكان 
بۆ"گرێــی حەویجــە" زۆرتــر دەبێــت. 
پاســاوێكی  هیــچ  عێــراق  حكومەتــی 
روونــی نییە بۆ پەڕاندن و دواخســتنی 
كۆنترۆڵكردنەوەی حەویجە، بەڵام وەك 
ســەركردەیەكی ســەربازیی كــورد لــە 
كەركووك پێیگوتم "رەنگە كورد لەسەر 
ریشــە درێژەكەی حەویجە، سمێڵیشــی 

بنێتە بانی"!

حەویجە لە بیرەوەریی كەركووكییەكاندا 
سیاســەتی  ســەركەوتنی  ســیمبۆڵی 
تەعریبــە. ئــەو شــارۆچكەیەی جاران 
هەڕەشە نەبوو لەسەر كوردستانیبوونی 
كەركووك، ئێستا ئەگەر گشتپرسییەك 
لــەو  نەتــەوەكان  رێــژەی  لەســەر 
پارێزگایــەدا بكرێــت، وادەكات عەرەب 
بەربكەوێــت.  گەورەیــان  پشــكێكی 
زاوزێی زۆری عەرەبی ســوننەی هاوردە 
و خێڵەكــی بۆ حەویجــە و دەوروبەری 
وایكردووە كە رۆژ بە رۆژ رێژەی عەرەب 

لە كەركووك بەرزببێتەوە.

مالیكــی  كــە  ســاڵانەدا  لــەو 
فەرمانڕەوای عێــراق بوو، حەویجەییە 
ژێــر  كەوتنــە  ســوننەكان  عەرەبــە 
برینــداری  و  زۆر  زەبروزەنگێكــی 
خۆپیشــاندانەكانیان لەلایــەن كوردی 
كەركووكــەوە تیمــار دەكــران. بەڵام 
كاتێــك داعش هــات، گەنجی كوردی 
كەركووكــی بەنێو بــازاڕی حەویجەدا 
راكێشــران و بە دیلكــراوی بەردباران 
كــران. ئێســتاش كــوردی كەركووك 
لەبیرناچێــت،  بێوەفاییەیــان  ئــەو 
بــەڵام هەرواش بــە ســەدان ماڵباتی 
حەویجەیی لەدەست شەڕ هەڵاتوو، لە 

كەركووك حەوێندراونەتەوە.

كــوردی كەركــووك لــەوەش واوەتر 
چوون و بەر لە دەســتپێكردنی شــەڕی 
موسڵ ئامادەییان پیشاندا كە بەشداربن 
لــە دەرپەڕاندنــی داعــش و كردنەوەی 
حكومەتــی  بــەڵام  حەویجــە،  گرێــی 
عێراق بەبێ پاســاوێكی قایلكەر تاوەكو 
ئەمڕۆش ئۆپەراسیۆنەكەی دواخستووە.

زۆر كــەس دەڵێن كۆنترۆڵكردنەوەی 
حەویجــە پێویســتی بــە رێككەوتنێكی 
هاوشێوەی موسڵ هەیە لەنێوان هەولێر 
و بەغدا و دەبێ تێیدا رۆڵی پێشــمەرگە 
ســنووردار بكرێت، بەڵام ئەوەی مرۆڤ 
ئــەو  وەڕاســتگەڕانی  لێیدەترســێ، 
پێشــبینییانەن كــە دەڵێــن حكومەتی 
عێراق بەئەنقەست حەویجەی پەڕاندووە 
و لەكاتی خۆیدا وا بۆی دەگەڕێتەوە كە 
كەركووكیشــی پێوە بگرێتەوە و ریسی 
چەند ســاڵەی كوردی ناتەبا لەو شارە 

بكاتەوە خوری. 

ئــاگاداری  ئەوانــەی  ســاڵە  دوو 
رەوشــی حەویجــەن و دەزانــن چــۆن 
ئــەو گرێیە دەتوانێ لــە ئایندەدا ببێتە 
پاژنــەی ئاشــیل بۆ كەركــووك، داد و 
بێدادیانــە. هەموو قســەكەش لەســەر 
ئەوەیە كە گرتنــەوەی حەویجە چەندە 
شــەئنێكی عێراقــی بێــت، دووهێنــدە 
شــەئنێكی كوردســتانییە و ناكــرێ بە 
كۆنترۆڵكردنــەوەی  پاســاوێك  هیــچ 
دوابخرێ. هەرچەندە ئەوە راســتییە كە 
حەویجە تەنیا خاكەكەی كوردســتانییە 
و چیدیكــە دانیشــتووانی كــورد نیــن، 
بەڵام هەم ئەگەر داعشی تێدابێ دەكرێ 
چەكدارەكانیــان لەوێوە سەرئێشــە بۆ 
كەركووك دروســتبكەن و دروستیشیان 
كردووە، هەم ئەگەر بەدەســت حەشــد 
و ســوپای عێراقیشەوە بێت، كەركووك 
ناتوانــێ ئــارام بــێ و دەبێ بــەردەوام 
چاوەڕوانــی دەســتدرێژی بێــت. بۆیــە 
ســەركردایەتیی  لەئێســتاوە  گرنگــە 
كوردستان كەیســی حەویجە بجووڵێنن 
و رێگــە لــەوە بگــرن كــە لەئاینــدەدا 
ناچار بین پەڕۆیەك كە ئێســتا دەكرێ 
بچووك بێت، ئەوكات بەگەورەتر لەسەر 

حەویجە لەسەرمانی ببەستین.

رابەر تەڵعەت 

ناسر باباخانی

